
ⵓⴼⵔⴰⴳ ⴰⵏⴰⵎⵓⵏ 

ⴰⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⵉⵖⵢ ⵏ ⵜⵎⴳⵔⴰⵡⵜ 

ⵜⴷⵓⵙⴰⵏⵜ ⵜⴰⵏⵎⵓⵔⵜ 

ⵜⴰⵣⵡⴰⵔⵜ  

ⵉⴳⴰ ⵓⵙⴰⵡⵔ ⵏ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵙⴳ ⵉⵙⴰⵡⵔⵏ ⵉⴽⵙⵡⴰⵜⵏ ⵍⵍⵉ ⵎⵓ 

ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵏⵚⵕ ⵕⴱⴱⵉ, ⴷ 

ⵏⵜⵜⴰ ⴷ ⵜⴰⴳⵔⴰⵡⵍⴰ ⵜⴰⵏⴰⵎⵓⵏⵜ ⵜⴰⵎⴷⴷⵓⴷⵜ ⵉⴷⴷⴰⵏ ⴰⴷ ⵜⵙⴷⵔⵓⵙ ⵥⵥⵍⴹ ⴷ ⵉⴱⴷⴷⵉ 

ⵎⴳⴰⵍ ⵏ ⵡⴰⵏⴰⵡⵏ ⵏ ⵓⴽⵙⵙⵉⵙ ⴷ ⵡⴰⵏⵏⴰⵍ ⵏ ⵜⵣⵎⵔⵜ ⵜⴰⵎⵙⵓⵖⵜ ⵉ ⵜⴰⵡⵊⵉⵡⵉⵏ ⴷ ⵓⵙⵎⴰⵜⴰ ⵏ 

ⵓⵙⴼⵍⵙ ⴰⴷⵓⵙⴰⵏ ⵓⵛⵛⵉⵍ ⵖⴼ ⵇⵇⴰⵃ ⵉⵏⴰⵎⵓⵔⵏ ⴷ ⵜⵏⴰⵎⵓⵔⵉⵏ, ⴷ ⵓⵙⵎⴰⵜⴰ ⵏ ⵉⵎⵢⴰⵔⴰⵣⵏ 

ⵉⵡⵊⴰⵡⴰⵏⵏ ⴷ ⵓⵎⵢⴰⵔⴰⵣ ⵖⴼ ⵜⵕⵓⵥⵉ ⵏ ⵜⵡⵓⵔⵉ, ⴷ ⵓⵙⴱⴰⵔⵡ ⵏ ⵓⵏⴳⵔⴰⵡ ⵏ ⵜⵏⵓⴼⵜ. 

ⵢⵓⵡⵉ ⴷ ⵓⵙⵖⵓⴷⵓ ⵏ ⵢⵉⴳⵔ ⵏ ⵜⴷⵓⵙⵉ ⵉⴷⴷⵖ ⵉⴳⴰ ⵏⵏⵉⴽ ⴰⵙⴰⵡⵔ ⴰⴳⵍⴷⴰⵏ, ⴰⴷ 

ⵜⵜⵓⴳ ⵜⵎⵓⵙⵙⵓⵜ ⴳ ⵢⵉⴳⵔ ⵏ ⵜⴷⵓⵙⵉ ⵏⵏⵉ ⵓⵔ ⵊⵊⵓⵏ ⵜⵙⵙⵉⵏ ⵓⵏⴳⵔⴰⵡ ⴰⴷⵓⵙⴰⵏ ⴳ 

ⵍⵎⵖⵔⵉⴱ ⵙⵎⵎⵓⵎⵔⴰⵡ ⵏ ⵉⵙⴳⴳⵯⴰⵙⵏ ⴰⵢⴰⴷ, ⵎⵉⵏⵣⵉ ⵉⴳⵣⵉ ⴱⴰⴱ ⵏ ⵡⴰⴷⴷⵓⵔ 

ⵜⵉⵙⵓⵔⵉⴼⵉⵏ ⵜⵉⴽⵙⵡⴰⵜⵉⵏ ⵉ ⵓⵙⵏⴼⴰⵔ ⴰⵏⴰⵎⵓⵏ ⴷ ⵓⵏⵎⵓⵏⵉ ⵙ ⵙⵉⵏ ⵉⵣⵔⴼⴰⵏ ⵉⵙⴰⵜⵉⵢⵏ 

ⵉ ⵓⴼⵔⴰⴳ ⴰⵏⴰⵎⵓⵏ (21,09), ⴷ ⵓⵣⵔⴼ ⴰⵙⴰⵜⵉ ⵉⵇⵇⵏⵏ ⵖⵔ ⵓⵏⴳⵔⴰⵡ ⴰⴷⵓⵙⴰⵏ (22,06), 

ⴷ ⵎⵉⵏ ⵓⵎⴰⵏ ⵙⴳ ⵉⵙⴱⴷⴰⴷⵏ ⵏ ⵓⵙⴰⴳⴳⵯ ⴰⴷⵓⵙⴰⵏ ⴷ ⵓⵙⴷⵓⵙ ⵏ ⵓⵖⴰⵡⴰⵙ ⴰⵏⴰⵎⵓⵏ. 

ⵉⴳⴰ ⵓⵣⵔⴼ ⴰⵙⴰⵜⵉ ⵓⵟⵟⵓⵏ 21.09 ⴷ ⵉⴼⴼⵖⵏ ⴳ 22 ⵜⴰⵍⵜⵢⵓⵔⵜ 1442 (5 

ⵉⴱⵔⵉⵔ 2021) ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⵏ, ⵉⵊⵊⵜ ⵏ ⵜⵙⵓⵔⵉⵜ ⵜⴷⵙⵍⴰⵏⵜ ⴳ ⵓⵣⵣⴳⵉⵔ 

ⵏ ⵙⵡⴰⵍⴰⵜⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ 

ⴳ ⵎⵉⵏ ⵉⵇⵇⵏⵏ ⵖⵔ ⵓⵙⵎⴰⵜⴰ ⵏ ⵓⵙⴰⴳⴳⵯ ⴰⴷⵓⵙⴰⵏ ⴷ ⵓⵏⴰⵎⵓⵏ ⵉ ⵇⵇⴰⵃ ⵜⵉⵏⴰⵎⵓⵔⵉⵏ ⴷ 

ⵉⵏⴰⵎⵓⵔⵏ ⵉⵎⵖⵔⴰⴱⵉⵢⵏ ⴳ ⵓⴽⵛⵛⵓⵎ ⵏ ⵓⵙⴳⴳⵯⴰⵙ ⵏ 2025. 

ⵜⵙⵙⵓⴷⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴰⴽⴷ ⵉⵎⵛⵛⵔⴽⵏⵏ ⵏⵏⵙ ⴳ 

ⵓⵣⵓⴳⵣ ⵏ ⵓⵙⴰⵡⵔ ⵏ ⵓⴼⵔⴰⴳ ⴰⵏⴰⵎⵓⵏ ⵍⵍⵉ ⵉⵎⵎⴰⵍⵏ ⵜⴰⵖⴹⴼⵜ ⵏ ⵓⴳⵍⵍⵉⴷ ⵎⴰ ⵔⴰⴷ ⴰⴷ 

ⵢⵉⵍⵉ ⵡⴰⴷⴰⴼ ⵉⵎⵙⴰⵙⴰⵏ ⵖⵔ ⵜⵏⵓⴼⵓⵜⵉⵏ ⵏ ⵓⵙⵙⵓⵊⵢ ⴷ ⵜⵏⴰⵎⵓⵏⵉⵏ, ⵙ ⵉⵛⵜ ⵏ ⵜⴱⵔⵉⴷⵜ 

ⵉⵙⵙⴰⵎⵓⵏ ⵎⴰⵕⵕⴰ ⵜⴰⴳⴳⴰⵢⵉⵏ ⴳ ⵜⵣⵎⵎⴰⵔ ⵜⵉⵜⵔⴰⵔⵉⵏ ⵉⵜⵜⵓⴳⵏ ⵖⴼ ⵓⵙⵡⵉⵔ ⴰⴷ. 

ⵎⵛⵉⵙ ⵜⵖⴰⵡⵍ ⵜⵙⵓⵔⵉⴼⵜ ⵏ ⵓⵙⵎⵀⵍ ⵏ ⵉⴳⵓⵎⵏ ⵉⴷⵙⵍⴰⵏⵏ ⵏ ⵓⵙⴰⵡⵔ ⴰⴷ ⴳ ⵜⵉⵍⴰⵡⵜ, ⵍⴰ 

ⴳ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⴰⴳⴳⵯ ⴰⴷⵓⵙⴰⵏ ⵓⵛⵛⵉⵍ ⴷ ⵎⵉⵏ ⵖⵔⵙ ⵉⵇⵇⵏⵏ ⵏ 

ⵜⵎⴳⴳⵉⵜⵉⵏ, ⴷ ⴰⵡⴷ ⴰⵔⵔⴰ ⴰⵏⴰⵎⵓⵔ ⵏ ⵉⵎⵣⴷⴰⵖ ⴷ ⵡⴰⵔⵔⴰ ⴰⵏⴰⵎⵓⵏ ⴰⵎⵢⵉⵡⵏ ⵏⵏⵉ 

ⵉⴳⴳⵏⴰⴷⴰⵙⵉⵍ ⵏ ⵓⵙⵏⵜⵉ ⵏ ⵓⵙⵡⵜⵜⵙ ⵏ ⵉⵙⵎⵉⵍⵏ ⵢⵓⴽⵍⴰⵍⵏ, ⴷ ⴰⴽⴷ ⵓⵙⴷⵓⵙ ⵏ ⵜⵓⵚⴽⴰ 

ⵜⴰⵏⴰⴷⴷⴰⵡⵜ ⵏ ⵓⵙⵓⵊⵢ ⵖ ⵜⵓⴳⵜⵜ ⵏ ⵜⵎⵔⵙⴰⵍ ⵏ ⵓⵙⵓⵊⵢ ⵜⵉⵏⴰⵎⵓⵔⵉⵏ ⴷ ⵜⵏⵎⵏⴰⴹⵉⵏ ⴷ 



 

 

ⵜⵙⴳⴰⵡⴰⵏⵉⵏ ⴷ ⵓⵙⵙⵉⵖⵢ ⵏⵏⵙⵏⵜ ⵎⴰ ⵔⴰⴷ ⴰⴷ ⵉⵍⵉⵏⵜ ⴳ ⵓⵙⵡⵉⵔ ⵏ ⵓⵙⵓⴳⴳⵣ ⵏ ⵓⵙⴰⵡⵔ 

ⴰⴷ ⴰⴳⵍⴷⴰⵏ ⴰⵎⴽⴰⵢⵍⴰⵍ. 

ⴳ ⵓⵔⴰⵄⴰ ⵖⵔ ⵜⵉⵍⴰⵍⵜ ⴷ ⵡⴰⴷⴷⵓⵔ ⵏⵏⵉ ⵉⵍⵍⴰⵏ ⵖⵔ ⵢⵉⴳⵔ ⵏ ⵜⴷⵓⵙⵉ ⴳ 

ⵓⵚⵚⵕⵚⵓ ⵏ ⵏ ⵜⵉⵔⵙⴰⵍ ⵏ ⵓⵡⴰⵏⴽ ⴰⵏⴰⵎⵓⵏ, ⵜⵙⵙⵏⵜⴰ ⵜⵎⴰⵡⴰⵙⵜ ⵙ ⴽⵔⴰ ⵉⴳⴰ ⵜⵜ 

ⵉⴼⵔⴷⵉⵙⵏ ⵏⵏⵙ ⴳ ⵓⵙⵙⵓⵊⴷ ⵉ ⵓⴱⵔⵉⴷ ⴰⴷ ⵏ ⵓⵙⵖⵓⴷⵓ ⵍⵍⵉ ⵉⵙⵙⵏⵜⴰⵏ ⵙⴳ ⵜⵉⵣⵡⵓⵔⵉ 

ⵏ 2020 ⴷ ⵉⵙⵓⵍ ⵉⵙⵙⵓⴷⴰ ⴰⵔ ⴰⵙⵙ ⴰⴷ, ⴰⵛⴽⵓ ⵜⵜⵓⴳⴰⵏ ⵡⴰⵟⵟⴰⵚ ⵏ ⵉⵙⵏⴼⴰⵔⵏ ⵍⵍⵉ 

ⵉⵣⴷⵉⵏ ⴷ ⵉⵏⴳⵔⴰⵡ ⴰⴷⵓⵙⴰⵏ ⵙ ⵓⵎⴰⵜⴰ, ⴳ ⵉⵍⵍⴰ ⵓⵙⴷⵓⵙ ⴷ ⵓⵙⵜⵔⴰⵔ ⵏ ⵜⵓⴳⵜⵜ ⵏ 

ⵉⵣⵔⴼⴰⵏ ⵉⵙⵏⵎⴰⵍⴰⵏ ⵉⴳⵔⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ, ⴷⵉ ⵎⴰⵏ ⴰⵢⴰ ⵉⵜⵜⵓⵙⵎⴷ ⵓⵙⴰⵜⵉ 

ⴰⵣⵔⴼⴰⵏ ⵉ ⵓⵙⵙⵉⵖⵢ ⵏ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⴷ ⵓⵙⵓⴷⵓ ⴳ ⵓⵣⴳⴳⵉⵔ ⵏ ⵓⵙⴰⵡⵔ 

ⵏ ⵓⵙⵎⴰⵜⴰ ⵏ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ ⵙⵍⴰⵡⴰⵏ ⵜⵜ ⴰⴽⴽⵯ, ⴷ ⵓⵙⵙⵓⴼⵖ ⵏ 

ⵓⵣⵓⵔⵜ ⴰⵎⴰⵢⵏⵓ ⵏ ⵓⵙⵏⵎⴰⵍ ⴰⵎⵙⵙⵓⴳⵓⵔ ⵉ ⵢⵓⴳⵔ ⴰⴷⵓⵙⴰⵏ ⵖⴼ ⵓⵙⵡⵉⵔ ⴰⵏⴰⵎⵎⴰⵙ ⴷ 

ⵓⵏⵎⵏⴰⴹ, ⴷ ⴰⵡⴷ ⴰⵙⵖⵓⴷⵓ ⴷ ⵓⵙⴷⵓⵙ ⵏ ⵓⵙⴽⴰⵏ ⴰⴷⵓⵙⴰⵏ ⵖⴼ ⵓⵙⵡⵉⵔ ⴰⵏⴰⵎⵓⵔ, ⴷ 

ⵓⵖⵜⴰⵙ ⵏ ⵜⵙⵔⵜⵉⵜ ⵜⴰⵙⵓⵍⴰⵏⵜ ⵏ ⵉⵙⴰⴼⴰⵔⵏ ⵉⴹⴽⵍⵏ ⵜⴰⴼⵍⵙⵜ ⵜⴰⵙⴰⴼⴰⵔⵜ ⴷ ⵜⴷⵓⵙⴰⵏⵜ  

ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⴰⴽⴷ ⵓⵙⵖⵓⴷⵓ ⵏ ⵡⴰⴷⴷⴰⴷⵏ ⵏ ⵜⴰⵣⵣⵓⵍⵜ ⴷ ⵜⵏⴰⵎⵓⵏⵜ ⵉ 

ⵉⵎⵙⵡⵓⵔⵉⵢⵏ ⵏ ⵜⴷⵓⵙⵉ.   

ⵎⵛⵉⵙ ⵜⵙⵙⵓⴷⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴳ ⵜⵉⴳⴳⵉ ⵏ ⵓⵖⴰⵡⴰⵙ 

ⵜⴰⵡⵓⵔⵉ ⵏⵏⵙ ⴳ ⵎⵉⵏ ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵓⵖⴰⵡⴰⵙ ⴰⴷⵓⵙⴰⵏ ⵉ ⵉⴱⴷⴷⵉ ⵎⴳⴰⵍ ⵏ ⵜⵎⵓⴹⴰⵏ 

ⴷ ⵜⵉⴹⴰⴼ ⵜⴰⴱⴰⵢⵢⵓⵕⵜ ⵎⴰ ⵔⴰⴷ ⵢⵉⵍⵉ ⵓⵃⵟⵟⵓ ⵏ ⵜⴷⵓⵙⵉ ⵜⴰⵎⴰⵜⵓⵜ, ⴷ ⵓⵙⴷⵙⵓ ⵏ 

ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⵜⵉⵎⵣⵡⵓⵔⴰ, ⵙ ⵓⵙⵎⵔⵙ ⵏ ⵓⵣⵓⵔⵜ ⴰⵎⴰⵢⵏⵓ ⵉ 

ⵜⵎⵙⴰⵍⵉⵏ ⵏ ⵜⴽⵙⵙⴰ ⵜⴰⴷⵓⵙⴰⵏⵜ ⵜⴰⵎⵣⵡⴰⵔⵓⵜ ⵉⴷⴷⵖ ⵜⴳⴰ ⵜⴰⵏⵉⵍⴰ ⵜⴰⵎⵣⵡⴰⵔⵓⵜ ⵉ 

ⵉⵎⵓⴹⴰⵏ ⴳ ⵓⴱⵔⵉⴷ ⵜⵉⴳⴳⵉ ⵏ ⵓⵙⵓⵊⵊⵉ, ⴷ ⵓⵙⴷⵓⵙ ⵏ ⵜⴷⵓⵙⵉ ⵜⴰⵎⵣⵡⴰⵔⵓⵜ ⴷ 

ⵓⵙⵓⴳⴳⵜ ⵏ ⵜⵎⵣⵉⵣⵣⵍⵉⵏ ⵜⵉⴷⵓⵙⴰⵏⵉⵏ ⴷ ⵜⵎⵓⵢⴰⵡⴰⴹⵉⵏ ⴷⵉⵓⵙⴰⵜⵉ ⵏ ⵜⵙⵜⵔⴰⵜⵉⵊⵉⵜ 

ⵜⴰⵎⴰⵢⵏⵓⵜ ⵉⴱⴷⴷⴰⵏ ⵖⴼ ⵓⵙⵡⴳⴳⴹ ⴷ ⵓⵙⴳⵎⵉ ⴰⴷⵓⵙⴰⵏ ⴷ ⵓⵙⵢⵉⵙⵙⵏ.  

❖ ⴰⵙⴰⵡⵔ ⵏ ⵓⴼⵔⴰⴳ ⴰⵏⴰⵎⵓⵏ  

ⴰ- ⵜⵉⵜⵔⵙⴰⵍ ⴷ ⵉⵡⵜⵜⴰⵙⵏ ⵏ ⵓⵙⴰⵡⵔ ⵏ ⵓⴼⵔⴰⴳ ⴰⵏⴰⵎⵓⵏ 

ⵉⴳⴰ ⵢⵉⵡⴹ ⵏ ⵓⴼⵔⴰⴳ ⴰⵏⴰⵎⵓⵏ ⵜⴰⴳⴳⵓⵔⵜ ⵜⴷⵙⵍⴰⵏⵜ ⵓⵔ ⵉⵍⵉⵏ ⵉⵖⵉⵔ ⴳ ⵜⵏⴽⵔⴰ ⵙ 

ⵓⴼⵔⴷⵉⵙ ⴰⵏⴰⴼⴳⴰⵏ ⵉⴷⴷⵖ ⵉⵍⵍⴰ ⴷ ⵉⵛⵜ ⵏ ⵜⵅⵔⵙⵜ ⵜⴷⵙⵍⴰⵏⵜ ⴷⵉ ⵜⵏⴳⵎⵉ, ⴷ ⴰⴼⴰⴷ ⴰⴷ 

ⵢⵉⵍⵉ ⵓⵚⴽⵓ ⵏ ⵡⴰⵎⵓⵏ ⴳ ⵎⵉ ⵜⵍⵍⴰ ⵜⵖⴷⵎⵜ ⵜⴰⵏⵎⵓⵏⵜ ⴷ ⵜⵏⴳⵔⴰⵏⵜ ⵏⵏⵉ ⵖⴼ ⴱⴷⴷⴰ ⵉⴽⴽⴰⵜ 

ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜⵉⵍⵉ ⵙⴳ ⵎⵉⵏ ⵉⵇⵇⵉⵎⴰ ⵖⴼ 

ⵓⴷⴰⴱⵓ ⵏ ⵉⵎⵣⵡⵔⴰ ⵏⵏⵙ ⵉⴳⵍⵍⵉⵏⵏ. ⵎⴰⵢⴰⴷ ⵏ ⵜⴰⵏⵏⴰⵢⵜ ⵜⴰⵎⴰⵡⵍⴰⵡⵉⵢⵜ ⵢⴰⵜⵜⵓⵢⵏ 

ⵜⵓⵙⴼⵓⴽⴽⴰ ⴳ ⵓⵕⵥⵥⵓⵎ ⵏ ⵜⵓⴳⵜⵜ ⵏ ⵉⵖⴰⵡⴰⵙⵏ ⵉⵏⴰⵎⵓⵏⵏ ⵙⴳ ⵡⵉⴷ ⵣⵡⴰⵔⵏⵉⵏ ⵜⴰⵙⵏⵜⴰⵢⵜ 

ⵜⴰⵏⴰⵎⵓⵔⵜ ⵉ ⵜⵏⴳⵎⵉ ⵜⴰⵏⴰⴼⴳⴰⵏⵜ, ⴷ ⵓⵏⴳⵔⴰⵡ ⵏ ⵜⵉⵡⵙⵉ ⵏ ⵓⵙⵓⵊⵊⵉ, ⴷ ⵓⵖⴰⵡⴰⵙ ⵏ 



 

 

ⵉⵎⵣⴰⵔⴰⵢⵏ ⵉⵏⴰⴳⵔⴰⵏⵏ ⴷ ⵉⵏⴰⵎⵓⵏⵏ, ⴷ ⵓⵖⴰⵡⴰⵙ ⵏ ⵡⴰⵏⵏⴰⵍ ⵓⵙⵖⵔⵉ ⵏ ⵍⵡⴰⵛⵓⵏ ⴰⵎ ‘‘ⴰⵖⴰⵡⴰⵙ 

ⵏ ⵜⵉⵙⵉⵔ’’ ⴷ ‘‘ⴰⵖⴰⵡⴰⵙ ⵏ ⵡⴰⵏⵏⴰⵍ ⵏ ⵜⴷⴳⴰⵍⵉⵏ’’. 

ⵓⵡⵉⵏ ⴷ ⵉⵖⴰⵡⴰⵙⵏ ⴰⴷ, ⵙ ⵓⵎⵢⴰⵏⴰⵡ ⵏ ⵜⵍⵖⴰ ⵏⵏⵙⵏ, ⵜⴰⵔⴷⵙⵉ ⵏ ⵓⵙⵖⵍ ⵏ ⵥⵥⵍⴹ ⴷ 

ⵉⴼⵉⵍ ⴰⵏⵎⵍⴰⵏ, ⴷ ⵡⴰⴷⴰⴼ ⵏ ⵡⴰⵟⵟⴰⵚ ⵏ ⵜⵏⴰⵎⵓⵔⵉⵏ ⴷ ⵉⵏⴰⵎⵓⵔⵏ ⵖⵔ ⵜⵏⴰⴼⵓⵜⵉⵏ 

ⵜⵉⴷⵙⵍⴰⵏⵉⵏ. ⴳ ⵓⵙⴷⵓⵙ ⵏ ⵢⵉⵍⵉⵜⵏ ⴰⴷ, ⵉⵇⵇⴰⵏ ⴷ ⴰⴷ ⵜⵜⵓⴳⵏⵜ ⵛⵉⴳⴰⵏ ⵏ ⵜⵣⵎⵎⴰⵔ ⵜⵜⴰⴼ 

ⴰⴷ ⵢⵉⵍⵉ ⵓⵙⵎⴰⴷ ⵏ ⵓⵚⴽⵓ ⵏ ⵓⵏⴳⵔⴰⵡ ⵉⴷⵓⵙⵏ ⵢⴰⴽⴽⴰⵏ ⴰⴼⵔⴰⴳ ⴰⵏⴰⵎⵓⵏ ⵉ ⵛⵉⴳⴰⵏ ⵏ ⵎⴷⴷⵏ, 

ⵢⵉⵖⵉⵢ ⴰⴷ ⵢⴰⵙⵉ ⵉⵎⵉⵣⵉⵜⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ, ⵏⵓⵎⴰⵔ ⵖⴼ ⵡⵉⵏⵏⴰ ⴱⴰⵀⵔⴰ ⵉⵀⵔⵛⵏ, 

ⵙⴳ ⵎⵉⵏ ⴷ ⵉⴼⵍ ⵓⴱⴰⵢⵢⵓⵕ ⵏ ⴽⵓⴼⵉⴷ-19. 

ⵢⵓⵎⴰ ⵓⴼⵔⴰⴳ ⴰⵏⴰⵎⵓⵏ ; ⴰⴼⵔⴰⴳ ⵙⴳ ⵉⵎⵉⵣⵉⵜⵏ ⵏ ⵡⴰⵟⵟⴰⵏ, ⴰⴼⵔⴰⴳ ⵙⴳ ⵉⵎⵉⵣⵉⵜⵏ 

ⵉⵇⵇⵏⵏ ⵖⵔ ⵉⵎⵥⵢⴰⵏⵏ ⴷ ⵜⵉⴽⴽⵉ ⵏ ⵉⵎⵢⴰⵔⴰⵣⵏ ⵉ ⵜⴰⵡⵊⵉⵡⵏ . ⴷ ⴰⴽⴷ ⵓⴼⵔⴰⴳ ⵙⴳ 

ⵉⵎⵉⵣⵉⵜⵏ ⵏ ⵜⵔⵥⵉ ⵏ ⵜⵡⵓⵔⵉ ⵍⵍⵉ ⵓⵔ ⵢⴰⵎⵓⵏ ⵖ ⵓⴼⵔⴰⴳ ⴰⴷ, ⴰⴼⴰⵔⴳ ⵙⴳ ⵉⵎⵣⵉⵣⵜⵏ 

ⵉⵇⵇⵏⵏ ⵙ ⵜⴰⵡⵙⵔⵜ,  

ⴷⵉ ⵓⵎⵏⴰⴹ ⴰⴷ, ⴰⵔ ⵉⴽⴽⴰⵜ ⵓⵙⴰⵡⵔ ⴰⴷ ⴰⴳⵍⴷⴰⵏ ⴰⵎⴽⴰⵢⵍⴰⵍ ⵏ ⵡⴰⴷ ⵢⵉⵍⵉ ⵓⵙⵎⴰⴷⵏ ⵏ 

ⵓⵚⴽⵓ ⵏ ⵓⵏⴳⵔⴰⵡ, ⵏⵏⵉ ⵉⵙⵡⵜⵜⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⴷⵉ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 

ⴰⴷ ⵜ ⵉⵏⵚⵔ ⵕⴱⴱⵉ ⵢⴰⵊⵊ ⵜ, ⴳ ⵢⵉⵏⴰⵡ ⵏⵏⵙ ⵢⴰⵜⵜⵓⵢⵏ ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵜⵙⵓⵜⵍⵜ 

ⵜⴰⵣⵕⴼⴰⵏⵜ ⴳ ⵓⵙⴰⴽⵓⴷ ⵏ 9 ⴽⵜⵓⴱⵕ 2020, ⵜⵉⵎⵉⵜⴰⵔ ⵏⵏⵙ ⴷ ⵜⵔⴷⴰⵍ ⵏⵏⵙ ⴳⴰⵏⵉⵏ ⵎⵉⵄⵏ 

ⴷ ⵢⵓⵙⵏ :  

• ⵜⴰⵎⵣⵡⴰⵔⵓⵜ : ⴰⵙⴱⵉⵔⵡ ⵏ ⵓⵙⴰⴳⴳⵯ ⴰⴷⵓⵙⴰⵏ ⴰⵛⵛⵉⵍ, ⵖⵓⵔ ⵢⵉⵡⴹ ⵏ ⵜⴳⵉⵔⴰ ⵏ 

ⵓⵙⴳⴳⴰⵙ ⵏ 2022, ⵎⵉⵏⵣⵉ ⵔⴰⴷ ⵣⵎⵔⵏ 22 ⵎⵍⵢⵓⵏ ⵏ ⵓⵎⵙⵙⴱⵖⵔ ⵢⴰⴹⵏ ⴰⴷ 

ⵙⵙⴱⵖⵔⵏ ⵙⴳ ⵜⴼⵍⵙⵜ ⵜⵓⵛⵛⵉⵍⵜ ⵖⴼ ⵜⵎⴰⴹⵓⵏⵜ ⵏⵏⵉ ⵉⴼⵔⵔⵓⵏ ⴰⵥⴰⵥⴰ ⵏ 

ⵓⵙⵓⵊⵊⵉ ⴷ ⵉⵙⴰⴼⴰⵔⵏ ⴷ ⵓⵙⵓⵊⵊⵉ; 

• ⵡⵉⵙ ⵙⵉⵏ : ⴰⵙⵎⴰⵜⴰ ⵏ ⵉⵎⵢⴰⵔⵓⵣⵏ ⵉⵡⵊⴰⵡⴰⵏⵏ, ⵍⵍⵉ ⵔⴰⴷ ⵉⵙⵙⴱⵖⵔ ⵡⴰⵜⵜⴰⵢⵏ 

ⵏ ⵙⴰ ⵏ ⵉⴷ ⵎⵍⵢⵓⵏ ⵏ ⵡⴰⵣⵣⴰⵏ ⵉⵍⵍⴰⵏ ⵓⵡⴰⵜⵢ ⵏ ⵜⵖⵔⵉ ; 

• ⵡⵉⵙ ⴽⵔⴰⴹ : ⴰⵙⴱⵉⵔⵡ ⵏ ⵓⴷⴰⵙⵉⵍ ⵏ ⵓⵍⵜⴰⵖ ⴳ ⵓⵏⴳⵔⴰⵡ ⵏ ⵜⵏⴰⴼⵜ , ⵙ ⵓⵙⵉⴷⴼ 

ⵏ ⵡⴰⵜⵜⴰⵢⵏ ⵏ ⵙⵎⵎⵓⵙⵜ ⵏ ⵉⴷ ⵎⵍⵢⵓⵏ ⵏ ⵢⴰⵏ ⵙⴳ ⵉⵎⵣⴷⴰⵖ ⵉⵙⵡⵓⵔⵉⵏ ⵎⴰⵛⴰ ⵖⵉⵍⴰ 

ⵓⵔ ⴷⴰⵔⵙⵏ ⴽⵔⴰ ⵏ ⵓⵙⴰⴳⴳⵯ ⵉⵇⵇⵏⵏ ⵖⵔ ⵜⵏⴰⴼⵜ ; 

• ⵡⵉⵙ ⴽⴽⵓⵥ : ⴰⵙⵎⴰⵜⴰ ⵏ ⵏ ⵓⵎⵢⴰⵔⴰⵣ ⵖⴼ ⵜⵕⵥⵉ ⵏ ⵜⵡⵓⵔⵉ ⵉ ⵎⵉⴷⴷⵏ ⵏⵏⵉ ⵉⵍⴰⵏ 

ⴽⵔⴰ ⵏ ⵜⵡⵓⵔⵉ.. 

ⴳ ⵓⵃⵢⵢⵍ ⵏ ⵓⵙⴱⴷⴷ ⵏ ⵉⵙⵡⴰⵍⵜⵏ ⴰⴷ ⵉⴳⵍⴷⴰⵏ ⵢⴰⵜⵜⵓⵢⵏⵉⵏ, ⴰⵔ ⵉⵙⵡⵜⵜⵓ ⵓⵙⴰⵡⵔ ⴰⴷ 

ⴰⴽⵙⵡⴰⵜ ⵉⵏⴱⴰⴹⵏ ⴷ ⵉⵎⵏⵣⴰⵢⵏ ⴷ ⵉⵙⵡⴰⵍⴰⵜⵏ ⴷ ⵉⵎⴰⵙⵙⵏ ⵉⵙⵙⵓⵜⵍⵏ ⵉ ⵜⵡⵓⵔⵉ ⵏ ⵓⵡⴰⵏⴽ 

ⴳ ⵢⵉⴳⵔ ⴰⴷ, ⴷ ⵏⵏⴰ ⵉⵜⵜⴰⵡⵉⵏ ⵖⵔ ⵉⵡⵜⵜⴰⵙⵏ ⵉⵜⵜⵓⵕⵛⴰⵎⵏ, ⴳ ⵎⵉⵏ ⵉⵙⵙⴷⵔⵓⵙⵏ ⴳ 



 

 

ⵥⵥⵍⴹ, ⴷ ⵉⴱⴷⴷⵉ ⵎⴳⴰⵍⵏⵏ ⵓⵀⵔⴰⵛ, ⴷ ⵡⴰⵏⵏⴰⵍ ⵏ ⵜⵣⵎⵔⵜ ⵏ ⵎⵙⵖⵉⵡⵜ ⵉ ⵜⴰⵡⵊⵉⵡⵉⵏ, ⴷ 

ⵢⵉⵡⴹ ⵏ ⵜⵖⴷⵎⵜ ⵜⴰⵏⵎⵓⵏⵜ, ⴷ ⵜⵏⴽⵔⴰ ⵙ ⵓⴷⴳⴰⵔ ⴰⵏⴰⴼⴳⴰⵏ.   

ⴳ ⵓⵣⵔⴼ ⴰⵙⴰⵜⵉ ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⵏ ⵉⵍⵍⴰ ⵓⵙⴽⵓⵜⵜ ⵖⴼ ⵉⵏⴱⴰⴹⵏ ⵏ ⵉⵎⵉⵔ 

31 ⵏ ⵓⴷⵓⵙⵜⵓⵔ ⵏⵏⵉ ⵢⴰⴽⴽⴰⵏ ⴰⵣⵔⴼ ⴳ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⴰⴳⴳⵯ ⴰⴷⵓⵙⴰⵏ, ⴷ 

ⵓⵙⵡⴰⵍⴰ ⵙ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵉ ⵜⴳⵍⴷⵉⵜ ⵜⴰⵎⵖⵔⴰⴱⵉⵜ ⴳ ⵢⵉⴳⵔ ⵏ ⵓⴼⵔⴰⴳ 

ⴰⵏⴰⵎⵓⵏ, ⵙⵍⴰⵡⴰⵏ ⴰⴽⴽⵯ ⴰⵣⵎⵣ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ 

ⵉⴷⵍⵙⴰⵏⵏ, ⴷ ⵜⵎⵢⴰⵇⵇⴰⵏⵜ ⵓⵟⵟⵓⵏ 102 ⴳ ⵉⵙⴱⴷⴰⴷⵏ ⵉⵏⴰⴷⴷⴰⵢⵏ ⵏ ⵜⵏⴼⵔⵓⵜ ⵜⴰⵏⴰⵎⵓⵏⵜ ⴷ 

ⵉⴼⴼⵖⵏ ⵙⴳ ⵓⵏⴳⵔⴰⵡ ⵏ ⵜⵡⵓⵔⵉ ⵜⴰⴳⵔⴰⵖⵍⴰⵏⵜ, ⴷ ⵜⵙⵖⵍⴼⵜ ⵓⵟⵟⵓⵏ 202 ⴷⵉ ⵉⵙⵏⴼⴰⵔⵏ 

ⵉⵏⴰⵎⵓⵔⵏ ⵉ ⵜⵏⴼⵔⵓⵜ ⵜⴰⵏⴰⵎⵓⵏⵜ ⴷ ⵉⴼⴼⵖⵏ ⵙⴳ ⵓⵏⴳⵔⴰⵡ ⴰⴷ, ⵓⵍⴰ ⵜⵖⴰⵔⴰⵙⵜ ⵏ ⵡⴰⵎⵓⵏⵏ 

ⵉⵎⵓⵏⵏ ⴰⴼⴰⴷ ⴰⴷ ⵜⵜⵢⴰⵡⴹⵏ ⵉⵡⵜⵜⴰⵙⵏ ⵏ ⵜⵏⴳⵎⵉ ⵜⴰⵙⵓⵍⴰⵏⵜ ⵏⵏⵉ ⵎⵓ ⵉⴳⴰ ⵓⵙⴱⴰⵔⵡ ⵏ 

ⵓⴼⵔⴰⴳ ⴰⵏⴰⵎⵓⵏ ⵙⴳ ⵉⵡⵜⵜⴰⵙⵏ ⵏⵏⵙ ⵉⴷⵙⵍⴰⵏⵏ. 

ⴳ ⵓⵙⴰⵜⵉ ⴰⴷ, ⴳⴰⵏⵜ ⵜⵎⵢⴰⵇⵇⴰⵏⵉⵏ ⵏ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴷ ⴱⴷⴷⵏⵜ ⵖⴼ ⵓⵣⴷⴰⵢ 

ⵏ ⵜⵡⵓⵔⵉ ⵏ ⵎⴰⵕⵕⴰ ⵡⵉⵙ ⵢⴰⵎⵓⵏ ⴰⴷ ⵙⵎⴰⵜⴰⵏ ⴰⴼⴰⵔⴳ ⴰⵏⴰⵎⵓⵏ, ⵉⴷⴷⵖ ⵉⴳⴰ ⵙⴳ ⵜⵡⵓⵔⵉ 

ⵜⴰⵏⴰⵎⵓⵔⵜ ⴷ ⵉⵣⵡⴰⵔⵏ, ⴷ ⵓⵣⵣⵉⴳⵣ ⵏ ⵜⵙⴳⴳⵉⵏ ⵉⵇⵇⵏⵏ ⵖⵔ ⵓⵙⵡⵓⴷⴷⵓ ⴷ ⵜⵉⵏⵏⵓⴱⴹⴰ 

ⵏ ⵜⵎⴳⵔⴰⵡⵉⵏ ⵏ ⵜⵏⴼⵔⵓⵜ ⵜⴰⵏⵎⵓⵏⵜ, ⴷ ⵓⵙⵓⴳⵔ ⵏ ⵓⵎⵙⴰⴳⴰⵔ ⵏ ⵉⵏⴳⵔⴰⵡⵏ ⵏ ⵓⴼⵔⴰⴳ 

ⴰⵏⴰⵎⵓⵏ, ⴷ ⵜⵉⴳⵉ ⵙ ⵇⵇⴰⵃ ⵉⵙⵡⵓⴷⴷⵓⵜⵏ ⵖⵔ ⵜⵍⵍⴰ ⵜⴼⵔⵉⵙⵜ ⵜⴰⵣⵔⴼⴰⵏⵜ ⴷ ⵜⵙⵏⵍⴰⵏⵜ 

ⴷ ⵜⵎⵔⵙⴰⵍⵜ ⴷ ⵜⵥⵕⴼⴰⵏⵜ ⵏⵏⵉ ⵉⵙⴼⵙⵉⵙⵏ ⴰⵙⵎⵀⴰⵍ ⵏ ⵓⵙⵎⴰⵜⴰ ⵏ ⵓⴼⵔⴰⴳ ⴰⴷ. 

ⴳⴰⵏⵜ ⵜⵎⴰⵡⴰⵙⵉⵏ ⵏ ⵜⵏⴱⴰⴹⵜ ⵖⵔ ⵉⵍⵍⴰ ⵓⵣⴷⴰⵢ ⵙ ⴰⵙⵎⵀⵍ ⵏ ⵓⵙⵏⴼⴰⵔ ⴰⴷ ⴰⵙⵓⴳⴳⵣ 

ⵏ ⵓⵙⵖⵓⴷⵓ ⴳ ⵜⵉⵣⵉ ⴰⵙ ⵉⵜⵜⵓⵙⵡⵜⵜⴰⵏ, ⵍⵍⵉ ⴷ ⵢⵓⵡⵉ ⵓⵣⵔⴼ ⴳ ⵜⵉⵣⵉ ⵏ ⵙⵎⵎⵓⵙ ⵏ 

ⵉⵙⴳⴳⵯⴰⵙⵏ ⵙ ⵎⵉⵏ ⴷ ⵢⵓⵙⵏ ⴳ ⵜⴼⵍⵡⵉⵜ, ⵎⵉⵏⵣⵉ ⵉⵜⵜⵓⵙⵡⵜⵜⴰ : 

• ⴰⵙⵎⴰⵜⴰ ⵏ ⵓⵙⴼⵍⵙ ⴰⵏⴰⵎⵓⵏ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ ⴳ ⵉⵙⴳⴳⵯⴰⵙⵏ ⵏ 

2021 ⴷ 2022 ; 

• ⴰⵙⵎⴰⵜⴰ ⵏ ⵉⵎⵢⴰⵔⴰⵣⵏ ⵉⵡⵊⴰⵡⴰⵏⵏ ⵙ ⵓⵙⵙⵓⵔⴼ ⵉ ⵜⴰⵡⵊⵉⵡⵉⵏ ⵍⵍⵉ ⵓⵔ 

ⵉⵙⵙⴱⵖⴰⵔⵏ ⵙⴳ ⵉⵎⵢⴰⵔⴰⵣⵏ ⴰⴷ ⵙ ⵎⵉⵏ ⴷ ⵢⵓⵙⵏ ⴳ ⵉⴹⵕⵉⵚⵏ ⵉⵣⵔⴼⴰⵏⵏ ⴷ 

ⵉⵙⵏⵎⴰⵍⴰⵢⵏ ⵉⵜⵜⵓⴳⵏ, ⵙ ⵓⵙⵙⴱⵖⵔ, ⵙ ⵡⴰⴷⴷⴰⴷ, ⵙⴳ ⵉⵎⵢⴰⵔⴰⵣⵏ ⵏ ⵓⴼⵔⴰⴳ 

ⴰⵏⴰⵎⵓⵏ ⵙⴳ ⵉⵎⵉⵣⵉⵜⵏ ⵉⵇⵇⵏⵏ ⵖⵔ ⵉⵎⵥⵢⴰⵏⵏ, ⵏⵉⵖ ⵙⴳ ⵉⵎⵢⴰⵔⴰⵣⵏ ⵉⴳⵯⵔⵊⴰⵏⵏ, 

ⴳ ⵉⵙⴳⴳⵯⴰⵙⵏ ⵏ 2023 ⴷ 2024 ; 

• ⴰⵙⴱⵉⵔⵡ ⵏ ⵓⵍⵜⴰⵖ ⴷⵉ ⵓⵏⴳⵔⴰⵡ ⵏ ⵜⵏⴰⴼⵜ ⴷ ⵓⵙⵎⴰⵜⴰ ⵏ ⵓⵎⵢⴰⵔⴰⵣ ⵖⴼ ⵜⵕⵥⵉ 

ⵏ ⵜⵡⵓⵔⵉ ⴰⵙⴳⴳⵯⴰⵙ ⵏ 2025. 

ⵉⴱⴷⴷⴰ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵖⴼ ⵓⵎⵏⵣⴰⵢ ⵏ ⵜⵡⵉⵣⵉ ⴳ ⵜⵏⵉⵍⴰ ⵏⵏⵙ ⵜⴰⵏⴰⵎⵓⵏⵜ 

ⴷ ⵜⵎⵓⵔⴰⵏⵜ ⴷ ⵏⴳⵔ ⵜⵙⵓⵜⵉⵡⵉⵏ ⴷ ⵏⴳⵔ-ⵉⵣⵣⵓⵍⴰⵏⵏ, ⵏⵏⵉ ⵉⵙⵙⵓⵜⵔⵏ ⴰⴷ ⵜⵜⵓⴳⵏⵜ 



 

 

ⵜⵣⵎⵎⴰⵔ ⵏ ⵇⵇⴰⵃ ⵡⵉⵙⵙ ⴰⵎⵓⵏⵉⵏ ⴳ ⵢⵉⴳⵔ ⴰⴷ ; ⴷ ⵏⵏⵉⴳ ⵏ ⵡⴰⴷ ⵓⵔ ⵢⵉⵍⵉ ⵓⵍⵏⵣⴰⵢ ⵏ 

ⵓⵙⵏⵓⵃⵢⵓ ⴳ ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵏ ⵓⴼⵔⴰⴳ ⴰⵏⴰⵎⵓⵏ, ⴷ ⴰⴽⴷ ⵓⵎⵏⵣⴰⵢ ⵏ ⵉⵣⵣⵡⵓⵔ 

ⵏⵏⵉ ⵉⴱⴷⴷⴰⵏ ⵖⴼ ⵓⵙⵜⴰⵍ ⴰⵎⵙⵓⵜⵍ ⵉ ⵓⵏⴰⵖⵉⵣ ⵏ ⵡⴰⴷⴰⴼ ⵏ ⵡⵉⵙⵙ ⵎⵉ ⵉⵜⵜⵓⴳ ⵓⴼⵔⴰⴳ 

ⴰⵏⴰⵎⵓⵏ ⵜⵜⴰⴼ ⴰⴷ ⵢⵉⵍⵉ ⵓⵙⵖⵣⵏ ⵏ ⵜⴱⵔⵉⴷⵜ ⵉⵜⵜⴰⵡⵉⵏ ⵖⵔ ⵜⵉⵢⴰⴼⵓⵜⵉⵏ ⵉⵜⵜⵓⴳⵏ, ⵙ 

ⵓⵎⵏⵣⴰⵢ ⵏⵜⴷⵔⴰⵡⵜ ⵙ ⵓⵍⵜⴰⵖ ⵏ ⵎⴰⵕⵕⴰ ⵉⵎⴰⴷⴰⴼⵏ ⴷⵉ ⵜⵙⵔⵜⵉⵜⵉⵏ ⴷ ⵜⵙⵜⵕⴰⵜⵉⵊⵉⵢⵉⵏ 

ⴷ ⵉⵖⴰⵡⴰⵙⵏ ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⵏ. 

ⵉⴳⴰ ⵓⵡⵜⵜⴰⵙ ⵏ ⵓⵣⵔⴼ-ⴰⵙⴰⵜⵉ ⴰⴷ ⴰⵙⵎⴰⵜⴰ ⵏ ⵏ ⵓⴼⵔⴰⴳ ⴰⵏⴰⵎⵓⵏ ⵎⴰ ⵔⴰⴷ ⴰⴷ ⵢⵓⵎⴰ 

ⵉⵡⴷⴰⵏ ⵏⵏⵉ ⵓⵔ ⵉⵍⵉⵏ, ⵃⵎⴰ ⴰⴷ ⵢⵉⵍⵉ ⵓⵙⴷⵔⵉⵙⵏ ⵥⵥⵍⴹ, ⴷ ⵉⴱⴷⴷⵉ ⵎⴳⴰⵍ ⵏ ⵓⵀⵔⴰⵛ. 

ⵢⵓⵎⴰ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵉⴳⵓⵎⵏ ⴰⴷ : 

• ⴰⵙⵎⴰⵜⴰ ⵏ ⵓⵙⴼⵍⵙ ⴰⵏⴰⵎⵓⵏⴰⴷⵙⵍⴰⵏ ⵖⴼ ⵜⵎⴰⴹⵓⵏ ; 

• ⴰⵙⴱⴰⵔⵡ ⵏ ⵜⵙⵉⵍⴰ ⵏ ⵉⵎⵍⵜⴰⵖⵏ ⴳ ⵓⵏⴳⵔⴰⵡ ⵏ ⵜⵏⴼⴰⵜ ⵃⵎⴰ ⴰⴷ ⵜⴰⵎⵥ ⵉⵡⴷⴰⵏ ⵏⵏⵉ 

ⵉⵜⵜⴳⵏ ⵛⴰ ⵏ ⵜⵡⵓⵔⵉ ⴷ ⵓⵔ ⴷⴰ ⵙⵙⴱⵖⴰⵔⵏ ⴳ ⴽⵔⴰ ⵏⵜⵡⵙⴰⴷⵓⵔⵜ ; 

• ⴰⵙⵎⴰⵜⴰ ⵏ ⵓⵙⵙⴱⵖⵔ ⵙⴳ ⵓⵎⵢⴰⵔⴰⵣ ⵖⴼ ⵜⵕⵥⵉ ⵏ ⵜⵡⵓⵔⵉ ⵜⵜⴰⴼ ⴰⴷ ⵢⴰⵎⵥ 

ⵇⵇⴰⵃ ⵡⵉⵙⵙ ⵖⵔ ⵜⵍⵍⴰ ⵜⵡⵓⵔⵉ ; 

• ⴰⵙⵎⴰⵜⴰⵏ ⵉⵎⵢⴰⵔⴰⵣⵏ ⵉⵡⵊⴰⵡⴰⵏⵏ ⵙ ⵢⵉⵖⵉⵢ ⵏ ⵜⴰⵡⵊⵉⵡⵉⵏ ⵍⵍⵉ ⵓⵔ ⵉⵙⵙⴱⵖⴰⵔⵏ 

ⵙⴳ ⵉⵎⵢⵔⴰⵣⵏ ⴰⴷ ⵙ ⵎⵉⵏ ⴷ ⵢⵓⵙⵏ ⴷⵉ ⵉⴹⵕⵉⵚⵏ ⵉⵣⵔⴼⴰⵏⵏ ⴷ ⵉⵙⵏⵎⴰⵍⴰⵢⵏ 

ⵉⵜⵜⵓⴳⵏ ⵖⴼ ⵎⴰⵢⴰⴷ, ⴰⴷ ⵙⵙⴱⵖⵔⵏ ⵙⴳ : 

- ⵉⵎⵢⴰⵔⴰⵣⵏ ⵉ ⵓⴼⵔⴰⴳ ⴰⵏⴰⵎⵓⵏ ⵙⴳ ⵉⵎⵉⵣⵉⵜⵏ ⵉⵇⵇⵏⵏ ⵖⵔ ⵉⵎⵥⵢⴰⵏⵏ, 

ⵙⵍⴰⵡⴰⵏ ⴰⴽⴽⵯ ⵉⴼⵉⵍ ⴰⵏⵎⵍⴰⵏ, ⵉ ⵜⴰⵡⵉⵊⵉⵡⵏ ⵍⵍⵉ ⵎⵉ ⴷⴰⵔ ⵍⵍⴰⵏ ⵡⴰⵣⵣⴰⵏⵏ 

ⵓⵔ ⵉⵍⴽⵉⵎⵏ 21 ⵏ ⵓⵙⴳⴳⵯⴰⵙ ; 

- ⵉⵎⵢⴰⵔⴰⵣⵏ ⵉⴳⵯⵔⵊⴰⵏⵏⵉ ⵜⴰⵡⵊⵉⵡⵉⵏ ⵍⵍⵉ ⵓⵔ ⵟⵟⴰⴼⵏⵉⵏ ⴰⵣⵣⴰⵏⵏ ⵏⵉⵖ 

ⵣⵔⵉⵏ 21 ⵏ ⵓⵙⴳⴳⵯⴰⵙ, ⵎⴰⵛⴰ ⴰⴷ ⵓⵔ ⵉⵍⵉⵏ ⵙⵙⴱⵖⵔⵏ ⵙⴳ ⵉⵎⵢⴰⵔⵣⴰⵏ 

ⵏ ⵓⴼⵔⴰⴳ ⴰⵏⴰⵎⵓⵏ ⵙⴳ ⵉⵎⵉⵣⵉⵜⵏ ⵉⵇⵇⵏⵏ ⵖⵔ ⵉⵎⵥⵢⴰⵏⵏ. ⵉⴳⴰ ⵓⵡⵜⵜⴰⵙ ⵏ 

ⵉⵎⵢⴰⵔⴰⵣⵏ ⴰⴷ ⵢⵉⵍⵉ ⵡⴰⵏⵏⴰⵍ ⵏ ⵜⵣⵎⵔⵜ ⵏ ⵎⵙⵖⵉⵡⵜ ⵖⵓⵔ ⵜⵡⴰⵛⵓⵏⵉⵏ ⴰⴷ 

ⴷ ⵓⵙⴱⴷⴷ ⵏ ⵓⵀⵔⴰⵛ.ⴰⵔ ⵉⵜⵜⵡⴰⴳ ⵓⵙⵎⴰⵜⴰ ⵏ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ 

ⵖⴼ ⵜⵎⴰⴹⵓⵏⵜ ⵙ: 

• ⴰⵙⴱⵉⵔⵡ ⵏ ⵓⵙⵙⴱⵖⵔ ⵙⴳ ⵓⵙⴼⵍⵙ ⴰⴷ ⵎⴰ ⵔⴰⴷ ⴰⴷ ⵢⴰⵎⵥ ⵉⵙⵎⵉⵍⵏ 

ⵉⵎⵥⵍⴰⴹ ⵉⵙⵙⴱⵖⵔⵏ ⴳ ⵓⵏⴳⵔⴰⵡ ⵏ ⵜⵡⵉⵙⵉ ⵜⴰⵎⵙⵓⵊⵉⵜ; 

• ⴰⴷ ⵢⵉⵍⵉ ⵓⵙⵓⴳⴳⵣ ⵉⵙⵎⴷⵏ ⵉ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ 

ⵉⵥⵍⵉⵏ ⵙ ⵉⵙⵎⵉⵍⵏ ⵉⵎⵣⵣⵓⵍⴰⵏ ⴷ ⵉⵎⵙⵡⵓⵔⵉⵢⵏ ⵉⵙⵙⴱⵖⵔⵏ ⴷ ⵉⵡⴷⴰⵏ ⵓⵔ 

ⵉⵍⵉⵏ ⵜⵉⵖⵕⴰⴹ ⵍⵍⵉ ⵉⵙⴽⴰⵔⵏ ⴽⵔⴰ ⵏ ⵜⵉⵍⴰⵍⵜ ⵉⵥⵍⵉⵏ, ⵜⵜⴰⴼ ⴰⴷ ⵢⴰⵎⵥ 



 

 

ⵎⴰⵕⵕⴰ ⵉⵙⵎⵉⵍⵏ ⵉⵙⵜⴰⵀⵍⵏ, ⴷ ⵓⵙⵙⵖⵣⵏ ⵏ ⵉⵎⴰⵙⵙⵏ ⴷ ⵉⵇⵇⴰⵏ ⵉ ⵓⵙⴽⴽⵉⵏ 

ⴰⴷ, ⵏⵓⵎⴰⵔ ⴰⵙⵀⵡⵏ ⵏ ⵜⵖⵔⴰⵙⵉⵏ ⵏ ⵓⴼⵔⵔⵓ ⴷ ⵢⵉⵍⵉ ⵏ ⵜⵎⴷⵔⴰⵡⵉⵏ ⵉⵣⴷⵉⵏ 

ⴰⴽⴷ ⵓⵙⴼⵍⵙ ⴰⴷ. 

ⵜⵜⴰⴼ ⴰⴷ ⵉⵜⵜⵢⴰⵡⴹ ⵓⵡⵜⵜⴰⵙ ⴰⴷ ⵏ ⵓⵙⵎⴰⵜⴰ ⵏ ⵓⵙⴼⵍⵙ ⵓⵛⵛⵉⵍ ⵖⴼ ⵜⵎⴰⴹⵓⵏⵜ, 

ⵉⵍⵍⴰ ⵖⴼ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴷ ⵙⵖⵓⴷⵓⵏⵜ ⴰⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⴷ 

ⵓⵙⵙⵉⵖⵢ ⵏⵏⵙ. 

ⴳ ⵎⵉⵏ ⵉⵇⵇⵏⵏ ⵖⵔ ⵓⵙⴱⴰⵔⵡ ⵏ ⵓⴷⴰⵙⵉⵍ ⵏ ⵉⵎⵍⵜⴰⵖⵏ ⴳ ⵓⵏⴳⵔⴰⵡ ⵏ ⵜⵏⴰⴼⵜ ⵃⵎⴰ ⴰⴷ 

ⵢⴰⵎⵥ ⵉⵡⴷⴰⵏ ⵏⵏⵉ ⵉⵜⵜⴳⴳⵏ ⵛⴰ ⵏ ⵜⵡⵓⵔⵉ ⴷ ⵓⵔ ⴷⴰ ⵙⵙⴱⵖⴰⵔⵏ ⵙⴳ ⴽⵔⴰ ⵏ 

ⵜⵡⵙⴰⴷⵓⵔⵜ, ⵙ ⵓⵙⵓⴳⴳⵣ  ⵉⵙⵎⴷⵏ ⵏ ⵓⵏⴳⵔⴰⵡ ⵏ ⵜⵡⵙⴰⴷⵓⵔⵉⵏ ⵉⵥⵍⵉⵏ ⵙ ⵉⵙⵎⵉⵍⵏ 

ⵉⵎⵣⵣⵓⵍⴰⵏ ⴷ ⵉⵎⵙⵡⵓⵔⵉⵢⵏ ⵉⵙⵉⵎⴰⵏⵏ ⴷ ⵉⵡⴷⴰⵏ ⵓⵔ ⴳⵉⵏⵉⵏ ⵉⴷ ⴱⵓ ⵜⵖⵕⴰⴹ ⵍⵍⵉ 

ⵜⴳⴳⴰⵏⵉⵏ ⴽⵔⴰ ⵏ ⵜⵉⵍⴰⵍⵜ ⵉⵥⵍⵉⵏ, ⴰⴼⴰⴷ ⴰⴷ ⵢⴰⵎⵥ ⵇⵇⴰⵃ ⵉⵙⵎⵉⵍⵏ ⵉⵙⵜⴰⵀⵍⵍⴰⵏ, ⴷ 

ⵓⵙⵖⵣⵏ ⵏ ⵉⵎⴰⵙⵙⵏ ⴷ ⵉⵇⵇⴰⵏⵏ ⵉ ⵓⵙⴽⴽⵉⵏ ⴰⴷ, ⵙⵍⴰⵡⴰⵏ ⴰⴽⴽⵯ ⴰⵙⵀⵡⵏ ⵏ ⵜⵖⵔⴰⵙⵉⵏ ⵏ 

ⵓⴼⵔⵔⵓ ⴷ ⵢⵉⵍⵉ ⵏ ⵜⵎⴷⵔⴰⵡⵉⵏ ⵉⵣⴷⵉⵏ ⴰⴽⴷ ⵓⵏⴳⵔⴰⵡ ⴰⴷ. 

ⴰⴷ ⵉⵜⵜⵓⴳ ⵓⵙⵎⴰⵜⴰ ⵏ ⵓⵙⵙⴱⵖⵔ ⵙⴳ ⵉⵎⵢⴰⵔⴰⵣⵏ ⵖⴼ ⵜⵕⵥⵉ ⵏ ⵜⵡⵓⵔⵉ ⵃⵎⴰ ⴰⴷ 

ⵢⴰⵎⵥ ⵎⴰⵕⵕⴰ ⵡⵉⵙ ⵉⵍⴰⵏ ⴽⵔⴰ ⵏ ⵜⵡⵓⵔⵉ ⵉⵣⴷⵉⵏ, ⵙ ⵓⵙⵀⵡⵏ ⵏ ⵜⴼⴰⴷⵉⵡⵉⵏ ⵏ 

ⵓⵙⵙⴱⵖⵔ ⵙⴳ ⵓⵎⵢⴰⵔⴰⵣ ⴰⴷ ⴷ ⵓⵙⴱⴰⵔⵡ ⵏ ⵓⵙⵙⴱⵖⵔ ⵣⵣⵉⴳⵙ, ⵣⵣⴰⵜ ⵏ 

ⵓⵙⵎⴰⵜ ⵏ ⵉⵎⵢⴰⵔⴰⵣⵏ ⵉⵡⵊⴰⵡⴰⵏⵏ, ⴷ ⵔⴰⴷ ⵙⴳ ⵓⵚⵚⵕⵚⵓ ⵏ ⵉⵎⵢⴰⵔⴰⵣⵏ ⵉⵇⵇⵏⵏ ⵖⵔ 

ⵓⴼⵔⴰⴳ ⴰⵏⴰⵎⵓⵏ ⵙⴳ ⵉⵎⵉⵣⵉⵜⵏ ⵉⵣⴷⵉⵏ ⴰⴽⴷ ⵉⵎⵥⵥⵢⴰⵏⵏ ⴷ ⵉⵎⵢⴰⵔⴰⵣⵏ ⵉⴳⵔⵊⴰⵏⵏ ⵙ 

ⵓⵙⵙⵓⴷⵓ ⵙ ⵎⵉⵏ ⴷ ⵢⵓⵙⵏ : 

• ⴰⵙⵖⵓⴷⵓ ⵏ ⵓⵖⴰⵡⴰⵙ ⵏ ⵡⴰⵏⵏⴰⵍ ⵉⵜⵜⵓⴼⴽⴰⵏ ⵉ ⵜⴰⵡⵊⵉⵡⵉⵏ ⵎⴰ ⵔⴰⴷ ⵜⵜⵓⴼⵔⴰⴳⵏⵜ 

ⵙⴳ ⵉⵎⵉⵣⵉⵜⵏ ⵉⵇⵇⵏⵏ ⵖⵔ ⵉⵎⵥⵢⴰⵏⵏ, ⵍⵍⵉ ⵙ ⵉⵜⵜⵡⴰⴳ, ⵜⵜⴰⴼ ⴰⴷ 

ⵜⵜⵓⵙⵎⵓⵜⵜⵔⵏ ⴷ ⵓⵙⵎⴰⵜⴰ ⵏⵏⵙⵏ ⴰⴽⴷ ⵓⵙⵔⵔⵓⵙ ⵏ ⵉⵍⵓⴳⵏⵏ ⵉⴼⵔⵔⵣⵏ ⵉ 

ⵓⵙⵙⴱⵖⵔ ⵣⵣⵉⴳⵙ ; 

• ⴰⵙⵖⵓⴷⵓ ⴰⴼⵔⴽⴰⵏ ⵉ ⵓⵏⴳⵔⴰⵡ ⵏ ⵓⵎⵢⴰⵔⴰⵣⵃⵎⴰⴷ ⴰⴷ ⵜⵜⵓⵥⵍⴰⵢⵏ ⵜⵙⴳⴳⵉⵏ 

ⵏⵏⴰ ⴷ ⵉⵜⵜⴰⵡⵉⵏ ⴰⵙⵉⵜⵜⵢ ⵏⴰⴼⵔⴽⴰⵏ ⵉ ⵡⴰⵏⵏⴰⵍ ⵉ ⵡⴰⵏⵏⴰⵍ ⴷ ⵓⵙⵥⵕⴼ ⵏ 

ⵉⵎⵢⴰⵔⴰⵣⵏ ⵉⵜⵜⵓⴱⴷⴰⵔⵏ ; 

• ⴰⵙⵖⵣⵏ ⵏ ⵡⴰⵔⵔⴰ ⴰⵏⴰⵎⵓⵏ ⴰⵎⵙⵢⵉⵡⵏ ⴷ ⵉⵎⵉⵙⵙ ⵏ ⵡⴰⴽⴽⴰⴹ ⵖⵔ ⵓⵙⵡⵜⵜⵙ 

ⵏ ⴱⴰⵀⵔⴰ ⵉⵕⵡⴰⵏ ⵉ ⵉⵙⵎⵉⵍⵏ ⵉⵏⴰⵎⵓⵏⵏ ⵉⵙⵜⴰⵀⵍⵍⴰⵏ ⴰⵏⵏⴰⵍ. 

ⵙ ⵓⵎⴰⵜⴰ, ⵉⴳⴰ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵜⵙⵉⵣⵡⵔⵜ ⵜⴰⵏⴰⵎⵓⵔⵜ, ⴷ 

ⵜⵎⴰⵙⵙⴰⵢⵜ ⵉⵙⵙⴰⵔⵏ ⵏⴳⵔ ⵓⵡⴰⵏⴽ ⴷ ⵜⵎⴳⵔⴰⵡⵉⵏ ⵜⵉⵏⴰⵎⵓⵔⵉⵏ ⴷ ⵜⵎⵔⵙⴰⵍ ⴷ 

ⵜⵎⵙⵙⵏⵜⵉⵜⵉⵏ ⵜⵉⴳⴷⵓⴷⴰⵏⵉⵏ ⴷ ⵢⵉⴳⵔ ⵓⵙⵍⵉⴳⴷ ⵡⴰⵎⵓⵏ ⵓⵖⵔⵉⵎⴷ ⴽⵔⴰ ⵉⴳⴰ ⵜⵜ 

ⵜⵉⴳⵔⴰⵡⵜ ⵜⵉⵎⴰⵜⴰⵢⵉⵏ ⴷ ⵜⵉⵏⵏⴰ ⵉⵥⵍⵉⵏ ⵢⴰⴹⵏⵉⵏ ⴷ ⵉⵏⴰⵎⵓⵔⵏ, ⵎⵛⵉⵙ ⵉⵙⴱⵣⵣⴻⵣ 

ⵓⵣⵔⴼ ⵖⴼ ⵜⵏⴱⴰⴹⵉⵏ ⵜⵉⴳⴷⵓⴷⴰⵏⵉⵏ ⴰⴷ ⵎⵓⵢⴷⵏⵜ ⵖⴼ ⵓⵣⴷⴰⵢ ⵏ ⵜⵡⵓⵔⵉ ⵏ ⵇⵇⴰⵃ ⵡⵉⵙ 



 

 

ⵎⵉ ⵉⵍⵍⴰ ⵓⴼⵓⵙ ⵏⵏⵙ ⴳ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ, ⴷ ⵓⵣⵣⵉⴳⵣ ⵏ ⵜⵙⴳⴳⵯⵉⵏ 

ⵜⵉⵙⵡⵓⴷⴷⵓⵜⵉⵏ ⴷ ⴰⴽⴷ ⵜⵉⵍⵍⵉ ⵉⵇⵇⵏⵏ ⵖⵔ ⵜⵉⵏⵏⵓⴱⴹⴰ ⵏ ⵜⴳⵔⴰⵡⵉⵏ ⵜⵏⴼⵔⵓⵜ ⵜⴰⵏⴰⵎⵓⵏⵜ, 

ⴷ ⵓⵙⴽⴰⵔ ⵙ ⵎⴰⵕⵕⴰ ⵉⵙⵡⵓⴷⴷⵓⵜⵏ ⵖⵔ ⵜⵍⴰ ⵜⴼⵔⵉⵙⵜ ⵜⴰⵣⵔⴼⴰⵏⵜ ⴷ ⵜⵎⵔⵙⴰⵍⵜ ⴷ 

ⵜⵥⵕⴼⴰⵏⵜ ⵏⵏⵉ ⵉⵣⵎⵔⵏ ⴰⴷ ⵉⵙⵎⵀⵍ ⴰⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ. 

ⴱ- ⵜⵉⵙⴽⵔⵉⵡⵉⵏ ⵉⵙⵜⴰⵡⵀⵎⵎⴰⵏ  ⵉ ⵓⵙⵉⴳⴳⵣ ⵏ ⵓⵙⴰⵡⵔ ⵏ ⵓⴼⵔⴰⴳ ⴰⵏⴰⵎⵓⵏ  

ⵙⴳ ⵓⴱⴰⵔⵉⵃ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵚ ⴰⴷ ⵜ ⵉⵏⵙⵕ 

ⵕⴱⴱⵉⵢⴰⵊⵊ ⵜ ⵖⵔ ⵓⵙⵔⵔⵓⵙ ⵏ ⵓⵏⴳⵔⴰⵡ ⵏ ⵓⴼⵔⴰⴳ ⴰⵏⴰⵎⵓⵏ ⵉⵙⵎⴷⵏⴰⵖⵣⵓⵔⴰⵏ, 

ⵉⵥⴹⴰⵕⵏ ⴰⴷ ⵉⵙⴱⴷⴷ ⵉⵎⵉⵣⵉⵜⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏ, ⵙⵍⴰⵡⴰⵏ ⴰⴽⴽⵯ ⵉ ⵉⵙⵎⵉⵍⵏ 

ⵉⵀⵔⵛⵏ, ⵜⵔⵏⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴳ ⵜⵣⵎⵎⴰⵔ ⵏⵏⵙ ⴳ ⵓⵙⵓⴳⴳⵣ 

ⵛⵉⴳⴰⵏ ⵏ ⵉⴼⵔⴷⵉⵙⵏ ⵏ ⵓⵖⴰⵡⴰⵙ ⵏ ⵓⵙⵖⵓⴷⵓ ⵉ ⵓⵏⴳⵔⴰⵡ ⵏ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⵎⴰⵜⴰ 

ⵖⴼ ⵇⵇⴰⵃ ⵉⵙⵎⵉⵍⵏ ⵉⵜⵜⵓⵙⵡⵜⵜⵙⵏ.    

ⵢⵓⵙ ⴷ ⵓⵙⵏⴼⴰⵔ ⴰⴷ ⴰⵏⴰⵎⵓⵏ, ⵍⵍⵉ ⵉⴳⴰⵏ ⵢⴰⵜ ⵙⴳ ⵜⵔⵙⴰⵍ ⵏ ⵓⵚⵚⵕⵚⵓ ⵏ 

ⵜⵎⴰⵜⴰⴳⵉⵏ ⴷ ⵜⵔⵙⴰⵍ ⵏ ⵓⵣⵓⵔⵜ ⵏ ⵓⵡⴰⵏⴽ ⴰⵏⴰⵎⵓⵏ ⵏⵏⵉ ⵎⵉ ⴷ ⵙⵙⵏⵜⴰⵏⵜ ⵜⴼⵔⴰⵙ ⵏⵏⵙ ⴰⵔ 

ⵜⵜⵡⴰⴳⵏⵜ ⵙⴳ ⵜⴰⵙⵙⴰⵙⵜ ⵜⴰⴷⵓⵙⴰⵏⵜ ⵜⴰⵎⴰⴹⵍⴰⵏⵜ ⵏ ⴽⵓⴼⵉⴷ-19, ⵜⵜⴰⴼ ⴰⴷ ⵜⵜⵓⵙⵔⴰⵙ 

ⵢⵉⵊⵊ ⵏ ⵓⵏⴳⵔⴰⵡ ⴰⵏⵎⵢⴰⵡⴰⵙ ⵓⵛⵛⵉⵍ ⵉ ⵖⴰ ⴷ ⵢⴰⵡⵉⵏ ⴰⴼⴰⵔⴳ ⵉ ⵎⴰⵕⵕⴰ ⴷ ⵓⵙⵙⵀⵡⵏ 

ⵏ ⵡⴰⴷⴰⴼ ⵏⵏⵙⵏ ⵖⵔ ⵜⵏⴰⴼⵓⵜⵉⵏ ⵜⵉⵏⴰⵎⵓⵏⵉⵏ ⴷ ⵜⴷⵓⵙⴰⵏⵉⵏ ⵖⴼ ⵜⵍⵖⴰ ⵉⵎⵙⴰⵙⴰⵏ, ⵉⵙⵙⵓⴳⵔ 

ⵜⴰⴽⵙⵙⴰ ⵜⴰⴷⵓⵙⴰⵏⵜ ⵜⴰⵙⵓⵍⴰⵏⵜ ⵉ ⵇⵇⴰⵃ ⵎⴳⴰⵍ ⵏ ⵜⵎⵓⴹⴰⵏ ⴷ ⵉⵎⵉⵣⵉⵜⵏ ⵉⴷⵓⵙⴰⵏⵏ ⵙ 

ⵓⵏⴳⴰⵔⴰ ⵏ ⵡⴰⵏⴰⵡⵏ ⵏⵏⵙⵏⵜ. 

ⵎⵛⵉⵙ ⵉⵏⵓⵔⵣ ⵓⵙⴰⵡⵔ ⴰⴷⴰⴳⵍⴷⴰⵏ ⴰⵎⴽⴰⵢⵍⴰⵍ ⴰⵕⵥⵥⵓⵎ ⵏ ⵉⵙⵖⵓⴷⵓⵜⵏ 

ⵉⵥⵟⵡⴰⵏ ⴷ ⵉⵣⴰⵣⴰⵢⵏ, ⵏⵓⵎⴰⵔ ⴰⵢⵏⵏⴰ ⵉⵣⴷⵉⵏ ⴰⴽⴷ ⵓⵣⴷⴰⵢ ⴷ ⵓⵙⵎⴰⴷ ⵏⴳⵔ ⵜⵓⴳⵜⵜ ⵏ 

ⵉⵏⴳⵔⴰⵡⵏ ⵏ ⵓⴼⵔⴰⴳ ⴰⵏⴰⵎⵓⵏ ⵣⵔⵉⵏⵉⵏ ⴷ ⵡⵉⵏ ⵖⵉⵍⴰ, ⴷ ⵡⴰⴷ ⵜⵉⵍⵉ ⵜⵓⵚⴽⴰ ⵜⴰⵏⴷⴷⴰⵡⵜ 

ⵙ ⴷ ⵉⵇⵇⴰⵏ ⵃⵎⴰ ⴰⴷ ⵢⵉⵍⵉ ⵓⵙⵎⴰⵜⴰ ⵏⵏⵙ ⵙ ⵓⵙⵙⵉⵖⵢ ⵏ ⵜⵓⵚⴽⴰⵡⵉⵏ ⵏ ⵓⵙⵓⵊⵊⵉ ⴷ 

ⵓⵙⵃⴷⵓⴷⵉ ⵏ ⵉⵙⵓⵜⴰⵢ ⵉⴷⵓⵙⴰⵏⵏ ⴷ ⵓⵣⵣⵉⴳⵣ ⵏ ⵜⵣⵎⴰⵔ ⵏ ⵓⵙⵢⴰⴼⵓ ⵏ ⵉⵙⴰⴼⴰⵔⵏ ⴷ 

ⵜⴳⵣⵣⴰⵢ ⴷ ⵉⵎⴰⵙⵙⵏ ⵉⴷⵙⵍⴰⵏ ⵏ ⵓⵙⵓⵊⵊⵉ, ⵙ ⵎⵉⵏ ⴷ ⵢⵓⵙⵉⵏ ⴷⵉ ⵓⵣⵔⴼ ⴰⵙⴰⵜⵉ ⴳ 

ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ. 

ⴷⵉ ⵓⵎⵏⴰⴹ ⴰⴷ ⵉⵙⵓⵍ ⵓⵙⵓⴳⴳⵣ ⵏ ⵓⵙⴰⵡⵔ ⵏ ⵓⴼⵔⴰⴳ ⴰⵏⴰⵎⵓⵏ ⴰⵔ ⵉⵙⵙⵓⴷⵓ, ⵙ 

ⵜⵉⴳⴳⵉⵜ ⵏ ⵡⴰⵟⵟⴰⵚ ⵏ ⵜⵎⵙⴽⵉⵔⵉⵏ ⵣⵉ ⵓⵙⵖⵣⵏ ⵏ ⵓⵣⵔⴼ ⴰⵙⴰⵜⵉ ⵓⵟⵟⵓⵏ 21.09 ⵉⵇⵇⵏⵏ 

ⵖⵔ ⵓⴼⵔⴰⴳ ⴰⵏⴰⵎⵓⵏ, ⵙⴳ ⴷⵉⴳⵙⵏⵜ : 

• ⴰⵙⴱⴰⵔⵡ ⵏ ⵓⵙⴰⴳⴳⵯ ⴰⴷⵓⵙⴰⵏ ⵓⵛⵛⵉⵍ ⴰⴷⵙⵍⴰⵏ, ⵎⴰ ⵔⴰⴷ ⴰⴷⵢⵎⴰⵥ 22 ⵎⵍⵢⵓⵏ ⵏ 

ⵓⵎⵙⵙⴱⵖⵔ ⵙ ⵓⵙⵖⵍ ⵏ 9 ⴳ ⵜⴳⵎⵉⴹⵉ ⵏ ⵉⵎⵣⴷⴰⵖ ; 

• ⴰⵙⴱⵉⵔⵡ ⵏ ⵓⵍⵜⴰⵖ ⵏ ⴳ ⵓⵏⴳⵔⴰⵡ ⵏ ⵜⵏⴼⴰⵜ (5 ⵏ ⵉⴷ ⵎⵍⵢⵓⵏ ⵏ ⵢⴰⵏ ⵙ ⴳⵔⴰⵙ ⴷ 

2025) ; 

• ⴰⵙⵎⴰⵜⴰ ⵏ ⵓⵎⵢⴰⵔⴰⵣ ⵖⴼ ⵜⵕⵥⵉ ⵏ ⵜⵡⵓⵔⵉ ⵙ ⴳⵔⴰⵙ ⴷ ⵓⵙⴳⴳⵯⴰⵙ ⵏ 2025 ; 



 

 

• ⴰⵙⵎⴰⵜⴰ ⵏ ⵉⵎⵢⴰⵔⴰⵣⵏ ⵉⵡⵊⴰⵡⴰⵏⵏ : ⴰⵙⵙⴱⵖⵔ ⵏ 7 ⵏ ⵉⴷ ⵎⵍⵢⵓⵏ ⵏ ⵜⵙⵍⵎⵢⴰ ⵉⵍⵍⴰ 

ⴳ ⵓⵡⵜⴰⵢ ⵏ ⵜⵖⵔⵉ (ⵉⵜⵜⵓⴳ ⴰⵙ ⵓⵙⵎⵀⵍ ⵙⴳ ⵓⵙⴳⴳⵯⴰⵙ ⵏ 2023 -2024) ; 

• ⴰⵙⵎⵀⵍ ⵏ ⵎⴰⵕⵕⴰ ⵉⵎⵕⵚⵓⵎⵏ ⵓⵙⵏⵉⵙⵏ ⵉ ⵓⴼⵔⴰⴳ ⴰⵏⴰⵎⵓⵏ ; 

ⴰⵙⵎⵀⵍ ⵏ ⵓⵙⵎⴰⵜⴰ ⵏⵓⵙⴼⵍⵙ ⴰⴷⵓⵙⴰⵏ ⵓⵛⵛⵉⵍ ⴰⴷⵙⵍⴰⵏ (ⴰⵙⴳⴳⵯ ⴰⴷⵓⵙⴰⵏ) ⴳ 

ⵜⵉⵍⴰⵡⵜ, ⵙ : 

• ⴰⵙⵎⴰⵜⴰ ⵏ ⵓⵙⴰⴳⴳⵯ ⴰⴷⵓⵙⴰⵏ ⵓⵛⵛⵉⵍ ; 

• ⴰⴼⵔⵔⵓ ⵏ ⵉⵥⴰⵥⴰⵜⵏ ⵏ ⵓⵙⵓⵊⵊⵉ ⴷ ⵉⵙⴰⴼⴰⵔⵏ ⴷ ⵓⵙⴳⵏⴼ ; 

• ⴰⵙⵓⴳⴳⵣ ⵏ ⵡⴰⵔⵔⴰ ⴰⵏⴰⵎⵓⵔ ⵉ ⵉⵎⵣⴷⴰⵖ ⴷ ⵡⴰⵔⵔⴰ ⴰⵏⴰⵎⵓⵏ ⴰⵎⵙⵢⵉⵡⵏ ; 

• ⴰⵙⵔⵔⵓⵙ ⵏ ⵜⵎⴳⴳⵉⵜⵉⵏ ⵜⵉⵎⴰⵙⵙⴰⵏⵉⵏ ⵉ ⵓⵙⵎⴰⵜⴰ ⵏ ⵓⵏⴳⵔⴰⵡ ⵏ ⵜⵡⵉⵙⵉ 

ⵜⴰⵏⴰⵎⵓⵏⵜ ⴳ ⵓⵙⴳⴳⵯⴰⵙ ⵏ 2024, ⴰⵢⵏⵏⴰ ⵖⴼ ⵉⵜⵜⵡⴰⴳ ⵓⵙⵖⵓⴷⵓ ⵉ ⵓⵏⴳⵔⴰⵡ ⵏ 

ⵜⵕⵥⵉ ⵏ ⵜⵡⵓⵔⵉ ⴰⵙⴳⴳⵯⴰⵙ ⵏ 2025 ; 

• ⴰⵙⵎⵓⵜⵜⵉ ⵏ ⵓⵏⴳⵔⴰⵡ ⵏ ⵜⵡⵉⵙⵉ ⵜⴰⴷⵓⵙⴰⵏⵜ ⵖⵔ ⵓⵏⴳⵔⴰⵡ ⴰⵙⴼⵍⵙⴰⵏ 

ⵉⵙⵡⵓⴷⴷⵓ ⵓⴼⵏⵉⵇ ⴰⵏⴰⵎⵓⵔ ⵏ ⵜⵏⴼⵔⵓⵜ ⵜⴰⵏⴰⵎⵓⵏⵜ ; 

• ⴰⵙⵙⵓⴼⵖ ⵏ ⵓⵣⵔⴼ ⵓⵟⵟⵓⵏ 60.22 ⵉⵇⵇⵏⵏ ⵙ ⵓⵏⴳⵔⴰⵡ ⵏ ⵓⵙⴼⵍⵙ ⵓⵛⵛⵉⵍ 

ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ ⵉⵥⵍⵉⵏ ⵙ ⵉⵡⴷⴰⵏ ⵉⵣⵎⵔⵏ ⴰⴷ ⵉⴼⵔⵓ ⴰⵜⵉⴳ ⵏ 

ⵜⴷⵔⴰⵡⵜ ⵡⵉⵙⵙ ⵓⵔ ⵙⴽⵔⴰⵏⵉⵏ ⴽⵔⴰ ⵏ ⵜⵡⵓⵔⵉ ⵙ ⵜⵖⵕⴰⴹ ⵏⵖ ⴱⵍⴰ ⵏⵏⵙⵏⵜ ; 

ⴰⵔ ⴰⵜⵜⴰⵢⵏ ⵏ ⵡⴰⵎⵎⴰⵙ ⵏ ⵢⵓⵍⵢⵓⵣ 2024, ⴰⵖⵓⵍⵏ ⴰⵙⵙ ⴰⴷ ⵉⵎⵖⵔⴰⴱⵉⵢⵏ ⵙ ⵎⴰⵙ 

ⵜⵜ ⴰⴽⴽⵯ ⵍⵍⴰⵏ ⵙⴰⴷⵓ ⵏ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ, ⴷⵉ ⵓⵎⵏⴰⴹ ⴰⴷ ⴰⵖⵓⵍⵏ 

ⴰⵙⵙ ⴰⴷ 10.788 ⵏ ⵉⴷ ⵎⵍⵢⵓⵏ ⵏ ⵓⵏⴰⵎⵓⵔ ⴰⵎⵖⵔⴰⴱⵉ ⴳⴰⵏ ⴰⵙⵖⵍ ⵏ ⵓⵍⵜⴰⵖ ⵢⵓⵜⵉⵏ 97 ⴳ 

ⵜⴳⵎⵉⴹⵉ , (ⴰⵜⵜⴰⵢⵏ ⵏ 4 ⵏ ⵉⴷ ⵎⵍⵢⵓⵏ ⵏ ⵜⴰⵡⵊⴰ) ⵍⴰ ⵙⵙⴱⵖⴰⵔⵏ ⵙⴳ “ⴰⵎⵓ ⵜⴰⴹⴰⵎⵓⵏ”  ⵍⵍⵉ 

ⵙ ⵥⵍⵉⵏ ⵉⵡⴷⴰⵏ ⵓⵔ ⵉⵥⴹⴰⵕⵏ ⴰⴷ ⴼⵔⵓⵏⵉⵏ ⴰⵜⵉⴳⵏ ⵏ ⵓⴷⵔⴰⵡ ( ⵡⵉⵙ ⵜⵜ ⵉⵏⵏ ⵉⴽⴽⴰⵏ ⵍⵍⴰⵏ 

ⴳ ⵓⵎⴳⵔⴰⵡ ⵏ ⵜⵡⵉⵙⵉ ⵜⴰⴷⵓⵙⴰⵏⵜ). ⵜⴻⵜⵜⵓⵣⵎⵎⴰⵎ 1.79 ⵏ ⵉⴷ ⵎⵍⵢⵓⵏ ⵏ ⵓⵎⵙⵙⴱⵖⵔ 

ⵙⴳ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ ⵉ ⵉⵎⵙⵡⵓⵔⵉⵢⵏ ⵓⵔ ⵍⵉⵏⵉⵏ ⵜⵉⵖⵕⴰⴹ, ⵙ 

ⵜⴳⵎⵉⴹⵉ ⵏ ⵓⵍⵜⴰⵖ ⵏ ⴷⵔⵓⵖ ⴷⴷ 54 ⴳ ⵜⴳⵎⵉⴹⵉ, ⵙ ⵓⵢⴰ ⵉⴳⴰ ⵡⵓⵟⵟⵓⵏ ⵉⵡⵙ 

ⵉⵙⵙⴱⵖⵔⵏ ⵙⴳ ⵓⵙⵎⵉⵍ ⴰⴷ ⵎⵉⵏ ⵢⵓⵜⵉⵏ 4.25  ⵏ ⵉⴷ ⵎⵍⵢⵓⵏ, ⵙ ⵜⵎⵓⵜⵜⵔⵜ ⵏ 

ⵉⵎⵙⵙⴱⵖⵔⵏ  ( ⵉⵏⴳⵔ ⵉⵎⵙⴼⵍⵙⵏ ⵉⵏⵚⵍⵉⵢⵏ ⴷ ⵉⴷ ⴱⴰⴱ ⵏ ⵓⵎⵓⵔ), ⵢⵓⵡⴹ ⵡⵓⵟⵟⵓⵏ ⵏ 

ⵉⵙⴷⴰⵡⵏ ⵏ ⵓⵎⵢⴰⵔⴰⵣ ⵏⵏⵉ ⵙⵔⵙⵏ ⵉⵙⵎⵉⵍⵏ ⴰⴷ ⵖⵔ ⵓⴼⵏⵉⵇ ⴰⵏⴰⵎⵓⵔ ⵉ ⵜⵏⴼⵔⵓⵜ 

ⵜⴰⵏⴰⵎⵓⵏⵜ 2 739 501 ⵏ ⵉⴷ ⵎⵍⵢⵓⵏ ⵏ ⵓⵙⴷⴰⵡ ⵎⵛⵉⵙ ⵉⵜⵜⵓⵣⵎⵎⴰⵎ  110584 ⵏ ⵢⵉⴼⴹ ⵏ 

ⵓⵎⵙⵙⴱⵖⵔ ⵙⴳ “ⴰⵎⵓ ⵛⴰⵎⵉⵍ”. ⵉⴳⴰⵏ ⵢⴰⵏ ⵓⵏⴳⵔⴰⵡ ⵏ ⵓⵙⴼⵍⵙ ⵓⵛⵛⵉⵍ ⵖⴼ ⵜⵎⴰⴹⵓⵏⵜ 

ⵉⵥⵍⵉⵏ  ⵙ ⵎⵉⴷⴷⵏ ⵉⵖⵉⵏ ⴰⴷ ⴼⵔⵓⵏ ⴰⵜⵉⴳⵏ ⵏ ⵜⴷⵔⴰⵡⵜ ⴷ ⵡⵉⵍⵍⵉ ⵓⵔ ⵜⴳⴳⴰⵏⵉⵏ ⴽⵔⴰ ⵏ 

ⵜⵡⵓⵔⵉ ⵙ ⵜⵖⵕⴰⴹ ⵏⵖ ⴱⵍⴰ ⵜⵉⵖⵕⴰⴹ.  

ⵎⵛⵉⵙ ⵉⵜⵜⵓⵙⴱⴰⵔⵡ ⵓⵥⵟⵟⴰ ⵏ ⵜⵙⵏⵓⵔⴰⵢⵉⵏ ⵏ ⵓⴼⵏⵉⵇ ⴰⵏⴰⵎⵓⵔ ⵉ ⵜⵏⴼⵔⵓⵜ 

ⵜⴰⵏⴰⵎⵓⵏⵜ 5156 ⵏ ⵜⵙⵏⵓⵔⴰⵢⵜ), ⵣⵣⵉⴳⵙ 47 ⴷ ⵜⴰⵎⴰⵢⵏⵓⵜ, ⴷ 55 ⵏ ⵜⵙⵏⵓⵔⴰⵢⵜ 

ⵉⵜⵜⵎⵓⵜⵜⵓⵢⵏ ; ⴷ ⵓⵣⵣⵉⴳⵣ ⵏ ⵜⵎⵢⴰⵇⵇⴰⵏⵉⵏ ⴰⴽⴷ ⵜⵔⴰⵜⵙⵡⵉⵏ ⵏ ⵡⴰⴷⴰⵙ, ⵙ ⵡⴰⵜⵜⴰⵢⵏ ⵏ 

2006 ⵏ ⵡⴰⵏⵙⴰ ⵏ ⵓⵎⵢⴰⵡⴰⴹ ⵎⴰ ⵔⴰⴷ ⴰⴷ ⵢⵉⵍⵉ ⵓⵙⵏⴱⴳⵉ ⵏ ⵉⵙⴷⴰⵡⵏ ⵏ ⵓⵙⴼⵍⵙ ⵓⵛⵛⵉⵍ 



 

 

ⵖⴼ ⵜⵎⴰⴹⵓⵏⵜ ; ⴷ ⵎⵉⵏ ⵉⵡⴰⵜⵉⵏ 6677 ⵏ ⵡⴰⵏⵙⴰ ⵏ ⵓⵎⵢⴰⵡⴰⴹ ⵜⵜⴰⴼ ⴰⴷ ⵜⵜⵓⵣⵎⵎⴰⵎⵏ 

ⵉⵎⵙⵡⵓⵔⵉⵜⵏ ⵓⵔ ⵉⵍⵉⵏ ⵜⵉⵖⵕⴰⴹ.  

ⵎⵛⵉⵙ ⵉⵜⵜⵓⵙⵎⴰⵜⴰ ⵡⴰⵔⵔⴰ ⴰⵏⴰⵎⵓⵔ ⵉ ⵉⵎⵣⴷⴰⵖⵏ ⴷ ⵡⴰⵔⵔⴰ ⴰⵏⴰⵎⵓⵏ ⴰⵎⵙⵢⵉⵡⵏ, 

ⴷ ⵙⵉⵏ ⵉⵎⴰⵙⵙⵏ ⵏ ⵓⵙⵎⵓⵏ ⵏ ⵉⵏⴳⵔⴰⵡⵏ ⵏ ⵜⵡⵉⵙⵉ ⵜⴰⵏⴰⵎⵓⵏⵜ, ⴷ ⵜⵎⴳⴳⵉⵜⵉⵏ ⵜⴰⵎⴰⵙⵙⴰⵏⵜ 

ⵉ ⵓⵙⵎⴰⵜⴰ ⵏ ⵓⵏⴳⵔⴰⵡ ⵏ ⵜⵡⵉⵙⵉ ⵜⴰⵏⴰⵎⵓⵏⵜ, ⵎⴰ ⵔⴰⴷ ⴰⴷ ⵉⴼⵙⵉⵙ ⵓⵍⴽⴰⵎ ⵉⵡⵀⵏⵏ ⵖⵔ 

ⵓⵖⴰⵡⴰⵙ ⵏ ⵜⵡⵉⵙⵉ ⵜⴰⵏⴰⵎⵓⵏⵜ ⴷ ⵓⵙⴷⵓⵙ  ⵏ ⵜⵕⵡⵉ ⵏⵏⵙ, ⴷ ⵓⵙⵀⵡⵏ ⵏ ⵓⵙⵡⵜⵜⵓ ⵏ 

ⵓⵙⵡⵜⵜⵙ ⵏ ⵉⵎⵙⵙⴱⵖⵔⵏ. ⴷⵉ ⵎⴰⵏ ⴰⵢⴰ ⴰⵔ ⴰⵣⴳⵏ ⵏ ⵓⵙⴳⴳⵯⴰⵙ ⵏ 2023 : 

- ⴰⵣⵎⵎⴻⵎ ⵡⵓⴳⴳⴰⵔ ⵏ 9 ⵏ ⵉⴷ ⵎⵍⵢⵓⵏ ⵏ ⵢⴰⵏ ⴷⵉ ⵡⴰⵔⵔⴰ ⴰⵏⴰⵎⵓⵔ ⵏ ⵉⵎⵣⴷⴰⵖⵏ ⵙⴳ 

10 ⵎⵍⵢⵓⵏ ⵏ ⵢⴰⵏ ⵉⵙⵙⵎⴱⵖⵔⵏ, ⴰⵢⵏⵏⴰ ⵉⵜⵜⴳⴳⵏ 90 ⴳ ⵜⴳⵎⵉⴹⵉ ⵏ ⵓⵡⵜⵜⴰⵙ 

ⵉⵜⵜⵓⵙⵡⵜⵜⴰⵏ ; 

- ⴰⵣⵎⵎⴻⵎ ⵏ ⵡⵓⴳⴳⴰⵔ ⵏ 1.8 ⵏ ⵉⴷ ⵎⵍⵢⵓⵏ ⵏ ⵜⴰⵡⵊⴰ ⴳ ⵡⴰⵔⵔⴰ ⴰⵏⴰⵎⵓⵏ ⴰⵎⵙⵢⵉⵡⵏ, 

ⵎⵉⵏ ⵉⵜⵜⴳⴳⵏ ⵓⴳⴳⴰⵔ ⵏ 51 ⴳ ⵜⴳⵎⵉⴹⵉ ⵙⴳ ⵓⵡⵜⵜⴰⵙ ⵉⵜⵜⵓⵙⵡⵜⵜⴰⵏ ⵉ 

ⵓⵙⴳⴳⵯⴰⵙ ⴰⴷ ⴳ ⵎⵉ ⵏⵍⵍⴰ. 

ⴰⵙⴰⵡⵔ ⵏ ⵓⵙⵙⵉⵖⵢ  ⵏ ⵓⵏⴳⵔⴰⵡ  ⴰⴷⵓⵙⴰⵏ ⴰⵏⴰⵎⵓⵔ  

ⵉ- ⵜⵉⵔⵙⴰⵍ ⴷ ⵉⵡⵜⵜⴰⵙⵏ ⵏ ⵓⵙⵖⵓⴷⵓ ⵏ ⵓⵏⴳⵔⴰⵡ ⴰⴷⵓⵙⴰⵏ . 

ⵜⴳⴰ ⵜⵏⴽⵔⴰ ⵙ ⵢⵉⴳⵔ ⴰⴷⵓⵙⴰⵏ, ⴷ ⵓⵙⵡⵓⵔⵉ ⵖⴼ ⵓⵣⵣⵉⴳⵣ ⵏⵏⵙⵏ ⴷ ⵓⵙⵉⵍⵢ ⵏ 

ⵜⵡⵓⵔⵉ ⵏⵏⵙ, ⵙⴳ ⵜⵎⴰⵙⵙⴰⵢⵜ ⵉⵛⵛⴰⵔⵏ ⵏⴳⵔ ⵓⵡⴰⵏⴽ ⴷ ⵜⵎⴳⵔⴰⵡⵉⵏ ⵜⵉⵏⴰⵎⵓⵔⵉⵏ ⴷ 

ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ ⴳ ⵢⴰⵜ ⵜⵙⴳⴰ, ⴷ ⵢⵉⴳⵔ ⵓⵙⵍⵉⴳ ⴷ ⵡⴰⵎⵓⵏ ⵓⵖⵔⵉⵎ ⴷ 

ⵜⴳⵔⴰⵡⵉⵏ ⵜⵉⵣⵣⵓⵍⴰⵏⵉⵏ ⴷ ⵉⵎⵣⴷⴰⵖ ⴳ ⵢⴰⵜ ⵜⵙⴳⴰ ⵏⵉⴹⵏ, ⴰⵛⴽⵓ ⵢⴰⵖⵓⵍ ⵓⵙⵖⵓⴷⵓ 

ⵉⴷⵔⴰⵏ ⵏ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⴷ ⴰⵏⴱⵣⴰⵣ ⴷ ⵜⵙⵉⵣⵡⵔⵜ ⵜⴰⵏⴰⵎⵓⵔⵜ ⵙⴳ 

ⵜⵙⵉⵣⵡⵔⵉⵏ ⵜⵙⵔⵜⴰⵏⵉⵏ ⵜⵉⵎⴰⵜⴰⵢⵉⵏ ⵏ ⵓⵡⴰⵏⴽ ⵉⵅⵙⵏ ⴰⴷ ⵢⵉⵍⵉ ⵓⵙⵙⵉⵜⴳ ⵏ ⵓⴷⴳⴰⵔ 

ⴰⵏⴰⴼⴳⴰⵏ, ⴷ ⵓⵏⵀⵍⵍⴰ ⴳ ⵜⴷⵓⵙⵉ ⵏ ⵉⵏⴰⵎⵓⵔⵏ ⴷ ⵜⴰⴼⴰⴷⴰ ⵜⴰⴷⵙⵍⴰⵏⵜ ⴷ ⵓⴷⴰⵙⵉⵍ ⵏ ⵓⵎⵓⵔⵙ 

ⵏ ⵓⵣⵓⵔⵜ ⴰⵏⴳⵎⵓ ⵉⵜⵜⵓⵥⵓⵥⴹⵏ. 

ⴳ ⵓⵙⴰⵜⵉ ⴰⴷ, ⵉⵡⵛⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ 

ⵉⵏⵚⵕ ⵕⴱⴱⵉ ⵢⴰⵊⵊ ⵜ, ⴳ ⵢⵉⵏⴰⵡ ⵏⵏⵙ ⵢⴰⵜⵜⵓⵢⵏ ⵍⵍⵉ ⵉⵙⵡⴰⵍⵍ ⵉ ⵉⴳⵎⴰⵎⵏ ⵏ ⵓⴱⵕⵍⴰⵎⴰⵏ 

ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵜⵙⵓⵜⵍⵜ ⵜⴰⵎⵣⵡⴰⵔⵓⵜ ⵙⴳ ⵓⵙⴳⴳⵯⴰⵙ ⴰⵣⵔⴼⴰⵏ ⴰⵎⵣⵡⴰⵔⵓ 

ⵙⴳ ⵜⵡⵉⵍⴰ ⵏⵏⵙ ⵜⵉⵙ ⵢⴰⵜ ⴷⵎⵔⴰⵡⵜ, ⵉⵙⵡⵍⴰⵜⵏ ⵏⵏⵙ ⴰⵜⵜⵓⵢⵏⵉⵏ ⵉ ⵜⵏⴱⴰⴹⵜ ⵜⵜⴰⴼ ⴰⴷ 

ⵜⵜⵓⵙⵎⴰⴷⵏ ⵉⵙⵏⴼⴰⵔⵏ ⵉⴽⵙⵡⴰⵜⵏ ⵏⵏⵉ ⵉⵜⵜⵓⵕⵥⴰⵎⵏ, ⵙⴳ ⵓⵎⵣⵡⴰⵔⵓ ⵏⵏⵙⵏ ⴰⵙⵎⴰⵜⴰ ⵏ 

ⵓⴼⵔⴰⴳ ⴰⵏⴰⵎⵓⵏ ⵍⵍⵉ ⵜⵍⴰ ⵜⴽⵙⵙⴰ ⵏ ⴱⴰⴱ ⵏ ⵡⴰⴷⴷⵓⵔ, ⴳ ⵎⵉ ⵜⴳⴰ ⵜⵏⴰⵥⵕⵜ ⵜⴰⴷⵙⵍⴰⵏⵜ 

ⴰⴷ ⵢⵉⵍⵉ ⵓⵙⵙⵉⵖⵢ ⵉⴷⵜⵜⴰⵏ ⵏ ⵓⵏⴳⵔⴰⵡ ⴰⴷⵓⵙⴰⵏ, ⵙ ⵓⵢⵏⵏⴰ ⵢⵓⴼⵏ ⵙⴳ ⵉⵍⵓⴳⵏⵏ ⴷ ⵙⴳ 

ⵓⵎⵙⴰⵙⴰ ⵏⴳⵔ ⵢⵉⴳⵔ ⴰⴳⴷⵓⴷⴰⵏ ⴷ ⵡⵓⵙⵍⵉⴳ. 



 

 

ⴰⴼⴰⴷ ⴰⴷ ⵜⵜⵓⴳⵏ ⵉⵙⵡⴰⵍⴰⵜⵏ ⵉⴳⵍⴷⴰⵏ ⴰⵜⵜⵓⵢⵏⵉⵏ, ⴷ ⵉⴷⴷⵖ ⵉⴳⴰ ⵓⵣⵔⴼ ⴳ ⵜⴷⵓⵙⵉ 

ⵢⴰⵏ ⵓⵣⵔⴼ ⵙⴳ ⵉⵣⵔⴼⴰⵏ ⵏ ⵓⴼⴳⴰⵏ ⵉⴷⵙⵍⴰⵏⵏ, ⵎⵛⵉⵏⵏⴰ ⴷ ⵖⵉⴼⵙ ⵓⵡⵉⵏⵜ ⵜⵏⵜⴰⵎⵉⵏ 

ⵜⵉⴳⵔⴰⵖⵍⴰⵉⵏⵉ, ⵏⵓⵎⴰⵔ ⴰⵣⵎⵣ ⴰⴳⵔⴰⵖⵍⴰⵏ ⵉⵥⵍⵉⵏ ⵙ ⵉⵣⵔⴼⴰⵏ ⵉⴷⴰⵎⵙⴰⵏⵏ ⴷ ⵉⵏⴰⵎⵓⵏⵏ 

ⴷⵉⴷⵍⵙⴰⵏⵏ, ⴷⵓⴷⵓⵙⵜⵓⵔ ⵏ ⵓⵏⴳⵔⴰⵡ ⴰⴷⵓⵙⴰⵏ ⴰⴳⵔⴰⵖⵍⴰⵏ, ⴷ ⵉⵡⵜⵜⴰⵙⵏ ⵏ ⵍⵍⴰⵍⴼⵉⵢⴰ, ⴷ 

ⵜⴰⴹⴰ ⵏ ⵜⵎⵜⵜⵉⵡⵉⵏ ⵉⵎⵓⵏⵏ ⵉ ⵜⵏⴳⵎⵉ ⵜⴰⵙⵓⵍⴰⵏⵜ. 

ⴷ ⵉⴱⴷⴷⵉ ⵖⴼ ⵉⵏⴱⴰⴹⵏ ⵏ ⵓⴷⵓⵙⵜⵓⵔ, ⵙⵍⴰⵡⴰⵏ ⴰⴽⴽⵯ ⵉⵏⴱⴰⴹⵏ ⵏ ⵉⵎⵉⵔ 31 ⴷⵉⴳⵙ, 

ⵏⵏⵉ ⴷ ⵢⵓⵡⵉⵏ ⵙ ⵜⵍⵖⴰ ⵉⵙⵥⵍⵉⵏ ⵖⴼ ⵉⵇⵇⴰⵏ ⴷ ⴰⴷ ⵉⵙⵡⵓⵔⵉ ⵓⵡⴰⵏⴽ ⴷ ⵜⵎⵔⵙⴰⵍ 

ⵜⵉⴳⴷⵓⴷⴰⵏⵉⵏ ⴷ ⵜⵎⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⵖⴼ ⵓⵙⵎⵓⵙⵙⵓ ⵏ ⵇⵇⴰⵃ ⵉⵎⴰⵙⵙⵏ ⵉⵍⵍⴰⵏ ⵉ 

ⵓⵙⵀⵡⵏ ⵏ ⵜⵖⵔⴰⵙⵜ ⵏ ⵓⵙⴱⴱⵖⵔ ⵏ ⵉⵏⴰⵎⵓⵔⵏ ⴷ ⵜⵏⴰⵎⵓⵔⵉⵏ, ⵙ ⵜⵖⴰⵔⴰⵙⵜ ⵜⵓⴳⴷⵓⴷⵜ, 

ⵙⴳ ⵓⵣⵔⴼ ⵏⵏⵙⵏ ⴳ ⵓⵙⵓⵊⵊⵉ ⴷ ⵜⴽⵙⵙⴰ ⵜⴰⴷⵓⵙⴰⵏⵜ, ⵉⵥⵓⵥⴹ ⵓⵖⴰⵡⴰⵙ ⴰⴷ ⴰⵙⴰⵜⵉ ⴰⴷ 

ⵉⵙⵔⵙ ⵢⴰⵏ ⵓⵙⴰⵜⵉ ⵉ ⵉⵡⵜⵜⴰⵙⵏ ⵉⴷⵙⵍⴰⵏ ⵉ ⵓⵙⵖⵓⴷⵓ ⵏ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⴷ 

ⵡⴰⵍⴰⵙ ⵏ ⵓⵙⵎⵙⴰⵙⴰ ⵏⵏⵙ ⵙ ⵎⵉⵏ ⴷ ⵢⵓⵙⵏ ⴳ ⵜⵎⵢⴰⴷⴰⵙⵜ ⵜⴰⵎⵙⵙⵓⵔⵜ, ⴰⴷⴰⵙⵉⵍ ⵏⵏⵙ 

ⴷ ⴰⵍⵜⴰⵖ ⴰⵎⴳⵔⴰⵡ ⴷ ⵜⵎⴰⵙⴰⵢⵜ ⵏ ⵓⵡⴰⵏⴽ ⴷ ⵎⴰⵕⵕⴰ ⵉⵎⴳⴰⵢⵏ. 

ⵜⴱⴷⴷⴰ ⵜⵎⵢⴰⴷⴰⵙⵜ ⴰⴷ, ⵏⵏⵉⴽ ⵖⴼ ⵓⵙⵎⵓⵙⵙⵓ ⵏ ⴷ ⵓⵙⵡⵓⴷⴷⵓ ⴰⵎⵙⵙⵓⵔ, ⴷ ⵖⴼ 

ⵜⵎⴷⵔⴰⵡⵜ ⵜⴰⵎⵢⴰⵡⴰⵙⵜ ⵏⴳⵔ ⵉⵎⵙⴰⴷⴰⴼⵏ ⵉⵢⵏⴰⵡⵏ, ⵎⴰ ⵔⴰⴷ ⴰⴷ ⵉⵜⵢⴰⵍⵙ ⵓⵚⴽⵓ ⵉ 

ⵓⵏⴳⵔⴰⵡ ⵙ ⵜⴰⵏⵏⴰⵢⵜ ⵉⵙⵓⴳⴳⵓⵔⵏ ⵖⵔ ⵣⵣⴰⵜ ⵢⴰⴳⴳⵓⴳⵏ, ⴰⴷⴰⵙⵉⵍ ⵏⵏⵙ ⴰⵙⵖⵣⵏ ⵏ 

ⵜⵙⵔⵜⵉⵜ ⵜⴰⴷⵓⵙⴰⵏⵜ ⵏ ⵡⴰⵔⴰⵢ ⵉⵖⵓⴷⴰⵏ, ⴷ ⵓⵙⴽⴰⵏ ⴰⵏⵙⵙⵓⵎⵓ ⵉⵎⵙⴰⵙⴰⵏ ⵉ ⵉⵙⵓⵊⵊⵉⵜⵏ 

ⴳ ⴽⵔⴰ ⵉⴳⴰ ⵜⵜ ⵜⵉⵎⵏⴰⴹⵉⵏ ⵏ ⵜⴳⵍⴷⵉⵜ, ⵙ ⵉⴱⴷⴷⵉ ⵖⴼ ⵉⵙⴼⴽⴰ ⴷ ⵉⵙⵡⵍⴰⵜⵏ ⵏ ⵜⴽⴰⵕⴹⴰ 

ⵜⴰⴷⵓⵙⴰⵏⵜⵜⴰⵏⴰⵎⵓⵔⵜ ⴷ ⵜⴽⴰⵕⴹⴰ ⵜⴰⴷⵓⵙⴰⵏⵜ ⵜⵏⵎⵏⴰⴹⵜ ⵉⵜⵜⵓⵙⵖⵣⵏ, ⴷ ⵓⵙⵎⵀⵍ ⵏ ⵜⵉⵍⴰⵍⵜ 

ⵏ ⵜⵎⵔⵙⴰⵍ ⵏ ⵜⴽⵙⵙⴰ ⵜⴰⴷⵓⵙⴰⵏⵜ ⵜⵉⵣⵡⵉⵔⵜ, ⴷ ⵓⵖⵜⴰⵙ ⵏ ⵜⵙⵔⵜⵉⵜ ⵜⴰⵙⴰⵙⴼⴰⵔⵜ 

ⵜⴰⵡⵏⵏⵍⵉⵜ ⵉⴷⵙ ⵉⵜⵜⵎⵓⵏⵏ. 

ⴰⴼⴰⴷ ⴰⴷ ⵉⵍⵉⵏ ⵜⴼⴰⴷⵉⵡⵉⵏ ⵙ ⴷ ⵉⵇⵇⴰⵏ ⵉ ⵓⵙⵖⵓⴷ ⴰⴷ, ⵉⵜⵜⵓⵖⵜⴰⵙ ⴰⴷ ⵢⵉⵍⵉ 

ⵡⴰⵍⵍⴰⵙ ⴰⵖⵣⵓⵔⴰⵏ ⵉ ⵜⵉⵏⵏⵓⵎⴹⴰ ⵏ ⵓⵏⴳⵔⴰⵡ ⴰⴷⵓⵙⴰⵏ ⵙ ⵇⵇⴰⵃ ⵉⴼⵔⴷⵉⵙⵏ ⵏⵏⵙ, ⵙ 

ⵡⴰⵍⴰⵙ ⵉ ⵓⵙⵖⵓⴷⵓ ⵏ ⵡⴰⴷⴷⴰⴷ ⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ ⵙ ⵓⵎⴰⵜⴰ ⴳ ⵢⵉⴳⵔ ⵏ ⵜⴷⵓⵙⵉ, ⴷ 

ⵓⵙⵖⵓⴷⵓ ⵏ ⵉⵎⴰⴳⴰⵡⵏ ⵏ ⵓⵙⵎⵓⵜⵜⴳ ⴰⴷⵓⵙⴰⵏ ⴳ ⵢⵉⴳⵔ ⴰⴷ, ⴷ ⵓⵏⵣⴰⵖ ⵜⵙⵓⴳⴰⵔ 

ⵜⵉⵎⵙⵓⵊⵢⵉⵏ ⵜⵉⵎⴰⵜⴰⵢⵉⵏ ⵙⴳ ⴱⵕⵕⴰ, ⴷ ⵜⵉⴳⴳⵉ ⵏ ⵏ ⵓⵏⴳⵔⴰⵡ ⴰⵙⵏⵎⵙⵍⴰⵢ ⴰⴷⵓⵙⴰⵏ 

ⴰⵏⴰⵎⵓⵔ ⴰⵎⵙⴰⴷⴰⴼ, ⴷ ⵓⵏⴳⵔⴰⵡ ⵏ ⵓⵙⵖⵣⵏ ⵏ ⵜⵎⵔⵙⴰⵍ ⵜⵉⴷⵓⵙⴰⵏⵉⵏ, ⴷ ⵜⵉⴳⴳⵉ ⵏ 

ⵜⴳⵔⴰⵡⵉⵏ ⵜⵜⵢⵥⵍⴰⵢⵏⵉⵏ ⵉ ⵓⵙⵡⵓⴷⴷⵓ ⴷ ⵜⵉⵏⵏⵓⴱⴹⴰ ⵍⵍⵉ ⵉⴳⴰⵏ ⵜⴰⴳⵔⴰⵡⵜ ⵜⴰⵏⴰⴼⵍⵍⴰⵜ ⵉ 

ⵜⴷⵓⵙⵉ, ⵏⵏⵉ ⵖⴰ ⵢⵉⵍⵉ ⵜⵉⵡⵓⵔⵉⵡⵉⵏ ⵓⵙⵙⵓⵜⵉ ⴰⵜⵉⵇⵏⵉⵢ ⵉ ⵓⵙⴰⵡⵔ ⵏ ⵓⵙⴼⵍⵙ ⵓⵛⵛⵉⵍ 

ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ, ⴷ ⵜⵔⴰⴱⴱⵓⵜⵉⵏ  ⵜⵉⴷⵓⵙⴰⵏⵉⵏ ⵜⵓⵎⵔⴰⵏⵉⵏ ⵍⵍⵉ ⵔⴰⴷ ⵉⵣⵣⴳⵔⵏ 

ⵜⴰⵙⵔⵜⵉⵜ ⵏ ⵓⵡⴰⵏⴽ ⴳ ⵢⵉⴳⵔ ⵏ ⵜⴷⵓⵙⵉ ⵖⴼ ⵓⵙⵡⵉⵔ ⴰⵏⵎⵏⴰⴹ, ⴷ ⵜⵉⴳⴳⵉ ⵏ ⵜⵎⵔⵙⵍⵜ 

ⵜⴰⴳⴷⵓⴷⴰⵏⵜ ⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ, ⴷ ⵜⵎⵔⵙⵍⵜ ⵜⴰⴳⴷⵓⴷⴰⵏⵜ ⵏⵏⵉⴹⵏ ⵉⵥⵍⵉⵏ 

ⵙ ⵓⵙⵓⵊⴷ ⵏ ⵉⴷⴰⵎⵎⵏ ⴷ ⵉⵏⴰⴼⵓⵖⵏ ⵏⵏⵙⵏ. 



 

 

ⵓⵔ ⴽⴽⵓⵍⵏ ⵉⵡⵜⵜⴰⵙⵏ ⴰⴷ ⵏⵏⴰ ⵉⵜⵜⵓⵅⵙⵏ ⴰⴷ ⴳⵏ ⵉⵊⵊ ⵏ ⵓⵙⴰⵜⵉ ⵉⵙⵎⴷⵏ ⵉⵕⵡⴰⵏ ⴳ 

ⵡⴰⴽⴽⴰⴹ ⵖⵔ ⵓⵙⵖⵓⴷⵓ ⵉⵜⵜⵓⵥⵓⵥⴹⵏ ⵉ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ. 

ⵉⵙⵡⵜⵜⵙ ⵜⵡⵓⵔⵉ ⵏ ⵓⵡⴰⵏⴽ ⴳ ⵢⵉⴳⵔ ⵏ ⵜⴷⵓⵙⵉ ⵖⴼ ⵡⴰⴽⴽⴰⴹ ⵏ ⵜⴼⵍⵙⵜ ⵜⴰⴷⵓⵙⴰⵏⵜ 

ⴷ ⵓⵃⵟⵟⵓ ⵏ ⵜⴷⵓⵙⵉ ⵏ ⵉⵎⵣⴷⴰⵖ ⴷ ⵡⴰⵔⴰⵢ ⵏⵏⵙⵏ ⴷⴳ ⵜⵎⵓⴹⴰⵏ ⴷ ⵉⴱⴰⵢⵢⵓⵕⵏ ⴷ ⵉⵎⵉⵣⵉⵜⵏ 

ⵉⵙⴷⵉⴷⴷⵉⵏ ⵜⵓⴷⵔⵜ ⵏⵏⵙⵏ, ⴷ ⵡⴰⴷ ⴷⴷⵔⵏ ⴳ ⵜⵡⵏⵏⴰⴹⵜ ⵜⴰⵎⴰⴷⵓⵙⵜ. ⵙ ⵎⴰⵏⴰⵢⴰ ⴰⵔ 

ⵉⴽⴽⴰⵜ ⵓⵡⴰⵏⴽ ⵖⴼ ⵉⵡⵜⵜⴰⵙⵏ ⴰⴷ ⴰⴷ ⵉⵍⵉⵏ : 

• ⴰⵙⵀⵡⵏ ⵏ ⵡⴰⴷⴰⴼ ⵏ ⵉⵎⵣⴷⴰⵖ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⴷ ⵓⵙⵖⵓⴷⵓ ⵏ ⵜⵙⵎⴽⵜⴰ 

ⵏⵏⵙⵏⵜ ; 

• ⴰⴷ ⵢⵉⵍⵉ ⵓⴱⵟⵟⵓ ⵉⵎⵙⴰⵙⴰⵏ ⴷ ⵓⵏⵙⵙⵓⵎⵓ  ⵉ ⵓⵙⴽⴰⵏ ⵏ ⵉⵙⵓⵊⵊⵉⵏ ⵖⴼ ⵇⵇⴰⵃ 

ⵜⵉⵎⵏⴰⴹⵉⵏ ⵏⵜⵎⵓⵔⵜ ; 

•  ⴰⵙⵣⴷⵖ ⴰⵎⵓⵔⴰⵏ ⵉ ⵓⵙⴽⴰⵏ ⴰⴷⵓⵙⴰⵏ ⴳ ⵢⵉⴳⵔ ⴰⴳⴷⵓⴷⴰⵏ ⴷ ⵓⵙⵖⵓⴷⵓ ⵏ 

ⵜⵉⵏⵏⵓⴱⴹⴰ ⵙ ⵜⵉⴳⴳⵉ ⵏ ⵜⵔⴰⴱⴱⵓⵜⵉⵏ ⵜⵉⴷⵓⵙⴰⵏⵉⵏ ⵜⵉⵎⵓⵔⴰⵏⵉⵏ ; 

• ⴰⴷ ⵉⵍⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⵙ ⵓⴼⵔⴰ ⵏⵏⵙⵏ ⴷ ⵜⵙⵎⴽⵜⴰ ⴷ 

ⵜⴷⴳⴰⵔⵜ ⵉ ⵉⵙⴰⴼⴰⵔⵏ ; 

• ⵜⵉⴳⵎⵉ ⵏ ⵡⴰⵎⵎⴰⴽⵏ ⴷ ⵉⵎⴰⵙⵙⵏ ⵏ ⵉⵜⵜⵓⵙⵅⵓⵚⵚⴰⵏ ⵉ ⵡⴰⵔⴰⵢ ⵙⴳ ⵉⵎⵉⵣⵉⵜⵏ 

ⵉⵙⴷⵉⴷⴷⵉⵏ ⵜⴰⴷⵓⵙⵉ ⴷ ⵜⵙⵎⴽⵜⴰ ⵏⵏⵙ ; 

• ⴰⵍⴰⵙ ⵏ ⵓⵙⵏⵎⴰⵍⴰ ⵏ ⵓⴱⵔⵉⴷ ⵏ ⵉⵙⵓⵊⵊⵉⵏ ⴷ ⵓⵙⵎⵓⵟⵟⵏ ⵏ ⵓⵏⴳⵔⴰⵡ ⴰⴷⵓⵙⴰⵏ ; 

• ⴰⵙⴷⵓⵙ ⴷ ⵓⵙⵙⵓⵜⵉ ⴰⴷⵓⵙⴰⵏ ⴰⵔ ⴰⵢⵏⵏⴰ ⴳ ⵢⵓⵡⴹ ⵉⵙⴱⴷⴰⴷⵏ ⵙ ⵉⵙⵙⵓⴷⵓ 

ⵓⵏⴳⵔⴰⵡ ⴰⴷⵓⵙⴰⵏ ⴰⵎⴰⴹⵍⴰⵏ ⴳ ⵢⵉⴳⵔ ⴰⴷ ; 

• ⴰⵙⵙⵉⵜⴳ ⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ ⵉⵎⴰⵜⴰⵢⵏ ⴳ ⵢⵉⴳⵔ ⵏ ⵜⴷⵓⵙⵉ ⴷ ⵓⵙⵙⵉⵖⵢ ⵏⵏⵙ 

ⵙ ⵓⵚⵚⵕⵚⵓ ⵏ ⵏ ⵜⵎⵙⵖⴰⵏⵜ ⵜⴰⴷⵓⵙⴰⵏⵜ ⵉⵜⵜⴰⵙⵉⵏ ⵙ ⵜⵓⵥⵍⴰⵢⵉⵏ ⵏ ⵜⵎⵙⵖⴰⵏⵉⵏ ⴷ 

ⵜⴰⵣⵣⵓⵍⵉⵏ ⴳ ⵢⵉⴳⵔ ; 

• ⴰⵙⵎⵀⵍ ⵏ ⵡⴰⵎⵎⴰⴽⵏ ⵏ ⵜⵎⵢⴰⵇⵇⴰⵏⵜ ⴷ ⵓⵎⵢⴰⵡⴰⵙ  ⵏⴳⵔ ⵙⵉⵏ ⵢⵉⴳⵔⴰⵏ ⴰⴳⴷⵓⴷⴰⵏ, 

ⴷ ⵡⵓⵙⵍⵉⴳ ; 

• ⴰⵙⵙⴱⵖⵙ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⴼⵍⵓⵍ ⴳ ⵢⵉⴳⵔ ⴰⴷⵓⵙⴰⵏ.  

ⴰⵔ ⵉⵜⵜⴳ ⵓⵡⴰⵏⴽ ⵉⵙⵡⵓⴷⴷⵓⵜⵏ ⵙ ⵉⵇⵇⴰⵏ ⴰⴷ ⵜⵜⵓⴳⵏ ⵉ ⵓⵙⵎⵀⵍ ⵏ ⵜⵎⵢⴰⵇⵇⴰⵏⵉⵏ ⵏⵏⵙ 

ⴳ ⵢⵉⴳⵔ ⵏ ⵜⴷⵓⵙⵉ ⵙⵍⴰⵡⴰⵏ ⴰⴽⴽⵯ ⵜⵉⵍⵍⵉ ⵉⵇⵇⵏⵏ ⵖⵔ ⵎⴰⵏ ⴰⵢⴰ : 

• ⴰⴷ ⵜⵜⵓⵙⵏⵖⵎⵙⵏ ⵉⵎⵣⴷⴰⵖ ⵙ ⵉⵎⵉⵣⵉⵜⵏ ⵉⴷⵓⵙⴰⵏⵏ ⴷ ⵜⵎⵙⴽⵉⵔⵉⵏ 

ⴷⵉⵙⵡⵓⴷⴷⵓⵜⵏ ⵏ ⵡⴰⵔⴰⵢ ⵍⵍⵉ ⵙ ⵉⵅⵚⵚⴰ ⴰⴷ ⵜⵏ ⴹⴼⵓⵕⵏ ⵎⴰ ⵔⴰⴷ ⴷⵉⴳⵏ 

ⵜⵜⵢⴰⵔⵉⵏ ; 

• ⴰⴼⵔⴰⴳ ⵉ ⵜⴷⵓⵙⵉ ⴷ ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⵉⵍⵍⴰⵏ ⵎⵙⵉⵙⵉⵏⵜ ; 

• ⴰⴷ ⵢⵉⵍⵉ ⵓⴼⵔⴰⴳ ⴷ ⵓⴼⵔⴰ ⵏ ⵜⴼⴳⴳⴰ ⴷ ⵜⵏⴰⵎⴽⴰⵏⵜ ⵉ ⵉⵡⴷⴰⵏ ; 



 

 

• ⴰⵡⵇⵇⵔ ⵏ ⵓⵣⵔⴼ ⵏ ⵓⵎⵓⴹⵉⵏ ⴳ ⵢⵉⵡⴹ ⵏ ⵜⵓⵎⵍⵉⵜ ⵉⵇⵇⵏⵏ ⵙ ⵡⴰⵟⵟⴰⵏ ⵏⵏⵙ, ⴷ 

ⵎⴰⵎⴽ ⵙ ⵜ ⵉⵙⵙⵓⵊⵓⵢ ; 

• ⵉⴱⴷⴷⵉ ⵎⴳⴰⵍ ⵇⵇⴰⵃ ⴰⵏⴰⵡⵏ ⵏ ⵜⵏⴰⵥⴰⵕⵜ ⵏⵖ ⵜⴰⵃⴳⴳⴰⵔⵜ ⵍⵍⵉⵉⵥⴹⴰⵕ ⴰⴷ 

ⵜⵜⵓⴳ ⵉ ⴽⵔⴰ ⵏ ⵢⴰⵏ ⵙ ⵜⵎⵏⵜⵉⵍⵜ ⵏ ⵜⵎⴰⴹⵓⵏⵜ ⵏⵏⵙ ⵏⵖ ⵜⵉⵎⵎⵉⵄⴹⵔⵜ ⵏⵏⵙ ⵏⵖ ⴽⵔⴰ 

ⵏ ⵜⵓⵥⵍⵉⵢⵉⵏ ⵏⵏⵙⵏ ⵜⵉⵊⵉⵏⵉⵢⵉⵏ, ⵙ ⵜⵡⵉⵙⵉ ⵏ ⵜⵎⴰⴷⴷⴰⵙⵉⵏ ⵜⵉⵣⵣⵓⵍⴰⵏⵉⵏ ⴷ 

ⵜⵎⵙⵎⵓⵏⵉⵏ ⵉⵙⵡⵓⵔⵉⵏ ⴳ ⵢⵉⴳⵔ ⵏ ⵜⴷⵓⵙⵉ. 

ⵎⵛⵉⵙ ⵍⴰ ⵉⴽⴽⴰⵜ ⵓⵡⴰⵏⴽ ⵖⴼ ⵓⵙⵔⵓⵙ ⵏ ⵜⵙⵔⵜⵉⵜ ⵜⵙⴰⵙⴼⴰⵔⵜ ⵏ ⵡⴰⴷ ⵉⵙⵓⵊⴷ 

ⴰⵙⴰⴼⴰⵔ ⵙ ⵜⴳⴳⵉⴷⵉⵜ, ⴷ ⵓⵙⵖⵓⴷⵓ ⵏ ⵜⵙⵎⴽⵜⴰ ⵏⵏⵙ, ⴷ ⵓⵣⵉⵣⴷⵔ ⵏ ⵡⴰⵜⵉⴳ ⵏⵏⵙ, 

ⵎⵛⵉⵏⵏⴰ ⵉⴽⴽⴰⵜ ⴰⵡⴷ ⵖⴼ ⴰⴷ ⵉⵍⵉⵏ ⵉⵙⵓⴳⴰⵎ ⴷ ⵉⵎⴰⵙⵙⵏⵏ ⵏ ⵓⵙⵓⵊⵊⵉ ⴰⵙ ⴷ ⵉⵇⵇⴰⵏ ⵉ 

ⵓⵃⵟⵟⵓ ⵏ ⵜⴷⵓⵙⵉ ⵏ ⵎⵉⴷⴷⵏ ⵢⵉⵍⵉ ⴰⵙⵏ ⵓⴼⵔⴰ, ⵙ ⵎⴰⵏⴰⵢⴰ, ⴰⵔ ⵉⴽⴽⴰⵜ ⵓⵡⴰⵏⴽ, ⵙⵍⴰⵡⴰⵏ 

ⴰⴽⴽⵯ, ⵖⴼ : 

• ⴰⵙⴷⵓⵙ ⴷ ⵜⴳⵎⵉ ⵏ ⵓⵙⵎⵓⴳⵔ ⵏ ⵉⵙⴼⴰⵔⵏ ⵉⴷⵖⴰⵔⴰⵏⵏ ⴷ ⵓⵙⴱⵖⵙ ⵏ 

ⵓⵣⵣⵉⴳⵣ ⵏ ⵉⵙⴰⴼⴰⵔⵏ ⵉⵡⴰⵎⴰⵏⵉⵜⵏ ; 

• ⴰⵙⵡⵓⵜⵜⵓ ⵏ ⵉⵍⴳⴰⵎⵏ ⵏ ⵓⴼⵔⴰ ⴷ ⵜⵙⵎⴽⵜⴰ ⴳ ⵢⵉⴳⵔ ⵏ ⵓⵙⵎⵓⴳⵔ ⵏ ⵉⵙⴰⴼⴰⵔⵏ 

ⴷ ⵓⵙⴽⵛⵎ ⵏⵏⵙ ⴷ ⵓⵙⵙⵓⴼⵖ ⵏⵏⵙⵏ ⴷ ⵓⴱⵟⵟⵓ ⵏⵏⵙⵏ ⴷ ⵜⵏⵣⵣⵓⵜ ⵏⵏⵙⵏ ; 

• ⴰⵙⵡⵜⵜⵓ ⵏ ⵜⴼⴰⴷⵉⵡⵉⵏ ⵏ ⵓⴼⵔⴰ ⵏ ⵉⵢⴰⴼⵓⵜⵏ ⵉⵎⵙⴰⵙⴰⴼⴰⵔⵏ  ⵓⵔ ⵉⴳⵉⵏ 

ⵉⵙⴰⴼⴰⵔⵏ ⴷ ⵉⵎⴰⵙⵙⵏ ⵉⵎⵙⵓⵊⵊⵉⵏ ; 

• ⴰⵙⴱⵖⵙ ⴷ ⵓⵣⵣⵉⴳⵣ ⵏ ⵓⵔⵣⵣⵓ ⴰⵎⴰⵙⵙⴰⵏ ⴳ ⵢⵉⴳⵔⵏ ⵓⵙⴰⴼⴰⵔ ⴷ 

ⵜⵎⴰⵙⵙⴰⵏⵉⵏ ⵏ ⵓⵙⵓⵊⵊⵉ ⴷ ⵜⴷⵓⵙⵉ. ⵎⵛⵉⵙ ⵍⴰ ⵉⴽⴽⴰⵜ ⵓⵡⴰⵏⴽ ⴰⴷ ⵉⵍⵉⵏ ⵉⴷⴰⵎⵎⵏ 

ⴷ ⵉⵏⴰⴼⵓⵖⵏ ⵏⵏⵙⵏ, ⵙ ⵓⵢⵏⵏⴰ ⴰⴽⴽⵯ ⵉⵍⵍⴰⵏ ⵏ ⵉⵎⴰⵙⵙⵏ, ⴰⴽⴷ ⵓⵔⴰⵔ ⵏ ⵜⵖⴹⴼⵜ ⵏ 

ⵡⴰⴷⵢⵉⵍⵉ ⵓⴼⵔⴰ ⴳ ⵉⵙⵓⴳⴰⵎ ⴰⴷ ⴷ ⵜⵙⵎⴽⵜⴰ ⵏⵏⵙⵏ. 

ⵉⴱⴷⴷⴰ ⵓⵡⴰⵏⴽ ⵖⴼ ⵉⵙⵡⵓⴷⴷⵓⵜⵏ ⵙ ⴷ ⵉⵇⵇⴰⵏ ⴰⴷ ⵢⵉⵍⵉ ⵓⴱⵟⵟⵓ ⵉⵎⵙⴰⵙⴰⵏ ⴷ 

ⵓⵏⵙⵙⵓⵎⵓ ⵉ ⵓⵙⴽⴰⵏ ⵏ ⵉⵙⵓⵊⵊⵉⵏ ⵖⴼ ⵇⵇⴰⵃ ⵜⴰⵎⵓⵔⵜ ⵙ ⵜⵓⵥⵍⴰⵢⵉⵏ ⵏ ⴽⵔⴰ ⵉⴳⴰ ⵜⵜ 

ⵜⵎⴰⵏⴹⵜ ⴷ ⵉⵙⵖⴰⵡⵙⴰⵜⵏ ⵏⵏⵙ, ⴰⵔ ⵜⵙⵔⵓⵙ ⵜⵙⴱⴷⴰⴷⵜ ⵢⴰⵜ ⵏ ⵜⴽⴰⵕⴹⴰ ⵜⴰⴷⵓⵙⴰⵏⵜ 

ⵉⵙⵡⵜⵜⵓⵏ ⵉⵙⵡⴰⵍⴰⵜⵏ ⵉⵎⴰⵜⴰⵢⵏ ⵉ ⵓⴱⵟⵟⵓ ⵏⵓⵙⴽⴰⵏ ⵏ ⵉⵙⵓⵊⵊⵉⵏ ⵙ ⵉⴱⴷⴷⵉ ⵖⴼ ⵓⵙⴼⵙⵢ 

ⴰⵖⵣⵓⵔⴰⵏ ⵉ ⵓⵙⴽⴰⵏ ⵏ ⵉⵙⵓⵊⵊⵉⵏ ⵉⵍⵍⴰⵏ ⴷ ⵉⵙⴼⴽⴰ ⵉⵊⵢⵓⴳⵕⴰⴼⵉⵢⵏ ⴷ ⵉⴷⵓⵎⵖⵔⴰⴼⵉⵢⵏ 

ⴷ ⵉⴱⴰⵢⵢⵓⵕⵏ ⵖⴼ ⵓⵙⵡⵉⵔ ⴰⵏⴰⵎⵓⵔ.  

ⴰⵔ ⵉⵙⵏⵎⴰⵍⴰ ⵢⵉⴳⵔ ⴰⴳⴷⵓⴷⴰⵏ ⴳ ⵡⵓⵙⵍⵉⴳ, ⵙⵡⴰ ⵍⴰ ⵉⴽⴽⴰⵜ ⵓⵎⴳⴳⴰⵔⵓ ⴰⴷ ⵖⴼ 

ⵡⴰⵔⵔⴰⵣ ⵏⵖ ⵓⵀⵓ, ⵉⵎⵙⴰⵙⴰ ⴷ ⵓⵎⵔⴰⵔ ⵉⵕⵡⴰⵏ ⵉ ⵉⵙⵖⴰⵡⵙⴰⵜⵏ ⵉⴷⵓⵙⴰⵏⵏ ⵙ ⵓⵙⴽⴰⵏ 

ⵏ ⵉⵙⵓⵊⵊⵉⵜⵏ ⴷ ⵜⵏⴰⴼⵓⵜⵉⵏ ⵉⵙⵎⴷⵏ ⵉⵜⵜⵓⵙⴰⴷⴼⵏ ⵉⵎⵙⴰⵙⴰⵏ. ⵢⵓⵎⴰ ⴰⵙⴽⴰⵏ ⵏ ⵉⵙⵓⵊⵊⵉⵏ, 

ⴷ ⴰⵡⴷ ⵉⵙⵓⴳⴰⵎ ⵉⵏⴰⴼⴳⴰⵏⵏ, ⵇⵇⴰⵃ ⵜⵓⵚⴽⴰⵡⵉⵏ ⵜⵉⵏⴰⴷⴷⴰⵢⵉⵏ ⵏ ⵜⴷⵓⵙⵉ ⵉⴹⴼⴰⵕⵏ ⵉ 

ⵙⵉⵏ ⵢⵉⴳⵔⴰⵏ ⴰⴳⴷⵓⴷⴰⵏ ⴷ ⵡⵓⵙⵍⵉⴳ, ⴷ ⵎⴰⵕⵕⴰ ⵜⵓⵚⴽⴰⵡⵉⵏ ⵜⵉⴷⵓⵙⴰⵏⵉⵏ ⵏⵏⵉⴹⵏ 



 

 

ⵉⴱⴷⴷⵏ ⵏⵖ ⵉⵜⵜⵎⵓⵜⵜⵓⵢⵏ, ⴷ ⴰⵡⴷ ⴰⵎⵎⴰⴽⵏ ⵉⵜⵜⵓⴳ ⵉ ⵓⵙⵎⵏⵉⴷ ⵏ ⵓⵙⵓⵊⵊⵉ ⴷ ⵜⵏⴰⴼⵓⵜⵉⵏ 

ⵜⵉⴷⵓⵙⴰⵏⵉⵏ. 

ⴰⵔ ⵉⵙⵏⵎⴰⵍⴰ ⴰⵙⴽⴰⵏ ⵏ ⵓⵙⵓⵊⵊⵉ ⵖⴼ ⵓⵙⵡⵉⵔ ⵏ ⴽⵔⴰ ⵉⴳⴰ ⵜⵜ ⵜⴰⵎⵏⴰⴹⵜ ⵙ ⵎⵉ ⴷ 

ⵢⵓⵙⵏ ⴷⵉ ⵜⴽⴰⵕⴹⴰ ⵜⴰⴷⵓⵙⴰⵏⵜ ⵜⴰⵏⵎⵏⴰⴹⵜ ⵉ ⵓⵙⴽⴰⵏ ⵏ ⵓⵙⵓⵊⵊⵉ, ⵙ ⵓⵡⵇⵇⵔ ⵏ ⵜⵣⵓⵏⵉ ⵏ 

ⵓⵙⵓⵊⵊⵉ ⵏⵏⵉ ⵉⵙⵏⵜⴰⵏ ⵙ ⵓⵣⵔⴰⵢ ⵏⵏⵙ ⴳ ⵜⵎⵔⵙⴰⵍⵉⵏ ⵏ ⵜⴽⵙⴰ ⵜⴰⴷⵓⵙⴰⵏⵜ ⵜⵉⵙⵡⵉⵣⵡⵔⵉⵏ 

ⵉ ⵢⵉⴳⵔ ⴰⴳⴷⵓⴷⴰⵏ ⵏⵖ ⵣⵣⵖ ⴽⵔⴰ ⵓⵎⵙⴳⵏⴰⴼ ⵏ ⵜⵙⵏⵓⵊⵉⵜ ⵜⴰⴳⴷⵓⴷⴰⵏⵜ ⴷⴰⵔ ⵢⵉⴳⵔ 

ⵓⵙⵍⵉⴳ, ⵙ ⵓⵢⵏⵏⴰ ⵉⵎⵙⴰⵙⴰⵏ ⴷ ⵜⵎⴰⵎⴽⵉⵏ ⵉⵜⵜⵓⵙⵡⵜⵜⴰⵏ ⵙ ⵓⴹⵕⵉⵚ ⴰⵙⵓⴷⵙⴰⵏ. 

ⴰⴼⴰⴷ ⴰⴷ ⵢⵉⵍⵉ ⵓⵙⵖⵓⴷⵓ ⵏ ⵓⵙⵓⵊⵊⵉ ⴳ ⵢⵉⴳⵔ ⴰⴳⴷⵓⴷⴰⵏ, ⴰⵔ ⵉⵙⵡⵓⵔⵉ ⵓⵡⴰⵏⴽ 

ⵙⵍⴰⵡⴰⵏ ⴰⴽⴽⵯ ⵖⴼ ⵓⵙⵙⵉⵖⵢ ⴰⵙⵓⵍⴰⵏ ⵉ ⵜⵓⵚⴽⴰⵡⵉⵏ ⵜⵉⵏⴰⴷⴷⴰⵢⵉⵏ ⵏ ⵜⴷⵓⵙⵉ, ⵎⴽⵉⵏⵏⴰ 

ⵉⴱⴷⴷⴰ ⵓⵡⴰⵏⴽ, ⴱⴰⵛ ⴰⴷ ⵉⵣⵣⵉⴳⵣ ⴰⵙⴽⴰⵏ ⵏ ⵓⵙⵓⵊⵊⵉ, ⵜⵉⵎⴳⴳⵜⵉⵏ ⴷ ⵉⵇⵇⴰⵏⵏ ⵃⵎⴰ 

ⴰⴷ ⵢⴰⵡⵉ ⵜⵉⵙⵓⴳⴰⵔ ⵜⵉⵎⵖⵔⴰⴱⵉⵢⵉⵏ ⵣⵖ ⴱⵕⵕⴰ ⴷ ⵉⵎⵣⵣⵉⵜⵏ ⴷ ⵓⵏⵣⴰⵖ ⵏ 

ⵉⵙⵙⴰⵔⵓⵜⵏ ⵉⴱⵕⵕⴰⵏⵉⵏ, ⵙ ⵓⵢⵏⵏⴰ ⵉⵜⵜⴰⵡⵙⵏ ⴳ ⵡⴰⵙⵙⴰⵢ ⵏ ⵜⵎⴰⵣⵣⴰⵢⵉⵏ ⴷ ⵓⴱⵟⵟⵓ 

ⵏⵏⵙⵏⵜ ⴷ ⵓⵙⵉⵜⵜⵢ ⵏ ⵜⵙⵎⴽⵜⴰ ⵏ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ. 

ⴰ- ⵉⵎⵓⴽⵏⵏ ⴷ ⵉⵚⵚⴹⵕⵓⵜⵏ ⴷ ⵉⵎⴰⴼⴰⵢⵏ ⵉ ⵓⵙⵙⵉⵖⵢ  ⵏ ⵢⵉⴳⵔ ⵏ ⵜⴷⵓⵙⵉ 

ⵖⴼ ⵜⴰⵣⵉ ⵏ ⵉⵣⵎⴰⵎ, ⵉⴽⴽⴰ ⵓⵎⵓⴽⵏ ⵏ ⵢⵉⴳⵔ ⵏ ⵜⴷⵓⵙⵉ ⵉⵣⵔⵉ ⴳ ⵛⵉⴳⴰⵏ ⴷ 

ⵉⵙⵔⵙⵏ ⵏ ⵓⵎⵓⴽⵏ  ⵎⴰⵛⴰ ⵓⵔ ⵓⵡⵉⴹⵏ ⴰⵢⵏⵏⴰ ⵉⵜⵜⵓⵏⵓⵔⵣⵏ, ⵉⴳⴰ ⵓⴱⴰⵢⵢⵓⵕ ⵏ ⴽⵓⴼⵉⴷ-19 

ⴷ ⵎⵉⵏ ⴷ ⵢⵓⵎⴰⵏ ⵣⵣⵉⴳⵙ ⵏ ⵉⵙⵖⴰⵡⵙⴰⵜⵏ ⵉ ⵡⴰⵍⴰⵙ ⵏ ⵓⵕⴰⵄⴰ ⴳ ⵢⵉⴳⵔ ⴰⴷ, ⵏⵏⴰ ⵉⴳⴰⵏ 

ⵉⵊⵊ ⵏ ⵜⵏⵇⵉⴹⵜ  ⵏ ⵓⵙⵏⵜⵉ ⵍⵍⵉ ⴳ ⵉⴳⵔ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 

ⵚⴹⵉⵚ ⴰⴷ ⵜ ⵢⴰⵊⵊ ⵕⴱⴱⵉ ⴰⵖⵓⵔⵉ ⵏⵏⵙ ⵖⵔ ⵓⵕⵥⵥⵓⵎ ⵏ ⵓⵎⵓⴽⵏ ⵉⴷⵔⴰⵏ ⵉ ⵓⵏⴳⵔⴰⵡ 

ⴰⴷⵓⵙⴰⵏ ⴷⵉ ⵓⵙⴰⵜⵉ ⵏ ⵓⵙⴰⵡⵔ ⴰⴳⵍⴷⴰⵏ ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⴱ. 

ⵉⴷⴷⵖ ⴳⴰⵏⵜ ⵜⵡⵓⵔⵉⵡⵉⵏ ⵏ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴰⵙⵓⵎⵓⵜⵜⴳ 

ⴷ ⵓⵙⵎⵀⵍ ⵏ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵏⵉⵏ ⴳ ⵢⵉⴳⵔ ⵏ ⵜⴷⵓⵙⵉ, ⵀⴰⵏ ⵜⵉⵍⴰⵍⵜ ⵏⵏⵙ ⴳ 

ⵓⵙⵓⴳⴳⵣ ⵏ ⵓⵙⴰⵡⵔ ⴰⴷ ⴰⵏⴰⵎⵓⵏ ⵉⵙⵜⴰⵡⵀⵎⵎⴰⵏ ⵙⴳ ⵜⵉⵍⴰⵍ ⵜⴷⵙⵍⴰⵏⵉⵏ ⵙ ⵜⵡⵉⵣⵉⵡⵉⵏ 

ⵏⵏⵙ ⴳ ⵓⵣⵣⵓⴳⵣ ⵏ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⵓⵜⵜⵓⵙⵎⵏⴷⵏ ⵉ ⵉⵏⴰⵎⵓⵔⵏ, ⵎⵉⵏⵣⵉ ⵜⴳⴰ 

ⵜⴷⵓⵙⵉ ⵜⴰⵔⵙⵍⵜ ⵜⴰⴷⵙⵍⴰⵏⵜ ⵉ ⵜⴳⵎⵉ ⵜⴰⵏⴰⴼⴳⴰⵏⵜ ⴷ ⵜⵏⴰⵎⵓⵏⵜ, ⴰⵔ ⵉⵜⵜⵓⵎⴰⵏ ⵓⵏⴰⵖⵉⵣ 

ⵏⵏⵙ ⵙ ⵡⵓⵙⵔⵉⴷ ⵖⴼ ⵓⵙⵣⴷⵖ ⴰⵏⴰⵎⵓⵏ ⴷ ⵓⴷⵎⵙⴰⵏ ⵉ ⵍⵎⵖⵔⵉⴱ, ⴰⵢⵏⵏⴰⵖ ⴰⵍⵍⵉⴳ, ⵜⵜ 

ⵢⵓⵡⵉ ⵍⵎⵖⵔⵉⴱ ⵛⵉⴳⴰⵏ ⴳ ⵢⵉⴳⵔ ⵏ ⵜⴷⵓⵙⵉ ⵙ ⵓⵙⴰⴷⴼ ⵏⵏⵙ ⴳ ⵜⵙⵔⵜⵉⵜⵉⵏ 

ⵜⵉⴳⴷⵓⴷⴰⵏⵉⵏ ⵍⵍⵉ ⵙ ⴷ ⵉⵇⵇⴰⵏ ⴰⴷ ⵙⵉⵙⵏ ⵉⵏⴽⵔ ⵉⵙⵎⵓⵏⴽ ⵜⵏⵜ ⵎⴰ ⵔⴰⴷ ⴰⴷ ⵙⵙⵓⴷⵓⵏⵜ 

ⴰⴽⴷ ⵉⵙⵏⴼⵍⵏ ⵉⵅⴰⵜⵔⵏ ⵉⵏⴰⵎⵓⵏⵏ ⵏⵓⵎⴰⵔ ⵜⵉⵔⵏⵉ ⵓⵙⵓⵜⵔ ⵖⴼ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ. 

ⵙ ⵖⵎⴽⴰⴷ ⵜⴽⵛⵎ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ ⵓⵣⵎⵣ ⴰⵎⴰⵢⵏⵓ ⵏ ⵓⵙⵜⵔⴰⵔ ⵏ ⵓⵏⴳⵔⴰⵡ 

ⴰⴷⵓⵙⴰⵏ ⴰⵏⴰⵎⵓⵔ ⵙ ⵓⵙⵙⵓⴷⵓ ⴰⴽⴷ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⴰⵜⵜⵓⵢⵏⵉⵏ ⵏⵏⵉ ⴳ ⵉⴳⵔ ⵓⴳⵍⵍⵉⴷ 

ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵢⴰⵊⵊ ⵕⴱⴱⵉ ⵙ ⵜⵏⴽⵔⴰ ⵙ 



 

 

ⵢⵉⴳⵔ ⴰⴷ ⴷ ⵡⴰⵍⴰⵙ ⵉ ⵓⵕⴰⵄⴰ ⵣⵣⵉⴳⵙ ⵙ ⵓⵕⵥⵥⵓⵎ ⵏ ⵓⵙⴰⵡⵔ ⴰⵎⵓⴽⵏ ⵉⵖⵓⴱⵏ 

ⴰⵙⵓⵍⴰⵏ, ⵜⵉⵔⵙⴰⵍ ⵏⵏⵙ ⴰⵙⵜⵔⴰⵔ ⴷ ⴷ ⵓⵙⵙⵉⵖⵢ ⵏ ⵓⵏⴳⵔⴰⵡ ⴰⴷ ⵖ ⴽⵔⴰ ⵉⴳⴰ ⵜⵜ 

ⵜⵉⵙⴳⴳⵯⵉⵏ ⵏⵏⵙ, ⴷ ⵓⵡⵜⵜⴰⵙ ⵏⵏⵙ ⴰⴷ ⵢⵉⵍⵉ ⵜⴰⵡⵓⵔⵉ ⵉ ⵓⵏⴰⵎⵓⵔ ⴰⵎⵖⵔⴰⴱⵉ ⵉⵙⵏⴽⴷ 

ⵜⵉⵡⵓⵔⵉⵡⵉⵏ ⵜⵉⴷⵓⵙⴰⵏⵉⵏ ⵉⵍⴰⵏⵜⴰⵙⵎⴽⵜⴰ ⴷ ⵜⵉⵕⵡⵉ, ⵙ ⵓⵙⴰⵜⵉ ⵏ ⵓⵣⵓⴳⴳⵣ ⴷ ⵢⵓⵙⴰⵏ 

ⵉ ⵓⵙⴰⵡⵔ ⴰⴳⵍⴷⴰⵏ ⵉⵖⵓⴱⵏ ⵉⵇⵇⵏⵏ ⵙ ⴰⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⴷ ⵓⵢⵏⵏⴰ ⴰⴽⴽⵯ 

ⵉⵙⵙⵓⵜⵔ ⴰⴷ ⵢⵉⵍⵉ ⵏ ⵜⵓⵚⴽⴰ ⵜⴰⵏⴰⴷⴷⴰⵢⵜ ⵜⴰⴷⵓⵙⴰⵏⵜ ⵉⵜⵜⵓⵙⵏⴽⴰⴷⵏ ⵉ ⵉⵏⴰⵎⵓⵔⵏ. 

ⴳⴰⵏ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⴰⵜⵜⵓⵢⵏⵉⵏ ⵏ ⴱⴰⴱ ⵏ ⵡⴰⴷⴷⵓⵔ ⵜⴰⴽⴰⵕⴹⴰ ⵜⴱⵔⴷⴰⵏⵜ ⵍⵍⵉ 

ⵖⴼ ⵜⵙⵙⵓⴷⴰ ⵜⵏⴱⴰⴹⵜ ⵜⴰⵎⴱⴰⵔⴰⴱⵉⵜ ⵃⵎⴰ ⴰⴷ ⵜⵉⵍⵉ ⵜⵏⴽⵔⴰ ⵙ ⵢⵉⴳⵔ ⴰⴷⵓⵙⴰⵏ ⵏⵏⵉ 

ⵉⵣⵔⵉⵏ ⴷⵉ ⵓⵙⴷⴷⵉ ⵏ ⵜⵎⵀⴰⵍⵉⵏ ⵜⵉⵎⵓⴽⴰⵏⵉⵏ ⴱⵍⴰ ⵏⵏ ⵢⵓⵡⴹ ⵉⵏⴰⵔⵓⵣⵏ ⵏ ⵉⵏⴰⵎⵓⵔⵏ, ⵢⴰⵡⵉ 

ⴷ ⵓⵙⵍⴳⵏ ⴰⵙⴰⵜⵉ 22.06 ⵜⵉⵎⴳⴳⵉⵜⵉⵏ ⵜⴽⴰⵢⵍⴰⵍⵉⵏ ⵏⵏⵉ ⵉⵙⵡⵜⵜⵙⵏ ⴰⵙⴷⵓⵙ ⵏ ⵏ ⵓⵏⴳⵔⴰⵡ 

ⴰⴷⵓⵙⴰⵏ ⴰⵏⴰⵎⵓⵔ ⴷ ⵓⵙⴷⵓⵙ ⵏⵏⵙ ⴰⴼⴰⴷ ⴰⴷ ⵉⵔⴰⵔ ⵖⴼ ⴽⵔⴰ ⵉⴳⴰ ⵜⵜ ⵜⵉⵏⴰⵥⴰⵕⵉⵏ 

ⵉⵙⵓⴳⵔ ⴰⵎⵓⵔⵙ ⵉ ⵉⵙⴰⵡⵔⵏ ⵉⵅⴰⵜⴰⵔⵏ ⵏⵏⵉ ⴳ ⵉⵍⵜⴰⵖ ⵍⵎⵖⵔⵉⴱ, ⵙⴳ ⴷⵉⴳⵙ ⴼⴼⵖⵏ 

ⴷ ⵉⵣⵔⴼⴰⵏ ⴷ ⵜⵎⴳⴳⵉⵜⵉⵏ ⴳⴳⵓⵜⵏⵉⵏ ⵎⵉ ⵜⵙⵙⵏⵜⴰ ⵜⵡⵓⵔⵉ ⵏ ⵓⴳⴳⵣ ⵏⵏⵙⵏ ⴳ ⵜⵉⵍⴰⵡⵜ, 

ⴰⵢⵏⵏⴰ ⵖⴼ ⵜⵜⵢⴰⵡⴰⴹⵏ ⵉⵡⵜⵜⴰⵙⵏ ⵉⵜⵜⵓⵥⵓⵥⴹⵏ ⴳ ⵓⴱⵔⵉⴷ ⴰⴷ ⴰⵎⵓⴽⵉⵏ ⴰⵎⴽⴰⵢⵍⴰⵍ. 

ⵉⵙⵙⵓⵜⵔ ⵓⵎⵓⵔ ⵏ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⴰⴷ ⴰⵙ ⵢⵉⵍⵉ ⵓⵏⵣⵡⵉ ⴷ ⵜⵡⵏⵏⴰⴹⵜ 

ⴷ ⵢⵓⵙⴰⵏ  ⴰⴼⴰⴷ ⴰⴷ ⵜⵜⵢⴰⵡⴹⵏ ⵉⵡⵜⵜⴰⵙⵏ, ⵙⴳ ⵜⵙⵎⵔⵉⵙⵉⵏ ⴰⴷ ⴰⵎⵓⵙⵔ ⵏ ⵓⵙⵏⴼⴰⵔ 

ⴰⴷ, ⵏⵏⵉ ⵉⵎⵎⴰⵍⵏ ⵜⴰⵖⴹⴼⵜ ⵏ ⵍⵎⵖⵔⵉⴱ ⴰⴷ ⵢⵉⵍⵉ ⵓⴹⴰⴽⴰⵍ ⵏ ⵏ ⵡⴰⴷⴰⴼ ⵉⵎⵙⴰⵙⴰⵏ ⵖⵔ 

ⵜⵏⴰⴼⵓⵜⵉⵏ ⵏ ⵓⵙⵓⵊⵊⵉ ⴷ ⵜⵏⴰⵎⵓⵏⵉⵏ ⵉ ⵎⴰⵕⵕⴰ ⵜⵉⵏⴰⵎⵓⵔⵉⵏ ⴷ ⵉⵏⴰⵎⵓⵔⵏ, ⴰⵎⵓⴽⵏ ⵏ ⵓⵏⴳⵔⴰⵡ 

ⴰⴷⵓⵙⴰⵏ ⴰⵏⴰⵎⵓⵔ ⵉ ⵓⵙⵎⵓⵜⵜⴳ ⴷⵉ ⵓⵙⵡⵉⵔ ⵉⵏⴰⵔⵓⵣⵏ ⴷ ⵉⵎⵙⴰⵔⴰⵙⵏ. 

ⵉⵙⵙⵏⵜⴰ ⵓⵙⵎⵀⵍ ⵏ ⵉⵙⴱⴷⴰⴷⵏ ⵏ ⵓⵙⵍⴳⵏ ⴰⵙⴰⵜⵉ  22.06 ⵉⵇⵇⵏⵏ ⵖⵔ ⵓⵏⴳⵔⴰⵡ 

ⴰⴷⵓⵙⴰⵏ ⴰⵏⴰⵎⵓⵔ, ⵍⵍⵉ ⵉⴱⴷⴷⴰⵏ ⵖⴼ ⴽⴽⵓⵥⵜ ⵏⵜⵔⵙⴰⵍ ⵜⴷⵙⵍⴰⵏⵉⵏ ⴳⴰⵏⵉⵏ: 

1. ⴰⵙⵖⵣⵏ ⵏ ⵜⵉⵏⵏⵓⴱⴹⴰ ⵉⵖⵓⴷⴰⵏ ⵉⵔⴰⵏ ⴰⴷ ⵜⵙⴷⵓⵙ ⴰⵎⵎⴰⴽⵏ ⵉⵜⵉⵇⵏⵉⵢⵏ ⴷ ⵓⵙⵏⴰⵎ ⵏ 

ⵜⵡⵓⵔⵉ ⵏ ⵉⵎⴰⵣⵣⴰⵍⵏ ⴷ ⵓⵙⴷⵓⵙ ⵏ ⵜⵉⵏⵏⵓⴱⴹⴰ ⵜⴰⵎⵙⵓⵊⵊⵉⵜ ⴷ ⵓⵙⵖⵉⵡⵙ ⴰⵎⵓⵔⴰⵏ 

ⵉ ⵓⵙⴽⴰⵏ ⴰⴷⵓⵙⴰⵏ, ⵖⴼ ⵇⵇⴰⵃ ⵉⵙⵡⵉⵔⵏ ⵉⵙⵜⵕⴰⵜⵉⵊⵉⵢⵏ ⴷ ⵉⵏⴰⵎⵎⴰⵙⵏ ⴷ 

ⵉⵎⵓⵔⴰⵏⵏ; 

2. ⴰⵙⵉⵜⴳ ⴷ ⵡⴽⴰⵎ ⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ, ⵙ ⵓⵖⵜⴰⵙ ⵏ ⵜⵎⵙⵖⴰⵏⵜ ⵜⴰⴷⵓⵙⴰⵏⵜ 

ⵉⵜⵜⵡⴰⵔⵉⵏ ⵜⵓⵥⵍⴰⵢⵜ ⵏ ⵢⵉⴳⵔ, ⴷ ⵓⵖⵜⴰⵙ ⵏ ⵡⴰⴽⴰⵎⵏ ⵉ ⵉⵙⵓⵜⴰⵢ ⵉⴷⵓⵙⵏⵏ, ⴷ ⴰⵡⴷ 

ⴰⵎⵓⴽⵏ ⵏ ⵓⵏⴳⵔⴰⵡ ⵏ ⵓⵙⵉⵍⵖ ⴷ ⵓⵙⵖⵓⴷⵓ ⵏ ⵜⵎⵙⵓⵜⴰⵍ ⵏ ⵜⵡⵓⵔⵉ ⴷ ⵉⵙⵓⵔⵙⵏ 

ⵉⵙⴱⴷⴰⴷⵏ ⵉⵏⴰⵎⵓⵏⵏ ⵉ ⵎⴰⵕⵕⴰ ⵉⵎⵙⵖⴰⵏ ⵏ ⵜⴷⵓⵙⵉ; 

3. ⴰⵙⵉⵖⵢ ⵏ ⵓⵙⴽⴰⵏ ⴰⴷⵓⵙⴰⵏ, ⵙ ⵓⵢⵏⵏⴰ ⵉⵜⵜⵔⴰⵔⵏ ⵖⴼ ⵉⵏⴰⵔⵓⵣⵏ ⵏ ⵉⵎⵖⵔⴰⴱⵉⵢⵏ, 

ⴳ ⵓⵙⴼⵙⵉⵙ ⵏ ⵏ ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⴷ ⵓⵉⵜⵜⵢ ⴳ ⵜⵙⵎⴽⵜⴰ ⵏⵏⵙ, 

ⴷ ⵓⴱⵟⵟⵓ ⵉⵎⵙⴰⵙⴰⵏ ⵉ ⵜⵏⴰⴼⵓⵜⵉⵏ ⵏ ⵓⵙⵓⵊⵊⵉ ⴷⵉ ⵜⵎⵓⵔⴰⵡⵉⵏ ⵏ ⵡⴰⵎⵓⵔ; 



 

 

4. ⴰⵙⵎⵓⵟⵟⵏ ⵏⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ, ⵙ ⵜⵉⴳⴳⵉ ⵏ ⵓⵏⴳⵔⴰⵡ ⴰⵙⵏⵎⴰⵍⴰⵢ 

ⵉⵎⵙⴰⴷⴰⴼⵏ ⵉ ⵓⵙⵎⵓⵜⵜⵔ ⴷ ⵓⵙⵎⴽⵍ ⴷ ⵓⵙⵎⵔⵙ  ⵏ ⵇⵇⴰⵃ ⵓⵎⵍⴰⵏ ⵉⴷⵙⵍⴰⵏⵏ 

ⵉⵥⵍⵉⵏ ⵙ ⵓⵏⴳⵔⴰⵡ ⴰⴷⵓⵙⴰⵏ; 

ⴰⵙⴰⵡⵔ ⵏ ⵓⵎⵓⴽⵏ ⵏ ⵓⵏⴳⵔⴰⵡ ⴰⴷⵓⵙⴰⵏ ⵙ ⵎⵉⵏ ⴷⵉⵙ ⵏ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ ⵍⴰ 

ⵉⵣⵣⵉⴳⵉⵣ ⴰⵙⵙ ⴰ ⵓⴳⴳⴰⵔ ⵎⴰⴷ ⵉⵣⵔⵉⵏ ⵙ ⵢⴰⵜ ⵜⵖⴰⵔⴰⵙⵜ ⵜⴰⵎⵖⵉⵡⵍⵜ ⵉⵅⵙⵏ ⴰⴷ 

ⵢⴰⵡⴹ ⵜⴰⵖⴷⵎⵜ ⵜⴰⵏⴰⵎⵓⵏⵜ, ⵙ ⵓⵙⵖⵓⴷⵓ ⵏ ⴰⴱⵓⵖⵍⵓ ⵏ ⴽⵓ ⵢⴰⵏ ⴷ ⵓⵙⴷⵓⵙ ⵏ ⵜⴳⵎⵉ 

ⵜⴰⴷⵎⵙⴰⵏⵜ ⵜⴰⵙⵓⵍⴰⵏⵜ. ⴳ ⵓⵎⵏⴰⴹ ⴰⴷ ⵉⵙⵓⵍ ⵓⵣⵓⴳⴳⵣ ⵏ ⵜⵔⵙⴰⵍ ⵏ ⵓⵎⵓⴽⵏ ⵉ ⵓⵎⵓⴽⵏ ⵏ 

ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⵙ ⵓⵙⵖⵣⵏ ⵏ ⵜⵉⵏⵏⵓⴱⴹⴰ ⵜⴰⵎⴰⵢⵏⵓⵜ ⵍⵍⵉ ⵉⵅⵙⵏ ⴰⴷ ⵜⵙⴷⵓⵙ 

ⴰⵎⵎⴰⴽⵏ ⵉⵜⵉⵇⵏⵉⵢⵏ ⴷ ⵓⵙⵏⴰⵎ ⵏ ⵜⵡⵓⵔⵉ ⵏ ⵉⵎⴳⴳⴰⵢⵏ ⴷ ⵓⵙⵉⵜⴳⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ, ⵙ 

ⵜⵉⴳⴳⵉ ⵏ ⵓⵙⵍⴳⵏ ⵏ ⵜⵎⵙⵖⴰⵏⵜ ⵏ ⵜⴷⵓⵙⵉ ⴷ ⵓⵙⵙⵉⵖⵢ  ⵏ ⵓⵙⴽⴰⵏ ⴰⴷⵓⵙⴰⵏ, ⵙ ⵎⵉⵙⵏ 

ⵉⵜⵜⵔⴰⵔⵏ ⵖⴼ ⵉⵥⵓⵥⴹⵏ ⵏ ⵉⵎⵖⵔⴰⴱⵉⵢⵏ, ⵜⵜⴰⴼ ⴰⴷ ⵉⴼⵙⵉⵙ ⵓⴽⵛⵛⵓⵎ ⵖⵔ ⵜⵏⴰⴼⵓⵜⵉⵏ 

ⵜⵉⵎⵙⵓⵊⵊⵉⵢⵉⵏ ⴷ ⵓⵙⵉⵜⵜⵢ ⵏ ⵜⵙⵎⵜⴽⴰ ⵏⵏⵙⵏⵜ, ⴷ ⵓⵙⵎⵓⵟⵟⵏ ⵏ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ, 

ⴷ ⵜⵉⴳⴳⵉ ⵏ ⵓⵏⴳⵔⴰⵡ ⴰⵙⵏⵎⴰⵍⴰⵢ ⵉⵎⵙⴰⴷⴰⴼⵏ ⵎⴰ ⵔⴰⴷ ⴰⴷ ⵜⵜⵓⵙⵎⵓⵜⵜⵔⵏ ⵜⵜⵓⴼⵔⴰⵏⵏ 

ⵜⵜⵓⵙⵎⵔⴰⵙⵏⵜ ⵇⵇⴰⵃ ⵡⵓⵎⵍⴰⵏ ⵉⴷⵙⵍⴰⵏ ⵉⵥⵍⵉⵏ ⵙ ⵓⵏⴳⵔⴰⵡ ⴰⴷⵓⵙⴰⵏ. 

o ⵜⵉⵏⵏⵓⴱⴹⴰ ⵜⴰⵎⴰⵢⵏⵓⵜ ⵜⴰⴷⵓⵙⴰⵏⵜ  

1. ⴰⵎⵓⴽⵏ ⴰⵣⵔⴼⴰⵏ  

ⴰⴼⴰⴷ ⴰⴷ ⵢⵉⵍⵉ ⵓⵣⴳⴳⵉⵔ ⵉ ⵓⵙⴰⵡⵔ ⴰⴳⵍⴷⴰⵏ ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⵏ ⴷ 

ⵓⵙⴰⴳⴳⵯ ⴰⴷⵓⵙⴰⵏ ⴰⵖⵣⵓⵔⴰⵏ,  ⵜⵙⵙⵓⴼⵖⴷ ⵜⵎⴰⵡⴰⵙⵜ ⵢⴰⵜ ⵜⴰⴼⴼⴰ ⵏ ⵉⵣⵔⴼⴰⵏ 

ⵉⴱⵖⵓⵔⵏ ⵎⵢⴰⵏⴰⵡⵏ ⵉⵅⵙⵏ ⴰⵙⴷⵓⵙ ⵏ ⵉⵎⴰⵡⵏ ⵏ ⵜⵉⵏⵏⵓⴱⴹⴰ ⵏ ⵢⵉⴳⵔ, ⴰⵛⴽⵓ ⴷⴼⴼⵔ ⵎⵉⵏ 

ⵉⴼⴼⵖ ⵉⵜⵜⵓⵖⵜⴰⵙ ⵓⵣⵔⴼ 21.09 ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⵏ, ⴼⵖⵖⵏ ⴷ ⵜⵓⴳⵜⵜ ⵏ 

ⵉⵎⵕⵚⵓⵎⵏ ⵍⵍⵉ ⵉⵥⵍⵉⵏ ⵙ ⵓⵙⴰⵡⵔ ⴰⴷ, ⵍⴰ ⴳ ⵓⵖⵣⴷⵉⵙ ⵏⵏⵙ ⵉⵇⵇⵏⵏ ⵙ ⵓⵏⴳⵔⴰⵡ ⵏ 

ⵓⵙⴳⴳⵯ ⴰⴷⵓⵙⴰⵏ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ ⵙ ⴽⵔⴰ ⵉⴳⴰ ⵜⵜ ⴰⵏⴳⵔⴰⵡⵏ ⵏⵏⵙ ⴷ 

ⵜⴳⵔⴰⵡⵉⵏ ⵉⵜⵜⵓⵙⵡⵜⵙⵏ, ⴷ ⵡⴰⵏⵏⴰⵍ ⴰⵏⴰⵎⵓⵏ ⵓⵙⵔⵉⴷ ⴷ ⵓⵙⵓⴳⴳⵣ ⵏ ⵡⴰⵔⵔⴰ ⴰⵏⴰⵎⵓⵏ ⵉ 

ⵉⵎⵣⴷⴰⵖ ⴷ ⵡⴰⵔⵔⴰ ⴰⵏⴰⵎⵓⵏ ⴰⵎⵙⵢⵉⵡⵏ, ⵎⵛⵉⵙ ⴷ ⴼⴼⵖⵏ ⵡⵓⴳⴳⴰⵔ ⵏ 80 ⵏ ⵓⴹⵕⵉⵚ 

ⴰⵣⵔⴼⴰⵏ ⴳ ⵜⵉⵣⵉ ⵏ ⵓⵎⵣⵡⴰⵔⵓ ⵏ ⵉⵏⵏⴰⵢⵔ 2021 ⴰⵔ ⵉⵡⵜⵜⴰ ⵏ ⵢⵓⵍⵢⵓⵣ 2024. 

ⴰⵔ ⴽⴽⴰⵜⵏ ⵉⵎⵓⴽⵏⵏ ⴰⴷ ⵖⴼ ⴰⴷ ⵉⵜⵜⵓⵙⵔⴰⵙ ⵢⴰⵏ ⵓⵏⴳⵔⴰⵡ ⴰⴷⵓⵙⴰⵏ ⵉⵙⵎⴷⵏ 

ⴰⵙⵓⵍⴰⵏ ⵉⵄⵙⵏⴰⵜⵏ ⴳ ⵜⵜⵢⴰⴽⵣⵏ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⴰⵜⵜⵓⵢⵏⵉⵏ, ⴱⴷⴷⵏ ⵖⴼ ⵜⵉⵏⵏⵓⴱⴹⴰ 

ⵉⵖⵓⴷⴰⵏ ⴷ ⵓⵎⵢⴰⵡⴰⵙ ⵉⵕⵡⴰⵏ ⵏⴳⵔ ⴽⵔⴰ ⵉⴳⴰ ⵜⵜ ⵉⵎⴳⴰⵢⵏ ⴳ ⵢⵉⴳⵔ ⴰⴷⵓⵙⴰⵏ, ⴰⵢⵏⵏⴰ 

ⵉⴷⴷⴰⵏ ⴰⴷ ⵢⴰⵡⵙ ⴳ ⵓⵙⵛⵏⵓ ⵏ ⵜⵙⵎⴽⵜⴰ ⵏ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⴷ ⵢⵉⵍⵉ ⵏ ⵉⵙⵖⴰⵡⵙⴰⵜⵏ 

ⵉⴳⴳⵓⵜⵏ ⵉ ⵉⵎⵣⴷⴰⵖ ⴳ ⵢⵉⴳⵔ ⵏ ⵜⴷⵓⵙⵉ. 

ⵉⴱⴷⴷⴰ ⵓⵎⵓⴽⵏ ⵏ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⵖⴼ ⵜⴰⴼⴼⴰ ⵜⴰⵣⵔⴼⴰⵏⵜ ⵉⵎⵢⴰⵏⴰⵡⵏ 

ⵜⴱⵖⵓⵔ ⵙ ⵉⵎⴰⵢⵏⵓⵜⵏ ⵏⵏⵉ ⵖⴰ ⴷ ⵢⴰⵡⵉⵏ ⵜⴰⵏⴽⵔⴰ ⵙ ⵢⵉⴳⵔ ⴰⴷⵓⵙⴰⵏ ⴷ ⵓⵙⵛⵏⵓ ⵏⵏⵙ ⴷ 

ⵓⵙⴷⵓⵙ ⵏ ⵜⵣⵎⵔⵜ ⵏⵏⵙⴷ ⵉⴱⴷⴷⵉ ⵎⴳⴰⵍ ⵜⵉⵏⴰⵥⴰⵔⵉⵏ. ⴳ ⵓⵎⵏⴰⴹ ⴰⴷ ⵜⵙⵙⵏⵜⴰ 

ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴳ ⵓⵙⵓⴳⴳⵣ ⵏⵓⵙⴰⵡⵔ ⵏ ⵓⵙⴰⴳⴳⵯ ⴰⴷⵓⵙⴰⵏ 



 

 

ⵓⵙⵎⵉⴷ ⴷ ⵓⴼⵔⴰⴳ ⴰⵏⴰⵎⵓⵏ ⵙ ⵓⵃⵢⵢⵍ ⵏ ⵓⴱⵔⵉⴷ ⴰⵙ ⴷ ⵢⵓⵙⴰⵏ ⵉⵓⵙⵎⵀⵍ ⵏ ⵓⵙⴰⵡⵔ 

ⴰⴷ, ⵍⴰ ⴳ ⵓⵙⵡⵉⵔ ⵏ ⵜⴼⴼⴰ ⵏ ⵉⵣⵔⴼⴰⵏ ⵏⵖ ⵜⵓⵚⴽⴰⵡⵉⵏ ⵜⵉⵏⴰⴷⴷⴰⵢⵉⵏ ⵏⵉⵖ ⴰⴷⴳⴰⵔ 

ⴰⵏⴰⴼⴳⴰⵏ, ⵎⵉⵏⵣⵉ ⴼⴼⵖⵏ ⴷ ⴽⵔⴰ ⵏ ⵉⵣⵔⴼⴰⵏ ⵉⵇⵏⵏ ⵙ ⵓⵙⵖⵣⵏ ⵏ ⵜⵉⵏⵏⵓⴱⴹⴰ ⵉⴼⵓⵍⴽⵉⵏ ⴳ 

ⵢⵉⴳⵔ ⵏ ⵜⴷⵓⵙⵉ ⵉⵔⴰⵏ ⴰⴷ ⴷⵓⵙⵏ ⵡⴰⵎⵎⴰⴽⵏ ⵉⵜⵉⵇⵏⵉⵢⵏ ⴷ ⵓⵙⵏⴰⵎ ⵏ ⵜⵡⵓⵔⵉ ⴷ ⵓⵙⴷⵓⵙ 

ⵏ ⵜⵉⵏⵏⵓⴱⴹⴰ ⵜⴰⵎⵙⵓⵊⵊⵉⵜ ⴷ ⵓⵙⵖⵉⵡⵙ ⴰⵎⵓⵔⴰⵏ ⵉ ⵓⵙⴽⴰⵏ ⴰⴷⵓⵙⴰⵏ, ⴷⵉ ⵎⴰⵕⵕⴰ 

ⵉⵙⵡⵉⵔⵏ ⵉⵙⵜⵕⴰⵜⵉⵊⵉⵢⵏ ⴷ ⵡⴰⵎⵎⴰⵙⴰⵏ ⴷ ⵓⵏⴰⵎⵓⵔⴰⵏ.  

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 21.09 ⵉⵇⵇⵏⵏ ⵖⵔ ⵓⴼⵔⴰⴳ ⴰⵏⴰⵎⵓⵏ ; 

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 22.06 ⵉⵇⵇⵏⵏ ⵖⵔ ⵓⵏⴳⵔⴰⵡ ⴰⴷⵓⵙⴰⵏ ⴰⵏⵎⵓⵔ ; 

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 22.07 ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵜⴳⵔⴰⵡⵜ ⵜⴰⵏⴼⵍⵍⴰⵜ ⵉ 

ⵜⴷⵓⵙⵉ ;  

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 22.08 ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵜⵔⴰⴱⴱⵓⵜⵉⵏ ⵜⵉⴷⵓⵙⴰⵏⵉⵏ 

ⵜⵉⵎⵓⵔⴰⵏⵉⵏ;  

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 22.09 ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵜⵎⵙⵖⴰⵏⵜ ⵏ  ⵜⴷⵓⵙⵉ;  

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 22.10 ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵜⵙⵏⵓⵔⴰⵢⵜ ⵜⴰⵎⵖⴰⵔⴰⴱⵉⵜ 

ⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ;  

• ⴰⵣⵔⴼ ⴰⵙⴰⵜⵉ ⵓⵟⵟⵓⵏ 22.11 ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵜⵙⵏⵓⵔⴰⵢⵜ ⵜⴰⵎⵖⴰⵔⴱⵉⵜ ⵉ 

ⵉⴷⴰⵎⵎⵏ ⴷ ⵉⵏⴰⴼⵓⵖⵏ ⵏⵏⵙⵏ. 

 

2. ⵜⵉⵏⵏⵓⴱⴹⴰ ⵏ ⵓⵙⵡⵓⴷⴷⵓ   

ⴰⵙⵏⵜⵉ ⵏ ⵓⵙⵏⴼⴰⵔ ⵏ ⵓⵎⵓⴽⵏ ⵉⵖⵓⴷⴰⵏ ⵉ ⵢⵉⴳⵔ ⵏ ⵜⴷⵓⵙⵉ ⴳ ⵍⵖⵔⵉⴱ , ⵉⴱⴷⴷⴰ 

ⵖⴼ ⴽⴽⵓⵥⵜ ⵏ ⵜⵔⵙⴰⵍ ⵜⴷⵙⵍⴰⵏⵉⵏ, ⵜⴰⵎⵣⵡⴰⵔⵓⵜ ⴳⵉⵙⵏⵜ ⴰⵙⵖⵣⵏ ⵏ ⵜⵉⵏⵏⵓⴱⴹⴰ ⵉⴼⵓⵍⴽⵉⵏ 

ⵉⵔⴰⵏ ⴰⵙⴷⵓⵙ ⵏ ⵡⴰⵎⵎⴰⴽⵏ ⵉⵜⵉⵇⵏⵉⵢⵏ ⴷ ⵓⵙⵏⴰⵎ ⵏ ⵜⵡⵓⵔⵉ ⵏ ⵉⵎⴳⴰⵢⵏ ⴷ ⵓⵙⴷⵓⵙ  ⵏ 

ⵜⵉⵏⵏⵓⴱⴹⴰ ⵜⴰⴷⵓⵙⴰⵏⵜ ⴷ ⵓⵙⵖⵉⵡⵙ ⴰⵎⵓⵔⴰⵏ ⵉ ⵓⵙⴽⴰⵏ ⴰⴷⵓⵙⴰⵏ, ⴳ ⵇⵇⴰⵃ 

ⵉⵙⵡⵉⵔⵏⵉⵙⵜⴰⵕⴰⵜⵉⵊⵉⵢⵏ ⴷ ⵉⵏⴰⵎⵎⴰⵙⵏ ⴷ ⵉⵙⴳⴰⵡⴰⵏⵏⵙ ⵜⵉⴳⴳⵉ ⵏ ‘’ⵜⴰⴳⵔⴰⵡⵜ 

ⵜⴰⵏⴰⴼⵍⵍⴰⵜ ⵉ ⵜⴷⵓⵙⵉ’’, ⵓⵔ ⴳⵉⵙ ⵜⵓⵔⴷⴰ ⵎⴰⵙ ⵜⵉⴳⴳⵉ ⵏ ⵜⴳⵔⴰⵡⵜ ⴰⴷ ⵉⴷⴷⴰ ⴰⴷ ⵢⴰⵜ 

ⵜⵉⵔⵎⵉⵜ ⵉⵖⵓⴷⴰⵏ ⵜⴼⵓⵍⴽⵉ ⴳ ⵜⵎⴰⵣⵉⵔⵜ, ⵔⴰⴷ ⵜⴰⵡⵙ ⴳ ⵓⵙⵎⴽⵜⴰ ⵏ ⵓⵏⴳⵔⴰⵡ ⴰⴷⵓⵙⴰⵏ, 

ⵙ ⵓⵙⵙⵓⵜⵢ ⴰⵜⵉⵇⵏⵉⵢ ⵉ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵖⴼ ⵜⵎⴰⴹⵓⵏⵜ, ⴷ ⵓⵙⵜⴰⵍ ⵏ ⵜⵙⵎⴽⵜⴰ 

ⵏ ⵜⵏⴰⴼⵓⵜⵉⵏ ⵏⵏⵉ ⵙⵏⴽⴰⴷⵏⵜ ⵜⵎⵔⵙⴰⵍⵉⵏ ⵏ ⵜⴷⵓⵙⵉ ⵍⴰ ⴳ ⵢⵉⴳⵔ ⴰⴳⴷⵓⴷⵏ ⵏⵖ ⵓⵙⵍⵉⴳ, ⴷ 

ⵓⴹⴼⴼⵓⵕ ⵏ ⵉⵙⴼⴽⴰ ⵉⴱⴰⵢⵢⵓⵕⵏ ⴷ ⵓⵙⴼⵙⵢ ⵏⵏⵙⵏ ⴷ ⵓⵙⵜⴰⵍ ⵏⵏⵙ, ⴷ ⵓⵙⵜⴰⵍ ⵏ ⵓⵖⴰⵡⴰⵙ 

ⵉⵇⵇⵏ ⵖⵔ ⵓⴱⴷⴷⵉ ⵎⴳⴰⵍ ⵏ ⵜⵎⵓⴹⴰⵏ, ⴷ ⵜⵉⴳⴳⵉ ⵏ ⵜⵣⵔⴰⵡⵉⵏ ⴷ ⵉⵙⵉⴳⴳⵍⵏ, ⴷ ⵓⵖⵜⴰⵙ 

ⵏ ⵉⵙⵏⴼⴰⵔⵏ ⴷ ⵉⵣⵔⴼⴰⵏ ⵉⵇⵇⵏⵏ ⵖⵔ ⵜⴷⵓⵙⵉ, ⴷ ⴰⵡⴷ ⴰⵙⵓⴳⵔ ⵏ ⵜⵙⵓⵍⴰⵏⵜ ⵏ ⵜⵙⵔⵜⵉⵜⵉⵏ 

ⵜⵉⴷⵓⵙⴰⵏⵉⵏ. 

ⴳ ⵓⵎⵏⴰⴹ ⵏ ⵜⴰⵏⵏⴰⵢⵜ ⵜⴰⵎⴰⵡⵍⴰⵡⵉⵢⵜ ⵉⴼⵔⵔⵣⵏ ⵉ ⵓⵙⴷⵓⵙ ⵏ ⵜⴷⵓⵙⵉ ⴷ ⴰⴷⴰⵙⵉⵍ 

ⵉ ⵜⴼⵍⵙⵜ ⵜⴰⵙⵜⵕⴰⵜⵉⵊⵉⵜ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵓⵣⴳⴳⵉⵔ ⵏ ⵜⵎⵅⵙⴰ ⵜⴰⴳⵍⴷⴰⵏⵜ 

ⵉⵙⵓⵜⵔⵏ ⴰⵙⴷⵓⵙ ⵏ ⵜⴼⵍⵙⵜ ⵜⴰⵙⴰⵙⴼⴰⵔⵜ ⴷ ⵓⵙⴼⵙⵉⵙ ⵏ ⵢⵉⵍⵉ ⵏ ⵉⵙⴰⴼⴰⵔⵏ ⵖⴼ 



 

 

ⵉⵏⴰⵎⵓⵔⵏ ⴷ ⵉⵙⴽⴽⵉⵏ ⵏ ⵜⵙⵓⵊⵊⵉⵜ ⵉⵍⴰⵏ ⵜⴰⵙⵎⴽⵜⴰ ⴷ ⵡⴰⵜⵉⴳⵏ ⵉⵙⵍⵍⴽⵏ, ⵜⴻⵜⵜⵓⴳⴰ 

‘’ⵜⴰⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ’’, ⵜⵜⵓⴼⴽⵏⵜ ⴰⵙ 

ⵜⵓⵥⵍⴰⵢⵉⵏ ⵙ ⴷ ⵉⵇⵇⴰⵏ ⴷ ⵡⴰⵎⵎⴰⴽⵏ ⵉⵏⴱⵣⴰⵣⵏ ⴰⴷ ⵢⵉⵍⵉ ⵓⴹⴼⴼⵓⵕ ⵏ ⵓⵣⵣⵉⴳⵣ 

ⴰⵎⵖⵉⵡⵍ ⵏⵏⵉ ⵉⵙⵙⵏ ⵢⵉⴳⵔ ⴰⴷ, ⴰⴼⴰⴷ ⵉⵙⵓⴳⵔⵜⴰⵣⵎⵔⵜ ⵜⴰⵎⵙⴰⵙⴼⴰⵔⵜ ⴷ ⵢⵉⵍⵉ ⵏ 

ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ ⴷ ⵓⵙⵓⴳⵔ ⵏ ⵓⴼⵔⴰ ⵏⵏⵙ ⴷ ⵜⵙⵎⴽⵜⴰ ⵏⵏⵙ, ⵙ ⵜⵍⵖⴰ 

ⵏⵏⵉ ⵙ ⵏⵣⵎⵔ ⴰⴷ ⵏⵙⴷⵔⵓⵙ ⴰⴽⵙⴰⵢ ⵏ ⵓⵙⴽⵛⵎ ⵏ ⵉⵙⴰⴼⴰⵔⵏ ⵙⴳ ⴱⵕⵕⴰ, ⴷ ⵓⵙⵖⵣⵏ 

ⵏ ⵜⵣⵎⵎⴰⵔ ⵏⵏⵙ ⵜⵉⵏⵉⵎⴰⵏⵉⵏ ⴳ ⵓⵙⵢⴰⴼⵓ ⵏ ⵓⵙⴰⴼⴰⵔ ⴷ ⵉⵙⴽⴽⵉⵏ ⵏ ⵓⵙⵓⵊⵊⵉ. ⵀⴰⵏ 

ⵜⴰⴳⵍⴷⵉⵜ ⵜⵥⴹⴰⵕ ⴰⴷ ⵜⵙⴼⵍⵙ ⴰⵙⴰⵜⵉⵎ ⴰⵙⵜⵕⴰⵜⵉⵊⵉ ⴰⵏⴰⵎⵓⵔ ⴳ ⵉⵙⴰⴼⴰⵔⵏⴷ 

ⵉⵢⴰⴼⵓⵜⵏ ⵏ ⵜⴷⵓⵙⵉ, ⵙ ⵓⵙⴽⴰⵔ ⵏ 70 % ⵙⴳ ⵉⵙⵖⴰⵡⵙⴰⵜⵏ ⵏ ⵓⴳⴰⴷⴰⵣ ⴰⵏⴰⵎⵓⵔ ⴳ 

ⵉⵙⴰⴼⴰⵔⵏ ⴷ ⵜⴳⵣⵣⴰⵢⵉⵏ. ⵎⵛⵉⵏⵏⴰ ⵜⴱⴷⴷⴰ ⵜⵙⵏⵓⵔⴰⵢⵜ ⵖⴼ ⵓⵙⵏⵎⴰⵍⴰ ⴷ ⵜⵉⴹⴰⴼ  ⵏ 

ⵢⵉⴳⵔ ⵏ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ ⴷ ⵢⵉⵡⵙ ⴳ ⵓⵣⵣⵉⴳⵣ ⵏⵏⵙ, ⵏⵓⵎⵔⴰ 

ⵜⴰⵎⵓⴳⵔⵉ ⵜⴰⴷⵖⴰⵔⴰⵏⵜ ⵉ ⵉⵙⴰⴼⴰⵔⵏ ⵉⵜⵜⵓⵖⵍⴰⵏⵏ ⴳ ⵢⴰⵏ ⵓⵙⴰⴽⵯⵏ ⴰⵎⴰⵉⵖⵉⵙ ⵉ 

ⵉⵙⴰⴼⴰⵔⵏ ⵉⵜⵜⵓⵖⵍⴰⵏⵏ ⴷⵉ ⵓⵎⵏⵥⴰⵡ ⵏ ⵉⴼⵔⵉⵇⵉⵢⴰ, ⵍⵍⵉ ⵎⵓ ⵢⴰⴷ ⵉⵜⵜⵓⴼⴽⴰ ⵓⵙⵏⵜⵉ ⵏ 

ⵜⵡⵓⵔⵉ ⵙⵉⵙ ⴳ ⵜⵙⴳⴰ ⵏ ⵏⵏⵡⴰⵚⵕ ⴳ ⵓⵙⴳⴳⵯⴰⵙ ⵏ2023. 

ⴳ ⵡⴰⵢⵢⵓⵔ ⵏ ⵢⵓⵍⵢⵓⵣ 2024, ⵉⵜⵜⵓⵙⵖⵣⵏ ⵖⴼ ⵓⵙⵏⴼⴰⵔ ⴰⵎⵕⵚⵓⵎ ⵓⵟⵟⵓⵏ 

2.23.1055 ⵙ ⵓⵙⴽⴰⵔ ⵙ ⵉⵏⴰⴱⴹⵏ ⵏ ⵓⵣⵔⴼ ⵓⵟⵟⵏ 10.22 ⵉⵇⵇⵏⵏ ⵖⵔ ⵜⵉⴳⴳⵉ ⵏ 

ⵜⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⵏⵏⵉ ⵢⴰⵎⵓⵏ ⴳ ⵓⵙⴰⵜⵉ ⵏ 

ⵓⵣⴳⴳⵉⵔ ⵏ ⵉⵙⵡⴰⵍⴰⵜⵏ ⵉⴳⵍⴷⴰⵏ ⵢⴰⵜⵜⵓⵢⵏⵉⵏ ⵉⵏⵓⵔⵣⵏ ⵖⵔ ⵓⵎⵓⴽⵏ ⴰⴷⴰⵙⵉⵍ ⵉ ⵓⵏⴳⵔⴰⵡ 

ⴰⴷⵓⵙⴰⵏ ⴰⵏⴰⵎⵓⵔ, ⴷ ⵓⵙⵓⴳⴳⵣ ⵏ ⵉⵏⴱⴰⴹⵏ ⵏ ⵓⵣⵔⴼ ⵓⵟⵟⵏ 10 ?22 ⵢⴰⴷ ⵉⵜⵜⵓⴱⴷⴰⵔⵏ, 

ⵎⵛⵉⵏⵏⴰ ⵉⵅⵙ ⴰⴷ ⵉⵜⵜⵓⴳ ⵜⵖⵍⴼⵜ ⵏ ⵉⵡⴰⵏⴽ ⵖⴼ ⵜⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⵙⴰⴼⴰⵔⵏ 

ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⵖⵔ ⵜⵎⴰⵡⴰⵙⵜ ⵏ ⵜⵏⴱⴰⴹⵜ ⵉⵜⵜⵓⵙⵎⴰⴳⵍⵏ ⵙ ⵜⴷⵓⵙⵉ. 

ⵜⵅⵙⴰ ⵜⵉⴳⴳⵉ ‘’ⵜⵙⵏⵓⵔⴰⵢⵜ ⵏ ⵉⴷⴰⵎⵎⵏ ⴷ ⵉⵏⴰⴼⵓⵖⵏ ⵏⵏⵙ’’ ⴰⵙⵓⴳⵔ ⵏ ⵜⴳⵎⵉ ⵏ 

ⵓⵙⴰⵜⵉⵎ ⵏ ⵉⴷⴰⵎⵎⵏ ⵉⵏⴰⴼⴳⴰⵏ ⴷ ⵓⵙⴰⴷⵎⵔ ⵉ ⵉⵙⵖⴰⵡⵙⴰⵜⵏ ⵉⵏⴰⵎⵓⵔⵏ ⵣⵣⵉⴳⵙ ⴷ 

ⵓⵙⵃⴷⵓⴷⵉ ⵏ ⵇⵇⴰⵃ ⵉⵏⴰⴼⵓⵖⵏ ⵏⵏⵙⵏ ⴷⵉ ⵎⴰⵕⵕⴰ ⴰⴷⴷⴰⴷⵏ ⴷ ⵓⵙⵓⴳⵔ ⵏ ⵓⴼⵔⴰ ⵏⵏⵙⵏ ⴷ 

ⵜⵙⵎⴽⵜⴰ ⵏⵏⵙⵏ, ⵎⵛⵉⵙ ⵉⵜⵜⵓⴼⴽⴰ ⵓⴼⵓⵙ ⵉ ⵜⵙⵏⵓⵔⴰⵢⵜ ⴰⴷ ⵜⵙⴽⵔ ⵙ ⵜⵎⵀⴰⵍⵉⵏ ⵏ 

ⵜⵙⴽⵔⵉⵡⵜ ⴷ ⵓⵙⴽⵛⵎ ⴷ ⵓⵣⵣⵏⵣ ⵏ ⵉⵙⴰⴼⴰⵔⵏ ⵉⵏⴰⴼⵓⵖⵏ ⵙⴳ ⵉⴷⴰⵎⵎⵏ ⴷ ⵉⵖⵣⴷⵉⵙⵏ 

ⵙ ⵜⵓⴳⵜⵜ ⵏ ⵜⵡⵓⵔⵉⵡⵉⵏ ⵣⵣⵉⴳⵣⵏⵜ ⵉⵡⵉⵙ ⴳ ⵓⵙⵎⵓⵜⵜⴳ ⵏ ⵜⵙⵔⵜⵉⵜ ⵜⴰⵏⴰⵎⵓⵔⵜ 

ⵉⵣⴷⵉⵏ ⵙ ⵉⴷⴰⵎⵎⵏ ⴷ ⵓⵣⴳⴳⵉⵔ ⵏⵏⵙ ⴷ ⵓⴹⴼⴼⵓⵕ ⴷ ⵓⵙⵜⴰⵍ ⵏⵏⵙ, ⴷ ⵓⵙⵎⵓⵜⵜⵔ ⵏ 

ⵉⴷⴰⵎⵎⵏ ⵉⵙⵎⴷⵏ ⵙⴳ ⵉⵎⴼⴽⵉⵜⵏ ⴷ ⵓⵙⵙⵉⵖⵢ ⵏⵏⵙⵏ ⴰⴱⵢⵓⵍⵓⵊⵉ ⴷ ⵎⴰⵕⵕⴰ ⵜⵉⵡⵓⵔⵉⵡⵉⵏ 

ⵉⵇⵇⵏⵏ ⴰⴽⴷ ⵓⵃⵟⵟⵓ ⵏⵏⵙⵏ ⴷ ⵓⵙⵏⴼⵍ ⵏⵏⵙⵏ ⵓⵙⵜⵜⴼ ⵏⵏⵙⵏ. 

ⵇⵏⵏⴰ ⴷ ⵜⵉⵍⵉ ⵜⵙⵏⵓⵔⴰⵢⵜ ⵖⴼ ⵜⴳⵎⵉ ⵏ ⵓⵙⴰⵜⵉⵎ ⴰⵏⴰⵎⵓⵔ ⵏ ⵉⴷⴰⵎⵎⵏ ⴷ ⵉⵏⴰⴼⵓⵖⵏ 

ⵏⵏⵙⵏ ⴷ ⵓⵙⵏⵎⴰⵍⴰ ⵏ ⵇⵇⴰⵃ ⵜⵉⵡⵉⵓⵔⵉⵡⵉⵏ ⵉⵣⴷⵉⵏ ⴰⴽⴷ ⵓⴱⵟⵟⵓ ⵏⵏⵙⵏ ⴷ ⵓⵙⵎⵔⵙ ⵏⵏⵙⵏ, 

ⴷ ⵜⵉⴽⴽⵉ ⵏⵏⵙⵏ ⵉ ⵎⴰⵕⵕⴰ ⵜⵉⵎⵔⵙⴰⵍ ⵜⵉⴷⵓⵙⴰⵏⵉⵏ ⵉⴹⴼⴰⵕⵏ ⵉ ⵢⵉⴳⵔ ⴰⴳⴷⵓⴷⴰⵏ ⴷ 

ⵡⵓⵙⵍⵉⴳ, ⵙ ⵎⵉⵏ ⵉⵙⵖⴰⵡⵙⴰ, ⴳ ⵉⴷⴰⵎⵎⵏ ⴷ ⵓⴱⵍⴰⵣⵎⴰ ⴷ ⵜⴽⵛⵛⵓⵍⵉⵏ ⵏ ⵜⴽⵓⵔⵉⵏ ⵏ 



 

 

ⵜⵉⵣⴳⴳⵯⴰⵖⵉⵏ  ⴷ ⵜⴽⵛⵛⵓⵍⵉⵏ ⵏ ⵜⵙⵉⵍ.  ⵓⵍⴰ ⴰⴼⵓⵙ ⵏ ⵜⵙⵏⵓⵔⴰⵢⵜ ⴳ ⵓⵖⵜⴰⵙ ⵏ ⵓⵙⵡⵜⵜⵓ 

ⴷ ⵓⵣⵣⵔⴰⵢ ⵏ ⵡⴰⵜⴰⵉⴳ ⵏ ⵢⵉⵍⵉ ⵏ ⵜⴽⵛⵛⵓⵉⵍⵉⵏ ⵏ ⵉⴷⴰⵎⵎⵏ, ⴷ ⵓⵙⵓⴳⵔ ⵏ ⵜⵉⴳⴳⵉ ⴷ 

ⵜⵉⴹⴰⴼ ⵏ ⵉⵙⴰⵜⵉⵎⵏ ⵏ ⵉⴷⴰⵎⵎⵏ ⴷ ⵉⵏⴰⴼⵓⵖⵏ ⵏⵏⵙⵏ, ⴷ ⵢⵉⵍⵉ ⵏ ⵜⵡⵓⵔⵉⵡⵉⵏ ⵏ ⵓⵣⵣⵔⴰⵢ ⴷ 

ⵓⵙⵎⴽⵍ ⵣⵉⴷⵉⵏ ⵖⵔ ⵉⴳⵔ ⵏ ⵜⴳⵣⵣⴰⵢⵜ ⵏ ⵉⴷⴰⵎⵎⵏ ⴷ ⵓⵣⵣⵉⴳⵣ ⵏⵏⵙⵏ. 

ⵇⵏⵏⴰ ⴷ ⵜⵉⵍⵉ ⵜⵙⵏⵓⵔⴰⵢⵜ ⴰⵍⵜⵓ ⵖⴼ ⵓⵣⴳⴳⵉⵔ ⴷ ⵓⵣⵣⵉⴳⵣ ⵏ ⵉⵔⵣⵣⵓⵜⵏ ⴷ 

ⵜⵣⵔⴰⵡⵉⵏ ⵜⵉⵎⴰⵙⵙⴰⵏⵉⵏ ⴳ ⵢⵉⴳⵔ ⵏ ⵜⵓⵥⵍⴰⵢⵜ ⵏⵏⵙ, ⴷ ⵓⵙⵏⴽⴷ ⵏ ⵜⴰⵏⵏⴰⵢⵜ ⴷ ⵉⵖⵜⴰⵙⵏ ⴳ 

ⵉⵣⵔⴼⴰⵏ ⵉⵇⵇⵏⵏ ⵙ ⵉⴷⴰⵎⵎⵏⵏ ⵉⵏⴰⴼⴳⴰⵏⵏ ⴷ ⵓⵙⵎⵔⵙ ⵏⵏⵙⵏ, ⵓⵍⴰ ⵜⵉⴽⴽⵉ ⵏ ⵜⴰⵏⵏⴰⵢⵜ ⴳ 

ⵉⵙⴽⴽⵉⵏⵏ ⵖⵉⴼⵙ ⵉⵜⵜⵓⵙⴽⴰⵏⵏ ⵖⵔ ⵉⵍⵍⴰ ⵓⵣⴷⴰⵢ ⴰⴽⴷ ⵜⵓⵥⵍⴰⵢⵉⵏ ⵏⵏⵙ ⵓⵍⴰ ⵉⵡⵉⵙ ⴳ 

ⵜⴰⴽⴰⵢⵜ ⵜⴰⴷⵓⵙⵏⵜ ⴷ ⵜⴱⴰⵢⵢⵓⵕⵜ, ⴷ ⵜⵉⴳⴳⵉ ⵏ ⵜⵎⵀⴰⵍⵉⵏ ⵏⵓⵙⵡⴳⴳⴹ ⴷ ⵓⵙⴼⵔⴽ  ⴷ 

ⵡⵓⵜⵓⵢ ⴷ ⵓⵎⵢⴰⵡⴰⴹ, ⴷ ⵜⵡⵉⵣⵉ ⴳ ⵓⵙⵎⵓⵜⵜⴳ ⴰⵙⵓⵍⴰⵏ ⵉ ⵉⵎⵣⵣⵓⵍⵏ ⵏ ⵜⴷⵓⵙⵉ, ⵓⵍⴰ ⴳ 

ⵓⵏⴳⵔⴰⵡ ⵏ ⵜⵉⴹⴰⴼ ⵜⴰⴱⴰⵢⵢⵓⵕⵜ ⵉⵥⵍⵉⵏ ⵙ ⵜⴳⵣⵣⴰⵢⵜ ⵏ ⵉⴷⴰⵎⵎⵏ.  

ⵖⵎⴽⵍⵍⵉ ⵉⵜⵜⵓⵙⵖⵣⵏ, ⴷⵉ ⵢⵓⵍⵢⵓⵣ 2024, ⵖⴼ ⵓⵙⵏⴼⴰⵔ ⴰⵎⵕⵚⵓⵎ ⵓⵟⵟⵓⵏ 

2.23.1056 ⵉ ⵓⵙⴽⴰⵔ ⵙ ⴽⵔⴰ ⵏ ⵉⵏⴱⴰⴹⵏ ⵉⵣⵔⴼⴰⵏⵏ ⵓⵟⵟⵓⵏ 11.22 ⵉⵇⵇⵏⵏ ⵖⵔ ⵜⵉⴳⴳⵉ 

ⵏ ⵜⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⴷⴰⵎⵎⵏ ⴷ ⵉⵏⴰⴼⵓⵖⵏ ⵏⵏⵙⵏ, ⴰⵛⴽⵓ ⵉⵙⵡⵜⵜⵙ ⵓⵎⵕⵚⵓⵎ 

ⴰⴷ ⵖⵔ ⵜⵉⴽⴽⵉ ⵏ ⵜⵉⵖⵖⵓⵍⴼⴰ ⵏ ⵓⵡⴰⵏⴽ ⵖⴼ ⵜⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⴷⴰⵎⵎⵏ ⴷ 

ⵉⵏⴰⴼⵓⵖⵏ ⵏⵏⵙⵏ ⵖⵔ ⵜⵎⴰⵡⴰⵙⵜ ⵏ ⵜⵏⴱⴰⴹⵜ ⵉⵜⵜⵓⵙⵎⴰⴳⵍⵏ ⵙ ⵜⴷⵓⵙⵉ. 

ⴳ ⵜⵙⴳⴰ ⵏ ⵜⵉⴳⴳⵉ ⵏ ‘’ⵜⵔⵓⴱⴱⴰ ⵜⴰⴷⵓⵙⴰⵏⵜ ⵜⴰⵎⵓⵔⴰⵏⵜ’’, ⵏⵏⵉ ⵉⴳⴰⵏ ⵢⴰⵏ ⵡⴰⵎⵎⴰⴽ 

ⴰⴷⵙⵍⴰⵏ ⵉ ⵓⵣⴳⴰⵔ ⵏ ⵏ ⴽⵔⴰ ⵉⴳⴰ ⵜⵜ ⵉⵎⵅⵓⵎⴱⴰⵔ ⵏⵏⵉ ⵜⵙⵙⵏ ⴳ ⵓⵉⵙⵡⵉⵔⵏ ⵏ ⵓⵙⵓⵊⵊⵉ 

ⵖⴼ ⵓⵙⵡⵉⵔ ⴰⵎⵓⵔⴰⵏ, ⵔⴰⴷ ⵜⵉⵖⵉⵢ ⵜⵔⴰⴱⴱⵓⵜ ⴰⴷ ⵜⴰⴷⵓⵙⴰⵏⵜ ⴰⴷ ⵜⵉⵍⵉ ⴷ ⴰⴳⵓⵎ ⴳ 

ⵓⵣⴷⴰⵢ ⴰⵎⴷⵢⴰ ⵉ ⵓⵙⴽⴰⵏ ⴰⴳⴷⵓⴷⴰⵏ ⵙⴳ ⵉⵙⵓⵊⵊⵉⵜⵏ ⵖⴼ ⵓⵙⵡⵉⵔ ⴰⵎⵓⵔⴰⵏ, ⴷ ⵓⵙⵏⴰⵎ ⵏ 

ⵜⵣⵎⵎⴰⵔ ⵜⵉⵏⵎⵏⴰⴹⵉⵏ ⴳ ⵜⵓⵚⴰ ⵜⴰⵏⴰⴷⴷⴰⵢⵜ ⵜⴰⵙⴳⴰⵏⴼⴰⵏⵜ ⵉⵍⵍⴰⵏ ⴷⵉ ⵢⵉⴳⵔ ⴰⴳⴷⵓⴷⴰⵏ 

ⴷ ⵡⵓⵙⵍⵉⴳ ⴷ ⵓⵙⴷⵓⵙ ⵏ ⵡⴰⵎⵎⴰⴽⵏ ⵏ ⵓⵎⵢⴰⵡⴰⵙ ⴷ ⵜⵎⵢⴰⵇⴰⵏⵜ ⵏⴳⵔ ⵙⵉⵏ ⵢⵉⴳⵔⴰⵏ, ⴷ 

ⵓⵙⵓⴳⵔ ⵏ ⵓⵙⵡⵜⵜⵓ ⵏ ⵓⴽⵙⴰⵢ ⵏ ⵜⴷⵔⵙⵉ ⴷ ⵉⵙⵉⵣⵡⵔⵏ ⵏ ⵓⵙⵙⴰⵔⵓ ⴳ ⵢⵉⴳⵔ ⵏ ⵜⴷⵓⵙⵉ 

ⴷ ⵓⴼⵔⴰⴳ ⴰⵏⴰⵎⵓⵏ ⵖⴼ ⵓⵙⵡⵉⵔ ⵏ ⴽⵓ ⵜⴰⵎⵏⴰⴹⵜ, ⴷ ⵓⵙⵓⴳⵔ ⵏ ⵓⵙⴷⴷⵉ ⵏ ⵡⴰⴷⴰⴼⵏ ⵏ 

ⵓⵙⵓⵊⵊⵉ ⴷ ⵓⵙⵏⴰⵎ ⵏ ⵜⴱⵔⵉⴷⵉⵏ ⵏ ⵓⵙⵓⵊⵊⵉ, ⵎⴰ ⵢⴰⴷ ⵉⴷⴷⴰ ⴰⴷ ⵉⵙⴼⵙⵉⵙ ⵙⴳ 

ⵜⴳⵎⵉⴹⵉ ⵏ ⵓⵥⴰⵥⴰ ⵏⵏⵉ ⵉⵙⵙⵏⵏⵜ ⵜⵣⵓⵏⵉⵡⵉⵏ ⵏ ⵓⵖⵉⵡⵍ ⴳ ⵉⵙⴳⵏⴰⴼⵏ ⵉⵙⴷⴰⵡⴰⵏⵏ ⴷ ⵎⵉⵏ 

ⵖⵉⴼⵙⵏ ⵏ ⵡⵓⴹⵓⵚ ⵖⴼ ⵜⴼⴰⴷⵉⵡⵉⵏ ⵏ ⵡⴰⴷⴷⴰⴷⵏ ⵏ ⵓⵙⵏⴱⴳⵉ ⵏ ⵉⵎⵓⴹⴰⵏ ⴳ ⵢⴷⴷⵖ ⵏ 

ⵜⵎⵔⵙⴰⵍ. 

ⴷⵉ 11 ⵢⵓⵍⵢⵓⵣ 2024, ⵉⵙⵖⵣⵏ ⵓⵙⵇⵇⵉⵎ ⵏ ⵜⵏⴱⴰⴹⵜ, ⵖⴼ ⵓⵙⵏⴼⴰⵔ ⴰⵎⵕⵚⵓⵎ 

ⵓⵟⵟⵓⵏ 2.23.1054 ⵉ ⵓⵙⵡⵓⵔⵉ ⵙ ⴽⵔⴰ ⵏ ⵉⵏⴱⴰⴹⵏ ⵉⵣⵔⴼⴰⵏⵏ ⵟⵟⵏ 08.22 ⵉⵇⵇⵏⵏ ⵖⵔ 

ⵜⵉⴳⴳⵉ ⵏ ⵜⵔⴰⴱⴱⵓⵜⵉⵏ ⵜⵉⴷⵓⵙⴰⵏⵉⵏ ⵜⵓⵎⵔⴰⵏⵉⵏ, ⵍⵍⵉ ⵉⴽⵛⵎⵏ ⴷⵉ ⵓⵙⴰⵜⵉ ⵏ ⵓⵙⵎⴰⴷ ⵏ 

ⵓⵙⵓⴳⴳⵣ ⵏ ⵉⵙⴱⴷⴰⴷⵏ ⵉⵎⵙⵙⵓⴷⵙⵏ ⵏⵏⵉ ⴷ ⵢⵓⵡⵉⵏ  ⵓⵣⵔⴼ ⵓⵟⵟⵓⵏ 2.08 ?2 ⵙ 

ⵜⵉⴳⴳⵉ ⵏ ⵜⵔⴰⴱⴱⵓⵜⵉⵏ ⵜⵉⴷⵓⵙⴰⵏⵉⵏ ⵜⵉⵎⵓⵔⴰⵏⵉⵏ, ⵙⵍⴰⵡⴰⵏ ⴰⴽⴽⵯ ⵉⵎⵏⵏⵉⵜⵏ 3 ⴷ 6 ⴷ 20 



 

 

ⵣⵣⵉⴳⵙ, ⵙ ⵓⵣⴳⴳⵉⵔ ⵏ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⴰⵜⵜⵓⵢⵏⵉⵏ ⵉⵔⴰⵏ ⵜⴰⵏⴽⵔⴰ ⵙ ⵓⵏⴳⵔⴰⵡ ⵏ 

ⵜⴷⵓⵙⵉ ⵜⴰⵏⴰⵎⵓⵔⵜ ⴷ ⵓⵙⵖⵓⴷⵓ ⵏ ⵓⵏⵣⴰⵖ ⵏⵏⵙ, ⴳ ⵎⵉⵏ ⵉⵙⵓⴳⵔⵏ ⴰⵙⵏⴽⴷ ⵏ ⵜⵡⵓⵔⵉⵡⵉⵏ 

ⵜⵉⴷⵓⵙⴰⵏⵉⵏ ⵉ ⵉⵎⵣⴷⴰⵖ ⵙ ⵜⵍⵖⴰ ⵉⵎⵉⵏⵙⵙⵓⵎⵏ ⵉⵎⵙⴰⵙⵏ  ⴳ ⴽⵔⴰ ⵉⴳⴰ ⵜⵜ ⴰⴷⵖⴰⵔ. 

ⵉⵜⵜⵓⴳⴰ ⵙ ⵓⵙⵏⴼⴰⵔ ⴰⴷ ⵓⵙⵖⵣⵏ  ⵏ ⵢⵉⵊⵊ ⵏ ⵡⴰⵏⴰⵡ ⴰⵎⴰⵢⵏⵓ ⵉⵜⵜⵓⵙⵏⴼⵍⵓⵍⵏ ⴳ 

ⵓⵙⵡⵓⴷⴷⵓ ⴰⴷⵓⵙⴰⵏ, ⵉⴱⴷⴷⴰⵏ ⵖⴼ ⵓⵙⵎⵓⵇⵇⵍ ⴰⵏⵎⵏⴰⴹ ⵉⵖⴰ ⵉⵙⵙⵉⵥⵏ ⵜⵉⵎⵔⵙⴰⵍ 

ⵜⵉⴷⵓⵙⴰⵏⵉⵏ ⵉ ⵜⵏⴰⵎⵓⵔⵉⵏ ⴷ ⵉⵏⴰⵎⵓⵔⵏ, ⴷ ⵉⵡⵜⵜⴰⵙⵏ ⵉⵏⵎⵏ ⴷ ⵜⴰⵏⵏⴰⵢⵜ ⵜⴰⵙⵜⵕⴰⵜⵉⵊⵉⵜ ⵎⵎ 

ⵜⵙⵓⵔⵉⴼⵉⵏ ⵢⴰⴳⴳⵓⴳⵏ, ⴷ ⵜⵉⴳⴳⵉ ⵏ ⵜⵔⴰⴱⴱⵓⵜⵉⵏ ⵜⵉⴷⵓⵙⴰⵏⵉⵏ ⵜⵉⵎⵓⵔⴰⵏⵉⵏ, ⵉⴷⴷⵖ 

ⵉⵖⵍⴰ ⵡⴰⵜⵉⴳ ⵏ ⵓⵣⴳⴳⵉⵔ ⵏ ⵜⵙⵔⵜⵉⵜⵉⵏ ⵏⵓⵡⴰⵏⴽ ⴳ ⵢⵉⴳⵔ ⵏⵜⴷⵓⵙⵉ ⵖⴼ ⵓⵙⵡⵉⵔ 

ⴰⵏⵎⵏⴰⴹ ⴳ ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ. ⵔⴰⴷ ⵉⵙⵓⴳⵔ ⵓⵙⵏⴼⴰⵔ ⵏ ⵓⵎⵕⵚⵓⵎ ⴰⴷ, 

ⵉⵙⴱⴷⴰⴷⵏ ⵉⵙⵜⴰⵡⵀⵎⵎⴰⵏ ⵜⵉⴽⴽⵉ ⵏ ⵜⵉⵖⵖⵓⵍⴼⴰ ⵏ ⵓⵡⴰⵏⴽ ⵖⴼ ⵜⵔⴰⴱⴱⵓⵜⵉⵏ 

ⵜⵉⴷⵓⵙⴰⵏⵉⵏ ⵜⵎⵓⵔⴰⵏⵉⵏ ⵖⵔ ⵜⵎⴰⵡⴰⵙⵜ ⵏ ⵜⵏⴰⴱⴹⵜ ⵉⵜⵜⵓⵙⵎⴰⴳⵍⵏ ⵙ ⵜⴷⵓⵙⵉ.  

o ⴰⵙⵉⵜⴳ ⴷ ⵓⵙⴱⵖⵙ ⵏ ⵓⵔⴳⵯⴰⵢ ⴰⵏⴰⴼⴳⴰⵏ 

1. ⵜⴰⵎⵙⵖⴰⵏⵜ ⵏ ⵜⴷⵓⵙⵉ  

ⵜⵓⴽⵣ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵎⴰⵙⴷ ⵜⴳⴰ ⵜⴷⵔⵙⵉ ⴳ ⵉⵙⵓⴳⴰⵎ 

ⵉⵏⴰⴼⴳⴰⵏⵏ ⵢⴰⵜ ⵜⵎⴽⵔⵉⵙⵜ ⵢⵓⵙⵙⴰⵏ ⵏⵏⴰ ⵢⴰⵖⵏ  ⴰⵏⴳⵔⴰⵡ ⵏ ⵜⴷⵓⵙⵉ ⴰⵏⴰⵎⵓⵔ ⵣⵓⵏ ⴷ ⴰⴽⴽⵯ 

ⵉⵏⴳⵔⴰⵡⵏ ⵉⴷⵓⵙⴰⵏⵏ ⵏⵏⵉⴹⵏ  ⵖⴼ ⵓⵙⵡⵉⵔ ⴰⵎⴰⴹⵍⴰⵏ, ⴰⵢⵏⵏⴰⵖ ⴰⵙ ⵜⴳⴰ ⵛⵉⴳⴰⵏ ⵏ ⵜⵎⴳⴳⵉⵜⵉⵏ 

ⵉⵔⴰⵏ ⴰⴷ ⵉⵙⴷⵔⵓⵙ ⴳ ⵜⴷⵔⵙⵉ ⴰⴷ, ⵙ ⵓⵙⴱⵖⵙ ⵏ ⵓⴷⴳⴰⵔ ⴰⵏⴰⴼⴳⴰⵏ ⴷ ⵡⴰⵍⴰⵙ  ⵏ 

ⵓⵕⴰⵄⴰ ⴳ ⵓⵏⴳⵔⴰⵡ ⵏ ⵓⵙⵎⵓⵜⵜⴳ ⴷ ⵜⴰⴼⴼⴰ ⵜⴰⵣⵔⴼⴰⵏⵜ ⵉⵙⵏⵎⴰⵍⴰⵏ  ⵜⴰⵡⵓⵔⵉ ⴳ ⵢⵉⴳⵔ 

ⵏ ⵜⴷⵓⵙⵉ. 

ⵜⴳⴰ ⵜⴰⵡⵉⵜⵜ ⴳ ⵉⵙⵓⴳⴰⵎ ⵉⵏⴰⴼⴳⴰⵏⵏ ⴷ ⵓⵙⵉⵖⵢ ⴷ ⵓⵙⴱⵖⵙ ⵏⵏⵙⵏ ⵉⵛⵛⵜ ⵙⴳ 

ⵜⵔⵙⴰⵍ ⵏ ⵜⵙⵔⵜⵉⵜ ⵜⴰⵎⵓⴽⵏⴰⵏⵜ ⵜⴰⵎⴰⵢⵏⵓⵜ ⵏⵏⵉ ⴳ ⵜⵍⵜⴰⵖ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ 

ⴰⵏⴰⵎⵓⵏ ⵍⵍⵉ ⵉⵙⵙⵓⴷⴰⵏ ⴳ ⵜⵏⴽⵔⴰ ⵙ ⵉⵙⵓⴳⴰⵎ ⵏⵏⵙ ⵉⵏⴰⴼⴳⴰⵏⵏ ⵙ ⵢⵉⵙⵢ ⵙ ⵡⴰⵟⵟⴰⵚ ⵏ 

ⵜⵎⴳⴳⵉⵜⵉⵏ ⵉⵙⵜⴰⵡⵀⴰⵎⵎⴰⵏ ⴰⵙⴷⵓⵙ ⵏ ⵓⵏⴳⵔⴰⵡ ⴰⴷⵓⵙⴰⵏ ⵙ ⵉⵙⵓⴳⴰⵎ ⵉⵏⴰⴼⴳⴰⵏⵏ 

ⵜⵜⵓⵥⵍⴰⵢⵏⵉⵏ  ⵉⵥⴹⵉⵕⵏ ⵉ ⵓⵎⵏⴰⵍ ⵏ ⵜⴷⵔⵙⵉ ⵉⵜⵜⵓⵣⵎⵎⴰⵎⵏ ⴳ ⵓⵖⵣⴷⵉⵙ ⴰⴷ, ⵖⵎⴽⵍⵍⵉ 

ⵜⵙⵡⵓⵔⴰ ⵜⵎⴰⵡⴰⵙⵜ ⵖⴼ ⵓⵕⵥⵥⵓⵎ ⴷ ⵉⴷⵔⴰⵡ ⵏ ⴽⵔⴰ ⵉⴳⴰ ⵜⵜ ⵉⵎⵙⴽⴰⵔⵏ ⴷ 

ⵉⵎⴷⵔⴰⵡⵏ ⵉⵏⴰⵎⵓⵏⵏ ⴷⵉ ⵇⵇⴰⵃ ⵉⵙⵔⵙⵏ ⵏ ⵓⵎⵓⴽⵏ ⵏ ⵓⵏⴳⵔⴰⵡ, ⵙ ⵜⵉⴳⴳⵉ ⵏ ⵜⵎⵅⵙⴰ ⵏ 

ⵜⵉⴳⵍⴷⴰⵏⵉⵏ ⵢⴰⵜⵜⵓⵢⵏⵉⵏ ⴳ ⵓⵎⵏⴰⴹ ⴰⴷ.   

ⵜⵓⵛⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵜⵖⴹⴼⵜ ⵜⴰⴽⵙⵡⴰⵜ ⵉ ⵓⴷⴳⴰⵔ 

ⴰⵏⴰⴼⴳⴰⵏ ⵎⵉⵏⵣⵉ ⵜⵓⵙⵉ ⵜⵎⴰⵡⴰⵙⵜ ⵙ ⵜⵓⴳⵜⵜ ⵏ ⵜⵎⴳⴳⵉⵜⵉⵏ ⵉ ⵡⴰⵏⵏⴰⵍ ⴷ ⵓⵙⵖⴱⵙ ⵏ 

ⵉⵙⵓⵜⴰⵢ ⵉⴷⵓⵙⴰⵏⵏ ⴳ ⴽⵔⴰ ⵉⴳⴰ ⵜⵜ ⵉⴼⵔⴷⵉⵙⵏ ⵏⵏⵙ.  ⵜⴳⴰ ⵜⵉⴳⴳⵉ ⵏ ⵓⵙⵏⴼⴰⵔ ⵏ 

ⵜⵎⵙⵖⴰⵏⵜ ⵜⴰⴷⵓⵙⴰⵏⵜ ⴰⵣⵡⵉⵔ ⵓⵔ ⵉⵍⵉ ⵉⵖⵉⵔ ⴳ ⵃⵎⴰ ⴰⴷ ⵢⵉⵍⵉ ⵓⵙⴷⵓⵙ ⵉⵙⵎⴷⵏ  

ⵏⴳⵔ ⵢⵉⴳⵔ ⴰⴳⴷⵓⴷⴰⵏ ⴷ ⵡⵓⵙⵍⵉⴳ, ⴷ ⵓⵙⵉⵜⵉⴳ ⴷ ⵓⵙⴱⵖⵙ ⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ 

ⵉⵙⵡⵓⵔⵉⵏ ⴳ ⵢⵉⴳⵔ ⴰⴳⴷⵓⴷⴰⵏ, ⴷ ⴰⴽⴷ ⵓⵙⵖⵣⵏ ⵏ ⵉⵙⴱⴷⴰⴷⵏ ⵉⵎⵙⵢⵉⵡⵏⵏ ⵉ ⵓⵙⵡⵓⴷⴷⵓ 



 

 

ⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ, ⴷ ⵓⵣⵣⵉⴳⵣ ⵏ ⵓⵙⴽⴰⵏ ⵏ ⵓⵙⵎⵓⵜⵜⴳ ⵉⴳⴰⵏ ⵉⵎⵏⴰⵡⴰⵢ ⵙ ⵜⵙⵎⴽⵜⴰ 

ⵢⴰⵜⵜⵓⵢⵏ ⵉ ⵉⵎⵣⵣⵓⵍⵏ ⵏ ⵜⴷⵓⵙⵉ, ⵙ ⵓⵕⴰⵄⴰ ⴳ ⵜⵓⵥⵍⴰⵢⵜ ⵏ ⵢⵉⴳⵔ ⴰⴷⵓⵙⴰⵏ ⴳ 

ⵜⵎⴰⵣⵉⵔⵜ. ⵎⴰⴽⴰ ⵉⵙⵙⵏ ⵓⵙⵏⴼⴰⵔ ⵏ ⵓⵣⵔⴼ ⵏ ⵜⵎⵙⵖⴰⵏⵜ ⵜⴰⴳⴷⵓⴷⴰⵏⵜ ⵜⴰⴷⵓⵙⴰⵏⵜ 

ⴰⵙⴷⵔⴰⵡ ⵏ ⵎⴰⵕⵕⴰ ⵉⵎⵙⴽⴰⵔⵏ ⵉⵏⴰⵎⵓⵏⵏ ⴷ ⵓⵎⴹⴰⴽⴰⵕ ⴰⴽⵉⴷⵙⵏ ⴳ ⵜⵙⵉⵍⵡⴰⵜ ⵏⵏⵙ ⴷ 

ⵓⵙⴱⵖⵔ ⵏⵏⵙ ⵉ ⵓⵣⵣⵔⴰⵢ ⴰⵖⵣⵓⵔⴰⵏ, ⴳ ⴽⵔⴰ ⵉⴳⴰ ⵜⵜ ⵜⵉⵙⴳⴳⵉⵏ ⵏⵏⵙ ⵏ ⵓⵏⴳⵔⴰⵡ 

ⴰⵎⵙⵖⴰⵏ ⴷ ⵓⵙⵉⵍⵉ ⴰⵣⵣⵓⵍⴰⵏ ⴷ ⵓⵏⴳⵔⴰⵡ ⵏ ⵜⵖⵕⴰⴹ ⴷ ⵉⵎⵢⴰⵔⴰⵣⵏ ⴷ ⵉⵙⴱⵖⵙⵏ 

ⵉⵥⵕⴼⴰⵏⵏ ⵉ ⵇⵇⴰⵃ ⵉⵎⵙⵡⵓⵔⵉⵢⵏ ⴳ ⵢⵉⴳⵔ ⵏ ⵜⴷⵓⵙⵉ. 

ⵜⵙⵡⵓⵔⵉ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵖⴼ ⵓⵙⵓⴳⴳⵣ ⵏ ⵉⵙⴱⴷⴰⴷⵏ 

ⵏ ⵜⵔⵙⵍⵜ ⵜⵉⵙ ⵙⵏⴰⵜ ⵉⵇⵇⵏⵏ ⵖⵙ ⵓⵙⵉⵜⴳ ⵏ ⵉⵙⵓⴳⴰⵎ ⵉⵏⴰⴼⴳⴰⵏⵏ, ⵙ ⵓⵙⵙⵓⴼⵖ ⵏ ⵓⵣⵔⴼ 

ⵏ ⵜⵎⵙⵖⴰⵏⵜ ⵜⴰⴷⵓⵙⴰⵏⵜ, ⵉ ⵡⴰⴽⴰⵎ ⵏ ⵓⴷⴳⴰⵔ ⴰⵏⴰⴼⴳⴰⵏ ⴳ ⵢⵉⴳⵔ ⴰⴳⴷⵓⴷⴰⵏ ⵎⵛⵉⵏⵏⴰ 

ⵜⵙⵡⵓⵔⵉ ⵖⴼ ⵓⵙⴷⵔⵉⵙ ⵏ ⵜⴷⵔⵙⵉ ⵏ ⴷⵖⵉ ⴳ ⵉⵙⵓⴳⴰⵎ ⵉⵏⴰⴼⴳⴰⵏⵏ ⵙ ⵓⵙⵉⵜⵜⵢ ⵏ 

ⵓⴽⵜⵜⵓⵔ ⵏ ⵓⵙⵎⵓⵜⵜⴳ ⴷ ⵓⵎⵓⴽⵏ ⵏ ⵓⵏⴳⵔⴰⵡ ⵏ ⵓⵙⵎⵓⵜⵜⴳ ⴳ ⵜⵙⵏⵓⵊⵊⵉⵜ ⴷ ⵜⵙⴰⵙⴼⴰⵔⵜ 

ⴷ ⵜⵙⵏⵓⵊⵉⵜ ⵏ ⵜⵖⵎⴰⵙ ⴷ ⵜⵎⴰⵙⵙⴰⵏⵉⵏ ⵏ ⵜⵙⵎⴰⴳⴰⵍⵜ ⴷ ⵜⵜⵉⵇⵏⵉⵢⵉⵏ ⵏⵜⴷⵓⵙⵉ. ⴰⴼⴰⴷ ⴰⴷ 

ⵜⵜⵓⵣⴳⴰⵔ ⵜⴷⵔⵙⵉ ⵉⴳⴳⵓⴷⵉⵏ ⴳ ⵉⵙⵓⴳⴰⵎ ⵉⵏⴰⴼⴳⴰⵏⵏ ⵏ ⵜⴷⵓⵙⵉ, ⴷ ⵓⵏⵏⵓⵕⵥⵎ ⵖⴼ 

ⵜⵙⵓⴳⴰⵔ ⵏ ⵜⵙⵏⵓⵊⵉⵜ ⵜⴰⴱⵕⵕⴰⵏⵉⵜ, ⴷ ⵓⵙⴱⵖⵙ ⵏ ⵓⵙⵓⵜⴰⵢ ⵏ ⵜⵙⵏⵓⵊⵉⵜ ⵜⴰⵎⵖⵔⴰⴱⵉⵜ 

ⵉⵍⵍⴰⵏ ⴱⵕⵕⴰ ⴷ ⵓⵏⴳⴳ ⵏⵏⵙⵏ ⵖⴼ ⵓⴷⵡⴰⵍ ⵖⵔ ⵡⴰⴽⴰⵍ ⵏ ⵜⵎⴰⵣⵉⵔⵜ. 

ⵉⵙⵓⴳⵔ ⵓⵣⵔⴼ ⵏ ⵜⵎⵙⵖⴰⵏⵜ ⵜⴰⴷⵓⵙⴰⵏⵜ ⴰⵍⵜⴰⵖ ⴷ ⵓⵙⴱⵖⵙ ⵉⴷⵓⵙⵏ ⵉ ⵓⴷⴳⴰⵔ 

ⴰⵏⴰⴼⴳⴰⵏ ⵉ ⵢⵉⴳⵔ ⵏ ⵜⴷⵓⵙⵉ ⴰⴳⴷⵓⴷⴰⵏ, ⵙ ⵓⵙⵏⴽⴷ ⵏ ⵡⴰⴽⴰⵎⵏ ⵉ ⵉⵙⵓⵜⴰⵢ ⵉⴷⵓⵙⴰⵏⵏ, 

ⴰⴼⴰⴷ ⴰⴷ ⵉⵙⵓⴳⵔ ⴰⵏⵣⴰⵖ ⵏ ⵢⵉⴳⵔ, ⵖⵎⴽⵍⵍⵉ ⵔⴰⴷ ⵖⴰⵎⴰⵏⵜ ⵡⴰⵎⵎⴰⵥⵏ ⵣⵔⵉⵏⵉⵏ  ⵉ 

ⵉⵎⵙⵖⴰⵏⵏ ⵏ ⵢⵉⴳⵔ; ⵜⵜⵓⵔⵏⴰⵏ ⴰⵙⵏ ⵡⴰⵎⵎⴰⵥⵏ ⵏⵏⵉⴹⵏ, ⵙⴳ ⴷⵉⴳⵙⵏ, ⴰⴷ ⴰⵎⵥⵏ ⵉⵎⵣⵣⵓⵍⴰⵏ 

ⵏ ⵜⴷⵓⵙⵉ ⵙⵏⴰⵜ ⵏ ⵜⵖⵔⴰⴷ ; ⵜⴰⵎⵣⵡⴰⵔⵓⵜ ⵜⴱⴷⴷⴰ ⴷ ⵜⵉⵙ ⵙⵏⴰⵜ ⵍⴰ ⵜⵜⵓⵏⴼⴰⵏⵜ ⴰⴷ ⴳⵉⵙ 

ⵙⵙⴱⵖⴰⵔⵏ ⵉⵙⵓⵜⴰⵢ ⵉⴷⵓⵙⴰⵏⵏ ⵙ ⵜⵡⵓⵔⵉ ⵏⵏⵙ ⴷ ⵜⵔⴰⵔⵓⵜ ⵏⵏⵙ ⴳ ⵜⵎⵔⵙⴰⵍ 

ⵜⵉⴳⴷⵓⴷⴰⵏⵉⵏ. ⴷ ⵓⵙⴷⵓⵙ ⵏ ⵏ ⵜⵉⵏⵏⵓⴱⴹⴰ ⴷ ⵓⵙⵡⵓⴷⴷⵓ ⵏ ⵢⵉⴳⵔ ⴰⵎⵙⴳⵏⴰⴼ ⴰⴳⴷⵓⴷⴰⵏ, 

ⵓⵍⴰ ⴰⵙⵖⵓⴷⵓ ⵏ ⵏ ⵜⵉⵏⵏⵓⴱⴹⴰ ⵖⴼ ⵓⵙⵡⵉⵔ ⴰⵏⵎⵏⴰⴹ ⵙ ⵜⵉⴽⴽⵉ ⵉ ⵜⵎⵏⴰⴹⵉⵏ ⵜⵉⴷⵓⵙⴰⵏⵉⵏ 

ⵓⴳⴳⴰⵔ ⵏ ⵜⴱⵖⵓⵔⵉⵏ ⴷ ⵜⵎⴰⵙⴰⵢⵉⵏ ⴳ ⵓⵙⴰⵜⵉ ⵏ ⵓⵣⴳⴳⵉⵔ ⵜⵏⵎⵏⴰⴹⵜ ⵜⴰⵎⵉⵔⵉⵡⵜ. 

2. ⴰⵎⵓⴽⵏ ⵏ ⵓⵏⴳⵔⴰⵡ ⵏ ⵓⵙⵎⵓⵜⵜⴳ  

ⴰⴼⴰⴷ ⴰⴷ ⵢⵉⵍⵉ ⵓⵙⵉⵜⵜⵢ ⵏ ⵡⵓⵟⵟⵓⵏ ⵏ ⵉⵏⴰⴼⵓⵖⵏ ⵜⵖⵉⵡⴰⵏⵉⵏ ⵏ ⵓⵙⵓⵊⵊⵉ ⴷ 

ⵜⵙⴰⵙⴼⴰⵔⵜ ⴷ ⵜⵖⵉⵡⴰⵏⵉⵏ ⵏ ⵜⵙⵏⵓⵊⵉⵜ ⵏ ⵜⵖⵎⴰⵙ ⴷ ⵓⵙⴷⵓⵙ ⵏ ⵜⵣⵎⵎⴰⵔ ⵏ ⴷ ⵜⵥⵉⴹⴰⵕ 

ⵜⵙⵏⵓⵊⵢⵉⵏ ⵜⵉⵏⴰⵎⵓⵔⵉⵏ ⵏⵏⵉ ⵉⵙⴱⴷⴰⴷⵏ ⵏ ⵓⵙⵎⵓⵔⵙ ⵏ ⵓⵙⴰⵡⵔ ⴰⴳⵍⴷⴰⵏ ⵉ ⵓⵙⵎⴰⵜⴰ ⵏ 

ⵓⴼⵔⴰⴳ ⴰⵏⴰⵎⵓⵏ, ⵜⴰⵏⵏⴰⵢ ⴷⵉⵙⴳ ⵜⵏⴱⴰⴹⵜ ⴰⵙⴷⵔⵓⵙ ⵏ ⵜⵉⵣⵉ ⵏ ⵓⵙⵎⵓⵜⵜⴳ ⴳ ⵜⵙⵏⵓⵊⵊⵉⵜ 

ⵙⴳ ⵙⴰ ⴰⵔ ⵚⴹⵉⵚ ⵏ ⵉⵙⴳⴳⵯⴰⵙⵏ ⴷ ⵓⵙⵉⵜⵜⵉ ⵙⴳ ⵡⵓⵟⵟⵓⵏ ⵏ ⵉⴷⵖⴰⵔⵏ ⵉⴱⵉⴷⴰⴳⵓⵊⵉⵢⵏ 

ⵉⵏⵏⵓⵕⵥⵎⵏ  ⴳ ⵡⵓⴷⵎ ⵏ ⵉⵎⵃⴹⴰⵕⵏ, ⵉ ⵓⵙⴰⴷⵎⵔ ⵏ ⵉⵙⵖⴰⵡⵙⴰⵜⵏ ⵙ ⴷ ⵉⵇⵇⴰⵏ ⴳ 

ⵉⵙⵓⴳⴰⵎ ⵉⵏⴰⴼⴳⴰⵏⵏ. ⴷ ⵍⵎⵖⵔⵉⴱ ⵓⵔ ⴷ ⵖⴰⵙ ⵏⵜⵜⴰ ⴽⴰ ⴰⵢⴷ ⵉⵙⵜⵉⵏ ⵜⵉⵣⵉ ⵏ ⵚⴹⵉⵚ ⵏ 

ⵉⵙⴳⴳⵯⴰⵙⵏ ⵏ ⵜⵖⵔⵉ ⴳ ⵢⵉⴳⵔ ⵏ ⵜⵙⵏⵓⵊⵉⵜ, ⵀⴰⵏ ⴰⵡⴷ ⴰⵍⵎⴰⵏⵢⴰ ⴷ ⵟⵟⴰⵍⴰⵢⴰⵏ ⵙⵙⵓⴷⴰⵏⵜ 



 

 

ⴳ ⵚⴹⵉⵚ ⵏ ⵉⵙⴳⴳⵯⴰⵙⵏ ⴷ ⵉⵔⵍⴰⵏⴷⴰ ⴳ ⵙⵎⵎⵓⵙ ⵏ ⵉⵙⴳⴳⵯⴰⵙⵏ, ⵎⴰⴽⴰ ⴽⴰⵏⴰⴹ ⴷ 

ⵎⴰⵔⵉⴽⴰⵏ ⵙⵜⵉⵏ ⴰⵏⴰⴳⵔⴰⵡ ⵓⵔ ⵢⵓⵡⵉⴹⵏ 6 ⵏ ⵉⵙⴳⴳⵯⴰⵙⵏ.  

ⴰⴼⴰⴷ ⵜⴻⵜⵜⵓⵣⴳⴰⵔ ⵜⴷⵔⵙⵉ ⵏ ⵓⵙⴰⵔ ⵉⵍⵍⴰⵏ ⴳ ⵢⵉⴳⵔ ⴳ ⵓⵙⵡⵉⵔ ⵏ ⵉⵙⵓⴳⴰⵎ 

ⵉⵏⴰⴼⴳⴰⵏⵏ ⵉⴷⵓⵙⴰⵏⵏ ⴷ ⵜⴹⴼⵓⵕⵉ ⵏ ⵏ ⵓⵙⴰⵡⵔ ⴰⴳⵍⴷⴰⵏ ⴰⵎⴽⴰⵢⵍⴰⵍ ⵉⵇⵏⵏ ⵙ ⵓⵙⵎⴰⵜⴰ ⵏ 

ⵓⵙⴰⴳⴳⵯ ⴰⴷⵓⵙⴰⵏ ⵓⵛⵛⵉⵍ ⴷ ⵓⴼⵔⴰⴳ ⴰⵏⴰⵎⵓⵏ, ⴰⵔ ⵜⵙⵎⵙⴰⵔⴰⵙ ⵜⵎⴰⵡⴰⵙⵜ ⵏ ⵜⴷⵓⵙⵉ 

ⴷ ⵓⴼⵔⴰⴳ ⴰⵏⴰⵎⵓⵏ ⴳ ⵉⴷⵖⴰⵔⵏ ⵓⵙⵎⵓⵜⵜⴳⵖⴼ ⵓⵙⵡⵉⵔ ⵏ ⵜⵖⵉⵡⴰⵏⵉⵏ ⵏ ⵜⵙⵏⵓⵊⵉⵜ ⴷ 

ⵜⵙⴰⵙⴼⴰⵔⵜ ⴷ ⵜⵙⵏⵓⵊⵉⵜ ⵏ ⵜⵓⵖⵎⴰⵙ, ⵓⵍ ⵉⵙⵉⵏⴰⴳⵎ ⵉⵏⴰⴼⵍⴰⵜⵏ ⵉ ⵜⴰⵣⵣⵓⵍⵉⵏ ⵏ 

ⵜⵙⵏⴰⴳⴰⵍⵜ ⴷ ⵜⴻⵜⵇⵏⵉⵢⵉⵏ ⵏ ⵜⴷⵓⵙⵉ, ⴷ ⵉⵙⵉⵏⴰⴳⵏ ⴷ ⵓⵙⵉⵍⵖ ⴰⵣⵣⵓⵍⴰⵏ ⴳ ⵓⴱⴰⵔⴰⵣ ⵏ 

ⵜⴷⵓⵙⵉ. 

ⵜⵙⵙⵓⴷⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⴷⵓⵙ ⵏ ⵓⵙⴽⴰⵏ ⴰⴷⵓⵙⴰⵏ ⴷ 

ⵜⵉⴽⴽⵉ ⵏ ⵓⵙⵓⴳⴰⵎⵏ ⵉⵏⴰⴼⴳⴰⵏ ⵉⵎⵥⵉⴹⵕⵏ ⵉ ⴽⵓ ⵜⵉⵎⵔⵙⴰⵍⵉⵏ ⵜⵉⴷⵓⵙⴰⵏⵉⵏ ⵉⴹⴼⴰⵕⵏ ⵉ 

ⵜⵎⴰⵡⴰⵙⵜ ⴷ ⵓⴱⵟⵟⵓ ⵏⵏⵙⵏ ⵙ ⵜⵍⵖⴰ ⵉⵎⵙⴰⵙⴰⵏ ⴳ ⵇⵇⴰⵃ ⵜⵉⵎⵏⴰⴹⵉⵏ ⵏ ⵜⴳⵍⴷⵉⵜ ⵉⴷⴷⴱ 

ⵉⴳⴰ ⵢⵓⴽ ⵙⴳ ⵜⴼⴰⴷⵉⵡⵉⵏ ⵜⵉⵏⴱⵣⴰⵣⵉⵏ ⵉ ⵓⵣⵣⵉⴳⵣ ⴷ ⵓⵙⵖⵓⴷ ⵏ ⵜⵙⵎⴽⵜⴰ  ⵜⵏⴰⴼⵓⵜⵉⵏ 

ⵜⵙⵏⵓⵊⵉⵢⵉⵏ ⴷ ⵓⵙⵓⵊⵊⵉ  ⵉⵜⵜⵓⵙⵏⴽⴰⴷⵏ ⵉ ⵜⵏⴰⵎⵓⵔⵉⵏ ⴷ ⵉⵏⴰⵎⵓⵔⵏ, ⵎⵛⵉⵏⵏⴰ ⵙⵙⵏⵏ 

ⵉⵙⵓⴳⴰⵎ ⵉⵏⴰⴼⴳⴰⵏⵏ ⵢⴰⵜ ⵜⵉⴳⴳⵉⴷⵉⵜ ⵉⵙⵜⴰⵡⵀⴰⵎⵎⴰⵏ ⴰⵛⴽⵓ ⵢⵓⵡⴹ ⵡⵓⵟⵟⵓⵏ ⵏ 

ⵉⵎⵣⵣⵓⵍⵏ ⵏ ⵜⴷⵓⵙⵉ ⵓⴳⴳⴰⵔ ⵏ 53 ⵏ ⵢⵉⴼⴹ ⵉⵜⵜⵓⴱⴹⴰⵏ ⵙ ⵜⵖⵍⴰ ⴰⴷ ⴷ ⵢⵓⵙⵏ : 

 ⵓⴳⴳⴰⵔ ⵏ 12 ⵏ ⵢⵉⴼⴹ ⵙⴳ ⵉⵙⵓⵜⴰⵢ ⵏ ⵜⵙⵏⵓⵊⵉⵜ ; 

 ⵓⴳⴳⴰⵔ ⵏ 32 ⵏ ⵢⵉⴼⴹ ⵙⴳ ⵉⵏⵙⵎⴰⴳⴰⵍⵏ ⴷ ⵉⵜⵉⵇⵏⵉⵢⵏ ⵏ ⵜⴷⵓⵙⵉ : 

 ⵉⵍⴰ ⵓⵙⵖⴰⵍ ⵏ ⵜⵓⵜⵎⵉⵏ 63 ⴳ ⵜⴳⵎⵉⴹⵉ ⴷ 3 ⴳ ⵜⴳⵎⵉⴹⵉ ⵏ ⵉⵡⵜⵎⴰⵏ; 

 ⵜⵍⵍⴰ 96 ⴳ ⵜⴳⵎⵉⴹⵉ ⵏ ⵉⵎⵙⵖⴰⵏⵏ ⵏ ⵜⴷⵓⵙⵉ ⴳ ⵉⵙⴳⵏⴰⴼⵏ ⴷ ⵜⵎⵔⵙⴰⵍ 

ⵜⵉⴷⵓⵙⴰⵏⵉⵏ ⴷⵉ ⵜⴰⴼⵓⵜⵉⵏ ⵏ ⴱⵕⵕⴰ. 

ⴳ ⵜⵏⵉⵍ ⵢⴰⴹⵏ, ⵉⵜⵜⵓⵣⵎⵎⴻⵎ ⵓⵣⵣⵉⴳⵣ ⵉⵜⵜⵢⴰⴽⵣⵏ ⴳ ⵜⵓⴳⵜⵜ ⵏ ⵉⴼⵙⵏⴰⵜⵏ 

ⵉⵥⵕⴼⴰⵏⵏ ⵉⵜⵜⵓⴳⵏ ⵏⴳⵔ ⵉⵙⴳⴳⵯⴰⵙⵏ ⵏ 2021 ⴷ 2022 ⵎⵉⵏⵣⵉ ⵢⵓⵡⴹ 22000 ⵏ ⵓⴼⵙⵏⴰ 

ⴳ ⵜⵉⵣⵉ ⴰⴷ, ⵃⵎⴰ ⴰⴷ ⵢⵉⵍⵉ ⵓⵙⵓⴳⵔ ⵏ ⵓⵙⵎⵀⵍ ⴰⵎⴳⴰⵢ ⵉⵖⵓⴷⴰⵏ ⵉ ⴽⵔⴰ ⵉⴳⴰ ⵜⵜ 

ⵉⵙⴰⵡⵔⵏ ⵉⵏⵏⵓⵕⵣⵎⵏ ⴳ ⵢⵉⴳⵔ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ. 

ⵜⵖⵉ ⵜⵎⴰⵡⴰⵙⵜ ⵙ ⵓⵙⴳⵉⴷⵉ ⵏ ⵜⵣⵎⵎⴰⵔ ⴰⴽⴷ ⵉⵎⴷⵔⴰⵡⵏ ⵏⵏⵙ ⴰⴷ ⵜⴰⵡⴹ ⵜⵉⵙⵖⴰⵍ 

ⵉⵙⵜⴰⵡⵀⵎⵎⴰⵏ ⴳ ⵉⴷⵖⴰⵔⵏ ⵏ ⵓⵙⵎⵓⵜⵜⴳ ⵎⴰ ⵔⴰⴷ ⴰⴷ ⵢⴰⵡⴹ ⵖⵔ ⵓⵙⵖⴰⵍ ⵏⵏⴰ ⵉⵜⵓⵖⵍⴼⵏ 

ⴰⴼⴰⴷ ⴰⴷ ⵜⵜⵢⴰⵡⴰⴹⵏ ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵙⵓⵍⴰⵏⵜ ⵍⵍⵉ ⵉⴳⴰⵏ 4,45 ⵏ ⵓⵎⵙⵖⴰⵏ ⵉ ⵜⴷⵓⵙⵉ 

ⵉ ⴽⵓ 1000 ⵏ ⵢⴰⵏⵙ ⴳⵔⴰⵙ ⴷ 2030, ⴷⵉ ⵎⴰⵏⴰⵢⴰ ⵉⵜⵜⵓⴳ : 

• ⴰⵙⵉⵜⵜⵢ ⵏ ⵜⵣⵎⵄⵜ ⵏ ⵎⵉ ⵔⴰⴷ ⵢⵉⵖⵉⵢⵏ ⵉⵙⵉⵏⴰⴳⵏ ⵉⵏⴰⴼⵍⵍⴰⵜⵏ ⵉ ⵜⴰⵣⵣⵓⵍⵉⵏ 

ⵏ ⵜⵙⵎⴰⴳⴰⵍⵜ ⴷ ⵜⵜⵉⵇⵏⵉⵢⵉⵏ ⵏ ⵜⴷⵓⵙⵉ ⴰⵛⴽⵓⵜⵓⵡⴹ : 

✓ 6200 ⵏ ⵓⴷⵖⴰⵔ ⴳ ⵓⵙⴳⴳⵯⴰⵙ ⴰⴳⴰⴷⵉⵎⵉⵢ ⵏ 2022/2023 ⵙ 

ⵓⵙⵎⵣⴰⵣⴰⵍ ⴰⴽⴷ  4000 ⵏ ⵓⴷⵖⴰⵔ ⴳ ⵓⵙⴳⴳⵯⴰⵙ ⴰⴳⴰⴷⵉⵎⵉⵢ ⵏ 

2021/2022 



 

 

✓ ⴰⵙⵉⵜⵜⵢ ⵙⴳ ⵜⵣⵎⵔⵜ ⵡⴰⴷ ⵉⵖⵉⵢⵏ ⵉⵙⵉⵏⴰⴳⵏ ⵏ ⵓⵙⵎⵓⵜⵜⴳ 

ⴰⵣⵣⵓⵍⴰⵏ ⴳ ⵓⴱⴰⵔⴰⵣ ⵏ ⵜⴷⵓⵙⵉ ⴰⴷ ⴰⵙⵉⵏ ⴳ ⵓⴱⴰⵔⴰⵣ ⵏ ⵜⴷⵓⵙⵉ 

ⵎⵉⵏⵣⵉ ⵜⵓⵡⴹ 770 ⵏ ⵓⴷⵖⴰⵔ ⴳ ⵓⵙⴳⴳⵯⴰⵙ ⴰⴳⴰⴷⵉⵎⵉⵢ 

2022/2023 ⵙ ⵓⵙⵎⵣⴰⵣⴰⵍ ⵏⵏⵙ ⴰⴽⴷ 680 ⵏ ⵓⴷⵖⴰⵔ ⴳ 

ⵓⵙⴳⴳⵯⴰⵙ ⴰⴳⴰⴷⵉⵎⵉⵢ 2021/2022 ⴰⴼⴰⴷ ⵢⴰⵡⴹ ⵖⵔ 1035 ⵏ 

ⵢⴷⵖⴰⵔ ⴳ ⵓⵙⴳⴳⵯⴰⵙ ⴰⴳⴰⴷⵉⵎⵉⵢ ⵏ 2023/2024. 

• ⵜⵉⴳⴳⵉ ⴷ ⵓⵙⵖⵣⵏ ⵏ ⵜⵓⵥⵍⴰⵢⵉⵏ ⵜⵉⵎⴰⵢⵏⵓⵜⵉⵏ ⴳ ⵓⵙⴰⴽⴰ ⵏ ⵓⵎⴰⵙⵜⵕ ⴷ 

ⴷⴷⵓⴽⵜⵓⵔⴰⴷⵉ ⵉⵙⵉⵏⴰⴳⵏ ⵉⵏⴰⴼⵍⵍⴰⵜⵏ ⵉ ⵜⴰⵣⵣⵓⵍⵉⵏ ⵏ ⵓⵜⵙⵎⴰⴳⴰⵍⵜ ⴷ ⵜⵜⵉⵇⵏⵉⵢⵉⵏ 

ⵏ ⵜⴷⵓⵙⵉ ; 

• ⵜⵉⴳⴳⵉ ⴷ ⵓⵙⵖⵣⵏ ⴷ ⵓⵕⵥⵥⵓⵎ ⵏ ⵉⵙⴰⴽⴰⵜⵏ ⵉⵎⴰⵢⵏⵓⵜⵏ ⴷ ⵉⵙⵓⵊⵊⵉⵜⵏ ⵏ 

ⵜⵙⵎⴰⴳⴰⵍⵜ ⴳ ⵓⵙⴽⴰ ⵏ ⵜⵓⵔⴰⴳⵜ ⴷⵉ ⵉⵙⵉⵏⴰⴳⵏ ⵉⵏⴰⴼⵍⵍⴰⵜⵏ ⵉ ⵜⴰⵣⵣⵓⵍⵉⵏ ⵏ 

ⵜⵙⵎⴰⴳⴰⵍⵜ ⴷ ⵜⴷⵓⵙⵉ ; 

• ⴰⵣⵣⵉⴳⵣ ⵏ ⵓⵏⵎⵎⴰⵍ ⵏ ⵡⵓⵏⵏⵓⵏ ⵉ ⵓⵙⴰⴽⴰ ⵏ ⵜⵎⵙⵙⴰⵔⵡⵜ ⵙ ⵓⵙⵙⵓⵎⵓ ⵏ ⵉⵙⵉⵏⴰⴳⵏ 

ⵉⵏⴰⴼⵍⵍⴰⵜⵏ ⵉ ⵜⴰⵣⵣⵓⵍⵉⵏ ⵏ ⵜⵙⵎⴰⴳⴰⵍⵜ ⴷ ⵜⵜⵉⵇⵏⵉⵢⵉⵏ ⵏ ⵜⴷⵓⵙⵉ . 

ⵖⵎⴽⵍⵉ ⵉⵜⵜⵓⵙⵖⵣⵏ ⵓⵙⵍⴳⵏ ⵓⵟⵟⵓⵏ 21.33 ⵉⵇⵇⵏⵏ ⵖⵔ ⵜⵉⴳⴳⵉ ⵏ ⵜⴰⵣⵣⵓⵍⵜ ⵏ 

ⵜⵙⵏⵓⵊⵉⵜ ⵙ ⵜⵙⴽⵔⵉⵡⵜ ⵏ ⵉⵍⵓⴳⵏⵏ ⵉⵎⴰⵢⵏⵓⵜⵏ ⵉⴱⴷⴷⴰⵏ ⵖⴼ ⵓⵎⵏⵣⴰⵢ ⵏ ⵜⵙⵏⴳⴰⴷⴷⴰⵢⵜ ⴳ 

ⵓⵎⵚⴰⵕⴰⴼ ⵏⴳⵔ ⵉⵎⴳⵏⴰⴼⵏ ⵉⵎⵖⵔⴰⴱⵉⵢⵏ ⴷ ⵉⵎⴷⴷⵓⴽⴽⴰⵍ ⵏⵏⵙⵏ ⵉⵎⵣⵣⵉⵜⵏ. ⵙⴳ ⵎⵉⵏ 

ⴷ ⵢⵓⵙⵏ ⴳ ⵉⵙⴱⴷⴰⴷⵏ ⴰⴷ ⵉⵎⴰⵢⵏⵓⵜⵏ : 

• ⴰⴷ ⵢⵉⵍⵉ ⵓⵙⵓⵔⴼ ⵉ ⵉⵎⵙⴳⵏⴰⴼⵏ ⵉⴱⵕⵕⴰⵏⵉⵢⵏ ⴰⴷ ⵙⵡⵓⵔⵉⵏ ⴳ ⵜⴰⵣⵣⵓⵍⵜ ⵏ 

ⵜⵙⵏⵓⵊⵉⵜ ⵙ ⵎⵉⵏ ⵉⵎⵙⴰⵙⴰⵏ ⴰⴽⴷ ⵜⴼⴰⴷⵉⵡⵉⵏ ⵉⵍⵍⴰⵏ ⵖⴼ ⵉⵎⵖⵔⴰⴱⵉⵢⵏ ⵣⵓⵏ ⴷ 

ⵏⵉⵜⵏⵉ ; 

• ⴰⵙⴷⵓⵙ ⵏ ⵓⵙⵙⴰⵔⵡ ⴰⴱⵕⵕⴰⵏⵉ ⴷ ⵓⵏⵣⴰⵖ ⵏ ⵜⵎⵓⵣⴰⵢ ⴷ ⵜⵙⵓⴳⴰⵔ 

ⵜⵉⵎⵙⵓⵊⵊⵉⵢⵉⵏ ⵏ ⴱⵕⵕⴰ ; 

• ⴰⵣⵣⵉⴳⵣ ⵏ ⵜⵓⵚⴽⴰ ⵜⴰⵏⴰⴷⴷⴰⵢⵜ ⵜⴰⴷⵓⵙⴰⵏⵜ ⴷ ⵓⵙⵃⴷⵓⴷⵉ ⵏ ⵉⵎⴰⵡⵏ 

ⵉⴱⵢⵓⵎⵙⵓⵊⵊⵉⵜⵏ  ⵙ ⵜⵙⵎⴽⵜⴰ ⵢⴰⵜⵜⵓⵢⵏ ; 

• ⴰⴽⴰⵎ ⵏ ⵜⵙⵓⴳⴰⵔ ⵜⵉⵎⵙⵓⵊⵊⵢⵉⵏ ⵜⵉⵎⵖⵔⴰⴱⵉⵢⵉⵏ ⵉⵣⴷⵖⵏ ⴷⵉ ⴱⵕⵕⴰ ⵖⴼ 

ⵓⴷⴰⵡⴰⵍ ⵖⵔ ⵡⴰⴽⴰⵍ ⵏ ⵜⵎⵓⵔⵜ ⴰⴼⴰⴷ ⴰⴷ ⵙⵡⵓⵔⵉⵏ ⴷⵉⴳⵙ ⵣⴷⵖⵏ ⴷⵉⴳⵙ ⵙ 

ⵡⴰⴱⴷⴰ. 

ⴷⵉ ⵓⵙⵡⵉⵔ  ⵜⵏⴽⵔⴰ ⵙ ⵡⴰⴷⴷⴰⴷⵏ ⵉⵏⴰⵎⵓⵏⵏ ⴷ ⵉⵎⵣⵣⵓⵍⴰⵏ ⵉ ⵉⵎⵙⵖⴰⵏⵏ ⵏⵏⵙ, ⵜⵓⵛⴰ 

ⵜⵎⴰⵡⴰⵙ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵜⴰⵖⴹⴼⵜ ⵜⴰⴽⵙⵡⴰⵜ ⵉ ⵜⵏⴽⵔⴰ ⵙ ⵡⴰⴷⴷⴰⴷⵏ 

ⴰⵣⵣⵓⵍⴰⵏⵏ ⴷ ⵜⵎⵙⵙⵓⴳⵓⵔⵜ ⵉ ⵓⴷⴳⴰⵔ ⵏⵏⵙ ⴰⵏⴰⴼⴳⴰⵏ ⴳ ⴽⵔⴰ ⵉⴳⴰ ⵜⵜ ⵜⵉⵏⵙⵎⵉⵍⵏ ⵏⵏⵙ 

ⴰⵛⴽⵓ ⵉⵜⵜⵓⵙⵎⵙⴰⵙⴰ ⵓⵙⵓⵔⵙ ⴰⵎⵙⵙⵓⴳⵓⵔ ⵉ ⴷⵔⵓⵖ ⴷⴷ 23 ⵏ ⵢⵉⴼⴹ ⵙⴳ 

ⵉⵎⵣⵣⵓⵍⵏ ⵏ ⵜⴷⵓⵙⵉ ⵙ ⴽⵔⴰ ⵉⴳⴰ ⵜⵜ ⴰⵏⴰⵡⵏ ⵏⵏⵙⵏ.  

o ⴰⵙⵉⵖⵢ ⵏ ⵓⵙⴽⴰⵏ ⴰⴷⵓⵙⴰⵏ  



 

 

ⵉⴳⴰ ⵓⵙⵙⵉⵖⵢ ⵏ ⵓⵙⴽⴰⵏ ⴰⴷⵓⵙⴰⵏ ⵉⵊⵊⵏ ⵙⴳ ⵜⵔⵙⴰⵍ ⵉⵍⵍⴰⵏ ⴳ ⵓⵎⵓⴽⵏ ⵏ ⵓⵏⴳⵔⴰⵡ 

ⴰⴷⵓⵙⴰⵏ ⴰⵏⴰⵎⵓⵔ ⵏⵏⵉ ⵖⴼ ⴷ ⵢⵓⵡⵉ ⵓⵣⵔⴼ ⴰⵙⴰⵜⵉ ⵓⵟⵟⵓⵏ 22.06. ⴰⵛⴽⵓ ⵀⴰⵏ ⴰⵙⵎⵀⵍ ⵏ 

ⵓⵙⴰⵡⵔ ⵏ ⵓⴼⵔⴰⴳ ⴰⵏⴰⵎⵓⵏ ⵙ ⵓⵢⵏⵏⴰ ⵙ ⵉⵔⵓⵔⴰ ⵉ ⵉⵏⴰⵔⵓⵣⵏ ⵏ ⵉⵎⵖⵔⴰⴱⵉⵢⵏ, ⴷ ⵓⵙⵀⵡⵏ 

ⵏ ⵡⴰⴷⴰⴼ ⵖⴼ ⵜⵏⴰⴼⵓⵜⵉⵏ ⵏ ⵜⵏⵙⵏⵓⵊⵊⵉⵜ ⴷ ⵓⵙⵉⵜⵜⵢ ⵙⴳ ⵜⵙⵎⴽⵜⴰ ⵏⵏⵙⵏⵜ, ⴷ ⵓⴱⵟⵟⵓ 

ⵉⵎⵙⴰⵙⴰⵏ  ⵉ ⵜⵏⴰⴼⵓⵜⵉⵏ ⵏ ⵓⵙⵓⵊⵊⵉ ⴷⵉ ⵜⵎⵓⵔⴰ ⵏ ⵜⵎⵓⵔⵜ  ⴰⵔ ⵉⵣⵔⵔⵉ ⵙ ⵓⵙⵃⴷⵓⴷⵉ 

ⵏ ⵜⵓⵚⴽⴰⵡⵉⵏ ⵜⵉⴷⵓⵙⴰⵏⵉⵏ ⵜⵉⵏⴱⵣⴰⵣⵉⵏ, ⵙ ⵓⵙⵏⵜⵉ ⵙ ⵓⵎⵓⴽⵏ ⵏ ⵜⵎⵔⵙⴰⵍ ⵏ ⵜⴽⵙⴰ 

ⵜⴰⴷⵓⵙⴰⵏⵜ ⴷ ⵜⴰⵎⵣⵡⴰⵔⵓⵜ ⵉⴷⴷⵖ ⵜⴳⴰ ⵜⴰⵏⵉⵍⴰ ⵜⴰⵎⵣⵡⵔⵓⵜ ⵉ ⵉⵎⵓⴹⴰⵏ ⴳ ⵓⴱⵔⵉⴷ 

ⵢⵉⵍⵉ ⵏ ⵓⵙⵓⵊⵊⵉ, ⴷ ⴰⵡⴷ ⴰⵙⵉⵖⵢ ⵏ ⵉⵙⴳⴰⵏⴼⵓⵜⵏ. ⵓⵍⴰ ⴰⵙⵎⵔⵙⵍ ⵏ ⵓⵣⵓⵛⵛⵉⵍ ⵏ ⵉⵡⵇⵇⴰⵔ 

ⵏ ⵓⵙⴰⴽⴰ ⵏ ⵓⵙⵓⵊⵊⵉ. 

ⴰⵔ ⵜⵙⵔⵓⵙ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵉⴼⵔⴰⴳ ⴰⵏⴰⵎⵓⵏ ⴰⵎⵓⴽⵏ ⵏ ⵢⵉⴳⵔ ⵏ ⵜⴷⵓⵙⵉ ⵙⴳ 

ⵜⵣⵉⵣⵡⵔⵉⵏ ⵜⵉⵣⵜⵕⴰⵜⵉⵊⵉⵢⵉⵏ ⵉ ⵜⵙⵔⵜⵉⵜ ⵏ ⵜⵡⵓⵔⵉ ⵏⵏⵙ ⴳ ⵎⵉⵏ ⵉⵙⵓⴳⵔⵏ 

ⴰⵙⵃⴷⵓⴷⵉ ⵏ ⵜⴼⴰⴷⵉⵡⵉⵏ ⵉⵎⵙⴰⵙⴰⵏ ⴷ ⵓⵙⵓⴳⴳⵣ ⵏ ⵓⵙⴰⵡⵔ ⴰⵎⵓⵏⴰⵏⵏⵏⵉ ⵉⵙⵔⵙⵏ 

ⴰⵏⴰⵎⵓⵔ ⴳ ⵡⵓⵍ ⵏ ⵜⵡⵓⵔⵉⵡⵉⵏ ⵏⵏⵙ, ⴷⵉ ⵓⵙⴰⵜⵉ ⴰⴷ ⵜⵙⵖⵣⵏ ⵜⵎⴰⵡⴰⵙⵜ ⴰⵕⵥⵥⵎ ⵉ 

ⵜⵓⴳⵜⵜ ⵏⵉⵙⵏⴼⴰⵔⵏ ⵉⵥⵟⵡⴰⵏ ⴷ ⵉⵜⵜⵓⵥⵟⴰⵏ ⵙ ⵜⵓⴳⵜⵜ, ⵎⴰ ⵔⴰⴷ ⴰⴷ ⵢⵉⵍⵉ ⵓⵙⵓⵜⵜⵢ ⵏ 

ⵜⵙⵎⴽⵜⴰ ⵏ ⵜⵏⴰⴼⵓⵜⵉⵏ ⵏ ⵓⵙⵓⵊⵊⵉ ⴷ ⵜⴷⵓⵙⵉ ⵉⵜⵜⵓⵙⵏⴽⴰⴷⵏ ⵉ ⵓⵎⴰⴹⵓⵏ ⴳ ⵎⵉⵏ ⵉⵍⵍⴰ 

ⵓⵙⵙⵉⵖⵢ ⴷ ⵓⵙⵎⴰⵢⵏⵓ ⵏ ⵜⵓⵚⴽⴰ ⵜⴰⵏⴰⴷⴷⴰⵢⵜ ⵏ ⵜⴷⵓⵙⵉ ⵖ ⴽⵔⴰ ⵉⴳⴰ ⵜⵜ ⵜⵉⵎⵏⴰⴹⵉⵏ ⵏ 

ⵜⴳⵍⴷⵉⵜ. ⵉⵡⴰ ⵉⴷⴷⵖ ⵉⵙⵙⵓⵜⵔ ⵓⵏⴰⵖⵉⵣ ⵏ ⵓⵎⵓⴽⵏ ⴰⴷ ⴰⴷⴰⵙⵉⵍ ⵖⴼ ⵓⵙⵡⵉⵔ ⴰⵏⴱⵔⴰⵣ 

ⴰⴷ ⵜⵉⵍⵉ ⵜⵓⵚⴽⴰ ⵜⴰⵎⵙⵓⵊⵉⵜ ⵉⵖⵓⴷⴰⵏⵉⵥⴹⴰⵕⵏ ⴰⴷ ⵜⵎⵓⵏ ⴰⴽⴷ ⵓⵙⵏⴼⵍ ⴰⴷ ⴰⵏⴰⵎⵓⵏ ; 

ⵉⵍⵜⴰⵖ ⵍⵎⵖⵔⵉⴱ ⴳ ⵓⵙⵡⴰⵍⴰ ⴰⵙⵜⵕⴰⵜⵉⵊⵉ ⵉⴱⴷⴷⴰⵏ ⵖⴼ ⵓⵣⵣⵉⴳⵣ ⵏ ⵜⵓⵚⴽⴰⵡⵉⵏ ⴰⴷ 

ⵜⵜⴰⴼ ⴰⴷ ⵉⵙⴷⵓⵙ ⴰⴷⴰⴼ ⵏ ⵉⵎⵣⴷⴰⵖ ⵉ ⵜⵏⴰⴼⵓⵜⵉⵏ ⵜⵓⴷⵓⵙⴰⵏⵉⵏ ⴳ ⵡⴰⴷⴷⴰⴷⵏ ⵉⴼⵓⵍⴽⵉⵏ, 

ⵉⵜⵜⵓⵔⵏⴰ ⴳ ⵓⵙⴰⵜⵜⵢ ⵏ ⵜⵣⵎⵔⵜ ⵏ ⵜⵉⵙⵉ ⵉ ⵡⴰⵟⵟⴰⵚ ⵏ ⵜⵎⵔⵙⴰⵍ ⵜⵉⴷⵓⵙⴰⵏⵉⵏ. 

1. ⴰⵙⴷⵓⵙ ⵏ ⵜⵣⵎⵔⵜ ⵏ ⵜⵉⵙⵉ ⵜⴰⵙⴳⴰⵏⴼⴰⵏⵜ  

ⵉⴱⴷⴷⴰ ⵓⵣⴳⴳⵉⵔ ⵏ ⵓⵖⴰⵡⴰⵙ ⵏ ⵓⵙⴱⴰⵔⵡ ⴷ ⵓⵙⵉⵖⵢ ⵏ ⵓⵙⴽⴰⵏ ⴰⵙⴳⴰⵏⴼⴰⵏ, ⵖⴼ 

ⵓⵙⴷⵓⵙ ⵏ ⵜⵣⵎⵔⵜ ⵏ ⵜⵉⵙⵉ ⵉ ⵜⵎⵔⵙⴰⵍ ⵜⵉⴷⵓⵙⴰⵏⵉⵏ ⴷ ⵜⵙⴳⵏⴰⴼⵉⵏ ⵎⵉⵏⵣⵉ ⵉⵜⵜⵓⴳ ⴷⵉ 

ⵎⴰⵏ ⴰⵢⴰ ⵓⵙⵃⴷⵓⴷⵉⵏ ⵡⵓⴳⴳⴰⵔ ⵏ 2306 ⵏ ⵜⵉⵙⵉ ⵙ ⵓⵙⵎⵔⵙ ⵏ ⵜⵓⴳⵜⵜ ⵏ ⵉⵙⴳⴰⵏⴼⵓⵜⵏ 

ⵉⵎⴰⵢⵏⵓⵜⵏ ⵣⵣⵉⴳⵙⵏ ⴰⵚⴽⵓ ⵏ ⵓⵙⴳⴰⵏⴼⵓ ⴰⵙⴷⴰⵡⴰⵏ ⴷ ⵙⵎⵎⵓⵙ ⵏ ⵡⴰⵎⵎⴰⵙⵏ ⵉⵙⴳⵏⴰⴼⵏ 

ⵉⵏⵎⵏⴰⴹⵏ/ⵉⵙⴳⴰⵡⴰⵏ, ⴷ 05 ⵏ ⵉⵙⴳⵏⴰⴼⵏ ⵏ ⵡⴰⴷⴰⵙ ⴷ 04 ⵏ ⵡⴰⵎⵎⴰⵙⵏ ⵏ ⵜⵙⵏⵓⵊⵉⵜ ⵉ 

ⵡⴰⴷⴰⵙ ⴷ ⵓⵙⴳⵏⴰⴼ ⵏ ⵡⴰⵙⵙ ⴷ ⵡⴰⵎⵎⴰⵙ ⴰⵏⵎⵏⴰⴹ ⵉ ⵍⵉⵏⴽⵓⵍⵓⵊⵉⵢⴰ ⴷⵉⵖ. 

2. ⴰⵙⵉⵖⵢ ⵏ ⵜⵎⵔⵙⴰⵍ ⵏ ⵓⵙⴷⴷⵓⵍ ⴰⴷⵓⵙⴰⵏ ⵎⵣⵡⴰⵔⵏ 

ⴳ ⵓⵙⴰⵜⵉ ⵏ ⵓⵙⵉⵖⵢ ⵏ ⵜⵎⵔⵙⴰⵍ ⵏ ⵓⵙⴷⴷⵓⵍ ⴰⴷⵓⵙⴰⵏ ⵜⵉⵎⵣⵡⴰⵔⵜ ⵉⵜⵜⵓⵙⵡⵜⴰⵏ 

ⴳ 1400 ⵏ ⵜⵎⵔⵙⵍⵜ ⵜⴰⴷⵓⵙⴰⵏⵜ, ⵉⵜⵜⵓⴳ ⵓⵙⵓⴳⴳⵣ ⵏ ⵓⵖⴰⵡⴰⵙ ⴰⴷ ⵖⴼ ⴽⵕⴰⴹ ⵉⴳⴹⵎⴰⵏ, 

ⵉⴳⴹⵎ ⵜⴰⵎⵣⵡⴰⵔⵓⵜ 460 ⵏ ⵜⵎⵔⵙⵍⵜ, ⵉⴳⴹⵎ ⵡⵉⵙ ⵙⵏⴰⵜ 445 ⵏ ⵜⵎⵔⵙⵍⵜ ⴷ ⵉⴳⴹⵎ 

ⵡⵉⵙ ⴽⵕⴰⴹⵜ 429 ⵏ ⵜⵎⵔⵙⵍⵜ. 

ⵎⵛⵉⵙ ⵜⵍⵍⴰ ⵜⵡⵓⵔⵉ ⵖⴼ ⵓⵙⵙⴹⵕⵓ ⵏ ⵓⵙⵏⴼⴰⵔ ⵏⵏⵉⴹⵏ ⵙ ⵜⵣⵎⵔⵜ ⵏ ⵜⵉⵙⵉ ⵉⵜⵜⵓⴷⵎⴰⵏ 

ⵏ ⴷⵔⵓⵖ 9.010 ⵏ ⵜⵉⵙⵉ, ⵉⴱⴹⴰⵏ ⵖⴼ 4 ⵏ ⵡⴰⵎⵎⴰⵙⵏ ⵉⵏⵙⴳⵏⴰⴼⵏ ⵉⵙⴷⴰⵡⴰⵏ ⴷⵉ ⴰⴳⴰⴷⵉⵔ 



 

 

- ⵕⵕⴰⵛⵉⴷⵉⴰ- ⵍⵄⵢⵓⵏ- ⴰⵙⴳⵏⴰⴼ ⵏ ⴱⵏ ⵙⵉⵏⴰ ⴳ ⵕⵕⴱⴰⵟ ⴷ ⴰⵡⴷ 30 ⵏ ⵡⴰⵎⵎⴰⵙ 

ⴰⵙⴳⵏⴰⴼ ⴰⵏⵎⵏⴰⴹ/ ⴰⵙⴳⴰⵡⴰⵏ ; ⴷ 23 ⵏ ⵓⵙⴳⵏⴰⴼ ⵏ ⵡⴰⴷⴰⵙ ; ⴷ 06 ⵏ ⵡⴰⵎⵎⴰⵙ ⵏ ⵓⵙⵓⵊⵊⵉ 

ⵏ ⵡⴰⴷⴰⵙ ; ⴷ 03 ⵉⵙⴳⵏⴰⴼⵏ ⵉⵜⵜⵓⵥⵍⴰⵢⵏ ; ⴷ 03 ⵉⵙⴳⵏⴰⴼⵏ ⵉ ⵜⵎⵓⴹⴰⵏ ⵏ ⵢⵉⵎⴰⵏ ; ⴷ 03 ⵏ 

ⵜⵣⵣⵔⴰⵢⵉⵏ ⵏ ⵡⴰⵙⵙ/ⵉⵙⴳⵏⴰⴼⵏ ⵏ ⵡⴰⵙⵙ. 

ⵉⴷⴷ ⵉⵙⵏⴼⴰⵔⵏ ⵉⵎⴰⵢⵏⵓⵜⵏ ⵉⵜⵜⵓⵙⵖⴰⵡⵙⴰⵏ ⴳ ⵓⵙⴳⴳⵯⴰⵙ ⵏ 2024, ⴰⵔ ⵜⵜⴰⵡⴹ 

ⵜⵣⵎⵔⵜ ⵏⵏⵙⵏ ⵏ ⵜⵉⵙⵉ ⵉⵜⵜⵓⴷⵎⴰⵏ ⵖⵔ 2.650 ⵏ ⵜⵉⵙⵉ, ⴱⴹⵓⵏⵉⵏ ⵖⴼ ⵡⴰⵎⵎⴰⵙ 

ⴰⵎⵙⴳⵏⴰⴼ ⴰⵙⴷⴰⵡⴰⵏ ⴱⵏⵉ ⵎⵍⵍⴰⵍ ⴷ ⵓⵙⵏⴼⵍ ⵏ ⵓⵙⵏⴳⴰⵏⴼ ⴰⵏⴰⵎⵏⴰⴹ ⵏ ⴳⵯⵍⵎⵉⵎ ⵖⵔ 

ⴰⵙⴳⵏⴰⴼ ⴰⵙⴷⴰⵡⴰⵏ, ⴷ 06 ⵏ ⵡⴰⵎⵎⴰⵙⵏ ⵉⵙⴳⵏⴰⴼⵏ ⵉⵏⵎⵏⴰⴹⵏ/ ⵉⵙⴳⴰⵡⴰⵏⵏ ; ⴷ ⵓⵚⴽⵓ ⵏ 20 

ⵏ ⵓⵙⴳⵏⴰⴼ ⵉ ⵡⴰⴷⴰⵙ ; ⵓⵍⴰ 01 ⵡⴰⵎⵎⴰⵙⵏ ⵏ ⵓⵙⵓⵊⵊⵉ ⵉ ⵡⴰⴷⴰ ; ⴷ 03 ⵉⵙⴳⵏⴰⴼⵏ ⵉ 

ⵜⵎⴰⴹⵓⵏⵉⵏ ⵜⵉⵏⵉⵎⴰⵏⵉⵏ. 

❖ ⴰⵙⵎⵓⵟⵟⵏ ⵏ ⵓⵏⴳⵔⴰⵡ ⵏ ⵜⴷⵓⵙⵉ  

ⵜⴱⴱⵉ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵜⵉⵙⵓⵔⵉⴼⵉⵏ ⵜⵉⵅⴰⵜⴰⵔⵉⵏ ⴳ 

ⵓⵙⵎⵀⵍ ⵏ ⵓⵙⴰⵡⵔ ⴰⴼⴰⴷ ⴰⴷ ⵢⵉⵍⵉ ⵓⴹⴼⴼⵓⵕ ⵏ ⵓⵙⵓⴳⴳⵣ ⴰⵎⴳⴰⵢ ⵉ ⵉⵙⴰⵡⵔⵏ ⵉⵎⵓⴽⵏⵏ 

ⵉ ⵓⵏⴳⵔⴰⵡ ⴰⴷⵓⵙⴰⵏ ⴰⵢⵏⵏⴰ ⵖⴼ ⵉⵜⵜⵓⵙⵎⴰⵜⴰ ⵓⴼⵔⴰⴳ ⴰⵏⴰⵎⵓⵏ ⴷ ⵓⵙⴰⴳⴳⵯ ⴰⴷⵓⵙⴰⵏ 

ⵉⵙⵎⴷⵏ, ⵙⵍⴰⵡⴰⵏ ⴰⴽⴽⵯ ⴳ ⵎⵉⵏ ⵉⵇⵇⵏⵏ ⵖⵔ ⵜⵎⵀⵍⵜ ⵏ ⵓⵙⵡⵜⵜⵙ ⴷ ⵓⵙⵀⵡⴰⵏ ⵏ ⴽⵔⴰ ⴳⴰ 

ⵜⵜ ⵜⵉⵎⴳⴳⵉⵜⵉⵏ ⵉⵣⴷⵉⵏ ⴰⴽⴷ ⵓⴱⵔⵉⴷ ⵏ ⵉⵙⵓⵊⵊⵉⵜⵏ ⴷ ⵓⵙⵡⵓⴷⴷⵓ ⵏ ⵜⵎⵀⴰⵍⵉⵏ 

ⵜⵉⵎⵙⵙⵓⴳⵓⵔⵉⵏ, ⵙ ⵜⵉⴳⴳⵉ ⵏ ⵓⵏⴳⵔⴰⵡ ⴰⵙⵏⵎⴰⵍⴰⵢ ⵉⵎⵙⴰⴷⴰⴼⵏ ⵉ ⵓⵙⵎⴰⵜⵜⵔ ⴷ 

ⵓⵙⵎⴽⵍ ⴷ ⵓⵙⵎⵔⵙ ⵏ ⵇⵇⴰⵃ ⵓⵎⵍⴰⵏ ⵉⴷⵙⵍⴰⵏⵏ ⵉⵥⵍⵉⵏ ⵙ ⵉⴳⵔ ⴷ ⵓⵙⴰⴷⴼ ⵏⵏⵙ ⴰⴽⴷ 

ⵓⵏⴳⵔⴰⵡ ⴰⴽⴷ ⵓⴼⵔⴰⴳ ⴰⵏⴰⵎⵓⵏ ⵏⵏⵉⴹⵏ ⵙ ⵎⵉⵏ ⵉⴳⴳⵓⵔⵏ ⴷ ⵓⴱⵔⵉⴷ ⵉⵏⵎⵏ ⵉⴼⵍⵙ. 

ⵀⴰⵏ ⵓⵙⴰⵡⵔ ⴰⴷ ⴰⵙⵙ ⴰ ⴰⵔ ⴷ ⵉⵜⵜⵓⵎⴰⵏ ⴳ ⵜⵉⵍⴰⵡⵜ ⴳ ⴽⵔⴰ ⵉⴳⴰ ⵜⵜ ⵜⵉⵏⵎⴰⴹⵉⵏ ⵏ 

ⵜⴳⵍⴷⵉⵜ ⴰⵛⴽⵓ ⵉⴽⵛⵎ ⵓⵏⴳⵔⴰⵡ ⴰⵎⴰⵢⵏⵓ ⵜⴰⵡⵓⵔⵉ ⵖⴼ ⵓⵙⵡⵉⵔ ⴰⵏⴰⵎⵎⴰⵙ ⴰⵙⴳⵏⴰⴼ 

ⴰⵎⵇⵔⴰⵏ, ⵉⵜⵜⵓⵙⵎⴰⵜⴰ ⵖⴼ ⵓⵙⵡⵉⵔ ⴰⵏⴰⵎⵓⵔ ⵎⴰ ⵔⴰⴷ ⵢⴰⵎⵥ ⴰⵎⵎⴰⵙⵏ ⵉⴷⵓⵙⴰⵏⵏ ⴷ 

ⵉⵙⵎⵏⵎⴰⵍⵏ, ⵓⵍⴰ ⵜⵉⵣⵣⵔⴰⵢⵉⵏ ⵏ ⵢⵉⴳⵔ ⵉⵥⵍⵉⵏ, ⴰⵛⴽⵓ ⵉⵜⵜⵓⴳ ⴷⵉ ⵎⴰⵏ ⴰⵢ : 

• ⴰⵣⵣⵉⴳⵣ ⴷ ⵓⵙⵓⴳⴳⵣ ⵏ ⵓⵏⴳⵔⴰⵡ ⴰⵙⵏⵎⴰⵍⵢ ⴰⵎⵙⴳⵏⴰⴼ ⴰⵎⵙⴰⴷⴰⴼ 

ⵖⴼ ⵓⵙⵡⵉⵔ ⵇⵇⴰⵃ ⵉⵙⴳⵏⴰⴼⵏ ⵉⴳⴷⵓⴷⴰⵏⵏ ⴷⵉ ⵎⴰⵕⵕⴰ ⵙⵏⴰⵜ ⴷ ⵎⵔⴰⵡⵜ 

ⵏ ⵜⵎⵏⴰⴹⵉⵏ ; 

• ⴰⵙⵓⴳⴳⵣ ⵏ ⵓⵏⴳⵔⴰⵡ ⴰⵙⵏⵎⴰⵍⴰⵢ ⵉⵥⵍⵉⵏ ⵙ ⵜⵎⵙⴰⵍ ⵏ ⵓⵙⴷⴷⵓⵍ ⴰⴷⵓⵙⴰⵏ 

ⴰⵎⵣⵡⴰⵔⵓ ⵖⴼ ⵓⵙⵡⵉⵔ ⵏ ⵇⵇⴰⵃ ⵜⵉⵎⵏⴰⴹⵉⵏ ⵏ ⵜⴳⵍⴷⵉⵜ (ⴳ ⵓⴱⵔⵉⴷ ⵏ 

ⵓⵙⵓⴳⴳⵣ) ; 

• ⴰⵙⵙⵓⴷⵓ ⴳ ⵜⵡⵓⵔⵉ ⵖⴼ ⵓⵙⵡⵉⵔ ⵏ ⵓⵙⵡⵓⵔⵉ ⵏ ⵜⴷⴰⴱⵓⵜⵉⵏ ⵉⵎⵙⴰⵙⴰⵏ 

ⵉ ⵓⵣⴷⴰⵢ ⵏⴳⵔ ⵉⵎⴳⴰⵡⵏ ⵉⵙⵏⵎⴰⵍⴰⵢⵏ ⴷ ⵉⵙⴳⵏⴰⴼⵏ ⵉⴹⴼⴰⵕⵏ  ⵉ 

ⵜⵎⴰⵡⴰⵙⵜ ⴰⴽⴷ ⵓⴷⴰⵙⵉⵍ ⵏ ⵉⵙⴼⴽⴰ ⵉⵏⴰⵎⵓⵔⵏ ; 

• ⴰⵙⴳⵎⴹ ⵏ ⵜⵎⵢⴰⵇⵇⴰⵏⵜ ⵜⴰⵎⴽⵕⴰⴹⵜ ⵏ ⵜⵙⴳⴳⵉⵏ ⵏⴳⵔ ⵜⵎⴰⵡⴰⵙⵜ ⵏ ⵜⴷⵓⵙⵉ 

ⴷ ⵓⴼⵔⴰⴳ ⴰⵏⴰⵎⵓⵏ ⴷ ⵜⵎⵀⵍⴰ ⵜⴰⵎⴰⵜⴰⵢⵜ ⵉ ⵜⴼⵍⵙⵜ ⵜⴰⵏⴰⵎⵓⵔⵜ ⴷ 



 

 

ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵉ ⵜⵉⴹⴰⴼ ⵏ ⵓⵃⵟⵟⵓ ⵏ ⵉⵙⴽⴼⴰ ⵉⵍⴰⵏ ⵜⴰⴼⵔⵉⵙⵜ 

ⵜⴰⵏⵉⵎⴰⵏⵜ. 

ⵜⴰⵏⴳⵔⴰⵡⵜ ⵜⴰⵙⵏⵎⴰⵍⴰⵢⵜ ⵜⴷⵓⵙⴰⵏⵜ ⵜⴰⵏⴰⵎⵓⵔⵜ ⵜⴰⵎⵙⴰⴷⴰⴼⵜ ⵏⵏⵉ ⵜⴳⴰ ⵜⵎⴰⵡⴰⵙⵜ ⵏ 

ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵔⴰⴷ ⴷ ⵜⴰⵡⵉ :  

• ⴰⵙⵀⵡⴰⵏ ⵏ ⵡⴰⴷⴰⴼ ⴷ ⵓⵙⴱⵖⵔ ⵏ ⵉⵎⵓⴹⴰⵏ ⵙⴳ ⵜⵡⵓⵔⵉⵡⵉⵏ ⵜⵉⴷⵓⵙⴰⵏⵉⵏ ⴷⵉⵏⵏⴰ 

ⵙ ⵔⴰⵏ ⵉⵍⵉⵏ ⴷⵉⴳⵙ ⴳ ⵜⴳⵍⴷⵉⵜ, ⴰⴽⴷ ⵓⴹⴼⵓⵕ ⵉⵛⵡⴰⵏ ⵉ ⵡⴰⴷⴷⴰⴷ ⵏⵏⵙⵏⵏ 

ⴰⴷⵓⵙⴰⵏ ; 

• ⴰⵙⵙⵔⵅⵓ ⵏ ⵢⵉⴳⴳ ⵏ ⵉⵎⵙⴳⵏⴰⴼⵏ ⵖⴼ ⵓⵙⴷⴰⵡ ⴰⴷⵓⵙⴰⵏ ⴰⴷⵓⵙⴰⵏ ⵏⴰⵎⵓⵟⵟⵓⵏ 

ⵉⵥⵍⵉⵏ ⵙ ⵓⵎⵓⴹⵉⵏ ; 

• ⴰⵙⴷⵔⵉⵙ ⵏ ⵡⴰⴽⵓⴷⵏ ⵏ ⵓⵙⵓⴳⴳⵎ ⴷ ⵓⵙⵀⵡⵏ ⵏ ⵜⵎⵀⴰⵍⵉⵏ ⵏ ⵓⵣⵣⵔⴰⵢ ⴷ 

ⵓⵣⵎⵎⴻⵎ ⵏ ⵜⵙⵎⴰⵍⵉⵏ, ⴷ ⵓⵙⵎⵓⵜⵜⴳ ⵏ ⵜⵙⵎⵉⵍⵉⵏ ⵜⵙⵏⵓⵊⵢⵉⵏ ⵜⵉⵎⵓⵟⵟⴰⵏ ; 

• ⴰⵣⴳⴳⵉⵔ ⴰⵙⵓⵊⵊⵉ ⵏ ⵡⴰⵔⴰⵢ ⵏⵖ ⴰⵡⴷⵎⵓ ⵜⵜⴰⴼ ⴰⴷ ⵢⵉⵍⵉ ⵓⵜⴰⵎ ⵏ ⵏ ⵉⵎⵓⴽⵔⵉⵙⵏ 

ⵉⴷⵓⵙⴰⵏⵏ ⵉⵎⴰⵜⴰⵢⵏ ⵉⴱⴰⵔⵡⵓⵏ ; 

• ⵉⵡⵙ ⴳ ⵓⵙⵀⵡⴰⵏ ⵏ ⵜⵎⴳⴳⵉⵜⵉⵏ ⴷ ⵜⴱⵔⵉⴷⵉⵏ ⵉⵇⵏⵏ ⵖⵔ ⵓⵙⴱⵖⵔ ⵙⴳ 

ⵜⵡⵓⵔⵉⵡⵉⵏ ⵜⵉⴷⵓⵙⴰⵏⵉⵏ ⴷ ⵜⵙⵏⴳⴰⵏⴼⵉⵏ ⴷ ⵜⵏⴼⵍⴰⵢⵉⵏ ; 

• ⴰⵙⴷⵓⵙ ⵏ ⵜⵉⵏⵏⵓⴱⴹⴰ ⵏ ⵜⵎⵔⵙⴰⵍ ⵜⵉⴷⵓⵙⴰⵏⵉⵏ ⵙ ⵓⵙⵡⵓⴷⴷⵓ ⵏ ⵉⵎⵏⴰⵍⴰⵜⵏ ⴷ 

ⵉⵎⴰⴳⴰⵡⵏ ⵏ ⵓⵙⵏⴱⴳⵉ ⴷ ⵢⵉⵍⵉ ⵏ ⵜⴼⴰⵜⵓⵔⵉⵏ ; 

• ⴰⵙⵡⵓⴷⴷⵓ ⵏ ⵓⵙⴷⴰⵡ ⵏ ⵓⵙⵓⵊⵊⵉ ⴰⵎⵓⵟⵟⵓⵏ ⵉ ⵓⵏⴰⵎⵓⵔ ⵙ ⵓⵙⵖⵣⵏ ⴰⴷⵙⵍⴰⵏ ⵖⴼ 

ⵓⵎⵏⵣⴰⵢ ‘’ⴰⵊⵎⵉⵍ ⵏ ⵜⴷⵓⵙⵉ’’ ; 

• ⴰⵙⵓⴳⵔ ⵏ ⵓⵙⵡⵓⴷⴷⵓ ⵉⵖⵓⴷⴰⵏ ⵉ ⵜⵡⵓⵔⵉⵡⵉⵏ ⵜⵉⴷⵓⵙⴰⵏⵉⵏ ⴷ ⵓⵙⴼⵓⵍⴽⵉ ⵏ ⵢⵉⵙⵢ 

ⵏ ⵉⵖⵜⴰⵙⵏ ⵏⵏⵉ ⵉⵙⵡⵜⵜⴰⵙⵏ ⴰⵏⴰⵎⵓⵔ ; 

• ⵉⵡⵙ ⴳ ⵓⵣⴳⴳⵉⵔ  ⵏ ⵉⴼⵙⴰⵢⵏ ⵉⵜⵜⵢⴰⴼⵏ ⴳ ⵢⵉⴳⵔ ⵏ ⵜⵙⴳⵏⴰⴼⵜ ⵙ ⵜⵓⴳⴳⵓⴳⵜ 

ⴷ ⵜⴷⵓⵙⵉ ⵜⴰⵍⵉⴽⵟⵕⵓⵏⵉⵜ ⴷ ⵜⵉⴹⴰⴼ ⵙⴳ ⵜⵓⴳⴳⵓⴳⵜ ; 

• ⴰⵙⵃⴷⵓⴷⵉ ⵏ ⵜⴻⵜⴽⵏⵓⵍⵓⵊⵉⵜ ⵏ ⵡⵓⵎⵍⴰⵏ ⴳ ⵎⵉⵏ  ⵢⴰⴽⴽⴰⵏ ⵉ ⵓⵏⴳⵔⴰⵡ ⴰⴷⵓⵙⴰⵏ 

ⴰⵎⵙⴰⵙⴰ ⴰⴽⴷ ⵜⵣⵣⵉⴳⵣⵉⵏ ⵜⵉⵜⴽⵏⵓⵍⵓⵊⵉⵢⵉⵏ ⴷ ⵓⵙⴼⵓⵍⴽⵉ ⴰⵙⵓⵍⴰⵏ ⵉ 

ⵜⵡⵓⵔⵉⵡⵉⵏ ⵉⵜⵜⵓⵙⵎⵏⴰⴷⵏ ⵉ ⵉⵎⵓⴹⴰⵏ ; 

ⵉⴳⴰ ⵓⵏⴳⵔⴰⵡ ⴰⵙⵏⵎⴰⵍⴰⵢ ⵉ ⵓⵙⴳⵏⴰⴼ ⵉⵛⵜ ⵏ ⵜⵢⴰⴼⵓⵜ ⵉ ⵓⵙⴰⵡⵔ ⴰⴷ ⴷ ⵜⵔⵙⵍⵜ ⵏ 

ⵓⵙⵜⵔⴰⵔ ⵏ ⵢⵉⴳⵔ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ, ⵉⴷⴷⵖ ⵉⵜⵜⵓⵙⵖⴰⵡⵙⴰ ⵓⵏⴳⵔⴰⵡ 

ⴰⵙⵏⴰⵎⴰⵍⵢ ⵉⵙⵎⴷⵏ ⴰⵎⴰⵢⵏⵓ ⵉ ⵉⵙⴳⵏⴰⴼⵏ  ⵃⵎⴰ ⴰⴷ ⵢⵉⵍⵉ ⵓⵙⵖⵓⴷⵓ ⵏ ⵜⵎⵙⵙⵓⴳⵓⵔⵜ ⵏ 

ⵡⵓⵎⵍⴰⵏ ⴷ ⵜⵎⵀⴰⵍⵉ ⴰⴳⵯⵏ ⵏ ⵜⵎⵔⵙⴰⵍ ⵜⵉⴷⵓⵙⴰⵏⵉⵏ ⴳ ⵎⵉ ⵉⴳⴳⵓⵔⵏ ⴰⴽⴷ ⵉⵙⵡⴰⵍⴰⵏⵜ 

ⵉⵙⵜⵔⴰⵜⵉⵊⵉⵢⵏ ⵏ ⵍⵎⵖⵔⵉⴱ ⴳ ⵢⵉⴳⵔ ⵏ ⵜⴷⵓⵙⵉ ⴷ ⴼⵔⴰⴳ ⴰⵏⴰⵎⵓⵏ . ⴰⵔ ⵢⴰⴽⴽⴰ 

ⵓⵏⴳⵔⴰⵡ ⴰⴷ ⴰⵏⵎⴰⵍⴰⵢ ⴰⵎⵙⵎⴰⴷ ⵙ ⵜⵏⵓⵎⵎⵙⴰ ⵏ ⵜⵏⵎⵎⴰⵍⵉⵏ ⵜⵉⵎⵙⵓⵊⵊⵢⵉⵏ ⴷ 

ⵜⵎⵙⵙⵓⴳⵓⵔⵉⵏ ⴷ ⵜⵣⵕⴼⴰⵏⵉⵏ, ⵙ ⵓⵢⴰ ⵉⴷⴷⴰ ⴰⴷ ⵢⵉⵍⵉ ⵓⵙⴷⵓⵙ ⴷ ⵓⵣⴷⴰⵢ ⵉⵖⵓⴷⴰⵏ ⵉ 

ⵜⴼⵔⵉ ⴷ ⵜⴽⵙⵙⴰ ⴷ ⵢⵉⵙⵉ ⵏ ⵜⵖⵜⴰⵙⵉⵏ ⵉⵙⴼⴰⵡⵏ ⴷ ⵜⵔⵏⵉ ⵏ ⵜⵙⵓⴳⴰⵔ 

ⵜⵉⵎⵙⵡⵓⵔⵉⵢⵉⵏ.  



 

 

❖ ⴰⵙⴷⵓⵙ ⵏ ⵡⴰⴷⴰⴼ ⵖⵔ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ 

1. ⴰⵙⴼⵍⵙ ⵏ  ⵢⵉⵍⵉ ⵉⵙⴰⴼⴰⵔⵏ  

ⵉⴳⴰ ⵓⵙⴼⵍⵙ ⵏ ⵢⵉⵍⵉ ⵏ ⵉⵙⴰⴼⵔⵏ ⴳ ⵍⵎⵖⵔⵉⴱ ⴰⵎⵙⴰⵔⴰⵙ ⴰⵙⵜⵔⴰⵜⵉⵊⵉ ⵙ 

ⵉⵏⵓⵕⵣ ⴰⴷ ⵜ ⵢⴰⵡⴹ ⵖ ⵎⴰⴷ ⵏⵏ ⵓⵔ ⵢⴰⴳⴳⵓⴳⵏ ⴷ ⵓⵙⴼⵍⵙ ⵏ ⵉⵙⵖⴰⵡⵙⴰⵜⵏ ⵏ ⵜⵎⴰⵣⵉⵔⵜ 

ⵙⴳ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ ⵉⵏⴱⵣⴰⵣⵏ ⵉ ⵜⴹⴼⵓⵕⵉ ⵏ ⵜⵙⵏⵓⵊⵉⵜ ⵜⴰⵎⵔⵏⵉⵡⵜ 

ⵖⴼ ⵜⵏⴰⴼⵓⵜⵉⵏ ⵜⵉⴷⵓⵙⴰⵉⵏⵉⵏ. ⵜⵜⵓⵕⵛⴰⵎⵏ ⵉⵙⴳⴳⵯⴰⵙⵏ ⴰⴷ ⵉⵎⴳⴳⵓⵔⴰ, ⵏⵓⵎⵔⴰ ⴷⴼⴼⵔ 

ⵏ ⵓⴱⴰⵢⵢⵓⵕ ⵏ ⴽⵓⴼⵉⴷ -19 ⵙ ⵢⴰⵜ ⵜⴷⵉⵏⴰⵎⵉⵜ ⵜⴰⵎⵖⵉⵡⵍⵜ ⴳ ⵢⵉⴳⵔ ⴰⴷ, ⴰⴷⴰⵙⵉⵍ ⵏⵏⵙ 

ⴰⵙⴼⵍⵙ ⵏ ⵡⴰⴽⴽⴰⴹ ⵖⵔ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⴷ ⵓⵙⵓⴳⵔ ⵏ ⵓⵙⵃⴷⵓⴷⵉ 

ⵏⵏⵙⵏ ⴳ ⵉⴳⴰⴷⴰⵣⵏ ⵉⵏⴰⵎⵓⵔⵏ, ⴰⴽⴷ ⵜⴹⴼⵓⵕⵉ ⵏ ⵢⵉⴳⵔ ⴰⴷ ⵙ ⵉⵣⵔⴼⴰⵏ ⵉⵜⵜⵓⵙⵓⴷⵙⵏ ⵙ 

ⵜⵙⵔⵜⵉⵜ ⵜⴰⵎⵙⴰⵙⴼⴰⵔⵜ ⵉⵙⵎⴷⵏ ⵜⴰⵎⵙⵢⵉⵡⵏⵜ ⴷ ⵜⵎⴳⴳⵉⵜⵉⵏ ⵉⵕⵡⴰⵏ ⵉⵅⵙⵏ ⴰⴷ 

ⴰⵡⴹⵏⵜ ⵜⴰⴼⵍⵙⵜ ⵜⴰⴷⵓⵙⴰⵏⵜ ⵜⴰⵏⴰⵎⵓⵔⵜ. 

ⵜⵓⵡⵉ ⵜⵜ ⵜⵎⴰⵡⴰⵙⵜ ⵏ ⵜⴷⵓⵙⵉ ⴰⵏⴰⵎⵓⵏ ⴱⴰⵀⵔⴰ ⴳ ⵓⵙⵙⵓⴷⵓ ⵉ ⵓⵣⴳⴳⵉⵔ ⵏ ⵜⵙⵔⵜⵉⵜ 

ⵜⴰⵎⵙⴰⵙⴼⴰⵔⵜ ⵜⴰⵏⴰⵎⵓⵔⵜ, ⵖ ⴽⵔⴰ ⵉⴳⴰ ⵜⵜ ⵉⴼⵔⴷⵉⵙⵏ ⵏⵏⵙ ⵉⵇⵏⵏ ⵖⵔ ⵢⵉⵍⵉ ⵏ 

ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⴷ ⵡⴰⴷⴰⴼ ⵖⵔⵙⵏ ⴷ ⵜⵙⵎⴽⵜⴰ ⵏⵏⵙⵏ ⴷ ⵓⴼⵔⴰ ⵏⵏⵙⵏ. 

ⵢⴰⵖⵓⵍ ⵢⵉⴳⵔ ⴰⴷ ⵉⵙⵙⵏ ⵉⵊⵊ ⵏ ⵓⵙⵏⴼⵍ ⴰⴷⵉⵏⴰⵎⵉⴽⵉ ⴰⴼⴰⴷ ⴰⴷ ⵉⵙⵙⵓⴷⵓ ⴷ ⵓⵙⴰⵡⵔ ⵏ 

ⵓⵙⵎⴰⵜⴰ ⵏ ⵓⵙⴰⴳⴳⵯ ⴰⴷⵓⵙⴰⵏ ⴷ ⵓⴼⵔⴰⴳ ⴰⵏⴰⵎⵓⵏ, ⵎⵉⵏⵣⵉ ⵉⵙⵙⵏⵜⴰ ⵓⵎⵓⴽⵏ ⴰⵖⵣⵓⵔⴰⵏ ⵉ 

ⵓⵏⴳⵔⴰⵡ ⵏ ⵜⵉⵏⵏⵓⴱⴹⴰ ⴳ ⵢⵉⴳⵔ ⵏ ⵉⵙⴰⴼⴰⵔⵏ, ⵙ ⵓⵙⵏⴼⵍ ⵜⵎⵏⵀⵍⴰ ⵏ ⵉⵙⴰⴼⴰⵔⵏ ⴷ 

ⵜⵙⴰⵙⴼⴰⵔⵜ  ⵖⵔ ⵜⵎⵔⵙⵍⵜ  ⵜⴰⵎⴷⴷⵓⴷⵜ ⵉ ⵓⵙⵏⵎⴰⵍⴰ ⵏ ⵢⵉⴳⵔ, ⵙⴰⴷⵓ ⵏ ⵓⵙⵉⴳⴳ ⵏ 

ⵜⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ, ⴷ ⴰⴱⵔⵉⴷ 

ⴰⵙⵜⵕⴰⵜⵉⵊⵉ ⵉⵙⴽⴰⵏⵏ ⵜⵉⵎⵅⵙⴰ ⵜⵉⴳⵍⴷⴰⵏⵉⵏ ⴳ ⵓⵙⴽⴽⵉⵏ ⴰⴷ, ⵉⵙⵡⵜⵜⵙ ⵖⵔ ⵜⵎⵔⵙⵍⵜ 

ⵜⴰⵙⵏⵎⴰⵍⵏⵜ ⵜⴰⵏⴰⵎⵓⵔⵜ ⵉⵖⴰ ⵉⵙⵡⵓⵔⵉⵏ ⵙ ⵜⵙⵓⵙⵖⵜ ⵉⵙⵎⴷⵏ ⴷ ⵜⵙⵉⵎⴰⵏⵜ, ⵉⵥⴷⴰⵕⵏ 

ⴰⴷ ⵉⵙⵓⴳⵔ ⵜⴰⵙⵓⵍⴰⵏⵜ ⵏ ⵜⵉⴷⵜ ⵉ ⵜⵙⵔⵜⵉⵜⵉⵏ ⵜⵉⵏⴰⵎⵓⵔⵉⵏ ⴳ ⵢⵉⴳⵔ ⵏ ⵉⵙⴰⴼⴰⵔⵏ ⴷ 

ⵉⵢⴰⴼⵓⵜⵏ ⵉⴷⵓⵙⴰⵏⵏ ⴷ ⵜⵙⵓⵍⴰⵏⵜ ⵏ ⵉⵖⴰⵡⴰⵙⵏ ⴷ ⵉⵙⴰⵡⵔⵏ ⵉⵎⵇⵇⵔⴰⵏⵏ.   

ⴰⴽⴷ ⵜⵉⴳⴳⵉ ⵏ ⵜⵙⵏⵓⵔⴰⵢⵜ ⵜⴰⵎⵖⵔⴰⴱⵉⵜ ⵉ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⴷ 

ⵓⵙⵎⵀⵍⵏ ⵏⵏⵙⵏ, ⵉⵜⵜⵓⵙⵏⵜⴰ ⴳ ⵓⵙⵙⴹⵕⵓ ⵏ ⵏ ⵜⵍⵖⴰ ⵜⴰⵎⴰⵢⵏⵓⵜ ⵉ ⵜⵙⵔⵜⵉⵜ ⵜⴰⵙⴰⵙⴼⴰⵔⵜ 

ⵜⴰⵏⴰⵎⵓⵔⵜ, ⵓⵍⴰ ⴰⵡⴷ ⴰⵙⵖⵉⵡⵍ ⵏ ⵜⵙⵓⵔⵉⴼⵜ ⵏ ⵓⵙⵀⵡⵏ ⴷ ⵓⵙⵎⵓⵟⵟⵏ ⵏ ⵉⵍⴳⴰⵎⵏ 

ⵉⵎⵙⵙⵓⴳⵓⵔⵏ ⴳ ⵜⵎⵀⵍⴰ ⵜⴰⵙⴰⵙⴼⴰⵔⵜ, ⴳ ⵎⵉⵏ ⵉⵍⵍⴰ ⵓⵙⵎⵓⵟⵟⵏ ⵏ ⵉⵙⴳⵍⵏ ⵏ ⵓⵙⵏⴱⴳⵉ 

ⵏ ⵉⵙⴷⴰⵡⵏ ⴷ ⵓⵙⵙⵓⴼⵖ ⵏ ⵉⵙⵓⴳⵔⵏ ⴷ ⵉⵙⵍⴽⵉⵏⵏ  ⴷ ⵜⵉⴳⴳⵉ ⵏ ⵓⵏⴳⵔⴰⵡ ⴰⵙⵏⵎⴰⵍⴰⵢ 

ⴰⵎⴰⵢⵏⵓ ⴳ ⵓⵙⴰⵔⵎ ⴰⵏⴰⵎⵓⵔ ⵉ ⵉⵙⴰⴼⴰⵔⵏ, ⵎⴽⵉⵏⵏⴰ ⵢⵓⴷⴼ ⵓⵙⵉⵔⵎ ⵏ ⵜⵓⵙⵙⵏⴰ ⵏ 

ⵉⵎⴷⴷⴰⵔⵏ ⵉⵙⴷⵉⴷⵏ ⴰⵎⴰⵢⵏⵓ ⵜⵉⵣⵉ ⵏ ⵜⵡⵓⵔⵉ ⴷⵉ ⵓⵙⴳⴳⵯⴰⵙ ⵏ 2023. 

ⴳ ⵓⵙⵡⵉⵔ ⵏ ⵓⵣⴳⴳⵉⵔ ⵏ ⵜⵎⵀⴰⵍⵉⵏ ⵏ ⵓⵙⵏⴰⵎ ⵏ ⵜⵙⵎⴽⵜⴰ ⵏ ⵉⵙⴰⴼⴰⵔⵏ ⵉⴱⵢⵓⵍⵓⵊⵉⵢⵏ, 

ⴰⵔ ⵜⵙⴷⵓⵙ ⵜⵎⴰⵡⴰⵙⵜ ⵙ ⵜⵖⴰⵔⴰⵙⵜ ⵏ ⵜⵎⵀⵍⴰ ⵏ ⵉⵙⴰⴼⴰⵔⵏ ⴷ ⵜⵙⴰⵙⴼⴰⵔⵜ ⵜⵉⴹⴰⴼ 

ⵏ ⵜⵙⵎⴽⵜⴰ ⵏ ⵉⵙⴰⴼⴰⵔⵏ ⵏ ⴷⴼⴼⵔ ⴰⵙⵖⵏⵣⵉ, ⴰⴽⴷ ⵜⵉⴽⴽⵉ ⵏ ⵜⵖⴹⴼⵜ ⵜⴰⵎⵇⵔⴰⵏⵜ ⵉ 

ⵓⵙⵎⵓⵜⵜⴳ ⵏ ⵉⵙⵓⵜⴰⵢ ⵜⵜⵓⵥⵍⴰⵢⵏⵉⵏ ⴳ ⵜⵉⴹⴰⴼ ⵙ ⵓⵙⵙⵓⴷⵓ ⴳ ⵓⵙⴰⵏⵓⵏ ⵏ ⵉⵎⵙⵖⴰⵏⵏ ⵖⴼ 



 

 

ⵜⴼⵔⵔⴳⴰⵏⵜ ⵜⴰⵖⵣⵓⵔⴰⵏⵜ ⵉ ⵜⵙⵎⴽⵜⴰ ⵜⴰⴱⵢⵓⵍⵓⵊⵉⵜ ⴷ ⵉⵙⵓⴳⴰⵎ ⵉⵏⴳⵎⴰⵎⵏ ⵉⵔⵡⴰⵙⵏ 

ⵓⵍⴰ ⵜⴰⵙⵎⴽⵜⴰ ⵏ ⵜⴳⵣⵣⴰⵢⵉⵏ.ⵖⵎⴽⵍⵍⵉ ⵜⴻⵜⵜⵓⵙⴷⵓⵙ ⵜⵉⴹⴰⴼ ⴷ ⵜⵙⵎⴽⵜⴰ ⵏ ⵉⵙⴰⴼⴰⵔⵏ 

ⴷ ⵉⴼⴼⵖⵏ ⵣⴳ ⵜⵜⵉⴽⵏⵓⵍⵓⵊⵉⵜ ⵜⴰⵙⵙⵉⵎⵍⵜ ⴷ ⵜⵏⴳⵎⴰⵎⵜ ⵜⵏ ⵉⵔⵡⴰⵙⵏ ⵙ ⵜⵉⴳⴳⵉ ⵏ ⵓⵃⴰⵏⵓ 

ⵏ ⵜⵣⵔⴰⵡⵜ ⵏⵜⴳⵯⵍⵉⴼⵜ ⴷ ⵓⵙⵖⵉⵡⵙ ⵏ ⵜⵎⵙⵎⵀⴰⵍⵉⵏ ⵏ ⵜⵎⵙⵓⵖⵜ ⵏ ⵉⵎⴰⵜⵜⵉⵡⵏ ⴷ ⵉⵙⵓⴳⴰⵎ 

ⵉⴽⵉⵎⴰⵡⵉⵢⵏ ⴷ ⵉⵎⴰⵙⵙⵏ ⵉⵥⵍⵉⵏ ⵙ ⴰⵙⵉⵔⵎ ⵏ ⵜⵣⵔⴰⵡⵜ ⵏ ⵜⴳⵯⵍⵉⴼⵜ ⴷ ⵓⵙⴰⵏⵓⵏ ⵏ 

ⵉⵙⵓⵜⴰⵢ ⵜⵜⵓⵥⵍⴰⵢⵏⵉⵏⴳ ⵢⵉⴳⵔ ⴰⴷ ⴷ ⵓⵙⴷⵓⵙ ⵏ ⵜⵥⵉⴹⴰⵕ ⵏⵏⵙ.   

ⴰⴼⴰⴷ ⴰⴷ ⵜⵙⵓⴳⵔ ⵜⵉⵏⵏⵓⴱⴹⴰ ⵏ ⵢⵓⴳⵔ ⴷ ⵉⴱⴷⴷⵉ ⵣⵣⴰⵜ ⵏ ⴽⵔⴰ ⵉⴳⴰ ⵜⵜ ⵜⵓⵎⴰⵏⵉⵏ 

ⵏⵏⵉ ⵉⵙⴷⵉⴷⴷⵉⵢⵏ ⴰⴼⵔⴰ ⵏ ⵉⵙⴰⴼⴰⵔⵏ, ⴰⵔ ⵉⵜⵜⵡⴰⴳ ⵓⵙⴷⵓⵙ ⵉ ⵜⵉⴹⴰⴼ ⵏ ⵢⵉⴳⵔ ⵏ 

ⵜⵙⴰⵙⴼⴰⵔⵜ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ ⵙ ⵜⵉⴳⴳⵉ ⵏ ⵜⵎⵣⵉⵣⵣⵍⵉⵏ ⵏ ⵓⴳⴳⵉⵡⵙ ⵉ 

ⵜⵎⵔⵙⴰⵍ ⵏ ⵜⵎⵓⴳⵔⵉ ⵜⴰⵙⴰⵙⴼⴰⵔⵜ ⴷ ⵜⵎⵔⵙⴰⵍ ⵏ ⵜⵎⵓⴳⵔⵉ ⵉⴱⵟⵟⵓⵏ ⵙ ⵓⴳⵓⴷⵉ, 

ⵎⵛⵉⵙ ⵓⵎⵥⵏⵜ ⵜⵎⵀⴰⵍⵉⵏ ⵏ ⵓⴳⴳⵉⵡⵙ ⵏⵏⵉ ⵖⴼ ⵍⵍⴰⵏⵜ ⵜⵙⵇⵇⵉⵎⵉⵏ ⵜⵉⵎⵙⵖⴰⵔⵓⵜⵉⵏ ⵏ 

ⵜⵙⴰⵙⴼⴰⵔⵉⵏ ⵜⵉⴳⴷⵓⴷⴰⵏⵉⵏ ⴷ ⵜⵓⵙⴳⵍⵉⴳⵉⵏ, ⴷ ⵜⵎⴳⴳⵉⵡⵙⵜ ⵏ ⵜⵎⵔⵙⴰⵍ ⵏ 

ⵜⵙⴰⵙⴼⵔⵜ ⵏ ⵜⵔⵡⵡⴰⵎⵜ ⵙ ⵜⵎⵢⴰⵇⵇⴰⵏⵜ ⴰⴽⴷ ⵓⵙⵉⵔⴰ ⴰⵏⴰⵎⵓⵔ ⵉ ⵓⴼⵔⴰ ⴰⴷⵓⵙⴰⵏ ⵓⵍⴰ 

ⵜⴰⵎⴳⴳⵉⵡⵙⵜ ⵏ ⵜⵎⵔⵙⴰⵍ ⵏ ⵉⵎⴰⵙⵙⵏ ⵏ ⵜⵙⵏⵓⵊⵉⵜ. 

ⵜⵙⵙⵓⴷⴰ ⵜⴳⵍⴷⵉⵜ ⵜⴰⵎⵖⵔⴰⴱⵉⵜ ⴳ ⵓⵙⴱⴷⴷⵉ ⵏ ⵉⴱⵔⴷⴰⵏ ⴰⵔⵓⵣⵔⵉⴼⵏ ⵏ 

ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ ⵙ ⵜⴱⵔⵉⴷⵜ ⵏ ⵓⵣⴷⴰⵢ ⴰⴽⴷ ⴽⵔⴰ ⵉⴳⴰ ⵜⵜ ⵉⵎⵙⴽⴰⵔⵏ 

ⴳ ⵢⵉⴳⵔ, ⵎⵉⵏⵣⵉ ⴰⵔ ⵜⵙⵡⵓⵔⵉ ⵜⵎⵀⵍⴰ ⵏ ⵉⵙⴰⴼⴰⵔⵏ ⴷ ⵜⵙⴰⵙⴼⴰⵔⵜ ⵖⴼ ⵓⵙⴳⵓⴷⵉ 

ⵏ ⵓⵎⵢⴰⵡⴰⵙ ⴰⴽⴷ ⵜⵎⵓⵔⴰⵢⵜ ⵜⴰⵎⴰⵜⵓⵜ ⴳ ⵓⵙⴱⴷⴷⵉ ⵏ ⵉⴱⵔⴷⴰⵏ ⴰⵔⵓⵣⵔⵉⴼⵏ ⵉ 

ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⵓⵍⴰ ⴰⵡⴷ ⴰⵎⵢⴰⵡⴰⵙ ⴰⴽⴷ ⵜⵏⴰⴼⵓⵜⵉⵏ ⵏ ⴷⴷⵉⵡⴰⵏⴰ 

ⵜⴰⵎⵖⵔⴰⴱⵉⵜ. 

ⵙ ⵜⵓⵙⵏⵜ ⵙ ⵡⴰⴷⴷⵓⵔ ⵏⵏⵙ ⴰⵎⵇⵇⵔⴰⵏ ⴳ ⵢⵉⴳⵔ ⵏ ⵓⵙⵡⵓⴷⴷⵓ ⵏ ⵜⵙⵔⵜⵉⵜ ⵏ 

ⵉⵙⴰⴼⴰⵔⴰⵏ ⴷ ⵓⵃⵟⵟⵓ ⵏ ⵜⵙⵎⴽⵜⴰ ⵏ ⵉⵙⴰⴼⴰⵔⵏ ⴷ ⵓⵙⵓⴳⵔ ⵏ ⵓⴼⵔⴰ ⵏⵏⵙⵏ, ⵜⵖⵉ ⵜⵎⵀⵍⴰ 

ⵏ ⵉⵙⴰⴼⴰⵔⵏ ⴷ ⵜⵙⴰⵙⴼⴰⵔⵜ ⴰⴷ ⵜⵍⴽⵎ ⴰⵙⵎⴰⵢⵏⵓ ⵏ ⵓⵙⵍⴽⵉⵏ ⵏ ⵜⵙⵎⴽⵜⴰ ⴰⴳⵔⴰⵖⵍⴰⵏ 

ⵉⵥⵍⵉⵏ ⵙ ⵜⵎⴰⴷⴷⴰⵙⵜ ⵜⴰⵎⴰⴹⵍⵏⵜ ⵉ ⵜⴷⵓⵙⵉ ⴷ ⵓⵙⵇⵇⵉⵎ ⴰⵡⵕⵓⴱⴱⵉ ⵉ ⵜⵙⵎⴽⵜⴰ ⵏ 

ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵏ ⵜⴷⵓⵙⵉ, ⵙ ⵜⴱⵔⵉⴷⵜ ⵏ ⵓⵔⵙⵓⵙ ⵏ ⵓⵖⴰⵡⴰⵙ ⵉ ⵓⵙⵏⴰⵎ ⵏ 

ⵉⵍⴳⴰⵎⵏ ⴷ ⵉⵙⴷⴰⵡⵏ ⵉⵣⴷⵉⵏ ⵖⵔ ⵉⵙⴰⴼⴰⵔⵏ. 

4. ⴰⵙⴱⵖⵙ ⵏ ⵜⵎⵓⴳⵔⵉ ⵏ ⵉⵙⴰⴼⴰⵔⵏ ⴷ ⵜⵎⵓⴳⵔⵉ ⵏ ⵉⵎⴰⵡⴰⵜⵏ ⵏ ⵜⵙⵏⵓⵊⵉⵜ ⴷ 

ⵜⵙⴰⵙⴼⴰⵔⵜ 

ⵉⵔⴰ ⵍⵎⵖⵔⵉⴱ ⴰⴷ ⵉⵙⴷⵓⵙ ⴰⵙⴷⵖⵔ ⵏⵏⵙ ⴷ ⴰⵎⵣⵡⴰⵔ ⴳ ⵢⵉⴳⵔ ⵏ ⵜⵎⵓⴳⵔⵉ 

ⵏ ⵉⵙⴰⴼⴰⵔⵏ ⴷ ⵜⵎⵓⴳⵔⵉ ⵏ ⵉⵎⴰⵡⴰⵜⵏ ⵏ ⵜⵙⵏⵓⵊⵉⵜ ⴷ ⵜⵙⴰⵙⴼⴰⵔⵜ ⴰⴼⴰⴷ ⴰⴷ ⵢⴰⵡⴹ ⵖⵔ 

ⵓⴱⴰⴹ ⵏ ⵙⴰⴼⴰⵔⵏ ⵉⵏⴰⵎⵓⵔⵏ ⴷ ⵓⵙⴷⵓⵙ ⵏ ⵓⵔⵣⵣⵓ ⴷ ⵓⵣⵣⵉⴳⵣ ⴷ ⵓⵙⵏⴼⵍⵓⵍ ⴳ ⵢⵉⴳⵔ 

ⵏ ⵜⴷⵓⵙⵉ ⴷ ⵜⵎⵓⴳⵔⵉ ⵉⵇⵇⵏⵏ ⵖⵔ ⵉⴳⵔ ⴰⴷ, ⴷⵉ ⵓⵎⵏⴰⴹ ⴰⴷ ⵜⵙⵙⵓⴷⴰ ⵜⵎⴰⵡⴰⵙⵜ ⵏ 



 

 

ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⴳ ⵓⵙⴱⵖⵙ ⵏ ⵜⵎⵓⴳⵔⵉ ⵜⴰⴷⵖⴰⵔⴰⵏⵜ ⵉ ⵉⵎⴰⵡⴰⵜⵏ ⵏ ⵜⵙⵏⵓⵊⵉⵜ 

ⴷ ⵓⵙⴷⵓⵙ ⵏ ⵢⵉⵍⵉ ⵏⵏⵙⵏ ⴳ ⵓⴳⴰⴷⴰⵣ ⴰⵏⴰⵎⵓⵔ. 

ⵉⵍⴰ ⵍⵎⵖⵔⵉⴱ 53 ⵏ ⵜⴼⵔⴷⵉⵙⵜ ⵜⴰⵎⵓⴳⵔⴰⵏⵜ ⵉⵜⵜⵓⵥⵍⴰⵢⵏ ⴳ ⵉⵙⴰⴼⴰⵔⵏ ⴷ ⵉⴷ 

ⵎⵔⴰⵡⵜ ⵏ ⵜⴼⵔⴷⵉⵙⵉⵏ ⵜⵜⵓⵥⵍⴰⵢⵏⵉⵏ ⴳ ⵜⵎⵓⴳⵔⵉ ⵏ ⵉⵎⴰⵡⴰⵜⵏ ⵏ ⵜⵙⵏⵓⵊⵉⵜ, ⴷ ⵢⵉⵊⵊ ⵏ 

ⵓⵙⴽⵯⵏ ⴷ ⵓⵙⵎⵓⵙⵙⵓ ⵏ ⵜⴳⵣⵣⴰⵢⵉⵏ, ⵖⵎⴽⵍⵍⵉ ⵉⵣⵎⵎⴻⵎ ⵢⵉⴳⵔ ⵏ ⵜⵎⵓⴳⵔⵉ ⵏ 

ⵉⵙⴰⴼⴰⵔⵏ ⴳ ⵍⵎⵖⵔⵉⴱ ⵉⵙⵙⴹⵕⵓⵜⵏ ⵉⵙⵜⴰⵡⵀⵎⵎⴰⵏ, ⵉⵖⵉⵏ ⴰⴷ ⵉⵖⵎⵙ ⵉⴳⴳⴰⵔ ⵏ 

70% ⵙⴳ ⵉⵙⵖⴰⵡⵙⴰⵜⵏ ⵏ ⵓⴳⴰⴷⴰⵣ ⴰⴷⵖⴰⵔⴰⵏ ⵙⴳ ⵉⵙⴰⴼⴰⵔⵏ ⵙ ⵜⵎⵓⴳⵔⵉ 

ⵜⴰⵎⵖⵔⴰⴱⵉⵜ ⴷ ⵓⵙⴱⵖⵙ ⵏ ⵓⵙⵎⵓⴳⵔ ⴰⴷⵖⴰⵔⴰⵏ ⵉ ⵉⵙⴰⴼⴰⵔⵏ ⵏ ⵜⵎⵓⴹⴰⵏ ⵉⵛⵇⵇⴰⵏ 

ⵉⵖⵍⴰⵏ ⴰⵢⵏⵏⴰⵖ ⴰⴷ ⴷ ⵢⵓⵡⵉⵏ ⴰⴷ ⵜⵖⵓⴷⵓ ⵜⵎⵏⵛⴽⵜ ⵏ ⵓⵙⵎⵔⵙ ⵏ ⵉⵙⴼⴰⵔⴰⵏ ⵉⵖⵍⴰⵏⴰⵏ. 

ⵜⵥⴹⴰⵕ ⵜⴰⵏⵏⴰⵢⵜ ⵜⴰⴳⵍⴷⴰⵏⵜ ⴰⴷ ⵜⵙⴷⵓⵙ ⴳ ⵓⴱⴰⴹ ⴰⴷⵓⵙⴰⵏ ⴷ ⴰⴷⴰⵙⵉⵍ ⵉ 

ⵜⴼⵍⵙⵜ ⵜⴰⵙⵜⵔⴰⵜⵉⵊⵉⵜ ⵉ ⵜⴳⵍⴷⵉⵜ, ⴷ ⵓⵙⵉⴳⴳ ⴰⴳⵍⴷⴰⵏ ⵖⴼ ⵇⵇⴰⵃ ⵉⵙⴰⵡⵔⵏ, ⵓⵔ 

ⵉⴽⴽⵓⵍ ⵍⵎⵖⵔⵉⴱ ⵉⵍⵍⴰⵏ ⴷ ⴰⵎⵣⵡⴰⵔ ⴳ ⵓⵙⵡⵉⵔ ⴰⵙⴳⴰⵡⴰⵏ ⴷ ⵓⵎⵏⵥⴰⵡⴰⵏ, ⵎⵉⵏⵣⵉ 

ⵢⵓⵙⵉ ⵙ ⵜⵎⴳⴳⵉⵜⵉⵏ ⵏ ⵜⵡⵓⵔⵉ ⴷ ⵓⵖⵜⴰⵙ ⵏ ⵓⵙⵀⵡⵏ ⴰⴼⴰⴷ ⴰⴷ ⵉⵙⴱⵖⵙ ⵉⵏⵙⵎⵓⴳⵔⵏ 

ⴷ ⵉⵎⵙⵙⴰⵔⵓⵏ ⴳ ⵢⵉⴳⵔ ⵃⵎⴰ ⴰⴷ ⵢⵉⵍⵉ ⵓⵙⵎⵓⴳⵔ ⴰⴷⵖⴰⵔⴰⵏ ⵉ ⵓⵙⴰⴼⴰⵔ ⴳ 

ⵍⵎⵖⵔⵉⴱ.  

ⴷⵉ ⵢⵏⵏⴰⵢⵔ 2021, ⵉⵙⵙⵉⵅⴼ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵏⵚⵕ 

ⵕⴱⴱⵉ, ⴳ ⵜⵙⴳⴰ ⵏ ⴱⵏⵙⵍⵉⵎⴰⵏ (ⵜⴰⵙⴳⴰ ⵏ ⵜⴰⴷⴷⴰⵔⵜ ⵜⵓⵎⵍⵉⵍⵜ - ⵚⵟⵟⴰⵟ) ⵜⴰⴼⵓⴳⵍⴰ 

ⵏ ⵓⵕⵥⵥⵓⵎ ⵏ ⵜⵡⵓⵔⵉ ⵏ ⵓⵙⵙⴹⵕⵓ ⵏ ⵏ ⵓⵙⴽⵯⵏ ⵉ ⵓⵙⵎⵓⴳⵔ ⵏ ⵜⴳⵣⵣⴰⵢⵜ ⵏ ⵓⵏⵖⴰ ⴽⵓⴼⵉ-

19 ⴷ ⵜⴳⵣⵣⴰⵢⵉⵏ ⵏⵏⵉⴹⵏ, ⵍⵍⵉ ⵉⴳⴰⵏ ⵢⴰⵏ ⵓⵙⵏⴼⴰⵔ ⴰⵥⵟⵡⴰⵏ, ⵉ ⵖⴰ ⵢⴰⵡⵙⵏ ⴽⵓⴷⵏⵏⴰ 

ⵉⵙⵎⴷ ⴳ ⵓⵙⵙⴹⵕⵓ ⵏⵏⵙ ⴳ ⵓⵙⵙⵖⵍⴼ ⵏ ⵓⴱⴰⴹ ⴰⴳⵣⴰⵢⴰⵏ ⵉ ⵜⴳⵍⴷⵉⵜ ⴷ ⵇⵇⴰⵃ ⴰⵎⵏⵥⴰⵡ 

ⵏ ⵉⴼⵔⵉⵇⵉⴰ. 

ⵜⴰⵎⵓ ⵓⵢⴷⴷⵖ ⵏ ⵜⴼⵔⴷⵉⵙⵜ ⵜⴰⵎⵓⴳⵔⴰⵏⵜ ⴳ ⵓⵙⴰⵜⵉ ⵏ ⵓⵣⴳⴳⵉⵔ ⵏ ⵜⴰⵏⵏⴰⵢⵜ 

ⵜⴰⴳⵍⴷⴰⵏⵜ ⵉⵔⴰⵏ ⴰⴷ ⵜⴳ ⵜⴰⴳⵍⴷⵉⵜ ⴷ ⴰⴳⵓⵎ ⴰⴱⵢⵓⵜⵉⴽⵏⵓⵍⵓⵊⵉ ⵓⵔ ⵉⵍⵉⵏ ⵉⵖⵉⵔ ⴳ 

ⵓⵙⵡⵉⵔ ⵏ ⵉⴼⵔⵉⵇⵉⵢⴰ ⴷ ⵓⵎⴰⴹⴰⵍ, ⵉⵥⴹⴰⵕⵏ ⴰⴷ ⴰⴷ ⵉⵙⴼⵍⵙ ⵉⵙⵖⴰⵡⵙⴰⵜⵏ ⵉⴷⵓⵙⴰⵏⵏ 

ⵉ ⵓⵎⵏⵥⴰⵡ ⴳ ⵜⵉⵣⵉ ⵜⴰⵇⵓⴹⴰⴹⵜ ⵓⵍⴰ ⵜⴰⵣⴳⵔⴰⵔⵜ, ⵙ ⵓⵙⵉⴷⴼ ⵏ ⵏ ⵓⵔⵣⵣⵓ 

ⴰⵙⴰⵙⴼⴰⵔ ⴷ ⵓⵣⵣⵉⴳⵣ ⵏ ⵜⵉⵙⵉ, ⴷ ⵓⵙⵎⵓⴳⵔ ⴷ ⵓⵙⵖⵏⵣⵉ ⵏ ⵉⵢⴰⴼⵓⵜⵏ ⵉⴱⵢ-

ⵉⵙⴰⵙⴼⴰⵔⵏ ⵓⵛⵛⵉⵍⵏ ⵉⵎⵇⵔⴰⵏⵏ. 

ⵢⵓⵡⵉ ⴷ ⵓⵙⵏⴼⴰⵔ ⵏ ⴱⵏⵙⵍⵉⵎⴰⵏ, ⵜⵉⴳⴳⵉ ⵏ ⵓⵙⴽⵯⵏ ⵏ ⵓⵙⵎⵓⴳⵔ ⴷ ⵓⵙⵎⵓⵙⵙⵓ ⵏ 

ⵜⴳⵣⵣⴰⵢⵉⵏ (ⴰⵎⵏⴳⴰⵍ ⵏ ⴽⵓⴼⵉⴷ-19 ⴷ ⵜⴳⵣⵣⴰⵢⵉⵏ ⵏⵏⵉⴹⵏ), ⵢⵓⵎⴰⵏ ⴽⵕⴰⴹⵜ ⵏ ⵉⵥⵡⴰⵡⴰⴷⵏ 

ⵉⵎⵓⴳⵔⴰⵏⵏ ⵎⵉ ⵜⴻⵜⵜⴰⵡⴹ ⵜⵣⵎⵔⵜ ⵏ ⵜⴰⵎⴷⵔⴰⵡⵜ ⵏ ⵓⵙⵢⴰⴼⵓ 116 ⵏ ⵉⴷ ⵎⵍⵢⵓⵏ ⵏ 

ⵜⴼⵔⴷⵉⵙⵜ ⵙ ⴳⵔⴰⵙ ⴷ ⵓⵙⴳⴳⴰⵙ ⵏ 2024. 

ⴷⵉ ⵎⴰⵕⵚ 2023, ⵉⵜⵜⵓⵢⴰⵕⵥⴰⵎ ⵓⵙⴽⵯⵏ ⴰⵎⵣⵡⴰⵔⵓ ⴰⵎⵉⵖⵉⵙ ⵉ ⵉⵙⴰⴼⴰⵔⵏ ⵏ 

ⵜⵖⵍⴰⵏⵜ ⴳ ⵓⵎⵏⵥⴰⵡ ⵏ ⵉⴼⵔⵉⵇⵉⵢⴰ, ⵏⵏⴰ ⵉⴳⴰⵏ ⵜⴰⵢⴰⴼⵓⵜ ⵏ ⵓⵎⵢⴰⵡⴰⵙ ⵉⴷⵔⴰⵏ ⵏⴳⵔ 



 

 

ⵜⵎⵓⵣⴰⵢⵜ ⵜⴰⵎⵖⵔⴰⴱⵉⵜ ⴳ ⵢⵉⴳⵔ ⵏ ⵜⵎⵓⴳⵔⵉ ⵏ ⵉⵙⴼⴰⵔⴰⵏ ⴷ ⵜⵎⵓⵣⴰⵢⵉⵏ 

ⵜⵉⴳⵔⴰⵖⵍⴰⵏⵉⵏ ⴰⴽⴽⵯ ⵉⵖⵓⴷⴰⵏ, ⵎⵛⵉⵙ ⵜⴳⴰ ⵜⴼⵔⴷⵉⵙⵜ ⴰⴷ ⵜⴰⵎⵓⴳⵔⴰⵏⵜ ⵜⴰⵎⵉⵖⵉⵙⵜ 

ⵜⴰⵎⴰⵢⵏⵓⵜ ⵜⵉⵡⵉⵣⵉ ⵜⴰⵏⴰⵡⵜ ⴳ ⵓⵙⵏⴼⴰⵔ ⴰⴳⵍⴷⴰⵏ ⵉⵇⵏⵏ ⵖⵔ ⵓⵙⴼⵍⵙ ⴰⴷⵓⵙⴰⵏ ⵓⵛⵛⵉⵍ, 

ⴷ ⵓⵙⵓⴳⵔ ⵏ ⵓⴱⴰⴹ ⴰⴷⵓⵙⴰⵏ ⴰⵏⴰⵎⵓⵔ. 

ⵖⵎⴽⵍⵍⵉ ⵜⵙⵡⵓⵔⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵖⴼ ⵜⵓⵇⵇⵏⴰ ⵏ 

ⵜⵎⵢⴰⵇⵇⴰⵏⵉⵏ ⵉ ⵜⵎⵢⴰⵇⵇⴰⵏⵜ ⴷ ⵓⵎⵢⴰⵡⴰⵙ ⴰⴽⴷ ⵜⵓⴳⵜⵜ ⵏ ⵉⵎⴷⵔⴰⵡⵏ ⴷ ⵉⵎⵙⴽⴰⵔⵏ ⴳ 

ⵢⵉⴳⵔ ⵏ ⵉⵢⴰⴼⵓⵜⵏ ⵉⴷⵓⵙⴰⵏⵏ ⴷ ⵉⵙⴰⴼⴰⵔⵏ ⴳ ⵢⵉⴳⵔ ⴰⴳⴷⵓⴷⴰⵏ ⴷ ⵡⵓⵙⵍⵉⴳ ⵉ ⵓⵡⵜⵜⴰⵙ 

ⵏ ⵓⵙⴷⵓⵙ ⵏ ⵜⵙⵔⵜⵉⵜ ⵜⴰⵙⴰⵙⴼⴰⵔⵜ ⵜⴰⵏⴰⵎⵓⵔⵜ. ⴰⵢⴷⴷⵖ ⵏ ⵜⵎⵢⴰⵇⵇⴰⵏⵉⵏ ⵔⴰⵏⵜ ⴰⴷ 

ⵙⴷⵓⵙⵏⵜ ⵜⵉⵣⵎⵎⴰⵔ ⵏ ⵓⵙⵢⴰⴼⵓ ⵏ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ ⵉⴷⵓⵙⴰⵏⵏ ⴷ ⵉⵎⴰⵡⴰⵜⵏ ⵏ 

ⵜⵙⵏⵓⵊⵉⵜ ⴷ ⵜⴳⵣⴰⵢⵉⵏ, ⴷ ⵓⵙⴷⵓⵙ ⵏ ⵓⵙⵙⴹⵕⵓ ⵏ ⵍⵎⵖⵔⵉⴱ ⴳ ⵜⴰⴷⵓⵢⵜ ⴷ ⵓⵙⴰⴷⵎⵔ ⵉ 

ⵜⵓⵣⵡⴰⵢⵜ ⵜⴰⴷⵓⵙⴰⵏⵜ ⵜⴰⴳⴷⵓⴷⴰⵏⵜ ⴳ ⵡⴰⴷⴷⴰⵏ ⵏ ⵉⴱⴰⵢⵢⵓⵕⵏ ⴷ ⴽⵔⴰ ⵉⴳⴰ ⵜⵜ ⵜⵙⵓⵎⵔⵉⵏ 

ⵜⵉⴷⵙⴰⵏⵉⵏ ⵏⵏⵉⴹⵏ, ⵓⵍⴰ ⴳ ⵓⵙⵃⴷⵓⴷⵉ ⵏ ⵜⵜⵇⵏⵉⵢⵉⵏ ⵏⵏⵉ ⵉⵖⵉⵏ ⴰⴷ ⵉⵣⵣⵉⴳⵣ ⵉⵙⴰⴼⴰⵔⵏ 

ⴷ ⵜⵔⵎⵉⵜⵉⵏ ⵏ ⵜⵉⵙⵉ ⵉⵣⴷⵉⵏ ⵙ ⵜⵜⵉⴽⵏⵓⵍⵓⵊⵉⵜ ⵜⴰⵎⵓⵟⵟⵓⵏⵜ ⴳ ⵍⵎⵖⵔⵉⴱ, ⴷ ⴰⴽⴷ 

ⴰⵙⵖⵉⵡⵙ ⴷ ⵓⵚⴽⵓ ⴷ ⵡⴰⵏⵏⴰⵍ ⵏ ⵓⵙⴷⵓⵙ ⵏ ⵉⵙⴳⵏⴰⴼⵏ ⴷ ⵉⵏⴳⵔⴰⵡⵏ ⵏ ⵓⵙⴷⴷⵓⵍ ⴰⴷⵓⵙⴰⵏ, 

ⴷ ⵢⵉⵡⵙ ⴷ ⵓⵙⵎⵓⴳⵔ ⵏ ⵉⵎⴰⵡⴰⵜⵏ ⵏ ⵜⵙⵏⵓⵊⵉⵜ ⵉ ⵜⵓⴳⵜⵜ ⵏ ⵢⵉⴳⵔⴰⵏ.  

ⴷ ⵜⴳⵉⵔⴰ ⵔⴰⴷ ⵢⵉⵍⵉ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ ⴳ ⵢⴰⵜ ⵜⵉⵣⵉ ⴰⴽⴷ ⵓⵙⵎⵔⵙ ⵏ 

ⵉⵙⵏⴼⵍⵓⵍⵏ ⵉⵜⵔⴰⵔⵏ ⴳ ⵢⵉⴳⵔ ⵏ ⵡⴰⵔⴰⵢ ⴷ ⵢⵉⴼⵉ ⵉⵏⵣⵉⵏ ⵏ ⵜⵎⵓⴷⴰⵏ ⵉⵛⵇⵇⴰⵏ ⵙ 

ⵓⵙⵎⵔⵙ ⵏ ⵜⵜⵉⵇⵏⵉⵢⵉⵏ ⵏ ⵜⵉⵖⵉⵙⵜ ⵜⴰⵓⵎⴳⵔⴰⵏⵜ ⴷ ⵜⵙⵏⵓⵊⵉⵜ ⵙ ⵜⵓⴳⴳⵓⴳⵜ, ⵏⵏⵉ ⵖⴰ 

ⵢⴰⵡⵙⵏ ⴰⴷ ⵉⴳ ⵍⵎⵖⵔⵉⴱ ⵜⴰⵏⵉⵍⴰ ⴳ ⵢⵉⴳⵔ ⵏ ⵜⵜⵉⴽⵏⵓⵍⵓⵊⵉⵜ ⵜⴰⴷⵓⵙⴰⵏⵜ, ⵙ ⵓⵙⵎⵙⴰⵙⴰ 

ⵉⵙⵎⴷⵏ ⴰⴽⴷ ⵜⴰⵏⵏⴰⵢⵜ ⵜⴰⴳⵍⴷⴰⵏⵜ ⵜⴰⵎⴰⵢⵏⵓⵜ ⵉⴱⵇⵇⴰⵏ ⵖⴼ ⵓⵙⵎⵓⴳⵔ ⴰⵎⵖⵔⴰⴱⵉ ⵉ 

ⵢⴰⴼⵓⵜⵏ ⵉⴷⵓⵙⴰⵏⵏ, ⴷ ⵓⵙⴷⵓⵙ ⵏ ⵓⴱⴰⴹ ⴰⴷⵓⵙⴰⵏ. 

❖ ⵉⵖⴰⵡⴰⵙⵏ ⵉⴷⵓⵙⴰⵏⵏ ⴷ ⵜⵉⴹⴰⴼ ⵜⴰⴱⴰⵢⵢⵓⵕⵜ  

ⵍⴰ ⵜⵙⵡⵓⵔⵉ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵖⴼ ⵓⵣⴳⴳⵉⵔ ⵏ ⵉⵖⴰⵡⴰⵙⵏ ⵏ 

ⵜⵡⵓⵔⵉ ⵏ ⵉⵖⴰⵡⴰⵙⵏ ⵉⴷⵓⵙⴰⵏⵏ ⵉ ⵓⵙⴱⴷⴷ ⵏ ⵜⵎⵓⴹⴰⵏ ⴷ ⵜⵉⴹⴰⴼ ⵜⴰⴱⴰⵢⵢⵓⵕⵜ ⵜⵜⴰⴼ ⴰⴷ 

ⵢⵉⵍⵉ ⵓⵃⵟⵟⵓ ⵏ ⵜⴷⵓⵙⵉⵜⴰⵎⴰⵜⵓⵜ, ⴷ ⵓⵙⴷⵓⵙ ⵏ ⵏ ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵏ ⵜⴷⵓⵙⵉ ⴷ 

ⵉⵣⵡⴰⵔⵏ ⵙ ⵓⵙⵓⴳⵔ  ⵏ ⵜⵙⵎⴽⵜⴰ ⵏ ⵓⵙⴷⴷⵓⵍ ⴰⴷⵓⵙⴰⵏ ⴷ ⵙⵓⴳⵜ ⵏ ⵜⵎⵣⵉⵣⵣⵍⵉⵏ 

ⵜⵉⴷⵓⵙⴰⵏⵉⵏ ⴷ ⵜⵎⵢⴰⵡⴰⴹⵉⵏ ⴷⵉ ⵓⵙⴰⵜⵉ ⴰⵙⵜⵕⴰⵜⵉⵊⵉ ⴰⵎⴰⵢⵏⵓ ⵉⴱⴷⴷⴰⵏ ⵖⴼ ⵓⵙⵡⴳⴳⴹ 

ⴷ ⵓⵙⴳⵎⵉ ⵖⴼ ⵜⴷⵓⵙⵉ. 

1.  ⴰⵙⴷⵓⵙ ⵏ ⵉⵖⴰⵡⴰⵙⵏ ⵉⴷⵓⵙⴰⵏⵏ ⴷ ⵓⵙⴱⴷⴷ ⵏ ⵜⵎⵓⴹⴰⵏ 

ⴰⵔ ⵜⵙⵡⵓⵔⵉ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ, ⵖⴼ ⵓⵙⴷⵓⵙ ⵏ ⵜⵡⵓⵔⵉ ⵏ 

ⵉⵖⴰⵡⴰⵙⵏ ⵉⴷⵓⵙⴰⵏⵏ ⵙ ⵜⵉⴳⴳⵉ ⵏ ⵡⴰⵀⵍⵉ ⵏ ⵜⵎⴳⴳⵉⵜⵉⵏ ⵉⵙⵜⴰⵡⵀⵎⵎⴰⵏ ⵏⵏⵉ ⵖⴰ ⵢⴰⵡⵙⵏ 

ⵙ ⵜⵍⵖⴰ ⵜⴰⵎⵇⵇⵔⴰⵏⵜ ⴳ ⵓⵙⴷⵓⵙ ⵏ ⵡⴰⵎⵎⴰⵙⵥⵏ ⵉⵥⵍⵉⵏ ⴳ ⵢⵉⴳⵔ ⵏ ⵡⴰⵔⴰⵢ ⴷ 

ⵓⵙⴱⴷⴷⵉ ⵏ ⵜⵎⵓⴹⴰⵏ ⴷ ⴳ  ⵓⵙⵖⵓⴷⵓ ⵏ ⵢⵉⵙⵢ ⵏ ⵜⵎⵓⴹⴰⵏ ⴷⵉⴳⵙⵏⵜ ⵉⵥⵍⵉⵏ ⵛⵇⵇⵓⵏⵜ. 



 

 

ⴳ ⵓⵎⵏⴰⴹ ⴰⴷ ⵜⵙⵓⵍ ⵜⵎⴰⵡⴰⵙⵜ ⵜⵙⵙⵓⴷⴰ ⴳ ⵓⵙⵎⵀⵍ ⵏ ⵜⵙⵜⵕⴰⵜⵉⵊⵉⵜ ⵜⴰⵏⴰⵎⵓⵔⵜ 

ⵉⵇⵇⵏⵏ ⵖⵔ ⵓⵙⴱⴷⴷ ⵏ ⵜⵎⵜⵜⴰⵏⵉⵏ ⴷ ⵡⴰⵟⵟⴰⵏ ⵏ ⵉⴷ ⵉⵎⵎⴰ ⴷ ⵉⵎⵍⵉⵍⴰⵏ, ⵎⵉⵏⵣⵉ 

ⵉⵜⵜⵓⵙⵔⴰⵙ ⵢⴰⵏ ⵓⵣⵓⵔⵜ ⴰⵎⴰⵢⵏⵓ ⵉ ⵓⵏⴳⵔⴰⵡ ⵏ ⵓⴹⴼⴼⵓⵕ  ⵏ ⵜⴰⵔⵡⴰ ⵉⵜⵜⵓⵙⵏⴰⵎ ⵙ ⵎⵉⵏ 

ⴷ ⵢⵓⵙⵏ ⴳ ⵜⵙⵖⵍⴰⴼ ⵏ ⵜⵎⴰⴳⵔⴰⵡⵜ ⵜⴰⵎⴰⴹⵍⴰⵏⵜ ⵏ ⵜⴷⵓⵙⵉ  ⵖⴼ ⵓⵙⵡⵉⵔ ⵏ ⵜⵎⵏⴰⴹⵜ ⵏ 

ⴼⴰⵙ-ⵎⴽⵏⴰⵙ, ⵎⵛⵉⵏⵏⴰ ⵉⵜⵜⵓⴼⴽⴰ ⵓⵙⵏⵜⵉ ⵉ ⵢⵉⴼⵉ ⵉⵏⵣⵉⵏ ⵉⵡⵉⵙ ⵖⵔ ⵉⵍⵍⴰ ⵜⵇⵓⴹⴻⴹⴰ ⵏ 

ⵜⵡⵍⵙⵉⵙⵜ ⵜⴰⴼⵕⵟⴻⵟⵟⵓⵜ ⵖⵓⵔ ⵉⵎⵍⵉⵍⴰⵏ ⴳ ⵜⵙⴳⴰ ⵏ ⵓⵏⵇⵇⴰⵔ ⴷ ⴷⵔⴰ ⵜⴰⴼⵉⵍⴰⵍⵜ. ⴳ 

ⵓⵙⴰⵜⵉ ⴰⴷ ⵏⵏⵉⴽ ⵉⵜⵜⵓⵙⵔⵙⵍ ⵓⵖⴰⵡⴰⵙ ⴰⵏⴰⵎⵓⵔ ⵉ ⵢⵉⴼⵉ ⵉⵏⵣⵉⵏ ⵖⴼ ⵓⵟⵟⵓⵕⴹⵕ ⵖⵓⵔ 

ⵉⵎⵍⵉⵍⴰⵏ ⵙ ⵢⴰⵜ ⵉⵙⴱⴷⴰⴷⵏ ⵏ ⵜⵓⵏⵏⵉⴹⵜ ⵜⴰⵎⴰⵡⵙⵜ ⵓⵟⵟⵓⵏ 89 ⴳ ⵓⵙⴰⴽⵓⴷ ⵏ 18 ⴽⵜⵓⴱⵕ 

2022 ⴰⴽⴷ ⵜⵉⴽⴽⵉ ⵏ ⵓⵙⵏⵜⵉ ⵉⵕⵡⴰⵏ ⵉ ⵓⵖⴰⵡⴰⵙ ⵖⴼ ⵓⵙⵡⵉⵔ ⵏ ⵙⵏⴰⵜ ⵜⵎⵏⴰⴹⵉⵏ ⵏⵏⴰ ⵢⴰⴷ 

ⵏⴱⴷⵔ. 

 ⴰⵎⵖⵔⴰⴱⵉ ⵖⴼ ⵇⵇⴰⵃ ⵉⵙⵡⵉⵔⵏ, ⵜⴻⵜⵜⵓⵕⵥⴰⵎ ⵢⴰⵜ ⵜⵣⵔⴰⵡⵜ ⵖⴼ ⵜⵎⵥⵍⴰⵢⵉⵏ 

ⵜⵉⵏⴰⵎⵓⵏⵉⵏ ⵉ ⵜⴷⵓⵙⵉ ⵜⴰⵏⴰⵡⵜ ⴷ ⵏ ⵜⴰⵔⵡⴰ  ⵙ ⵡⴰⵏⵏⴰⵍ ⵏ ⵓⴼⵏⵉⵇ ⵏ ⵜⵎⵜⵜⵉⵡⵉⵏ ⵉⵎⵓⵏⵏ ⵉ 

ⵉⵎⵣⴷⴰⵖ ⵙ ⵓⵙⵙⴹⵕⵓ ⵏ ⵉⵙⵉⴽⴽ ⵉⵟⵟⴼⵏ ⵜⵉⵏⵎⴰⴹⵉⵏ ⵏ ⴱⵏⵉ ⵎⵍⵍⴰⵍ, ⴰⵣⵉⵍⴰⵍ, 

ⵍⵇⵏⵉⵟⵔⴰ, ⴷ ⵙⵉⵙⵉ ⵇⴰⵙⵎ. 

ⴰⴼⴰⴷ ⴰⴷ ⵜⵉⵍⵉ ⵜⵡⵉⵣⵉ ⴳ ⴳ ⵓⵙⴱⴷⴷ ⵏ ⵡⴰⵟⵟⴰⵏ ⴷ ⵜⵎⵜⵜⴰⵏⵜ ⵏ ⵉⵎⵥⵥⵢⴰⵏⵏ ⵓⵔ 

ⵉⵍⴽⵉⵎⵏ ⵚⵎⵎⵓⵚ ⵏ ⵉⵙⴳⴳⵯⴰⵙⵏ, ⵜⵙⵙⵓⴷⴰ ⵜⵎⴰⵡⴰⵙⵜ ⴳ ⵓⵙⴰⵜⵉ ⵏ ⵓⵖⴰⵡⴰⵙ ⴰⵏⴰⵎⵓⵔ 

ⵉ ⵓⵙⴳⴷⵍ, ⴷ ⵓⵙⵃⴷⵓⵙⵉ ⵏ ⵜⴳⵣⵣⴰⵢⵉⵏ ⵙ ⴱⵍⴰⵛ ⵙ ⵜⵖⵍⴰ ⵏ ⵡⴰⴱⴷⴰ ⴳ ⵜⵎⵔⵙⴰⵍ ⵏ 

ⵓⵙⴷⴷⵓⵍ ⴰⴷⵓⵙⴰⵏ ⴰⵎⵣⵡⴰⵔ. 

ⴳ ⵓⵙⴰⵜⵉ ⵏ ⵓⴼⵔⴰⴳ ⵉ ⵜⴷⵓⵙⵉ ⵏ ⵉⵎⵥⵢⴰⵏⵏ ⵜⵙⵙⵓⴷⴰ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ 

ⵓⴼⵔⴰⴳ ⴰⵏⴰⵎⵓⵏ ⴳ ⵓⵣⴳⴳⵉⵔ ⵏ ⵜⵙⵔⵜⵉⵜ ⵜⴰⴷⵓⵙⴰⵏⵜ ⵜⴰⵏⴰⵎⵓⵔⵜ ⵜⵎⴰⵙⵉⴷⴼⵜ ⵉ 

ⵉⵎⵥⵢⴰⵏⵏ ⵏⵏⵉ ⵉⵍⴰⵏ ⴳⵔ 0 ⴷ 18 ⵏ ⵓⵙⴳⴳⵯⴰⵙ ⵙ ⴳⵔⴰⵙ ⴷ ⵓⵙⴳⴳⵯⴰⵙ ⵏ2023 ⵜⵜⴰⴼ 

ⴰⴷ ⵜⵜⵓⵙⵎⵓⵜⵜⴳ ⵜⵖⵔⴰⵙⵜ ⵏ ⵏ ⵜⵡⵓⵔⵉ ⵜⴰⵙⵜⵕⴰⵜⵉⵊⵉⵜ ⵜⴰⵏⴰⵎⵓⵔⵜ ⵜⴰⴳⵜⵥⵍⵉⵜ ⵏ ⵉⴳⵔⴰⵏ 

ⵉ ⵜⴷⵓⵙⵉ ⵏ ⵉⵎⵥⵢⴰⵏⵏ ⵉⵍⵍⴰ ⵙⴰⴷⵓ ⵏ 18 ⵏ ⵓⵙⴳⴳⵯⴰⵙ (2021 62025). 

ⴳ ⵎⵉⵏ ⵉⵣⴷⵉⵏ ⵖⵔ ⴰⵖⴰⵡⴰⵙ ⴰⵏⴰⵎⵓⵔ ⵉ ⵜⴷⵓⵙⵉ ⵜⴰⵏⵎⵍⴰⵏⵜ ⴷ ⵜⵙⴷⴰⵡⵉⵜ ⵍⴰ 

ⵜⴻⵜⵜⵓⵙⵏⵎⴰⵍⴰ ⴽⵓ ⴰⵙⴳⴳⵯⴰⵙ ⵢⴰⵜ ⵜⵎⵣⵉⵣⵣⵍⵜ ⵜⴰⵏⴰⵎⵓⵔⵜ ⵉ ⵢⵉⴼⵉ ⴷ  ⵢⵉⵙⵢ ⵏ 

ⵜⵎⴽⵔⵙⵉⵏ ⵉⴷⵓⵙⴰⵏ ⵏ ⵡⵓⴳⴳⴰⵔ ⵏ ⵎⵍⵢⵓⵏ ⴷ ⵓⵣⴳⵏ ⵙⴳ ⵉⵎⵥⵢⴰⵏⵏ ⴷ ⵉⵎⵜⵔⴰⴳ ⴷ 

ⵉⵄⵔⵔⵎⵏ ⴳ ⵡⴰⵎⵎⴰⵙ ⴰⵏⵎⵍⴰⵏ ⴷ ⵓⵙⴷⴰⵡⴰⵏ ⴳ ⵎⵉⵏ ⵍⵍⴰⵏ ⵉⵎⵄⴹⴰⵕ, ⵎⵛⵉⵙ ⵜⵜⵙⵓⵎⵜⵜⴳ 

ⵜⵙⵜⵕⴰⵜⵉⵊⵉⵜ ⵜⴰⵏⴰⵎⵓⵔⵜ ⵜⵉⵙ ⵙⵏⴰⵜ ⵉ ⵜⴷⵓⵙⵉ ⵏ ⵉⵎⵜⵔⴰⴳ ⴷ ⵉⵄⵔⵔⵉⵎⵏ 2022-

2023. 

ⴳ ⵎⵉⵏ ⵉⵇⵇⵏⵏ ⵙ ⵡⴰⵔⴰⵢ ⴷ ⵓⴳⵍⵍⵓⵢ ⵖⴼ ⵜⵎⵓⴹⴰⵏ ⵓⵔ ⵉⵜⵜⵎⵓⵜⵜⵓⵢⵏ, ⴳ ⵓⵙⴰⵜⵉ ⵏ 

ⵓⵙⵓⴳⴳⵣ ⴰⵙⵜⵕⴰⵜⵉⵊⵉ ⴰⵏⴰⵎⵓⵔ ⴰⴳⵜⵥⵍⵉ ⵏ ⵢⵉⴳⵔⴰⵏ ⵉ ⵡⴰⵔⴰⵢ ⵙⴳ ⵜⵎⵓⴹⴰⵏ ⵓⵔ 

ⵉⵜⵜⵎⵓⵜⵜⵓⵢⵏ ⴷ ⵓⵙⴱⴷⴷ ⵙⵏⵏⵏⵜ 2019- 2029, ⵉⵜⵜⵓⴳ ⴳ ⵓⵙⴳⴳⵯⴰⵙ ⵏ 2022, ⵢⵉⵙⵢ ⵡ 

ⵡⴰⴳⴳⴰⵔ ⵏ 100 ⵏ ⵡⴰⴷⴷⴰⴷ ⴰⵎⴰⵢⵏⵓ ⵉ ⵉⵎⵓⴹⴰⵏ ⵎⵉ ⵖⵓⵔ ⵉⵍⵍⴰ ⵙⵍⵍⴷⵏ ⵉⴷⴰⵎⵎⵏ ⴷ 



 

 

ⵜⵎⵙⵓⵖⵜ ⵏ ⵉⵎⴰⵡⴰⵜⵏ ⵉⵍⵉⴽⵟⵕⵓⵏⵉⵢⵏ ⴰⴼⴰⴷ ⴰⴷ ⵢⵉⵍⵉ ⵢⵉⴼⵉ ⴷ ⵓⵣⵣⵔⴰⵢ ⴷ ⵓⵎⴰⵜⵜⵔ ⵏ 

ⵡⴰⴷⴷⴰⴷ ⴰⴷⵓⵙⴰⵏ ⵉ ⵉⵎⵓⴹⴰⵏ ⴳ ⵜⵎⵔⵙⴰⵍ ⵏ ⵓⵙⴷⴷⵓⵍ ⴰⴷⵓⵙⴰⵏ ⵉⵎⵣⵡⴰⵔ. ⵖⵎⴽⵍⵍⵉ 

ⵜⵜⵢⴰⵙⵉⵏ ⵡⴰⵓⴳⴳⴰⵔ ⵏ ⵎⵍⵢⵓⵏ ⵏ ⵓⵎⵓⴹⵉⵏ ⵏ ⵓⵙⴽⵯⴰⵔ ⵙ ⵜⵉⵣⵉ ⴰⴷ ⵏⵏⵉⴽ ⴳ ⵜⵎⵔⵙⴰⵍ ⵏ 

ⵓⵙⴷⴷⵓⵍ ⴰⴷⵓⵙⴰⵏ ⴰⵎⵣⵡⴰⵔ. ⴷ ⴰⵡⴷ, ⵉⵙⵢ ⵏ ⵡⴰⵜⵜⴰⵢⵏ ⵏ 200 000 ⵏ ⵓⵎⵓⴹⵉⵏ ⴳ 

ⵡⴰⵎⵎⴰⵙ ⵏ ⵓⵙⵓⵊⵊⵉ ⵏ ⵓⴼⴰⵔⵔⴰⵢ, ⴷ ⵓⴹⴼⴼⵓⵕ ⵏ ⵡⴰⴷⴷⴰⴷ ⵏ ⵡⵓⴳⴳⴰⵔ ⵏ 21000 ⵏ ⵢⴰⵏ 

ⴳ ⵓⵙⵡⵉⵔ ⵏ ⵡⴰⵎⵎⴰⵙⵏ ⵏ ⵜⵙⵏⵓⵊⵉⵜ ⵏ ⵓⵏⴳⴰⴹ. 

ⴳ ⵢⵉⴳⵔ ⵏ ⵓⵙⴱⴷⴷ ⵏ ⵜⵎⵓⴹⴰⵏ ⵉⵜⵜⵎⵓⵜⵜⵓⵢⵏ ⴷ ⵡⴰⵔⴰⵢ ⵣⵣⵉⴳⵣⵜ ⵜⵜⵓⵕⴰⵛⵎⵏ 

ⵉⵙⴳⴳⵯⴰⵙⵏ ⴰⴷ ⵉⵎⴳⴳⵓⵔⴰ ⵙ ⵜⵙⴽⵔⵉⵡⵜ ⵏ ⵜⵓⴳⵜⵜⵏ ⵉⵙⵙⴹⵕⵓⵜⵏ ⵙⴳ ⴷⵉⴳⵙⵏ 

ⴰⵕⵥⵥⵓⵎ ⵏ ⵜⵙⵜⵕⴰⵜⵉⵊⵉⵜ ⵜⴰⵏⴰⵎⵓⵔⵜ ⵉ ⵓⵙⴱⴷⴷ ⵏ ⵓⴽⵎⵎⵓⴹ ⵏ ⵜⴰⵙⴰ 

ⴰⴼⵉⵔⵓⵙⵉⵢ ‘’ⵙ’’. ⵖⵎⴽⵍⵍⵉ ⵉⵙⵙⵏ ⵓⵙⴳⴳⵯⴰⵙ ⴰⴷ ⵏⵏⵉⴽ ⴰⵙⵏⵎⴰⵍⴰ ⵏ ⵜⵎⵣⵉⵣⵣⵍⵜ 

ⵜⴰⵏⴰⵎⵓⵔⵜ ⵉ ⵓⵙⴼⵔⴽ ⴷ ⵢⵉⴼⵉ ⵉⵏⵣⵉⵏ ⵏ ⵓⴽⵎⵎⵓⴹ ⵏ ⵜⴰⵙⴰ ⴰⴼⵉⵔⵓⵙⵉ  ‘‘ⵙ’’.    

ⵜⵜⴰⴼ ⴰⴷ ⵢⵉⵍⵉ ⵓⵙⴷⵓⵙ ⴷ ⵓⵙⵃⴷⵓⴷⵉ ⵏ ⵜⵏⴰⴼⵓⵜⵉⵏ ⴷ ⵉⵙⵓⵊⵊⵉⵜⵏ ⵉⵣⴷⵉⵏ ⵙ 

ⵓⵙⴱⴷⴷ ⵏ ⵓⴼⵉⵔⵓⵙ ⵏ ⵓⵙⴷⵔⵓⵙⵏ ⵏ ⵜⴰⴳⴳⴰⵥⵜ ⵜⴰⵏⴰⴼⴳⴰⵏⵜ ⵜⵜⵓⵙⵡⵓⵔⵉⵏ 5 ⵏ 

ⵡⴰⵎⵎⴰⵙⵏ ⵉⵎⵙⵓⵖⵍ ⵉⵎⴰⵢⵏⵓⵜⵏ ⴰⴼⴰⴷ ⴰⴷⴰⵙⵉⵏ ⵡⵉⵙ ⵉⵜⵜⵢⴰⵖⵏ ⵙ ⵓⴼⵉⵔⵓⵙ ⴳ ⵜⵎⴷⵉⵏⵜ 

ⵏ ⵜⵉⵟⴰⵡⴰⵏ, ⴷⴷⴰⵅⵍⴰ, ⵜⵉⵣⵏⵉⵜ, ⵅⵏⵉⴼⵔⴰⴷ ⵜⴰⵚⵚⵓⵕⵜ. 

ⴷⵉ ⵢⵉⴳⵔⴰ ⵏ ⵓⵙⴱⴷⴷ ⵏ ⵡⴰⵟⵟⴰⵏ ⵜⵓⵔⵉⵏ ⵜⴻⵜⵜⵡⴰⵃⴹⴰ ⵜⵎⵏⵛⴽⵜ ⵏ ⵓⵎⵓⵔⵙ ⵏ ⵓⵙⵓⵊⵊⵉ 

ⵉ ⵎⴰⵕⵕⴰ ⵜⴰⵍⵖⵉⵡⵉⵏ ⵏ ⵜⵓⵔⵉⵏ (90%) ⴷ ⵜⵔⵏⵉ ⵏ ⵜⵎⵏⵛⴽⵜ ⵏ ⵓⵎⵓⵔⵙ ⴰⵡⵙⵓⵊⵊⵉ ⵉ ⵜⵓⵔⵉⵏ 

ⵉⵙⴱⴷⴷⴰⵏ ⵉⵙⴰⴼⴰⵔⵏ ⵙⴳ 57% ⴰⵔ 63%. ⵖⵎⴽⵍⵍⵉ ⵉⵜⵜⵓⴳⴰⵏ ⵉⵎⴰⵡⴰⵜⵏ ⴳ ⵎⴰⵕⵕⴰ 

ⴰⵎⵎⴰⵙⵏ ⵏ ⵓⵙⴷⴷⵓⵍ ⵏ ⵉⵎⵓⴹⴰⵏ ⵏ ⵜⵓⵔⵉⵏ ⵙ ⵉⵎⵜⵜⵉⵡⵏ ⵏ ⵓⵣⵣⵔⴰⵢ ⴰⵎⵖⵉⵡⵍ. 

ⴳ ⵓⵙⵡⵉⵔ ⵏ ⵓⵙⴱⴷⴷⵉ ⵏ ⵡⴰⵟⵟⴰⵏ ⵏ ⵉⵢⴷⴰⵏ/ⵉⵚⵉⴹ  ⴳ ⵍⵎⵖⵔⵉⴱ, ⵜⵜⵓⴳⴰⵏⵜ ⵛⵉⴳⴰⵏ 

ⵏ ⵜⵖⴰⵡⵙⵉⵡⵉⵏ ⴳ ⵓⴱⵔⴰⵣ ⴷ ⵜⵉⵢⵢⴰⴹ ⵏ ⵓⵎⵢⴰⵡⴰⵙ ⴷ ⵜⵎⵢⴰⵇⵇⴰⵏⵜ ⴰⴽⴷ ⵜⵓⴳⵜⵜ ⵏ 

ⵉⵎⵙⴰⴷⴰⴼⵏ ⴳ ⵢⵉⴳⵔ ⵏ ⵓⵙⴱⴷⴷⵉ ⵏ ⵜⵓⵎⴰⵏⵜ ⴰⴷ. ⴳ ⵓⵎⵏⴰⴹ ⴰⴷ ⵉⵙⵙⵏⵜⴰ ⵓⵣⴳⴳⵉⵔ ⵏ 

ⵜⵎⵢⴰⵇⵇⴰⵏⵜ ⵏ ⵓⴷⵔⴰⵡ ⵏⵏⵉ ⵉⵙⵎⵓⵏⵏ ⵏⴳⵔ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⵏⴰⵎⵓⵏ, ⴷ 

ⵜⵎⴰⵡⴰⵙⵜ ⵏ ⵓⴳⵯⵏⵙ ⴷ ⵜⵎⴰⵡⴰⵙⵜ ⵏ ⵜⴷⴰⵎⵙⴰ ⴷ ⵜⵣⵕⴼⵜ, ⴰⴽⴷ ⵓⵙⵎⵓⵙⵙⵓ ⵏ 609 ⵏ 

ⵡⴰⵎⵎⴰⵙ ⴰⴷⵓⵙⴰⵏ ⴹⴼⴰⵕⵏ ⵉ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⵏⴰⵎⵓⵏ ⵓⵍ ⴰⵡⴷ ⵉⵎⴰⵔⵉⵙⵏ 

ⵏ ⵜⴳⵔⴰⵡⵉⵏ ⵉ ⵓⵃⵟⵟⵓ ⵏ ⵜⴷⵓⵙⵉ ⴰⴼⴰⴷ ⴰⴷ ⵙⵏⴽⴷⵏ ⵜⵉⵡⵉⵓⵔⵉⵡⵉⵏ ⵉⵇⵇⵏⵏ ⵙ ⵉⵙⵓⵊⵊⵉⵏ 

ⵏ ⵡⴰⵔⴰⵢ ⵎⴳⴰⵍ ⵜⴰⵎⴰⴹⵓⵏⵜ ⵏ ⵉⵚⵉⴹ ⵙⴳ ⵜⵉⵣⵡⵓⵔⵉ ⵏ ⵉⵏⵏⴰⵢⵔ 2022. ⵎⵛⵉⵏⵏⴰ 

ⵉⵜⵜⵓⵙⴳⵎⴹ ⴳ ⵓⵙⴰⵜⵉ ⴰⴷ ⵖⴼ ⵓⵎⴹⴼⵓⵕ ⵏ ⵉ ⵓⵙⵏⵎ ⵏ ⵜⵎⵢⴰⵇⵇⴰⵏⵜ ⵉⵜⵜⵓⴱⴷⴰⵔⵏ ⴰⴼⵍⵍⴰ 

ⵃⵎⴰ ⴰⴷ ⵢⵉⵍⵉ ⵉⵙⵀⵡⵏ ⵏ ⵜⴱⵔⵉⴷⵉⵏ ⵜⵉⵙⵏⴱⴷⴰⴷⵉⵏ ⴳ ⵜⵎⵙⵓⵖⵜ ⵏ ⵜⴳⵣⵣⴰⵢⵉⵏ ⴷ 

ⵉⵙⵉⵔⵓⵎⵏ ⵏ ⵓⵙⴱⴷⴷ ⵏ ⵡⴰⵟⵟⴰⵏ ⵏ ⵉⵢⴷⴰⵏ. ⵉⵜⵜⵓⵙⵏⵜⴰ ⴰⵡⴷ ⴳ ⵓⵣⴳⴳⵉⵔ ⵏ ⵓⵎⵙⴰⵙⴰ 

ⴰⵎⴽⵔⴰⴹ ⴳ ⵓⵙⵡⵓⴷⴷⵓ ⴷ ⵢⵉⵔⵙ ⵏ ⵉⵎⵣⴷⴰⵖ ⵉⵎⵓⴷⴰⵔ (ⵉⵎⴰⵛⵛⵓⵏ ⴷ ⵉⵢⴷⴰⵏ). 

ⴳ ⵜⵏⵉⵍⴰ ⵏ ⵡⴰⵔⴰⵢ ⴷ ⵓⵙⵙⵓⵜⵍ ⵖⴼ ⵉⴱⴷⴷⵉ ⵎⴳⴰⵍ ⵉⵏⵎⴳⴰⵍⵏ ⵏ ⵍⵎⵉⴽⵕⵓⴱⴰⵜ, 

ⵉⵜⵜⵓⵙⵔⴰⵙ ⵢⴰⵏ ⵓⵉⵏⴳⵔⴰⵡ ⵉ ⵓⵎⴷⴰⵢ ⵏ ⵉⴱⴷⴷⵉ ⵎⴳⴰⵍ ⵏ ⵉⵏⵎⴳⴰⵍⵏ ⵏ ⵍⵎⴽⵕⵓⴱⴰⵜ ⴷ 



 

 

ⵓⵕⵥⵥⵓⵎ ⵉ ⴽⵕⴰⴹⵜ ⵏ ⵜⵣⵔⴰⵡⵉⵏ, ⵜⴰⵎⵣⵡⴰⵔⵓⵜ ⴳⵉⵙⵏⵜ ⵜⴳⴰ ⵜⴰⵙⵇⵙⴰⵢⵜ ⴳ 

ⵜⵓⵙⴰⵏⴰⵡⵉⵏ ⴷ ⵉⵎⵏⴰⴷⵏ ⴷ ⵜⵎⵙⴽⵉⵔⵉⵏ ⵉⵇⵇⵏⵏ ⵖⵔ ⵉⴱⴷⴷⵉ ⵎⴳⴰⵍ ⵏ ⵉⵏⵎⴳⵍⴰⵏ ⵏ 

ⵍⵎⴽⵕⵓⴱⴰⵜ, ⴳ ⵎⵉⵏ ⵉⵣⴷⵉⵏ ⵙ ⵜⵣⵔⴰⵡⵜ ⵜⵉⵙ ⵙⵏⴰⵜ ⴰⴷ ⵜⵉⵍⵉ ⵜⵣⵔⴰⵡⵜ ⵖⴼ ⵎⴰⵉⵏ 

ⵉⵍⴰⵇⵏ ⴷ ⵡⴰⵜⵉⴳ ⵖⴼ ⵉⵙⴰⵔⵎⵏ ⵏ ⵉⴽⵎⵎⵓⵟⵏ ⵏ ⵜⵎⵣⵢⵉⵏ, ⴷ ⵜⵣⵔⴰⵡⵜ ⵏⵏⵉⴹⵏ ⵖⴼ ⵜⴰⴷⵓⵢⵜ 

ⵏ ⵜⵎⴰⴹⵓⵏⵜ ⵉⵇⵇⵏ ⵙ ⵉⵙⵓⵊⵊⵉⵜⵏ, ⵎⵛⵉⵙ ⵜⵜⵓⴳⵏ ⵙⵉⵏ ⵉⵏⵇⵇⵉⵙⵏ, ⵉⵊⵊⵏ ⵉ ⵓⵙⵜⴰⵍ ⵏ ⵜⵙⵎⴽⵜⴰ 

ⴳ ⵎⵉⵏ ⵉⵇⵇⵏ ⵙ ⵓⵣⴱⴰⵢ ⵏ ⵉⵏⵎⴳⵍⴰⵏ ⵍⵎⵉⴽⵕⵓⴱⴰⵜ ⵡⵉⵙ ⵙⵉⵏ ⵉ ⵓⵙⵜⴰⵍ ⵏ ⵜⵉⵏⵏⵓⴱⴹⴰ ⴳ 

ⵉⴱⴷⴷⵉ ⵎⴳⴰⵍ ⵏ ⵉⵏⵎⴳⴰⵍⵏ ⵍⵎⵉⴽⵕⵓⴱⴰⵜ. 

ⵎⴽⵉⵏⵏⴰ ⵜⵙⴽⴰⵔ ⵜⵎⴰⵡⴰⵙⵜ ⴽⵓ ⴰⵙⴳⴳⵯⴰⵙ ⵜⵓⴳⵜⵜ ⵏ ⵜⵎⵣⴰⵣⵣⴰⵍⵉⵏ ⵜⵉⵎⵢⴰⵡⴰⴹⵉⵏ 

ⵜⵉⵎⵓⵟⵟⴰⵏⵉⵏ ⴰⴼⴰⴷ ⴰⴷ ⵢⵉⵍⵉ ⵓⵙⵡⴳⴹ ⴷ ⵓⵙⴼⵔⴽ ⵙ ⵉⵎⵔⵙⵉⵜⵏ ⵉⴷⵓⵙⴰⵏⵏ ⵉⵎⵢⴰⵏⴰⵡⵏ, 

ⵎⵛⵉⵏⵏⴰⴷⴰ ⵜⵙⴼⵓⴳⵍⵓ ⵙ ⵡⵓⵙⵙⴰⵏ ⵉⵎⴰⴹⵍⴰⵏⵏ ⵉ ⵜⴷⵓⵙⵉ ⵏⵏⵉ ⵜⵙⵏⵎⵍⴰ ⵖⴼ ⵜⴰⵖⵣⵉ ⵏ 

ⵓⵙⴳⴳⵯⴰⵙ, ⵙ ⵓⵃⵢⵢⵍ ⴷ ⵓⵙⵖⵉⵡⵙ ⴷ ⵓⵣⵓⵣⵣⵔ ⵏ ⵡⴰⵏⵏⴰⵍⵏ ⵏ ⵓⵎⵢⴰⵡⴰⴹ 

ⵉⵎⵢⴰⵏⴰⵡⵏ(ⵜⵉⵣⵕⵉⴳⵉⵏ, ⵉⴼⵉⴷⵢⵓⵜⵏ ⵉⵇⵓⴷⴰⴹⵏ, ⵉⵏⵎⵓⴳⴳⴰⵔⵏ ⵏ ⵓⵎⵢⴰⵡⴰⴹ ⴷ ⵓⵎⵔⴰⵔⴰ 

ⵓⵙⵔⵉⴷ,) ⵙ ⵡⴰⵏⵙⴰⵜ ⴷ ⵜⵙⵏⵉⵡⵉⵏ ⵜⵉⵎⴰⴷⴷⴰⴷⵉⵏ ⵉ ⵜⵎⴰⵡⴰⵙⵜ ⴷ ⴳ ⵡⴰⵏⵙⴰⵜⵏ ⵏ 

ⵓⵎⵢⴰⵡⴰⴹⵏ ⵉⵏⴰⵎⵓⵏⵏ. ⵙⴳ ⵜⵎⵣⵉⵣⵣⵍⵉⵏ ⴷ ⵜⵉⵍⴰⵍ ⵏ ⵓⵙⵡⴳⴳⴹ ⴷ ⵓⵙⴼⵔⴽ ⵏⵏⵉ ⵉⵜⵜⵓⴳⵏ 

ⴳ ⵜⵉⵣⵉ ⴰⴷ ⴰⴷ ⵏⵙⵙⴽⵜⵉ ⵎⵉⵏ ⴷ ⵢⵓⵙⵏ :  

1. ⵜⴰⵎⵣⵉⵣⵣⵍⵜ ⵜⴰⵏⴰⵎⵓⵔⵜ ⵉ ⵓⵙⵡⴳⴳⴹ ⴷ ⵓⵙⴼⴽⵔ ⵙ ⵡⴰⵟⵟⴰⵏ ⵏ ⵢⵉⵚⵉⴹ ; 

2. ⵜⴰⵎⵣⵉⵣⵣⵍⵜ ⵜⴰⵏⴰⵎⵓⵔⵜ ⵉ ⵓⵙⵡⴳⴳⴹ ⴷ ⵓⵙⴼⵔⴽ ⵙ ⵉⴼⵙⵜⵉ ⵏ ⵡⵓⵍ ; 

3. ⵜⴰⵎⵣⵉⵣⵣⵍⵜ ⵜⴰⵏⴰⵎⵓⵔⵜ ⵉ ⵓⵙⴼⵔⴽ ⵙ ⵢⵉⴼⵉ ⵉⵏⵣⵉⵏ ⵏ ⵓⴼⴰⵔⵔⴰⵢ ⵏ ⵢⵉⴼⴼ ⴷ 

ⵓⴳⵕⴹ ⵏ ⵓⵙⵉⵔⵡ ; 

4. ⵜⴰⵎⵣⵉⵣⵣⵍⵜ ⵜⴰⵏⴰⵎⵓⵔⵜ ⵉ ⵉⴱⴷⴷⵉ ⵎⴳⴰⵍ  ⵏ ⵡⴰⵟⵟⴰⵏ ⵏ ⵢⵉⵎⴰⵏ; 

5. ⵉⵎⴰⵍⴰⵙⵙ ⴰⵏⴰⵎⵓⵔ ⵉ ⵜⴷⵓⵙⵉ ⵜⴰⵙⴷⴰⵡⴰⵏⵜ; 

6. ⵉⵎⴰⵍⴰⵙⵙ ⴰⵏⴰⵎⵓⵔ ⵉ ⵜⴳⵣⵣⴰⵢⵜ; 

7. ⵜⴰⵎⵣⵉⵣⵣⵍⵜ ⵉ ⵓⵙⴼⵔⴽ ⴷ ⵡⴰⵔⴰⵢ ⵙⴳ ⵜⵔⵏⵉ ⵏ ⵜⵎⵓⴹⴰⵏ ⵉⵛⵇⵇⴰⵏ ; 

8. ⵜⴰⵎⵣⵉⵣⵣⵍⵜ ⵜⵏⴰⵎⵓⵔⵜ ⵉ ⵓⵙⵙⴱⵖⵙ ⵏ ⵓⵙⵓⴹⴻⴹ ⴰⴳⴰⵎⴰⵏ ; 

9. ⵜⴰⵎⵣⵉⵣⵣⵍⵜ ⵉ ⵓⵙⵡⴳⴳⴹ ⴷ ⵓⵙⴼⵔⴽ ⵙ ⵜⵎⴳⴳⵉⵜⵉⵏ ⵙ ⵉⵇⵇⴰⵏ ⴰⴷ 

ⵜⵜⵓⴹⴼⵕⵏⵜ ⴳ ⵓⵔⵣⴰⴼ ⵏ ⵍⵃⵉⴷⵊ ; 

10. ⴰⵙⵙ ⴰⵎⴰⴹⵍⴰⵏ ⵉ ⵓⴳⴷⴷⵓⵍ ⵏ ⵓⴽⵎⴰⵢ ; 

11. ⴰⵙⵙ ⴰⵎⴰⴹⵍⴰⵏ ⵉ ⵓⴼⵔⴰ ⵏ ⵡⵓⵜⵛⵉⵜⵏ ; 

12. ⴰⵙⵙ ⴰⵎⴰⴹⵍⴰⵏ ⵉ ⵉⴱⴷⴷⵉ ⵎⴳⴰⵍ ⵏ ⵉⵙⵎⴷⵓⵀⴷⵓⵜⵏ ; 

13. ⴰⵙⵙ ⴰⵎⴰⴹⵍⴰⵏ  ⵉ ⵜⴷⵓⵙⵉ ⵏ ⵉⵎⵉ ⴷ ⵜⵓⵖⵎⴰⵙ. 

 

2. ⵜⵉⴹⴰⴼ  ⵜⴰⴷⵓⵙⴰⵏⵜ ⴷ ⵓⵖⴹⴰⴼ ⵉⵏⵣⵉⵏ ⴷ ⵓⵎⵖⵉⵡⵍ  

ⵉⵙⵓⵍ ⵍⵎⵖⵔⵉⴱ ⵉⵙⵙⵓⴷⴰ ⴳ ⵓⵣⴳⴳⵉⵔ ⵏ ⵜⵙⵔⵜⵉⵜ ⵜⴰⵏⴹⴰⴼⵜ ⴷ ⵜⴰⴽⴰⵢⵜ 

ⵜⴰⴱⴰⵢⵢⵓⵕⵜ ⵣⵣⴰⵜ ⵉⵎⴰⵢⵏⵓⵜⵏ ⴷ ⵜⴰⵙⵙⴰⵙⵉⵏ ⵜⵉⴷⵓⵙⴰⵏⵉⵏ ⵜⵉⵎⴰⴹⵍⴰⵏⵉⵏ, ⴰⵛⴽⵓ ⵉⵙⵓⵍ 

ⴰⵔ ⵉⵙⵡⵓⵔⵉ ⵙ ⵓⵏⴳⵔⴰⵡ ⵏ ⵜⵉⴷⴰⴼ ⵜⴰⴷⵓⵙⴰⵏⵜ ⴷ ⵓⵖⴹⴰⴼ ⵉⵏⵣⵉⵏ ⴰⵎⵖⵉⵡⵍ, ⴳ ⵓⵎⵏⴰⴹ 



 

 

ⴰⴷ ⵜⵙⴷⵓⵙ ⵜⵣⵣⵉⴳⵣ ⵜⵎⴰⵡⴰⵙⵜ ⵜⵉⵡⵓⵔⵉⵡⵉⵏ ⵏ ⵡⴰⵎⵎⴰⵙ ⴰⵏⴰⵎⵓⵔ ⴷ ⵡⴰⵎⵎⴰⵙ 

ⴰⵏⴰⵎⵏⴰⴹ ⵉ ⵜⵎⵀⴰⵍⵉⵏ ⵏ ⵜⵣⵡⴰⵢⵉⵏ ⵜⵉⴷⵓⵙⴰⵏⵉⵏ ⵜⴰⵎⴰⵜⴰⵢⵜ ⴷ ⵜⵔⵓⴱⴱⴰ ⵏ ⵓⵙⴰⴷⵎⵔ 

ⴰⵎⵖⵉⵡⵍ, ⵎⵛⵉⵏⵏⴰ ⵉⵙⴳⵎⴹ ⵓⵙⵉⵏⴰⴳ ⴰⵏⴰⵎⵓⵔ ⵉ ⵜⴷⵓⵙⵉ ⵉⴹⴼⴰⵕⵏ ⵉ ⵜⵎⴰⵡⴰⵙⵜ 

ⵜⵉⵎⵢⴰⵇⵇⴰⵏⵉⵏ ⵏ ⵜⵉⵙⵜⵕⴰⵜⵉⵊⵉⵢⵉⵏ ⴰⴽⴷ ⵜⵙⴷⴰⵡⵉⵜ ⵏ ⵎⵓⵃⵎⵎⴰⴷ ⵡⵉⵙ ⵚⴹⵉⵚ  

ⵜⵉⴳⵜⵥⵍⵉⵜ ⵏ ⵜⴻⵜⵉⵇⵏⵉⵢⵉⵏ ⴷ ⵜⵎⵔⵙⵍⵜ ⵜⴰⵎⵖⵔⴰⴱⵉⵢⵜ ⵉ ⵜⵎⴰⵙⵙⴰⵏⵉⵏ ⵉⵜⵜⵓⵙⵏⴽⴰⴷⵏ ⵉ 

ⵓⵙⵏⴼⵍⵓⵍ ⴷ ⵓⵔⵣⵣⵓ ⴰⵎⴰⵙⵙⵏⴰⵏ, ⵜⵜⴰⴼ ⴰⴷ ⵢⵉⵍⵉ ⵓⵙⴷⵓⵙ ⵏ ⵓⵏⴳⵔⴰⵡ ⵏ ⵜⵉⴹⴰⴼ ⴷ 

ⵓⵎⴰⴷⵢ ⴷ ⵓⵙⴷⵓⵙ ⵏ ⵓⵙⵏⴼⵍⵓⵍ ⴷ ⵓⵔⵣⵣⵓ ⴰⵎⴰⵙⵙⵏⴰⵏ ⴷ ⵓⵣⵣⵉⴳⵣ ⵏ ⵜⵜⵉⴽⵏⵓⵍⵓⵊⵉⵜ 

ⵉⵇⵏⵏ ⵖⵔ ⵢⵉⴳⵔ ⴰⴷ. 

ⴳ ⵓⵙⵡⵓⵔⵉ ⵙ ⵓⵎⵏⵣⴰⵢ ⵏ ⵓⴼⵔⴰ ⴷ ⵡⴰⵔⴰⵢ ⵙⴳ ⵉⴱⴰⵢⵢⵓⵕⵏ ⴷ ⵜⴰⵙⵙⴰⵙⵉⵏ 

ⵜⵉⴷⵓⵙⴰⵏⵉⵏ ⴷ ⵢⵉⴽⵉⵣ ⵏ ⵉⵎⵉⵣⵉⵜⵏ ⵉⵙⴷⵉⴷⵉⵢⵏ ⵜⴰⴷⵓⵙⵉ ⵜⴰⵎⴰⵜⵓⵜ, ⵜⵙⵓⵍ ⵜⵎⴰⵡⴰⵙⵜ ⵏ 

ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵙ ⵡⴰⵎⵎⴰⵙ ⵏⵏⵙ ⴰⵏⴰⵎⵓⵔ ⵏ ⵜⵓⵥⵡⴰⵢⵜ ⵜⴰⴷⵓⵙⴰⵏⵜ ⵜⴰⵎⴰⵜⵓⵜ, 

ⴳ ⵜⵉⴹⴰⴼ ⴷ ⵓⴹⴼⴼⵓⵕ ⵏ ⵉⵏⵎⵎⴰⵍⵏ ⵉⴱⴰⵢⵢⵓⵕⵏ ⵉⵥⵍⵉⵏ ⵙ ⵜⴰⵙⵙⴰⵙⵉⵏ ⴷ ⵉⴱⴰⵢⵢⵓⵕⵏ 

ⴰⴽⴽⵯ ⵉⴽⴽⴰⵏ ⴰⵎⴰⴹⴰⵍ, ⴷ ⵡⵉⵍⵍⵉ ⵉⵙⴷⵉⴷⴷⵉⵢⵏ ⵍⵎⵖⵔⵉⴱ ⴳ ⵜⴰⵎⵓ ⵜⴰⵙⵙⴰⵙⵜ ⵏ 

ⴽⵓⴼⵉⴷ-19, ⵏⵏⴰ ⵉⵙⵓⵍⵏ ⴳ ⵓⵎⴰⴹⴰⵍ ⴰⵔ ⵖⵉⵍⴰ. ⵙ ⵎⴰⵏⴰⵢⴰ ⵉⵙⵡⵓⵔⵉ ⵡⴰⵎⵎⴰⵙ ⴰⵏⴰⵎⵓⵔ 

ⵉ ⵜⵓⵥⵡⴰⵢⵉⵏ ⵏ ⵜⴷⵓⵙⵉ ⵜⴰⵎⴰⵜⵓⵜ ⵖⴼ 

▪ ⵜⵉⴹⴰⴼ ⴷ ⵓⴹⴼⴼⵓⵕ ⵏ ⵉⵏⵎⵎⴰⵍⵏ ⵉⴱⴰⵢⵢⵓⵕⵏ ⵉⵥⵍⵉⵏ ⵙ ⴽⵓⴼⵉⴷ-19 ⴷ 

ⵜⵎⵓⵔⵜ ⴷ ⵓⴳⵔⴰⵖⵍⴰⵏ ; 

▪ ⴰⵙⴷⵖⵉ ⵏ ⵉⵙⵖⵉⵡⵙⵏ/ⵜⵉⵎⴳⴳⵉⵜⵉⵏ ⵏ ⵜⵉⴹⴰⴼ ⴷ ⵓⵙⴰⴷⵎⵔ ⵉⵥⵍⵉⵏ ⵙ 

ⴽⵓⴼⵉⴷ-19: ⵙⵏⴰⵜ ⵜⵓⵏⵖⵉⵍⵉⵏ ⵜⵉⵙ ⴽⴽⵓⵥⵟ ⴷ ⵜⵉⵙ ⵙⵎⵎⵓⵙⵜ ; 

▪ ⵜⵉⴹⴰⴼ ⴷ ⵓⴹⴼⴼⵓⵕ ⵏ ⵡⴰⴷⴷⴰⴷ ⴰⴱⴰⵢⵢⵓⵕ ⵉⵥⵍⵉⵏ ⵙ ⵓⵥⵓⵕ ⵏ ⵉⴱⵓⵖⴰⵙ ⴳ 

ⵜⵎⵓⵔⵜ ⴷ ⵓⵎⴰⴹⴰⵍ ; 

▪ ⴰⵣⵣⵉⴳⵣ ⵏ ⵜⵖⴰⵔⴰⵙⵜ ⵜⴰⵏⴰⵎⵓⵔⵜ ⵉ ⵜⵉⴹⴰⴼ ⵏ ⵏ ⵓⵥⵓⵕ ⵏ ⵉⴱⵓⵖⴰⵙ ⴷ 

ⵓⵙⴰⴷⵎⵔ ⴰⵙ ⴷ ⵓⴼⵙⵙⴰⵢ ⵏⵏⵙ ; 

▪ ⴰⵣⵣⵉⴳⵣ ⵏ ⵜⵖⴰⵔⴰⵙⵉⵏ ⵏ ⵜⵉⴹⴰⴼ ⴷ ⵓⵙⴰⴷⵎⵔ ⵉ 6 ⵏ ⵜⵎⵓⴹⴰⵏ ⵏ ⵓⵏⵖⴰⵍ ; 

▪ ⵜⵉⴳⴳⵉ ⵏ ⵉⴳⵔⴰⵡⵏ ⵏ ⵓⵣⴷⴰⵢ ⴽⵓ ⵜⵉⴽⴽⵍⵜ ⴷ ⵜⵎⵏⴰⴹⵉⵏ ⴷ ⵜⵙⴳⴳⵯⵉⵏ ; 

▪ ⴰⵙⵏⴽⴷ ⵏ ⵡⴰⵏⵏⴰⵍ ⴷ ⵡⵓⵎⵍⴰⵏ ⴷ ⵉⵇⵇⴰⵏⵏ ⵉ ⵜⵔⴰⴱⴱⵓⵜⵉⵏ ⵉⵙⵡⵓⵔⵉⵏ ⴳ ⵜⵎⵏⴰⴹⵉⵏ 

ⴷ ⵜⵙⴳⴳⵯⵉⵏ ; 

▪ ⴰⵏⵏⴰⵏ ⵏ ⵜⵔⵓⴱⴱⴰ ⵏ ⵓⵙⴰⴷⵎⵔ ⴰⵎⵖⵉⵡⵍ ⵜⵉⵏⴰⵎⵏⴰⴹⵉⵏ ⴷ ⵜⵙⴳⴳⵯⵉⵏ ; 

▪ ⴰⵏⵏⴰⵏ ⵖⴼ ⵜⴱⵔⵉⴷⵜ ⵏ ⵓⵙⵜⴰⵍ ⵏ ⵉⵎⵉⵣⵉⵜⵏ ⴳ ⵜⴷⵓⵙⵉ ⵜⴰⵎⴰⵜⵓⵜ ; 

▪ ⵜⵉⴳⴳⵉ ⵏ ⵓⵙⵜⴰⵍ ⴰⴳⵯⵏⵙⴰⵏ ⵉ ⵓⵏⴳⵔⴰⵡ ⵏ ⵡⴰⵎⵎⴰⵙ ⴰⵏⴰⵎⵓⵔ, ⴷ ⵡⴰⵎⵎⴰⵙ 

ⴰⵏⵎⵏⴰⴹ ⵉ ⵜⵥⵡⴰⵢⵜ ⵜⴰⴷⵓⵙⴰⵏⵜ ⴷ ⵜⵔⵓⴱⴱⴰ ⵏ ⵓⵙⴰⴷⵎⵔ ⴰⵎⵖⵉⵡⵍ ; 

▪ ⴰⵙⵓⴳⴳⵣ ⵏ ⵜⴰⴽⴰⵢⵜ ⵜⴰⵍⵉⴽⵟⵕⵓⵏⵉⵜ ⴳ ⵇⵇⴰⵃ ⵜⵉⵎⵏⴰⴹⵉⵏ ⵏ ⵜⴳⵍⴷⵉⵜ ⵙ 

ⵜⴱⴰⴷⵓⵜ ⵏ ⵜⴰⴽⴰⵢⵜ ⵜⴰⵍⵉⴽⵟⵕⵓⵏⵉⵜ ⴷ ⵉⵙⵓⴳⴰⵎ ⵉⵏⵏⵓⵕⵥⵎⵏ. 



 

 

ⵎⵛⵉⵙ ⵉⴳⴰ ⵡⴰⵎⵎⴰⵙ ⴳ ⵓⵙⴰⵜⵉ ⵏ ⵉⵔⵣⵣⵓⵜⵏ ⵏ ⵓⴱⴰⵔⴰⵣ ⴷ ⵜⵣⵔⴰⵡⵉⵏ ⵉⵇⵇⵏⵏ ⵖⵔ 

ⵜⵉⴹⴰⴼ ⴷ ⵓⴹⴼⴼⵓⵕ ⵏ ⵡⴰⴷⴷⴰⴷ ⵏ ⵜⴷⵓⵙⵉ ⵜⴰⵎⴰⵜⵓⵜ ⵙ ⵜⵉⴳⴳⵉ ⵏ ⵜⵣⵔⴰⵡⵉⵏ 

ⵜⵉⵏⴰⵎⵓⵔⵉⵏ, ⵙⴳ ⴷⵉⴳⵙⵏⵜ : 

▪ ⵜⵉⵖⵔⵉ ⵏ ⵜⵓⵙⵏⴰⵡⵉⵏ ⴷ ⵉⵎⵏⴰⴷⵏ ⴷ ⵜⵎⵙⴽⵉⵔⵉⵏ ⵉⵣⴷⵉⵏ ⴰⴽⴷ ⵓⵙⵡⵓⴷⴷⵓ ⵏ 

ⴽⵓⴼⵉⴷ-19 ⵏⴳⵔ ⵉⵎⵙⵖⴰⵏⵏ ⵏ ⵜⴷⵓⵙⵉ ⵉⵜⵜⵓⴳⵏ ⵖⴼ 1500 ⵏ ⵓⵎⵙⵖⴰⵏ ⴳ ⵢⵉⴳⵔ 

ⴰⵎⴰⵜⵓ ⴷ ⵡⵓⵙⵍⵉⴳ ⴳ 12 ⵏ ⵜⵎⵏⴰⴹⵜ ; 

▪ ⵜⵉⵖⵔⵉ ⵏ ⵓⵙⵓⵜⴳ ⵉ ⵜⵕⵡⵉ ⵏ ⵓⴳⵣⴰⵢⴳ ⵓⴱⴰⵔⴰⵣ ⴰⵣⵔⴰⵡ ⵏ ⵡⴰⴷⴷⴰⴷ- ⵉⵏⵉⴳⵉ, 

ⵜⵓⵡⵉ ⴷ ⵖⴼ 10 ⵏ ⵜⵎⵏⴰⴹⵉⵏ ⴳ ⵍⵎⵖⵔⵉⴱ, ⵖⴼ ⵉⵊⵊⵜ ⵏ ⵜⵓⵙⵙⵉⴼⵜ ⵙⴳ 2000 ⵏ 

ⵢⴰⵏ ; 

▪ ⵜⵉⵖⵔⵉ/ ⵜⴰⵣⵔⴰⵡⵜ ⵜⴰⵏⴰⵎⵓⵔⵜ ⵖⴼ ⵓⴼⵙⴰⵔ ⵏ ⵢⵉⴽⵣ ⴷ ⵉⵎⵏⴰⴷⵏ ⴷ ⵜⴰⵏⵏⴰⵢⵉⵏ ⵏ 

ⵡⴰⵟⵟⴰⵏ ⵙⵙⴰⵔⵙ ⴽⵓⴼ-2 ⴷⵉ ⵍⵎⵖⵔⵉⴱ, ⵎⴰⵕⵚ 2023 (5300 ⵏ ⵢⴰⵏ ⵉⴱⴹⴰⵏ 

ⵖⴼ 9 ⵏ ⵡⴰⵏⵙⵉⵡⵏ). 

ⴳ ⵉⴷⵉⵙ ⵏ ⵏ ⵡⴰⵔⴰⵢ ⴷ ⵜⵉⴹⴰⴼ ⵏ ⴱⴷⴷⴰ ⵉ ⵜⵎⵓⴹⴰⵏ ⵉⵖⵉⵏ ⴰⴷ ⵉⴳ ⵉⴱⴰⵢⵢⵓⵕⵏ, ⴷ ⵜⵡⵓⵔⵉ 

ⵜⴰⵙⵓⵍⴰⵏⵜ ⴳ ⵉⴱⴷⴷⵉ ⵎⴳⴰⵍ ⵏ ⵜⴰⵙⵙⴰⵙⵉⵏ ⵉⵖⵉⵏ ⴰⴷ ⵉⴷⴷⵓ, ⵜⵣⵣⵓⴳⵣ ⵜⵎⴰⵡⴰⵙⵜ ⵢⴰⵏ 

ⵓⵏⴳⵔⴰⵡⵏ ⴰⵏⴰⵎⵓⵔ ⵉⵕⵡⴰⵏ ⵉ ⵜⴰⴽⴰⵢⵜ ⵜⴰⴷⵓⵙⴰⵏⵜ, ⵍⵍⵉ ⵉⵙⵡⵓⴷⴷⵓ ⵡⴰⵎⵎⴰⵙ ⵏ ⵉⴱⴷⵉ 

ⵎⴳⴰⵍ ⵓⵙⵜⵛⵉ ⴷ ⵜⴰⴽⴰⵢⵜ ⵜⴰⵙⴰⵙⴼⴰⵔⵜ, ⴷ ⵡⴰⵎⵎⴰⵙ  ⴰⵏⴰⵎⵓⵔ ⵏ ⵓⴳⵣⴰⵢ ⵏ ⵉⴷⴰⵎⵎⵏ, 

ⴷ ⵡⴰⵎⵎⴰⵙ ⴰⵏⴰⵎⵓⵔ ⵉ ⵡⴰⵔⴰⵢ ⵙⴳ ⵉⵥⵏⵥⴰⵕⵏ. 

ⴰⴼⴰⴷ ⴰⴷ ⵢⵉⵍⵉ ⵉⴱⴷⴷⵉ ⵎⴳⴰⵍ ⵏ ⵉⵎⵣⵉⵣⵜⵏ ⴰⴷ ⵉⴷⵓⵙⴰⵏⵏ ⵙ ⵉⵎⴰⵍ, ⵔⴰⴷ ⵜⵙⵡⵓⵔⵉ 

ⵜⵎⴰⵡⴰⵙⵜ ⵙ ⵉⵊⵊⵜ ⵏ ⵜⴱⵔⵉⴷⵜ ⵏ ⵉⴱⴷⴷⵉ ⵎⴳⴰⵍ ⵏ ⵉⴱⴰⵢⵢⵓⵕⵏ ⴷ ⵓⵙⵡⵓⴷⴷⵓ ⵏ 

ⵜⴰⵙⵙⴰⵙⵉⵏ ⵜⵉⴷⵓⵙⴰⵏⵉⵏ ⵙ : 

• ⴰⵍⴰⵙ ⵏ ⵓⵚⴽⵓ ⵏ ⵓⵏⴳⵔⴰⵡ ⴰⵏⴰⵎⵓⵔ ⵉ ⵜⵉⴹⴰⴼ ⵏ ⵓⴱⴰⵢⵢⵓⵕ ⴷ ⵓⵙⵔⵓⵙ ⵏ ⵓⵙⴰⵜⵉ 

ⴰⵣⵔⴼⴰⵏ ⵉⵎⵙⴰⵙⵏ ⵢⴰⴽⴽⴰⵏ ⴰⵎⵙⴰⴳⴰⵔ ⵏ ⵜⴽⵛⵛⵓⵎⵉⵏ ⵏ ⴽⵔⴰ ⵉⴳⴰⵜ ⵜⵉⵙⴳⴳⵉⵏ 

ⵢⴰⵎⵓⵏ ; 

• ⵜⵉⴳⴳⵉ ⵏ ⵓⵏⵎⵎⴰⵍ ⵏ ⵉⵙⴱⴷⴰⴷⵏ ⵏ ⵡⴰⴹⴰⴼ ⴰⴱⴰⵢⵢⵓⵕⴰⵏ ; 

• ⴰⵙⵎⵓⵜⵜⴳ ⵏ ⵓⵏⵎⵎⴰⵍ ⵉ ⵢⵉⴽⵣ ⵏ ⵜⵎⵓⴹⴰⵏ ⵜⵉⴱⴰⵢⵢⵓⵕⵉⵏ ⴷ ⵉⵎⵎⵖⵉⵏ ⴷ ⵓⵎⵔⴰⵔⴰ 

ⴰⵉⴷⵙⵏⵜ ( ⵜⵉⵎⵓⴷⴰⵏ ⵜⵉⴼⴰⵢⵔⵓⵙⵉⵏ/ⵜⵉⵙⴰⴷⴷⵓⵎⵉⵏ ⵉⵜⵜⵎⴰⵜⵜⴰⵢⵏ) ; 

• ⴰⵣⴳⴳⵉⵔ ⵏ ⵓⵏⴳⵔⴰⵡ ⵏ ⵡⴰⴹⴰⴼ ⴰⵎⵙⵓⵜⵍ ⴳ ⵜⵏⴽⵔⴰ ⵏⵉⵍ ⵜⵏⵎⴳⴰⵍ ⵏ ⵍⵎⴽⵕⵓⴱⴰⵜ. 

❖ ⴰⵙⵏⵎⴰⵍⴰ ⵏ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ ⵉ ⵉⵏⴰⵎⵓⵔⵏ  

1. ⴰⵙⵏⴰⴼⴰⵔ ⵏ ⵜⵙⵏⵓⵊⵉⵜ ⵙ ⵜⵓⴳⴳⵓⴳⵜ  

ⴷⵉ 28 ⴽⵜⵓⴱⵕ 2023, ⵉⵙⵙⵉⵅⴼ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 

ⵡⵉⵙⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ, ⵜⴰⴼⵓⴳⵍⴰ ⵏ ⵓⵙⴳⵎⴹ ⵏ ⵜⵎⵢⴰⵇⵇⴰⵏⵜ ⵏⴳⵔ ⵜⵎⵔⵙⵍⵜ 

ⵏ ⵎⵓⵃⵎⵎⴰⴷ ⵡⵉⵙ ⵙⵎⵎⵓⵙ ⵉ ⵜⵡⵉⵙⵉ ⴰⴽⴷ ⵜⵎⴰⵡⴰⵙⵜ  ⵏ ⵜⴷⵓⵙⵉ ⴷ ⵓⴼⵔⴰⴳ ⵏⴰⵎⵓⵏ ⴷ 

ⵜⵎⵙⵙⵏⵜⵉ ⵉⵥⵍⵉⵏ ⴳ ⵢⵉⴳⵔ, ⵏ ⵓⵔⵥⵥⵓⵎ ⵏ ⵓⵖⴰⵡⴰⵙ ⵏ ⵜⴳⵣⵣⵓⵎⵉⵏ ⵜⵉⴷⵓⵙⴰⵏⵉⵏ 

ⵉⵜⵜⵎⵓⵜⵜⵓⵢⵏ ⵉⵍⴰⵏ ⵜⵉⵜⵉⵇⵏⵉⵢⵉⵏ ⵏ ⵓⵎⵢⴰⵡⴰⴹ ⵙ ⵜⵓⴳⴳⵓⴳⵜ ⵏⵏⴰ ⵉⵏⵓⵔⵣⵏ ⴰⴷ ⵢⵉⵍⵉ ⵓⵙⵖⵓⴷⵓ 

ⵏ ⵡⴰⴷⴰⴼ ⵏ ⵉⵎⵣⴷⴰⵖ ⵉⴼⴰⵔⴰⵏⵏ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ. 



 

 

ⵉⴼⴼⵖ ⴷ ⵓⵖⴰⵡⴰⵙ ⴰⴷ ⵙⴳ ⵢⵉⵎⴰⵏ ⵉⴷⵔⴰⵏ ⵉⴱⴷⴷⴰⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴼⴰⴷ ⵉⴳ 

ⵓⵣⵔⴼ ⴳ ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⵏⵉⵏ, ⵢⴰⵜ ⵙⴳ ⵜⵔⵙⴰⵍ ⵜⵉⴷⵙⵍⴰⵏⵉⵏ ⵏ 

ⵓⵙⴷⴷⵉⴷ ⵏ ⵜⵏⴰⵎⵓⵔⵜ ⴷ ⵜⴳⵎⵉ ⵜⴰⵏⴰⴼⴳⴰⵏⵜ ⵜⴰⵖⵣⵓⵔⴰⵏⵜ ⵜⴰⵎⵙⴰⴷⴰⴼⵜ. 

ⵉⴽⵛⵎ ⵓⵖⴰⵡⴰⵙ ⴰⴷ ⴳ ⵓⵙⴰⵜⵉ ⵏ ⵓⵙⴰⵡⵔ ⴰⴳⵍⴷⴰⵏ ⵉ ⵓⵙⵖⵓⴷⵓ ⵏ ⵓⵏⴳⵔⴰⵡ ⴰⴷⵓⵙⴰⵏ 

ⴷ ⵓⵙⵎⴰⵜⴰ ⵏ ⵓⴼⵔⴰⴳ ⴰⵏⴰⵎⵓⵏ, ⴷ ⵉⴳⴰ ⵢⴰⵏ ⵓⵣⵓⵔⵜ ⴰⵎⴰⵢⵏⵓ ⵉ ⵡⴰⴷⴰⴼ ⴰⵎⴰⵙⵏⵓⵊⵊⵉ 

ⵉⵛⵛⴰⵔⵏ ⵏⴳⵔ ⵓⵙⵙⵉⵍⵉ ⵏ ⵓⵙⵓⵊⵊⵉ ⵙ ⵡⴰⴷⴰⵙ ⴷ ⵜⵙⵏⵓⵊⵊⵉⵜ ⵙ ⵜⵓⴳⴳⵓⴳⵜ. ⵉⴷⴷⴰⴷ ⴷ 

ⵓⵖⴰⵡⴰⵙ ⴰⴷ ⴰⴼⴰⴷ ⴰⴷ ⵉⴼⵙⵔ ⵜⵉⴳⵣⵣⵓⵎⵉⵏ ⵜⵉⴷⵓⵙⵏⵉⵏ ⵉⵍⴰⵏ ⵜⵉⵜⵇⵏⵉⵢⵉⵏ ⵏ ⵓⵎⵢⴰⵡⴰⴹ 

ⵙⴳ ⵜⵓⴳⴳⵓⴳⵜ ⴳ ⵜⵎⵏⴰⴹⵉⵏ ⵍⵍⵉ ⵓⵔ ⴱⴰⵀⵔⴰ ⵉⵍⵍⵉ ⵡⴰⴷⴰⴼ ⵖⵔ ⵜⵏⴰⴼⵓⵜⵉⵏ ⵜⵉⴷⵓⵙⴰⵏⵉⵏ. 

ⴽⵓ ⵜⴰⴳⵣⵣⵓⵎⵜ ⵙⴳ ⵜⴳⵣⵣⵓⵎⵉⵏ ⴰⴷ, ⵢⴰⵏ ⵓⵎⵙⴳⵏⴰⴼ ⴰⵎⴰⵜⴰⵢ, ⴷ ⵙⵉⵏ ⵏ 

ⵉⵏⵙⵎⴰⴳⴰⵍⵏ/ⵜⵉⵏⵙⵎⴰⴳⴰⵍⵉⵏ, ⴷ ⵜⵎⴰⵡⴰⵙⵜ ⵜⴰⵙⴱⴷⴰⴷⵜ . ⵜⵜⵓⴳⴰⵏ  ⴳ ⵜⴳⵣⵣⵓⵎⵉⵏ ⴰⴷ 

ⴽⵔⴰ ⵏ ⵉⵎⴰⵡⵏ ⴱⴰⵀⵔⴰ ⵉⵣⵣⵓⴳⵣⵏ ⵏ ⵓⵙⵓⵊⵊⵉ ⴰⵎⴰⴷⴰⵔ ⵉⵥⴹⵕⵏ ⴰⴷ ⵉⵙⴽⵔ 

ⴰⵎⵛⴰⵡⴰⵕ ⴰⵙⵓⵊⵊⵉ ⴰⵎⴰⵜⴰⵢ ⴷ ⵉⵎⵛⵉⵡⵕⵏ ⵏ ⵓⵙⵓⵊⵊⵉ ⵥⵍⵉⵏⵉⵏ ⵙ ⵜⵓⴳⴳⵓⴳⵜ, ⵙ ⵓⵣⴷⴰⵢ 

ⵏ ⵜⴱⴰⴷⵓⵜ ⵜⴰⵏⴰⵎⵎⴰⵙⵜ ⵉ ⵜⵙⵏⵓⵊⵊⵉⵜ ⵙⴳ ⵜⵓⴳⴳⵓⴳⵜ, ⵍⵍⵉ ⵖ ⵍⵍⴰⵏ ⵉⵎⵥⵍⴰⵢⵏ ⴳ 

ⵜⵙⵏⵓⵊⵊⵉⵜ ⵏ ⵜⵓⵜⵎⵉⵏ ⴷ ⵓⵙⵙⵉⵔⵡ, ⴷ ⵜⵙⵏⵓⵊⵊⵉⵜ ⵏ ⵉⵎⵥⵢⴰⵏⵏ, ⴷ ⵜⵎⵓⴹⴰⵏ ⵏ ⵜⵎⵣⵢⵉⵏ, ⴷ 

ⵜⵎⵓⴷⴰⵏ ⵏ ⵢⵉⵍⵎ, ⴷ ⵜⵙⵏⵓⵊⵊⵉⵜ ⵏ ⵉⵎⵣⵖⴰⵏ ⴷ ⵓⵀⵓⵔⵙⵉ, ⴷ ⵜⵎⵓⴹⴰⵏ ⵏ ⵡⵓⵍ ⴷ ⵡⵉⵏ ⵜⵓⵔⵉⵏ.  

ⵉⴱⴷⴷⴰ ⵓⵣⴳⴳⵉⵔ ⵏ ⵓⵖⴰⵡⴰⵙ ⴰⴷ, ⴳ ⵜⴼⵔⴽⵜ ⵏⵏⵙ ⵜⴰⵎⵣⵡⴰⵔⵓⵜ ⵉⵍⵍⴰⵏ ⵖⴼ 

ⵜⴰⵖⵣⵉ ⵏ ⵢⵉⵊⵊ ⵓⵙⴳⴳⵯⴰⵙ, ⵖⴼ ⵓⴼⵙⴰⵔ ⵏ 50 ⵏ ⵜⴳⵣⵣⵓⵎⵜ ⵜⴰⴷⵓⵙⴰⵏⵜ ⵉⵜⵜⵎⵓⵜⵜⵓⵢⵏ 

ⵉⵍⴰⵏ ⵜⵉⵜⵇⵏⵉⵢⵉⵏ ⵏ ⵓⵎⵢⴰⵡⴰⴹ ⵙ ⵜⵓⴳⴳⵓⴳⵜ ⴳ ⴽⵔⴰ ⵉⴳⴰ ⵜⵜ ⵜⵉⵎⵏⴰⴹⵉⵏ ⵏ ⵜⴳⵍⴷⵉⵜ, 

ⵙⵍⴰⵡⴰⵏ ⴰⴽⴽⵯ ⴳ 40 ⵏ ⵜⵙⴳⴰ. ⵜⵜⵓⵙⴰⵜⴰⵢⵏⵜ ⵜⵙⴳⴳⵉⵏ ⴰⴷ ⵙ ⵓⵙⴼⵙⵢ ⵏ ⵉⵙⴼⴽⴰ ⴳ ⵎⵉ 

ⵍⵍⴰⵏ ⵡⴰⵎⵎⴰⵙⵏ ⵉⴷⵓⵙⴰⵏⵏ ⴷⵉ ⵜⵙⴳⴳⵉⵏ. 

ⵍⴰ ⵜⵙⵙⵓⵜⵓⵔ ⵜⴼⵔⴽⵜ ⵜⴰⵎⵣⵡⴰⵔⵓⵜ ⵏ ⵓⵖⴰⵡⴰⵙ ⴰⴷ ⴰⵙⵎⵓⵙⵙⵓ ⵏ 20 ⵏ ⵓⵎⵙⴳⵏⴰⴼ 

ⵉⵥⵍⵉⵏ ⵉ ⵜⴷⴰⴱⵓⵜ ⵜⴰⵏⴰⵎⵎⴰⵙⵜⵉ ⵓⵙⵓⵊⵊⵉ ⵙ ⵜⵓⴳⴳⵊⵜ , ⴷ 50 ⵏ ⵓⵎⵙⴳⵏⴰⴼ ⴰⵎⴰⵜⴰⵢ ⴷ 

100 ⵏ ⵓⵏⵙⵎⴰⴳⴰⵍ/ⵜ, ⴷ 100 ⵜⵎⴰⵡⴰⵙⵜ, ⵉⵖⴰ ⵉⴱⴹⵓⵏ ⵖⴼ ⴽⵔⴰ ⵉⴳⴰ ⵜⵜ ⵜⵉⵙⴳⴳⵉⵏ. 

ⵜⵙⵙⵓⵜⵔ ⵜⵉⴳⴳⵉ ⵏⵏⵙ ⴰⵙⵎⵓⵙⵙⵓ ⵏ ⵡⴰⵜⵉⴳ ⴰⵥⵕⴼⴰⵏ ⵙ ⵡⴰⵣⵍ ⵏ 180 ⵏ ⵉⴷ ⵎⵍⵢⵓⵏ ⵏ 

ⴷⵔⵀⵎ. 

ⵉⴳⴰ ⵓⵖⴰⵡⴰⵙ ⵏ ⵜⴳⵣⵣⵓⵎⵜ ⵜⴰⴷⵓⵙⴰⵏⵜ ⵉⵜⵜⵎⵓⵜⵜⵓⵢⵏ ⵜⴰⵢⴰⴼⵓⵜ ⵏ ⵜⵣⵎⵎⴰⵔ ⵏ 

ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ ⵉⵏⵓⵔⵣⵏ ⴰⴷ ⵜⴱⴷⴷ ⵎⴳⴰⵍ ⵏ ⵜⵎⴽⵔⵉⵙⵏ ⵏ 

ⵜⵓⴳⴳⵊⵜ  ⵜⵏⴰⴼⵓⵜⵉⵏ ⵏ ⵓⵙⵓⵊⵊⵉ, ⴷ ⵓⵙⵖⵓⴷⵓ ⵏ ⵡⴰⴷⴰⴼ ⵖⵔ ⴰⵙⵓⵊⵊⵉ ⴰⴷⵓⵙⴰⵏ ⴳ ⵓⵎⴰⴹⴰⵍ 

ⴰⴼⴰⵔⴰⵏ, ⵙ ⵓⵙⵙⴱⵖⵔ ⵙⴳ ⵜⵎⴰⵣⵣⴰⵢⵜ ⴷ ⵜⵙⵉⵔⵎⵜ ⵏⵏⵉ ⵜⵙⴳⵓⴷⵉ ⵜⵎⵔⵙⵍⵜ ⵏ 

ⵎⵓⵃⵎⵎⴰⴷ ⵡⵉⵙ ⵙⵎⵎⵓⵙ ⵉ ⵜⵡⵉⵣⵉ ⵓⴳⴳⴰⵔ ⵏ 20 ⵏ ⵉⵙⴳⴳⵯⴰⵙⵏ ⴳ ⵢⵉⴳⵔ ⵏ ⵓⵙⵏⵎⴰⵍⴰ 

ⵏ ⵉⴽⴰⴱⴰⵕⵏ ⵏ ⵓⵙⵓⵊⵊⵉ ⵉ ⵉⵎⵣⴷⴰⵖ ⵉⵎⵥⵍⴰⴹ ⵍⵍⵉ ⵜⵜⴷⴷⵔⵏⵉⵏ ⴳ ⵜⵎⵏⴰⴹⵉⵏ ⵢⴰⴳⴳⵓⴳⵏ 

ⵖⴼ ⵜⵎⵔⵙⴰⵍ ⵏ ⵓⵙⵓⵊⵊⵉ. 



 

 

ⵎⵛⵉⵙ ⵉⵜⵜⵓⴳ ⴳ ⵜⴼⵔⴽⵜ ⵜⵉⵙ ⵙⵏⴰⵜ ⵍⵍⵉ ⵎⵉ ⵉⴼⴽⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 

ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ ⴰⵙⵏⵜⵉ ⵏⵏⵙ, ⴳ ⵓⵙⴰⴽⵓⴷ ⵏ 26 ⵎⴰⵕⵚ 

2024, ⴰⴷ ⵜⵜⵓⴼⵙⴰⵔ 50 ⵏ ⵜⴳⵣⵣⵓⵎⵜ ⵜⴰⴷⵓⵙⴰⵏⵜ ⵏⵏⵉⴹⵏ ⴳ ⵡⴰⵏⴰⵡ ⴰⴷ ⵏⵏⵉⴽ. ⵜⵉⵍⵉ ⴽⵓ 

ⵜⴳⵣⵣⵓⵎⵜ ⵜⴰⴷⵓⵙⴰⵏⵜ ⵉⵜⵜⵎⵓⵜⵜⵓⵢⵏ ⵜⴰⵣⵓⵏⵉ ⵏ ⵓⵙⵓⵊⵊⵉ, ⵉⵍⴰⵏ ⵙⵏⴰⵜ ⵜⵙⵉⵍⴰ ⵎⵓ ⴳⴳⵓⵜⵏ 

ⵉⵙⴽⴽⵉⵏ ⵏ ⵓⵎⵛⴰⵡⴰⵕ ⴷ ⵓⵙⵓⵊⵊⵉ, ⵉⵍⵉⵏⵜ ⵉⵎⴰⵙⵙⵏ ⵏ ⵓⵙⵓⵊⵊⵉ ⵉⴷⵙⵍⴰⵏⵏ, ⴷ ⵉⵙⴽⴽⵉⵏⵏ ⵏ 

ⵓⵙⵓⵊⵊⵉ, ⴷ ⵉⵏⴳⵔⴰⵡⵏ ⵏ ⵓⵎⵢⴰⵡⴰⴹ ⴷ ⵛⵉⴳⴰⵏ ⵏ ⵜⵎⴰⵜⵜⵉⵡⵉⵏ ⵏ ⵓⵙⵓⵊⵊⵉ ⵜⵉⵎⴰⵢⵏⵓⵜⵉⵏ ⵏ 

ⵜⵙⵓⵜⴰ ⵜⴰⵎⴰⵢⵏⵓⵜ, ⵏⵏⵉ ⵖⴰ ⵉⵜⵜⵓⵙⵎⵔⴰⵙⵏ ⴳ ⵜⵉⴳⴳⵉ  ⵏ ⵉⵎⵛⵉⵡⴰⵕⵏ ⵙ ⵜⵓⴳⴳⵓⴳⵜ. 

2. ⵜⴰⵎⵀⵍⵜ ⵏ ⵉⵡⵉⵣ 

ⵎⵛⵉⵏⵏⴰ ⵜⵙⵡⵓⵔⵉ ⵜⵎⴰⵡⴰⵙⵜ ⴰⵍⵜⵓ ⵖⴼ ⵓⵙⵎⵀⵍ ⵏ ⵜⵎⵀⵍⵜ ⵏ ⵉⵡⵉⵣ ⴽⵔⴰ ⵉⴳⴰ ⵜⵜ 

ⴰⵙⴳⴳⵯⴰⵙ ⵙⴳ ⵜⵉⵣⵡⵓⵔⵉ ⵏ ⵡⴰⵢⵢⵓⵔ ⵏ ⵏⵓⵡⴰⵏⴱⵉⵔ ⴰⵔ ⵎⴰⵕⵚ ⵎⴰ ⵔⴰⴷ ⴰⴷⴰ ⴰⵀ 

ⵣⵣⵉⴳⵣⵏⵜ ⵜⵏⴰⴼⵓⵜⵉⵏ ⵜⵓⴷⵙⴰⵏⵉⵏ ⴷ ⵢⵉⵍⵉ ⵓⵙⴰⴷⵎⵔ ⵉ ⵉⵎⵣⴷⴰⵖⵏ ⵏ ⵜⵎⵏⴰⴹⵉⵏ ⵉⵜⵜⵢⴰⵖⵏ 

ⵙ ⵓⵙⵎⵎⵉⴹ, ⵜⵙⵡⵜⵜⵙ ⴰⵢⴷⴷⵖ ⵏ ⵜⵎⵀⵍⵜ ⴳ ⵓⵙⴳⴳⵯⴰⵙ ⵏ 2023 -2024, ⵎⵉⵏ ⵉⵜⵜⴳⴳⵏ 

1 ⵎⵍⵢⵓⵏ ⵏ ⵢⴰⵏ ⴳ 31 ⵏ ⵜⵙⴳⴰ ⵉⵍⵍⴰⵏ ⴷⵉ 8 ⵏ ⵜⵎⵏⴰⴹⵉⵏ (1146 ⵏ ⵓⴷⵡⴰⵕ)  ⵙ ⵡⴰⵜⵉⴳ ⵏ 

ⵡⵓⴳⴳⴰⵔ ⵏ 12 ?7 ⵎⵍⵢⵓⵏ ⵏ ⴷⵔⵀⵎ, ⵙ ⵓⵙⵎⵏⵉⴷ ⵏ ⵜⵡⵓⵔⵉⵡⵉⵏ ⵜⵉⴷⵓⵙⴰⵏⵉⵏ ⵏ ⵡⴰⴷⵙ ⴳ 

ⵓⵙⵓⵊⵊⵉ ⴰⴳⴷⵓⴷⴰⵏ ⴷ ⵜⵓⵥⵍⴰⵢⵉⵏ ⴷ ⵢⵉⵙⵉ ⵏ ⵉⵎⵓⴹⴰⵏ ⴷ ⵡⴰⴷⴷⴰⵏ ⵉⵎⵖⴰⵡⵍⵏ, ⴷ ⵓⵚⴽⵓ ⵏ 

ⵜⴳⵣⵣⵓⵎⵉⵏ ⵜⵉⴷⵓⵙⴰⵏⵉⵏ, ⴷ ⵓⵙⵏⵎⴰⵍⴰ ⵏ 175 ⵏ ⵓⴽⴰⴱⴰⵕ ⵏ ⵜⴷⵓⵙⵉ ⴷ ⵓⵙⵖⵉⵡⵙ ⵏ ⵏ 

ⵡⵓⴳⴳⴰⵔ ⵏ 3766 ⵏ ⵜⵔⵣⴼⵜ ⵜⴰⵏⴱⵔⴰⵣⵜ ⵉ ⵜⴳⵣⵣⵓⵎⵉⵏ ⵜⵉⴷⵓⵙⴰⵏⵉⵏ ⵉⵜⵜⵎⵓⵜⵜⵓⵢⵏ 

ⴰⴽⴷ ⵓⵎⵓⵙⵙⵓ ⵏ ⵡⵓⴳⴳⴰⵔ ⵏ 2000 ⵏ ⵓⵎⵣⵣⵓⵍ ⴰⴷⵓⵙⴰⵏ ⴷ ⵓⵙⵎⵓⵙⵙⵓ ⵏ 745 ⵏ 

ⵡⴰⵎⵎⴰⵙ ⴰⵙⵓⵊⵊⵉ, ⴷ 376 ⵏ ⵜⵎⵙⵙⵓⴷⵓⵜ ⵏ ⵉⵎⵓⴹⴰⵏ. 

  ⵜⵉⵍⵉⴽⵟⵕⵓⵏⵉⵢⵉⵏ ⵜⵉⵏⴰⴼⵓⵜⵉⵏ 

▪ ⵜⴰⴳⴳⵓⵔ ⵜⴰⵍⵉⴽⵟⵕⵓⵏⵉⵜ ⵜⴰⴷⵙⵍⴰⵏⵜ ⵏ ⵜⵎⴰⵡⴰⵙⵜ ⵏ ⵜⴷⵓⵙⵉ ⴷ ⵓⴼⵔⴰⴳ ⴰⵏⴰⵎⵓⵏ 

https://www.sante.gov.ma/ 

 

▪ ⵜⴰⴳⴳⵓⵔⵜ ⵜⴰⵍⵉⴽⵟⵕⵓⵏⵉⵢⵜ ⵉⵜⵜⵓⵥⵍⴰⵢⵏ ⵉ ⵓⵙⵏⵖⵎⵙ ⴷ ⵜⴰⴽⴰⵢⵜ ⴷ ⵓⵙⴷⵍⵙ 

ⴰⴷⵓⵙⴰⵏ 

https://sehati.gov.ma/ 

 

▪ ⵜⵉⵙⵏⵉⵙⵜ ⵜⴰⵍⵉⴽⵟⵕⵓⵏⵉⵜ ‘’ⵜⴰⴷⵓⵙⵉ ⵉⵏⵓ’’ ⵉ ⵜⵜⵉⵍⵉⴼⵓⵏ ⵏ ⵓⴼⵓⵙ 

https://apps.apple.com/es/app/sehati/id1164404733?l=en 
 
 

▪ ⵜⴰⴳⴳⵓⵔⵜ ⵜⴰⵍⵉⴽⵟⵕⵓⵏⵉⵜ ⵉ ⵜⵎⵣⵉⵣⵣⵍⵜ ⵏ ⵓⴳⵣⵣⴰⵢ ⵎⴳⴰⵍ ⴰⴱⴰⵢⵢⵓⵕ ⵏ 

ⴽⵓⵕⵓⵏⴰ 
/https://www.liqahcorona.ma 

https://www.sante.gov.ma/
https://sehati.gov.ma/
https://apps.apple.com/es/app/sehati/id1164404733?l=en
https://www.liqahcorona.ma/


 

 

 
 

▪ ⵜⴰⴳⴳⵓⵔⵜ ⵜⴰⵍⵉⴽⵟⵕⵓⵏⵉⵜ ⵏ ⵜⵏⵔⵉⵣⵉⵏ 
https://www.chikayasante.ma/ 

 

▪ ⵜⴰⴳⴳⵓⵔⵜ ⵜⴰⵍⵉⴽⵟⵕⵓⵏⵉⵜ ⵜⴰⵎⴰⴷⴷⵓⴷⵜ ⵉ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵓⵙⴼⵍⵙ 

ⴰⴷⵓⵙⴰⵏ 
www.anam.ma/https://  

 

▪ ⵜⵉⵏⴰⴼⵓⵜⵉⵏ ⵉⵜⵜⵓⵙⵎⵏⴰⴷⵏ ⵙⴳ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵉ ⵓⵙⴼⵍⵙ ⴰⴷⵓⵙⴰⵏ 
 

 ⵜⴰⵏⴰⴼⵓⵜ ⵏ ⵓⵙⵔⵓⵙ ⴷ ⵓⴹⴼⴼⵓⵕ ⵏ ⵜⵏⵔⵉⵣⵉⵏ ⵉⵇⵇⵏⵏ ⵖⵔ ⵓⴳⵏⵔⴰⵡ ⵏ ⵓⵙⴼⵍⵙ 

ⵓⵛⵛⵉⵍ ⴰⴷⵙⵍⴰⵏ ⵖⴼ ⵡⴰⵟⵟⴰⵏ ⴰⵎⵓ ⵖⴼ ⵓⵣⴷⴰⵢ: 

http://anam.chikaya.ma/index.php?page=citoyen.AjoutDemande 
 

 ⵜⴰⵏⴰⴼⵓⵜ ⵏ ⵓⵣⵎⵎⴻⵎ ⵏ ⵉⵎⵃⴹⴰⵕⵏ ⴳ ⵓⵏⴳⵔⴰⵡ ⵏ ⵓⵙⴼⵍⵙ ⵓⵛⵛⵉⵍ ⵖⴼ ⵡⴰⵟⵟⴰⵏ ⴳ 

ⵓⵣⴷⴰⵢ:  http://cme.anam.ma/  

 

 ⵜⴰⵏⴰⴼⵓⵜ ⵏ ⵓⵙⵓⵜⵔ ⵏ ⵢⵉⵍⵉ ⵏ ⵡⵓⵟⵟⵓⵏ ⴰⵏⴰⵎⵓⵔ ⵓⵏⵥⵉⵥ ⵉ ⵉⵎⵣⵣⵓⵍⵏ ⵏ ⵜⴷⵓⵙⵉ ⴷ 

ⵜⵎⵔⵙⴰⵍ ⵏ ⵓⵙⵓⵊⵊⵉ ⵉ ⵉⴳⵔⴰ ⴰⴳⴷⵓⴷⴰⵏ ⴷ ⵡⵓⵙⵍⵉⴳ "INPE " ⴳ ⵡⴰⵏⵙⴰ 

ⴰⵍⵉⴽⵟⵕⵓⵏⵉ : :  inpe@anam.ma 

 

 ⵜⴰⵏⴰⴼⵓⵜ ⵏ ⵓⵙⵔⵓⵙ ⴷ ⵓⴹⴼⴼⵓⵕ ⵏ ⵉⵙⵓⵜⴰⵔ ⵏ ⵓⵙⵉⴷⴼ ⵏ ⵉⵙⴰⴼⴰⵔⵏ ⵓⵔ 

ⵉⵜⵜⵎⵢⴰⵔⴰⵣⵏ ⴳ ⵓⵏⵎⵎⴰⵍ ⵏ ⵉⵙⴰⴼⴰⵔⵏ ⵉⴳⴰⵏ ⵉ ⵓⵎⵢⴰⵔⴰⵣ "GMR" ⴳ ⵡⴰⵏⵙⴰ 

ⴰⵍⴰⵉⴽⵟⵕⵓⵏⵉ :  :https://e.labo.anam.ma 

 

 ⵜⴰⵏⴰⴼⵓⵜ ⵏ ⵓⴹⴼⴼⵓⵕ ⵏ ⵉⵙⴷⴰⵡⵏ ⵉⵜⵜⵓⵙⴽⴰⵏⵏ ⵖⴼ ⵜⵙⵇⵇⵉⵎⵜ ⵜⵉⵙⵓⵙⵖⵜ ⴳ 

ⵓⵙⴷⴰⵢ : https://ct.anam.ma 

 

 ⵜⴰⵏⴰⴼⵓⵜ ⵏ ⵓⵙⵉⴳⴳ ⵖⴼ ⵓⵏⵎⵎⴰⵍ ⵏ ⵉⵙⴰⴼⴰⵔⵏ ⵖⴼ ⵉⵍⵍⴰ ⵓⵎⵢⴰⵔⴰⵣ ⴳ ⵓⵣⴷⴰⵢ : 

http://www.anam.ma/regulation/guide-medicaments/recherche-de-
medicaments-par-nom/ 

 

 ⵜⴰⵏⴰⴼⵓⵜ ⵏ ⵓⵙⵉⴳⴳⵖⴼ ⵓⵏⵎⵎⴰⵍ ⴰⵣⵣⵓⵍⴰⵏ ⵏ ⵜⴷⵓⵙⵉ ⴳ ⵓⵣⴷⴰⵢ : 

http://www.anam.ma/regulation/referentiel-des-professionnels-
de-sante/annuaire-des-professionnels-par-etablissement/ 

 

 ⵜⴰⴷⴰⴱⵓⵜ ⵏ ⵓⵙⵉⴳⴳ ⵖⴼ ⵉⵙⴼⴽⴰ ⵉⵇⵇⵏⵏ ⵖⵔ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵖⴼ 

ⵡⴰⵟⵟⴰⵏ ⴰⵎⵓ ⴳ ⵓⵣⴷⴰⵢ : https:// e-docs.anam.ma 

https://www.chikayasante.ma/
http://www.anam.ma/
http://anam.chikaya.ma/index.php?page=citoyen.AjoutDemande
http://cme.anam.ma/
mailto:inpe@anam.ma
https://e.labo.anam.ma/
http://www.anam.ma/regulation/guide-medicaments/recherche-de-medicaments-par-nom/
http://www.anam.ma/regulation/guide-medicaments/recherche-de-medicaments-par-nom/
http://www.anam.ma/regulation/referentiel-des-professionnels-de-sante/annuaire-des-professionnels-par-etablissement/
http://www.anam.ma/regulation/referentiel-des-professionnels-de-sante/annuaire-des-professionnels-par-etablissement/


 

 

 

 ⵜⴰⵏⴰⴼⵓⵜ ⵏ ⵓⵙⵉⴳⴳ ⴷ ⵢⵉⴳⵎ ⵏ ⵜⵥⵕⵉⴳⵉⵏ ⵉⵇⵇⵏⵏ ⵖⵔ ⵓⵙⵖⴰⵏ ⴷⵉ ⵜⵙⵏⵓⵔⴰⵢⵜ 

ⵜⴰⵏⴰⵎⵓⵔⵜ ⵉ ⵓⵙⴼⵍⵙ ⴰⴷⵓⵙⴰⵏ ⴳ ⵡⴰⵏⵙⴰ ⵏ ⵜⵙⵏⵓⵔⴰⵢⵜ ⵜⴰⵍⵉⴽⵟⵕⵓⵏⵉⵜ: https:// 

www.anam.ma/ 
 

 ⵜⴰⵏⴰⴼⵓⵜ ⵏ ⵜⵙⵓⵜⴰⵔ ⵜⵉⴳⴷⵓⴷⴰⵏⵉⵏ ⴳ ⵡⴰⵏⵙⴰ ⴰⵍⵉⴽⵜⵕⵓⵏⵉⵢ ⵏ ⵜⵙⵏⵓⵔⴰⵢⵜ : https:// 

www.anam.ma/ 
 

 ⵜⴰⵏⴰⴼⵓⵜ ⵏ ⵓⵙⵉⵔⴰ ⵏⵓⵙⵏⴰⵎ ⴰⵍⴰⵉⴽⵟⵔⵓⵏⵉⵢ ⴳ ⵓⵣⴷⴰⵢ :  

https://courrier.gov.ma/virtualbo/ 
 

 ⵜⴰⵏⴰⴼⵓⵜ ⵏ ⵡⴰⴽⴽⴰⴹ ⵖⵔ ⵡⵓⵎⵍⴰⵏ ⵢⴰⴹⵏⵉⵏ ⴳ ⵓⵣⴷⴰⵢ: 

http://www.anam.ma/lagence/nous-contacter/ 

 
 

 

 

 

http://www.anam.ma/
http://www.anam.ma/
https://courrier.gov.ma/virtualbo/
http://www.anam.ma/lagence/nous-contacter/

